
Тахилын үг 
Бурхан багш бээр энэтхэгт залран номлох тэр цагт
Бурангуй цастын түвд орныг шашинд хөтөлж оруулах 
Болзол хатууг өөртөө үүрэглэн авсан Арьяабал бурханд 
Бүхний түрүүнд эрдэнийн шүхэр өргөн баримуй

Богд Зонхаваад золгон шавь орж увидас авч 
Болгоогч Арьяавалын адис жанлавыг дамжуулан
Булт түвд оронд үйлс нь дэлгэрч шүтээн болсон 
Богд Гэндэндүва гэгээнтэнд алтан хос загас өргөмүү

Гунгаажалцаны хөвгүүн болон түвдийн занд мэндэлж
Гэгээн дээдсийн хойд дүр эндүүрэлгүй мөн гэж тодлон
Ванчин богдоос аяга тахимлагын санваар хүртсэн
Винайба Гэндэнжамцад алтан хумх эрдэнэ өргөмүү

Алтанхаанаас Далай лам хэмээх цол хүртэж
Арван буяныг монголд дэлгэрүүлсэн ачит
Агуу үйлс нь даяар олонд дуурсагдах
Ачит мэргэн Содномжамцад лянхуа цэцэг өргөмүү

Алтан ургийн хөвүүн болон монголд тодорсон 
Арга билгийн ухаан бүгдийг төгс эзэмшсэн 
Урьд дээдсийн ёсыг даган түвдэд залагдсан 
Уужам алдарт Ёндонжамцад лавай өргөмүү

Түвдийн чинбарын дагцар хэмээх нутагт 
Түдэлравдан, Гунгаа нарт хөвүүнээр мэндэлж
Төр шашиныг хослон барих ёсыг эрхшээгч 
Тавьдугаар Агваанлувсанжамцад өлзий өргөмүү

Хос ёст төр барих нүсэр их үүргийг хүлээн авсан ч
Хоорондоо тэмцэлдэх орчлонгийн жамыг даган
Холдон оргож аглагт заларсан цадигтай 
Хожимын их шүтээн Цаньянжамцад дувааз өргөмүү

Урьд гэгээн Цаньяанжамцын найргийн гэрээсэд
Урт замд биш, умард литанд одоорой гэсэнчилэн
Уугуул литаны Содномдоржийнд мэндлэн залагдсан
Учралт богд Галсанжамцад хорол эрдэнэ өргөмүү

Олон зүйлийн иш бошиг үзүүлэн лагшин мэндэлж
Олны бишрэлийг гуравхан сүүдэртээ татаж
Онцгой тохиолдлоор дашлхүнбэ хийдэд залсан
Оройн дээд Жамбалжамцыг төрийн эрдэнийн хорлоор тахимуу

Данжанчойжин хэмээх төлөв сайхан ааваас
Дондогдулам гэх урсгал дөлгөөн эжийгээс
Додод Чойнхорлин хийдийн ойр мэндлэн залагдсан 
Дэндүү идэр одсон Лүндэгжамцыг төрийн эрдэнээр тахимуу

Лувсандавга аав, Намжил эжий хоёрын хөвүүн болж
Литан хэмээх түвд газар лагшин мэндэлж
Лам багш едам сахиусны ишээр тодрон залагдсан
Ловон богд Чүлтэмжамцыг төрийн хатан эрдэнээр тахимуу

Хам нутгийн Минаг гартан хийдийн ойролцоо
Халамжит эх эцэг Цэрэндондов, Юүдэн нарын
Халуун бүлд мэндэлж ширээнд залагдсан
Хайдүвжамц гэгээнтэнийг төрийн түшмэл эрдэнээр тахимуу

Цаст түвдийн урд зүгийн нэгэн хэсэг болох
Цанол гажон хэмээх аглаг буйд нутагт
Цагцэваан аав, Цэрэнюүндэн ээжээс мэндлэн залагдсан
Цогт Пэрэнлэйжамцыг төрийн заан эрдэнээр тахимуу

Ар монгол Да хүрээнд удаан заларч ном айлдаж 
Агваан доржиевийг цаншав болгон түшмэлд томилж 
Алдарт босуулаар алдраа дуурсгаж түмэнд түгсэн 
Агуу Түвдэнжамцыг төрийн морин эрдэнээр тахимуу

Улс гүрнээ улаантан хувьсгалчдад алдан алдан
Уламжлалт шашинаа авран нүдний цөцгий мэт сахин 
Үнэнээр явбал үхэр тэргээр туулай гүйцэхийг харуулсан
Үлэмж богд Данзанжамцыг төрийн түшмэл эрдэнээр тахимуу

Дээд энэрэнгүй арьяабал бурханы адистэдээр увидаслагдсан 
Дээрхийн гэгээнтэн Далай багш нартаа бие хэл сэтгэлээр сүслэн 
Дээд өлзийт найман тахил, төрийн долоон эрдэнийг өргөн тахиж 
Дээдийн шашины зул мөнхөд мандан бадрахыг ерөөе

УЯЛГА ҮГ

Энэхүү эмхэтгэсэн номондоо Дээрхийн гэгээнтэн Далай лам 
нарын далай мэт намтар цадигаас өчүүхэн төдий өөрийн хэр 
хэмжээгээр толилуулахыг хичээв. Энэхүү эмхэтгэлдээ;

1. Вери гэвш Жигмэдванжилийн түвд хэл дээр бичсэн 2009 
онд түвдийн дүрвэгсэдийн засгийн газрын дэмжлэгтэйгээр 
Тайваньд хэвлүүлсэн Дээрхийн гэгээнтэн 14-р Далай ламын 
гэлэнгийн сахил хайрласан дэс дугаар дамжлага намтар Замба 
мөрний алтан урсгал хэмээх 488 хуудастай улаан хүрэн хатуу 
хавтас бүхий номыг түвдээс монгол хэл рүү орчуулав.

2. Галсанхайдүв болон Чүнцэрэн нарын түвд хэл дээр бичсэн 
А4-ийн хэмжээтэй 145 хуудас өнгөт хэвлэлээр Дүрвэгсэдийн 
засгийн газраас хэвлэн гаргасан Ялгуугсан эрхтийн дээд 
хувилгаадын цадиг шимийн хураангуй нар сарны хэлхээ хэмээх 
хөх хавтастай номыг түвд хэлнээс монгол хэл рүү орчуулав.

3. Нэрт эрдэмтэн академич миний багш Л.Хүрэлбаатар 
агсаны гэгээн дурсгалыг хүндэтгэн “Огторгуйн цагаан гарьд” 
хэмээх номондоо бичсэн Цанъяанжамц Далай ламын бүтээл 
цадигийг ямар ч үг үсгийн засваргүй эх хувиар нь дээрхи хоёр 
түвд судраас орчуулсан 6-р Далай ламын намтрын дараа залган 
эмхэтгэж оруулав. 

4. Оросын эрдэмтэн Инесса Ломакинагын орос хэл дээр 2001 
онд Москва хотод “Великий беглец” буюу “Агуу их босуул” хэмээх 
номны эрдэмтэн Ж.Нэргүйн монгол хэлээр орчуулан гаргасан 
шар гадартай В5-ийн хэмжээтэй 272 хуудас бүхий номноос 
түүвэрлэн авч 13-р Далай лам Түвдэнжамцын намтрын ард 
эмхэтгэв.

5. Дээрхийн гэгээнтэн 14-р Далай лам Данзанжамцын 
аман гэгээнээр айлдсан дурсамж намтрыг англи хэл дээр 
Содномдовжалын бичсэн “Миний эх орон Миний ард түмэн” 
хэмээх бүтээлийг англи хэлнээс монгол хэл рүү гайхамшигтай 
дахин давтагдахааргүй орчуулан олон түмний хүртээл гарын 
авлага ширээний ном болгосон Миний цагаан үсгийн багш 
М.Б.Ш.Төв Гандан хийдийн гавж, гэвш ШУА-ийн доктор Азийн 
буддистүүдийн энх тайвны бага хурлын ерөнхий нарийн бичгийн 

дарга, профессор Т.Булган ламтаны 1995 онд Улаанбаатар 
хотод хэвлэгдсэн уг бүтээлээс түүвэрлэн авч 14-р Далай ламын 
намтрын ард эрхэмлэн зүүж оруулсан болно.

6. Төгсгөлд нь чимэг болгож Оросын Холбооны Улсын Буддын 
шажины тэргүүн бандид хамба лам Дамба Аюшеевийн “Үндэр 
төрөлт Далай лама” хэмээх буриад аялгаар туурвисан бүтээлийг 
оруулсан болно.

Энэхүү бүтээлийг орчуулан эмхэтгэхэд тусалсан:

1. П.Агваанжамц лам

2. Мижэдийн Төгсдэлгэр 

3. Жамцын Дагийжанчив 

4. Бавуудоржийн Лхагвасүрэн

5. Пүрэвсүрэнгийн Яньдий 

6. Отгонбаярын Ширавсингэ

7. Базаргүрийн Гүрбадам

нартаа гүн талархал илэрхийлж, номонд даган баясахын 
буяны найлзуур модон нахиалан дэлбээлэхийг ерөөе. 

Дээдсийн намтар цадигийн найман гишүүн төгөлдөр их 
далайгаас өөрийн хувь чадлын хирээр оочийн төдий балгаснаа 
олонтойгоо хуваахыг эрхэмлэж Их хүрээний номын лавайн 
эгшиг 360 гаруй жил тасралтгүй аялгуулах Монголын Бурханы 
Шашинтны төв Гандан хийдийн хуврагын тоонд хамрагдан 31 
жил эрдэмт шавь нарын тоосонд сууж буй арын мөрний адгийн 
лам гавж, доктор нэрийг хүлээгч Монгол овогт Цэрэнбатын 
Отгонбаяр бээр Арвандолдугаар жарны Баясгалан хэмээх усан 
луу жилийн үхэр сарын 15-нд эмхэтгэн бичив.

Дээд хутагт Аръяабал бурхан хийгээд 
цаст түвдийн орны холбоо барилдлага

 
Бурхан багш бээр энэтхэгт залран номлох тэр цагт 
Бурангуй цастын түвд орныг шашинд хөтөлж оруулах 
Болзол хатууг өөртөө үүрэглэн авсан Арьяабал бурханд
Бүхний түрүүнд эрдэнийн шүхэр өргөн баримуй

Хутагт Арьяабал бурхан нь цаст түвдийн орны цэцгэн дээр 
туссан тэнгэрийн эрхэс мэт нийтийн бус харилцаа холбоотой 
гэдэгт бид итгэж байдаг билээ. Тэрээр урьд цагт ялж төгс нөхцсөн 
бурхан одмойн цол хэмээх цэцэрлэгт хүрээлэнд заларч байхын 
цагт баясгалантай мишээн зохиосоны гэрлийн туяа түвд дорнод 
орныг гийгүүлж, түйтгэр бүгдээс арилгаж зохиосон нь учир 
шалтгаан бүгд юу вэ хэмээн асуухуй дор бурхан багш бээр гурван 
цагийн бурханы шавь болоогүй, номхроогүй, зах хязгаарын 
бөглүүд түвд нутагт хутагт Жанрайсаг бурханы тааллын 
нэгүүлсэнгүйн зарилгийн ачаар дээдийн номын наран ургах мэт 
дэлгэрсэн. Бурхан бусад бээр үл номотгох зөвхөн Жанрайсаг 
бурханы номхотгож чадах учир шалтгаан нь урьд эрт цагт сайн 
цагийн мянган бурханы өмнө хутагт Арьяабал бурхан бээр зах 
хязгаарын номхотгохуйяа бэрх амьтан бүгдийг бие бээр нярвааны 
замд оруулж номхотгох болно хэмээн тангараг тавьж зохиосныг 
бурхан айлдсан. Бурханы тааллаас цагаан бадам цэцэг мэт нэгэн 
туяа гарч цацраад диваажингийн орон буюу их амгалангийн 
оронд тусаад Одбогмэд бурханы сэтгэл таалалд шингээд 
Одвогмэд бурханы тааллаас гэрэл дахин гарч рашааны далай 
бадам цэцэгтэнд оршоод бадам цэцгийн далайн мандлаас өөр 
цэцэг бүгдийг сүрээр дарахуйц бадам цэцгийн хаан буман нар 
сарны цацрагийг нэг дор цуглуулсан мэт хязгаарлашгүй гэрэл 
цацарч нигуураас нь цомирлогоо дэлгэж, бие лагшингаас нь цаст 
уулсын живаа тоотыг цуглуулсан мэт цагаан гэрэл цайран цацарч 
мишгэлзэнгүй байдалтай нэг нигуур дөрвөн мутартай чимэг бүгд 
нь төгөлдөр язгуурын хоёр мутар нь зүрхэн тушаа наманчилан 
залбирч баруун гартаа гэрэл гялалзсан шилэн эрх бариад зүүн 
мутартаа цагаан бадам цэцэг барьж бадам цэцэг нь чихнийхээ 
харалдаа цомирлог нь дэлгэрч буй мэт хоёр бойвоороо очир 
завилгааг завилан сууж тэргүүн дээр нь үсээ босгон таван 
талтайгаар чимэглэн боож зүүн мөрөндөө анияа хэмээх 
гөрөөсний арьсыг мөрлөж бурханы 112 лагшин найраг лугаа 
төгөлдөржин бурханы гэрэл гарах бүхнийг сүрээр дарах нэгэн 
болж түүний магнайгаас Одвогмэд бурхан нэгэн гарч гурван 
цагийн бурханы номхотгоогүй зах хязгаар нутгийн амьтан 
нугуудыг ерөөлийн хүчээр таны шавь болох болтугай хэмээхэд 
сайн язгуур таны хөвүүн та сайн хэмээх тэргүүтэн хийгээд хязгаар 
нутгийн энэ орон дор ядам тэнгэрийн хувьтан та бөгөөд ядам там 

дор шүтээд ирээдүйн цагт энэ оронд бурхан бодьсадваа 
хэмжээлшгүй гаран бурханы шашин дэлгэрэх номын хувь шим 
зүрх нь Ум Ма Ни Бад Ми Хум хэмээх зургаан үсэг мөн бөгөөд 
тэрхүү тогтоол таринд шүтэн ирээдүйн цаг дор бурхан 
Шагжаамуни эрхэм зарлиг дээдийн ном бөгөөд энэ орон дор 
дэлгэрч хүн бүгд ном ёсчилон явдалтай болно. Ум Ма Ни Бад Ми 
Хум хэмээх тэргүүтэн тогтоол тарнийн ишлэл үзүүлэн зургаан 
үсгийн тус эрдэнийг агуу ихээр номлох тэр цаг дор бурхан бүгдийн 
хураангуй эрхэд лагшин магтахын цаад дор магтаад барамгүй 
амьтан бүгдийг номотгохын үйлс үйлийн эрхийн тухайд Одвогмэд 
бурхан тэр ямагт Арьяабал бурханы титэм оройн чимэг мэт 
хагацалгүй хамт оршив хэмээжээ. Хутагт Арьяабал бурхан бээр 
бурхан нугуудын өмнө өвдөг сөхрөн сууж хоёр мутар бээрээр 
наминчилан залбираад бие бээр амьтан нэгийг ч үлдээлгүй 
нярваан хийгээд бүхнийг мэдэгч бурханы орон дор дагуулсугай. 
Хэрвээ амьтан бүгд нярваан хийгээд бүхнийг мэдэгчийн орон дор 
эс дагуулж чадваас би өөрөө үхэх хийгээд амгалан орон дор 
оршихын санаа надад төрвөөс би бээр бурхан бүгдийг хуурсан 
болно. Тиймээс миний толгой азгайн явдал мэт арван хэсэг 
сарнин тасарч унаад бие маань бадам цэцгийн дэлбээ мэт мянган 
хэсэг салж унаг хэмээн зүрхнээсээ тангараг тавин үнэн үгээ өчин 
ерөөл тавин зохиовоо. Тэр цагаас там тэргүүтэн зовлонт амьтны 
зовлонгоор нэрвэгдсэн газар орон олон дор морилоод алин бээр 
номхоруулан зохиох гэтэлгэн тэтгэх хийгээд (бас зарлиг нэгэн дор 
Арьяабал Зида хэмээх цэцэрлэг дор очоод бурхан таалал барьж 
гаслангаас гэтэлгэхийг хүртэл залбирч талбихын цагт миний шавь 
дууссан хэмээн зарлигласан. Бурхантай уулзах хувьтай хүн 
дууссан. Энэ цагаас цаст түвдийн зах хязгаарын мугуйд 
хүмүүсийг номхотгохыг айлдтгахад тэд бүгд таны ирээдүйн шавь 
нар хэмээсэн болой. Түвдийн орны энэ цагаас Арьяабал бурханд 
даатгасан хэмээдэг билээ. Түвдөд залрахын цаг дор дээд ари 
тэргүүт гурван аймаг сав нутаг нуур мэт болоод завсрын үй зан 
дөрвөн хошуунд багана мэт өндөр, доод тохом зургаан хошуу нь 
ширэнгэн ой мэт тогтоод тэр бүгд усан далай болсоны дотор 
хязгаарлашгүйн амьтан олноор тогтож их зовлонгийн агаараас 
оршин буй орныг болгоогоод тэдгээр нугуудад зургаан үсгийн 
тогтоол тариныг олонтой айлдсанаар ирээдүйн цагт шавь 
болгохуй дор адислав. Энэ адил подоолын ордон тогтох түвд, 

орны төв улаан уулын орой дээр заларч орны төвөөс зүг бүхэнд 
усаар дүүрч дээр нь зовлонгоор шаналж буй амьтан олон орших 
хийгээд нам дор газар нь өндөр газартаа сүүдэрлэгдэнэ харанхуй 
хар нүх адил харлан харагдах түүн дотор уурссан хоорондоо 
тэмцэлдсэн элдэв язгуурын амьтад байх хийгээд ялангуяа тэнгэр 
газрын ёроол нуур нь тамын үүд мэт санагдаад түүн дотор орших 
хязгаарлашгүй амьтанд зовлон энд хүчтэй хатгуугаар нэрвэгдэн 
буйг болгоож энэрэл нэгүүлсэхүйн сэтгэл хүчтэй хатуу төрж зүүн 
баруун хоёр мэлмийгээс нь өрөвдөхийн эрхээр нулимс 
бөмбөрүүлэн заларвай. Тэрхүү цагт хилэнт нэгэн охин бээр хутагт 
охин дарь эх дор хувилаад хүү та хязгаар нутгийн хүмүүсийг 
номхотгохуй дор сул дорой бүү залхуурч суу. Зовлонгоос нь 
гэтэлгэхтүгэй. Энэхүү ажилд би бээр тус бүтээхийн нөхөр болюү 
гэж зарлигласанд дор хоёр мэлмийнээс гарах нулимас нь хатаж 
тамын нуурын төвд залран зургаан үсэгт тогтоол таринаа номлон 
тагаалал бээр ерөөл тавьсны хүчээр тамын амьтан тэдгээр 
амьтад зовлонгоосоо ангижирч нярвааны зам дор эргэлт 
буцалтгүй орж, ороод ч зогсохгүй буцалсан ус мэт халуун нуур нь 
амирлаж сэрүүн болоод хонхорт тогтсон шалбааг шаварт ус 
тогтон түвд орны дөрвөн ястан тогтож үлдсэн ус нугууд нь 
тэрчлэн түвд орон байгууллагдан бий болсон. Дээд ари гурван 
аймаг нь гөрөөс луус орших цэцэрлэг мэт завсрын үй зан 4 аймаг 
нь бар ирвис араатны цэцэрлэг мэт, доо хам 6 хошуу нь далавчаа 
дэлбэх шувуудын цэцэрлэг мэт болж хутагт арьяабал бээр 
тэдгээр бүхэн доор арга ёс олны үүднээс ном номлож тооллошгүй 
олон амьтан бүгдийг нярваан хийгээд бүхнийг болгоогч бурханы 
орон доор одуулав. Энэ мэт богино урт завсрын арга ухаанаар 
олны үүднээс амьтан нугуудыг боловсруулан гэтэлгэхийн орон 
дор байгуулж аль ч үед ядрал тэргүүтнийг тэвчихүй дор зохиож 
замбуулингийн урд зүг дор Жанрайсигийн ордон уулан доор 
залраад сэтгэл ямагт ядралыг сэргээхийн бясалгал дор хичээн 
оршвой. Бясалгалаасаа босоод амьтан ер хийгээд ялангуа цаст 
түвдийн амьтан дор болгоогоод живаа сая амьтаны цусан туслын 
мянга хуваасны төдий ч үлдээлгүй нярваан хийгээд бүхнийг 
болгоогчийн орон дор оруулаад зогсохгүй амьтан бүгдийн 
сэтгэлийн дамжиллаганд машид номхотгохуйяа бэрх цэвүүн цагт 
ч нэхэн араас нь хөөн болгоож бие ямагт амирлангүй хийгээд 
амгалангийн орныг хүсэхийн сэтгэл эгшин дор орж төрөхгүй 

хийгээд урьд арьяабал бурхан би бээр дамжаа тангараг тавьсаны 
эрхээр биелээгүй учир толгой маань арван хэсэг бутарч бие 
мянган хэсэг болон тасрах болтугай би буруутай хэмээсэнд 
бурхан Одвагмэд нэгэн агшин дор залран ирж тэргүүн болон бие 
лагшины хэсэг бүгдийг эвлүүлэн тавиад язгуур таны хөвүүн чи 
өөрийгөө бүү зовоо таны толгой арван хэсэг хуваагдахыг цондон 
байвал би таныг 11 толгойтой болгон адислая, таны лагшин бие 
мянган хэсэг болон хуваагдваас мянган мутар мянган мэлмий 
лугаа адислав аа. Дахин амьтны тусад их зүрхийг гарган үйлд 
хэмээн зарлигдсанд, 10 зүгийн бурхан бодьсадваа нар хуран 
заларч 10 нигуур тус бүрт 10 билэг бармид 11 тэргүүн дор 11 
Одвогмэд бурхан оршоож, амирлуулах үйл, дэлгэрүүлэх үйл, 
эрхэнд оруулах үйл, хатуу үйл бүгдийг зохиож хутагт арьябал 
бурхан дор мөргөмүй. Мянган мутарт загарбарьдын хаан мянган 
мэлмиит сайн цагийн бурхан хаана очсон ч хэн хүнгүй номхотгон 
зохиогч хатан арьяабал дор мөргөмүй хэмээн магтаал өргөн 
өлзий оршуулмой. Түвдийн газар нугуудын амьтан одох нууранд 
оршин газар орон болсон нь хутагт арьяабалын хувилгаан мичэн 
бодьсадваа хийгээд хутагт охин дарь эхийн хувилгаан хадны охин 
хоёрын арга ухаан хослосны агаараас түвд түмний язгуур 
дамжлага эхлэн арвижиж хаан төрийн түүх алдаршсан болой. 
Түүний дараа Арьяабалын хувилгаан номын хаан 
Соронзонгомбын үеэс эдүгээгийн дээрхийн гэгээнтэн далай 
ламын төрөл тутмын залралт тэргүүтэн бүгд хутагт Арьяабал 
хийгээд түүний хувилгаан тоолошгүй олон нугууд бээр урьдын 
цагт сэтгэл зориглон дамжаа тангаргийн энэ мэт зохиосон нь түвд 
орны төр шашин хийгээд энэ хойдын тус амгаланг асар их 
төрүүлэн түгээсэн урьдын хаадын түүх одооны байдал бүгд 
Жанрайсаг бурханы ач ивээл нь магад энэ болой. Судар шаштирт 
түвд орны намба байдал түвд хүмүүс нугууд нутагт нь Жанрайсаг 
бурханы таалал дор шүтэн гарсан нэгэн буй. Одоо хутагт 
Жанрайсаг бурханы ариун хувилгаан дээрхийн гэгээн далай 
ламтанаас өөр аврал энэрэл бидэнд үгүй. Түвд хүмүүс түвд орон 
гэж ярих нь байгаа юм бол нутагт Жанрайсаг бурханы тааллын ач 
байна гэж бид итгэдэг. Зарим хүмүүс мухар сүсэгтэй бүдүүлэг 
харанхуй юм хэллээ хэмээдэг боловч дээр өгүүлсөн үгийг нэг ч 
хором марталгүй бодож Жанрайсагийн тус эрдэм дор залбирч 
байх нь бидний үүрэг болой.

Ялгуугсан эрхтийн  анхдугаар дүр 
Гэндэндүүваа тэргүүн

Богд Зонхаваад золгон шавь орж увидас авч 
Болгоогч Арьяавалын адис жанлавыг дамжуулан 
Булт түвд оронд үйлс нь дэлгэрч шүтээн болсон 
Богд Гэндэндүва гэгээнтэнд алтан хос загас өргөмүү

Ялгуугсан эрхтийн анхдугаар хувилгаан Гэндэндүүваа тэргүүн 
ануу 7-р жарны төмөр хонин жил европын он тооллоор 1391 
онд дээд зангийн Гүрмоо хэмээх түвдийн нутагт аав Гомбодорж 
эжий Намхайжижин нарын хөвүүн болон мэндэлжээ. Анхны 
нэр нь Бадамдорж хэмээн соёрхов. 5 нас хүрэхийн үеэс хонь 
худалдаалдаг аав ээжийнхээ нүгэл хилэнцийг ариусгахын тухайд 
чулуун дээр олон маань бичиж үлдээсэн нь одоогийн энэ цаг 
хүртэл хадгалагдан үлдсэн байдаг. 7 нас зооглохын үесд аав 
нь бурхан болов. Тэгээд нартанд очиж Их хамба Дүүваашийрав 
ламтанаас гэнэнгийн сахил хүртэв. Идэж уух юм маш ховор тэр 
цагт үзэл санаа маш баялаг байсан бөгөөд түвд хэл, санскрит 
хэл, монгол үсэг тэргүүтнийг үзэн боловсорч бага ч үгүй бичиж 
чадахаар мэргэшив. 10 нас зооглох үед Нартан хийдийн 
Дүүваашийравийн өмнө равжингийн сахил хүртэв. Сахилын 
нэрийг Гэндэндүүваа хэмээн соёрхов тэр үес сайн нэр нь олон 
түмэнд түгэв. Бандида сангаа шиилаа гэгээнтэний өмнө яруу 
найргийн онолд суралцав. Түүний дараа ёгт нэр дуун ухааныг 
заалган Дүмбүүгаравын авшиг тэргүүтнийг авч эхлэв. 20 нас 
сүүдэр зооглох үед Дүүваашийрав багшийнхаа өмнө гэлэнгийн 
сахилыг залж Чидар тэргүүтэй олон ядамын гүн онолыг олонтой 
сонсов. Модон хонь жил буюу 1414 онд Лхасад заларч их Ёгүзэр 
гүнсэн лам хийгээд Рондон Шагжаанжалбуу хэмээх алдартны 
өмнө ум буюу төв үзлийн номлол, Парчин буюу билэг барамидын 
номлолыг сонсон заалгав. Тэр үед Дашдохор хэмээх хийдэд 
Дагважанцан дээдэс бээр Жий Ренбүүчий Лувсандагвыг (Зонхава 
богд) залж номын хүрдийг эргүүлэхийг үйлсд ялгуулсан эрхт 
Гэндэндүүваа тэргүүн бээр анхлан Зонхов богдод бараалхсан 
билээ. Түүний дараа Зонхов богдын номын хүрдэнд сууж Цама 
намдуй буюу Шалгадаг ухааны судар, Дан-ай намжид буюу магад 
санахын тийн ялгал судар, заш тэгчин буюу төв үзлийн судрын 
үндэс тэргүүтэй гүн гүнзгий олон номыг айлтган сурсанд Богд 
лам зонхава бээр эхэд таалан соёрхож дүлбаа буюу Винайн 
ёсны суртгаал сахилын ялгамжаа тэргүүтнийг шүтэн барилдлага 
билэг дэмбэрэлд тооцон номын хувцас танго тэргүүтнийг өргөв. 
Жийрэнвүчий Зонхава Богдоос сайн сайхныг ерөөн соёрхож, Тан 
чинь лаврингийн Нямаа жанцан, сан пүүваа Шийравсингэ 2-оос 
Санваан дүүваа сандуй буюу нууцын хураангуй Жигжид буюу 
ямандага тэргүүтний авшиг авав. Намрын номоор уулын гандан 

хийдэд морилоод Жий рэнбүүчий Зонхава хийгээд Жалчив 
дармаа рэнчин хоёрын нигуураас бодь мөрийн зэрэг хийгээд 
шалгадаг ухааны билэг барамидын, илт номын саваас, цагийн 
хүрдний номлолооос гүн гүнзгий авшигийг олонтой сонсов. Их 
Винаба Дагважанцангаас Дан-ай намжид буюу “Магад санахын 
тийн ялгаа” хэмээх ном Досаа Балдан рэнчин хийгээд Жамцоо 
рэнчин хоёроос Винайн ишлэл 4 аймгийн лүн тэргүүт номыг 
сонсож, эрдмийн сав дүүрч эхлэв. Энэ мэт богд бээр төрснөөс 
эхлээд жанч халтлаа 50 гаруй буяны садан багш нараас ном 
заалган сурч судар тарнийн болон их бага 5 ухаан сэлтийн гол 
номлолын утгыг сонсож санахын туйлд хүрч мэргэн нэгэн болов, 
Эдгээр мэргэд багш нараас ялгамжаатай ханьцашгүй зарлагийн 
ачтай Багш нь Дүүваашиирав хийгээд Ширавсингэ 2 болой.

Эдгэээр 2 багшдаа зориулж магтаал хүртэл айлдсан байдаг. 
27 насандаа Брайбун хийд болон Сира хийд, Панюүл дова 
тэргүүтэй хийдүүдэд морилов. 35 сүүдэртэй санпю хэмээх 
газар ном айлтган соёрхож, Лхасад 12 жил заларсан байдаг. 36 
сүүдэртэй Ширавсингэ багштайгаа хамт зан хэмээх газар заларч 
нартан хийд болон жанжин рээхүүд буюу жанжин хэмээх уулын 
өврийн хийдэд заларч ном айлдаж олон лам нартай болгов. Тэр 
үеэс уманжүгийн намшидгомборавсал буюу “Төв үзэлд орохын 
тийн номлол тагаалал” хэмээх алдарт бүтээлээ туурвисан 
байдаг. 41 сүүдэр зооглохдоо дод хэмээх газар заларч Чойдон 
хийдэд сууж Жалваан ёнзон хэмээх ламтанаар зурхай төөрөг 
төлгө тавиулж зурхайд суралцав. 42 сүүдэр зооглож алдарт 
Вудончоглой намжил гэгээнтэй биеээр золгож 21 дарь эх хийгээд 
жүдэммаа тэргүүтэй номын авшиг айлтгасанд гэгээнтэн бээр 
дагсал хаяж номын асуулт дэвшүүлэхэд хариуг нь амар хялбар 
өргөсөнд Вудон гэгээний тагаалал машид баясаж Тамжид чинбаа 
буюу бүхнийг болгоогч хэмээх алдрыг соёрхон хайрласан. 
Түүнээс эхлэн Тамжид чинбаа буюу бүхийг болгоогч Гэндэн 
дүүвийн гэгээн хэмээн алдаршсан. Төрөл тутмын залбирал дотор 
нь

Мэдэхийн эцэст очих уудам орноос Мэдрэмж ухаанаар тодрон 
алдаршсан Бүхнийг болгоогч алдрыг соёрхсон
Будонгийн шавь Гэндэн дүв дор залбирнам хэмээсэн байдаг. 
Шамбаа гүнчин хийгээд дансааваачинбуу цүлтэмбалсамбуу

тэргүүт багш нараас нууц тарнийн авшигийг эрхшээж рэкүд 

буюу уулын өврийн хийд дор ном бясалган алдаршан зохиосон 
ба майдарын гэгээний танга хөрөг зуран бүтээв. Зүглэгхан буюу 
ордныхоо шалыг чулуугаар дэвсэн шалласан. Мөн Моломчимуу 
буюу цагаан сарын эх ерөөлийг эхлүүлэн хуралдуулсан. 46 
сүүдэртээ жанчин хэмээх аглагийн оронд их хөлөгний их өргөө 
орд нэгийг бүтээв. 48 сүүдэртэй дахин Лхасад морилов. Жанжай 
цорж Намхай балвай тэргүүтнээс гүн номын авшиг хүртэв. 50-н 
насны сүүдэр зооглохдоо зан хэмээх газар заларч нартан хийдэд 
винайн ёсны номлолыг голчлон туурвив. Богд багш Ширавсингэ 
бээр гаслангаас хагацсаны хойдын буянд нь сац суврага босгож 
47 сүүдэр зооглох буюу 1447 онд сандуй хийдэд залрав. Улаан 
хадан лавранд шүтээн бүтээж эхэлсэн бөгөөд цагаан дарь эх 
алтаар бүтээж бурхан багшийн дүр 25 төө өндөртэй бүтээж 
хийддээ залав. Тэр жилийн мэндүг сарын шинийн 8-д Даржаа 
содном бээр өглөгийн эзэн болж Лэгвам рэнбүүчийн иш лүндэн, 
нартан хийдэд Жи Зонхава богдын сургаалд номын авшигт 
суув. Цог төгөлдөр охин тэнгэрийн ишлэл сэлт лугаа зохилдсон 
дашлүмбэ хийдийн энх амгалангийн зүг бүгд бүрдсэн намжил 
хийдийг барих ажлыг эхлүүлэв. Урьдын ерөөлийн хүчээр майдар 
бурханы дүр бүтээж дуусаад шинээр сандуй бурханы үүднээс 
дэлгэрэнгүй аравнай өргөн хийдийн шүтээнд залав. Дашлүнбэ 
хийд эхэлсэнээсээ 28 жилийн хугацаанд маш өргөжин тэлж 
хуврага лам 3000 хол гарч Гэндэндүүваа гэгээнтний нэр алдар 
олонд түгэв. Энэ цагаас эхлэн Дашлхүмбэ хийдийн тэргүүн 
хэн байсан ч Ванчин хэмээх нэрээр алдаршсан байдаг. 80 
сүүдэр зооглож модон морин жил буюу 1474 онд гаслангаас 
хагацаж нярваан дүрийг үзүүлэхдээ очир завилгаагаар завилж 2 
мутраараа зүрхэн тушаа залбиран хагас сар наминчлан суусан 
гэдэг. Гүдэн буюу хойдын занданшуулсан дүрийг Дашлүмбийн 
мөнгөн сувраганд залж маань мэгзэм уншин шар ганрай хэмээх 
өөрийнх нь зохиосон магтаалыг уншив. Гэндэндүвийн гэгээн бээр 
оюун суртгаалын 77 тайлбар, төв үзэлд орохын тийн номлол, 
Винайн эх цомирлог, судар ёсны тайлбар тэргүүт 7 боть ном 
зохион туурвисан байдаг.

Гунгаажалцаны хөвгүүн болон түвдийн занд мэндэлж
Гэгээн дээдсийн хойд дүр эндүүрэлгүй мөн гэж тодлон
Ванчин богдоос аяга тахимлагын санваар хүртэж 
Винайба Гэндэнжамцад алтан хумх эрдэнэ өргөмүү

Ялгуугсан эрхтийн хоёрдугаар хувилгаан 
Гэндэнжамц тэргүүн

Ялгуугсан эрхтийн хувилгаан Гэндэнжамц тэргүүн нь 1475 он 
буюу модон хонь жил Зан хэмээх аймгийн хар морьтон хэмээх 
омгийн эцэг Тарничин хуучин ёсыг баримтлагч (Нямааба) мэргэн 
Очирдарийн шүтээнт Гунгаажанцан, эжий Гунгаабалмуу нарын 
ганц хөвүүн болон мэндэлжээ. Эхний алдар нь Санжаапил хэмээх 
алдар хайрлав. Гурваас дөрвөн сүүдрийг зооглох үедээ аав 
бээр сургаал номлолыг олонтой заан өгч эрхлүүлэн, эжий бээр 
загнан зандарч байх үед сонин гайхамшигтай үг хэллэг гарч би 
энд байхгүй Дашлхүмбэ рүү явна. Тэнд гоё байна хэмээн ярьж 
хүмүүсийг гайхшруулж байв. Урьдын насны зарим нэгэн зүйлийг 
би тийм байсан хэмээн ярьж, явдлаа үзүүлж байсан нь хүмүүс 
түүнийг хүрээлэн авч хувилгаан гэдгийг нь мэдэрч эхлэв. 7 сүүдэр 
зооглох үед тоймсоглин хийдийн тэргүүн Гүнчинчойжилбалсамбуу 
бээр бүхнийг болгоогч Гэндэндүв гэгээнтний хойд дүр мөн 
хэмээн тодруулав. 8 сүүдэр зооглох үед Дашлхүмбэ хийдэд 
заларч Ванчинбогдод бараалхаж иш онолын номын далайгаас 
заалган эхлэж 10 настайдаа Ванчинбогдоос машид гарах буюу 
Равжунгийн сахил хүртэж Гэндэнжамцбалсамбуу хэмээх алдрыг 
соёрхов. Түүнээс эхлэн гол номлолын гүнд дуулах санахын эцэс 
дор барин мэргэшиж мэргэдийн туйлд хүрсэн болой. 16 сүүдэр 
зооглох үед цагаан Манзушир буюу Жамъяангарав хийгээд Лхам 
Янжмаа буюу зөөлөн эгшигт охин тэнгэрийн судрыг цай буцлах 
зуур зуун шүлэг цээжилж яруу найргийн онгод нь орж Энэтхэгийн 
Ганга мөрний урсгал мэт яруу найргийн эзэн болж алдаршив. 19 
сүүдэртэй Балдан брайбун буюу цог төгөлдөр арвай цогцолсон 
хийдэд морилж ном эрдэмд шамдан сурав. 21 сүүдэр зооглох үед 
Гэлэнгийн санваар буюу аяга тахимлагын сахил хүртэн эргэлзээ 
тээнэгэлзээ үгүй эрдэмтэн хүн болсны хэргийг гаргаж эхлэв. 23 
сүүдэр зооглох үед Цонжой хэмээх уулын эх амгалант хийдэд 
анхныхааа номыг сүсэгтэн олонд айлдаж тэдгээр сүсэгтэнгүүд 
бээр ийм залуу мөртлөө айлдаж байгаа сургаалийн гүн утга учрыг 
ойлгох нь эгэл жирийн хүн биш хэмээн бодож эрхэмлэн сүсэглэв. 
Зэтан хэмээх тавчуу байц газрын нэгэн хэсэг тэгш талбай дээр 
Жиирэнбүүчи богд ламтай адилхан өндөртэй богд ламын дүр 
босгон бүтээж тахилын орон болгов. 25 сүүдэр тохиох үед Лхасад 
морилон Жамъяангавийншинэн хэмээх багшид шавилан судар 
тарнийн гүн номлолыг олонтой сонсов. 9-р жарны шороон могой 
жил буюу 1506 онд Гаадамбын судрын цомирлогт иш үзүүлсэн 
мэт баатар дагинас үйл мэт хурах орон болох юулчойнхоржал 

буюу цог төгөлдөр охин тэнгэрийн оршихуйн нууранд болгоохоор 
морилов. Лхамын оршихуй (Мөлийдэнгийн цоо) нуурны ойрхон 
Чойжил амгай хэмээх сүсэгтэн өргөл барьц дэлгэрэнгүй болгоож 
Чойнхор Зүглэгхан буюу номын ордныг далан багана үүдний гонхны 
найман багана дөрвөн талын 108 баганатай том ордны суурийг 
тавин эхлүүлэв. Тэгүүн дотор залах бурханыг хүртэл алт мөнгөөр 
бүтээв. 37 сүүдэр зооглох үед дээрх тэнгэрийн сүмийг нээж зохиов. 
Энэхүү орд харш нь Түвдийн түүхэнд алдартай нэгэн болон үлдсэн 
байдаг. Түүний дараа 1510 онд Ванчин иш зүмүү тэргүүтний заллага 
айлтгасны дагуу Дашлхүмбэ хийдийн 5-р ширээт болон 6 жил ном 
заав. Тэр ширээтийн суудалд суух цагт Ярчой буюу зуны ном Гүчой 
буюу өвлийн номыг тус тус зохион байгуулан олон дацангийн лам 
нарыг дуудан ирүүлж Цадми буюу шалгадаг ухаан Зод буюу илт 
онол парчин буюу билэг барамид тэргүүтэй чойрын номыг хаян 
удамшуулж сандуй буюу Гүеэ самаажойгийн номлолыг айлдав. 
Түүний дараа Брайбун буюу арвай цогцолсон хийдийн тамгийн 
газрын заллагын дагуу морилон Барайбум буюу арвай цогцолсон 
хийдийн 9-р ширээт болон суув. Тэр үед ном ёсны сүсэгтэн лам 
нарыг ангилан хувааж хоорондоо үл зохилдох шалтгаантай байсан 
нугуудыг эвлүүлэн нэгэн дор хуралдуулдаг Моломчимуу буюу их 
ерөөлийг 1518 онд тогтоов. Энэхүү хурлыг өөрөө удирдан зохион 
байгуулсан бөгөөд одоо хүртэл цагаан сарын эх ерөөл хэмээн 
нэрлэгдэж уншигдсаар ирсэн билээ. Тэр үед хошуу аймгийн ноёдууд 
нийлэн голлож Дашдагва хэмээх өглөгийн эзэн бээр Брайбун 
буюу арвай цогцолсон хийдийн дэргэд хөх чулуугаар орд бүтээж 
Гэндэнжамц тэргүүнд өргөв. Түүний нэрийг гандан Поврон буюу төгс 
баясгалант эх орд хэмээн одоо болтол нэрийдсээр иржээ. Сүүлд 5-р 
далай ламтан дээр түвдийн шашин төрийг эрхэндээ барьж Лавран 
ордын нэрийг тэр чигээр нь төрийн ордон болгон өөрчилсөн байдаг. 
1525 онд Сира тэгчинлэн буюу Сира их хөлөгний хийдийг байгуулан 
зохиов. Усан бар жил буюу 1542 онд насан сүүдэр 65 хүрэхийн 
эхэнд Брайбун буюу арвай цогцолсон хийдийн гандан поврон буюу 
төгс баясгалант ордонд нирваан дүрийг барив. Зохиосон зарлигийг 
эмхэтгэвээс 5 боть болох ба алдарт зохиолууд нь Санжид Дан-
эй Намэ буюу алдрыг өгүүлэх магад санах тийн хуваах тэргүүт 
Дониддүнжүү буюу хоосон чанарын 70 шүлэгт Моломдүнжүү буюу 
70 ерөөл Дулмаа нэржигийн намшид буюу 21 дарь эхийн тийн 
номлол, Дүнтайжамцоржүгвүүм түйшин буюу тогтсон тааллын 
далайд орохын онгоц хэмээх бүтээлүүд болно.

Ялгуугсан эрхтийн гуравдугаар 
хувилгаан Далай лам Содномжамц тэргүүн 

 

Алтанхаанаас Далай лам хэмээх цол хүртэж 
Арван буяныг монголд дэлгэрүүлсэн ачит
Агуу үйлс нь даяаар олонд дуурсагдах 
Ачит мэргэн Содномжамцад лянхуа цэцэг өргөмүү

Ялгуугсан эрхтийн хувилгаан Гэндэнжамц тэргүүн нь 1475 он 
буюу модон хонь жил Зан хэмээх аймгийн хар морьтон хэмээх 
омгийн эцэг Тарничин хуучин ёсыг баримтлагч (Нямааба) мэргэн 
Очирдарийн шүтээнт Гунгаажанцан, эжий Гунгаабалмуу нарын 
ганц хөвүүн болон мэндэлжээ. Эхний алдар нь Санжаапил 
хэмээх алдар хайрлав. Гурваас дөрвөн сүүдрийг зооглох үедээ 
аав бээр сургаал номлолыг олонтой заан өгч эрхлүүлэн, эжий 
бээр загнан зандарч байх үед сонин гайхамшигтай үг хэллэг 
гарч би энд байхгүй Дашлхүмбэ рүү явна. Тэнд гоё байна 
хэмээн ярьж хүмүүсийг гайхшруулж байв. Урьдын насны зарим 
нэгэн зүйлийг би тийм байсан хэмээн ярьж, явдлаа үзүүлж 
байсан нь хүмүүс түүнийг хүрээлэн авч хувилгаан гэдгийг нь 
мэдэрч эхлэв. 7 сүүдэр зооглох үед тоймсоглин хийдийн тэргүүн 
Гүнчинчойжилбалсамбуу бээр бүхнийг болгоогч Гэндэндүв 
гэгээнтний хойд дүр мөн хэмээн тодруулав. 8 сүүдэр зооглох 
үед Дашлхүмбэ хийдэд заларч Ванчинбогдод бараалхаж 
иш онолын номын далайгаас заалган эхлэж 10 настайдаа 
Ванчинбогдоос машид гарах буюу Равжунгийн сахил хүртэж 
Гэндэнжамцбалсамбуу хэмээх алдрыг соёрхов. Түүнээс эхлэн 
гол номлолын гүнд дуулах санахын эцэс дор барин мэргэшиж 
мэргэдийн туйлд хүрсэн болой. 16 сүүдэр зооглох үед цагаан 
Манзушир буюу Жамъяангарав хийгээд Лхам Янжмаа буюу 
зөөлөн эгшигт охин тэнгэрийн судрыг цай буцлах зуур зуун шүлэг 
цээжилж яруу найргийн онгод нь орж Энэтхэгийн Ганга мөрний 
урсгал мэт яруу найргийн эзэн болж алдаршив. 19 сүүдэртэй 
Балдан брайбун буюу цог төгөлдөр арвай цогцолсон хийдэд 
морилж ном эрдэмд шамдан сурав. 21 сүүдэр зооглох үед 
Гэлэнгийн санваар буюу аяга тахимлагын сахил хүртэн эргэлзээ 
тээнэгэлзээ үгүй эрдэмтэн хүн болсны хэргийг гаргаж эхлэв. 23 
сүүдэр зооглох үед Цонжой хэмээх уулын эх амгалант хийдэд 
анхныхааа номыг сүсэгтэн олонд айлдаж тэдгээр сүсэгтэнгүүд 
бээр ийм залуу мөртлөө айлдаж байгаа сургаалын гүн утга учрыг 
ойлгох нь эгэл жирийн хүн биш хэмээн бодож эрхэмлэн сүсэглэв. 
Зэтан хэмээх тавчуу байц газрын нэгэн хэсэг тэгш талбай дээр 
Жиирэнбүүчи богд ламтай адилхан өндөртэй богд ламын дүр 
босгон бүтээж тахилын орон болгов. 25 сүүдэр тохиох үед Лхасад 
морилон Жамъяангавийншинэн хэмээх багшид шавилан судар 
тарнийн гүн номлолыг олонтой сонсов. 9-р жарны шороон могой 

жил буюу 1506 онд Гаадамбын судрын цомирлогт иш үзүүлсэн 
мэт баатар дагинас үйл мэт хурах орон болох юулчойнхоржал 
буюу цог төгөлдөр охин тэнгэрийн оршихуйн нууранд болгоохоор 
морилов. Лхамын оршихуй (Мөлийдэнгийн цоо) нуурны ойрхон 
Чойжил амгай хэмээх сүсэгтэн өргөл барьц дэлгэрэнгүй болгоож 
Чойнхор Зүглэгхан буюу номын ордныг далан багана үүдний 
гонхны найман багана дөрвөн талын 108 баганатай том ордоны 
суурийг тавин эхлүүлэв. Тэгүүн дотор залах бурханыг хүртэл алт 
мөнгөөр бүтээв. 37 сүүдэр зооглох үед дээрх тэнгэрийн сүмийг 
нээж зохиов. Энэхүү орд харш нь Түвдийн түүхэнд аддартай 
нэгэн болон үлдсэн байдаг. Түүний дараа 1510 онд Ванчин иш 
зүмүү тэргүүтний заллага айлтгасны дагуу Дашлхүмбэ хийдийн 
5-р ширээт болон 6 жил ном заав. Тэр ширээтийн суудалд суух 
цагт Ярчой буюу зуны ном Гүчой буюу өвлийн номыг тус тус 
зохион байгуулан олон дацангийн лам нарыг дуудан ирүүлж 
Цадми буюу шалгадаг ухаан Зод буюу илт онол парчин буюу 
билэг барамид тэргүүтэй чойрын номыг хаян удамшуулж сандуй 
буюу Гүеэ самаажойгийн номлолыг айлдав. Түүний дараа 
Брайбун буюу арвай цогцолсон хийдийн тамгын газрын заллагын 
дагуу морилон Барайбум буюу арвай цогцолсон хийдийн 9-р 
ширээт болон суув. Тэр үед ном ёсны сүсэгтэн лам нарыг 
ангилан хувааж хоорондоо үл зохилдох шалтгаантай байсан 
нугуудыг эвлүүлэн нэгэн дор хуралдуулдаг.  Моломчимуу буюу 
их ерөөлийг 1518 онд тогтоов. Энэхүү хурлыг өөрөө удирдан 
зохион байгуулсан бөгөөд одоо хүртэл цагаан сарын эх ерөөл 
хэмээн нэрлэгдэж уншигдсаар ирсэн билээ. Тэр үед хошуу 
аймгийн ноёдууд нийлэн голлож Дашдагва хэмээх өглөгийн 
эзэн бээр Брайбун буюу арвай цогцолсон хийдийн дэргэд хөх 
чулуугаар орд бүтээж Гэндэнжамц тэргүүнд өргөв. Түүний нэрийг 
гандан Поврон буюу төгс баясгалант эх орд хэмээн одоо болтол 
нэрийдсээр иржээ. Сүүлд 5-р далай ламтан дээр түвдийн шашин 
төрийг эрхэндээ барьж Лавран ордын нэрийг тэр чигээр нь 
төрийн ордон болгон өөрчилсөн байдаг. 1525 онд Сира тэгчинлэн 
буюу Сира их хөлөгний хийдийг байгуулан зохиов. Усан бар жил 
буюу 1542 онд насан сүүдэр 65 хүрэхийн эхэнд Брайбун буюу 
арвай цогцолсон хийдийн гандан поврон буюу төгс баясгалант 
ордонд нирваан дүрийг барив. Зохиосон зарлигийг эмхэтгэвээс 
5 боть болох ба алдарт зохиолууд нь Санжид Дан-эй Намэ буюу 

алдрыг өгүүлэх магад санах тийн хуваах тэргүүт Дониддүнжүү 
буюу хоосон чанарын 70 шүлэгт Моломдүнжүү буюу 70 ерөөл 
Дулмаа нэржигийн намшид буюу 21 дарь эхийн тийн номлол, 
Дүнтайжамцоржүгвүүм түйшин буюу тогтсон тааллын далайд 
орохын онгоц хэмээх бүтээлүүд болно. Лагшин чилээрхэж билэг 
дэмбэрлийг бодон танайд морилоно хэмээн аман гэгээнээр 
айлдав. Монгол Түвдийн ард түмний номын барилдага асар 
өргөжин тэлэв. Шороон хулгана буюу 1588 онд Монгол нутгийн 
харчингийн хийдэд нирваан дүрийг барив. Туурвил зохиолыг 
хэлбэл бодь мөрийн зэргийн хөтөлбөр болгоомол алт, ямандага 
бурханы хатуу үйлийн гал мандал зэрэг нэг боть зохиолтой 
болой.

Ялгуугсан эрхтийн дөрөвдүгээр хувилгаан 
Далай лам Ёндонжамц тэргүүн

 

Алтан ургийн хөвүүн болон монголд тодорсон 
Арга билгийн ухаан бүгдийг төгс эзэмшсэн 
Урьд дээдсийн ёсыг даган түвдэд залагдсан 
Уужам алдарт Ёндонжамцад лавай өргөмүү

Ялгуугсан эрхт Далай лам Ёндонжамц ануу

Шороон үхэр жил буюу 1589 онд монгол орны хар он буюу 
хөх тэнгэрийн цэцэн чойнхорт эцэг Чингис хааны алтан удмын 
түмэдийн тайж эх Баханбүри хоёрын хөвгүүн болон мэндэлжээ. 
Багш тэнгэр бурханы иш үзүүлэн төрж , гайхамшигт олон 
үйлийг үзүүлэн ард олны сүсгийн туйл болсон нэгэн болов. 
Энэхүү хөвгүүнийг эндүүрэлгүй хойд дүр мөн хэмээн түвдөөс 
урьд дүрийн сойвон багш нар нь монголд ирж 3 сүүдэртэй 
ширээнд залав. 1592 онд түвдөөс албаны эрхт түшмэл 
Балданжамц, аймаг нутгийн төлөөлөгч Гонгор сойвон тэргүүтэй 
үй болон зангийн ноёд Сэнбэрээ гэсүм буюу гол гурван хийдийн 
төлөөлөгчид Далай ламтаныг монгол нутгаас түвдэд заларахуйн 
үесд Гандан тива Балжаржамц бээр Тамжид чинба Ёндонжамц 
хэмээх алдар соёрхов. Тэрхүү алдрын соёрхолыг том муутуу 
цаасан дээр бичиж олонд танилцуулав . Аав ээжий хоёрын 
сэтгэл уймран алс нутагт морилох хөвүүнээ өрөвдөж байв. 
14 сүүдэртэй нутгаасаа заларчээ. 1603 онд түвдэд заларч, 
Зову шагжамуни бурханы зүглэгхан ордонд Гандан тива асан 
Санжаарэнчин сахилийн хамба болон толгойлж равжун сахил 
хайрлав. Ванчин Лувсанчойжингийн өмнөөс судар тарнийн 
олон ном сонсов. Шашин амьтны амгалангийн арган дор улаан 
малгайтын 5-р хувилгаан Балданчойживанчуг, зангийн ноён 
Пунцаг намжал тэргүүтэй тэр үеийн шашин баригч лам нар 
түшмэл нартай уулзан өргөл шагнал өгөх аргаар эвлүүлэн 
зохилдуулав. Жалсрай чойжижанцанг ном номлоход нь зориулж 
до мод гэх газар хийд барих ажил эхлүүлэв. Модон бар жил 
буюу 1614 онд Ванчин эрдэнийн өмнөөс гэлэнгийн сахил хүртэв. 
Түүний дараа сэнбэрээ гэсүмийг нэгэн захиргаанд оруулав. Гал 
луу жил 1617онд хятадын хаан Дайман үншүү ван бээр Түгээмэл 
эрхт очир дар алдараар шагнав. Тэрбээр хятад нутагт дуган хийд 
барьж түүний нээлтийн ёслолд урьсан боловч Брайвун гандан 
поврон өргөөний равнай ёслолтой зэрэгцсэн тул морилсонгүй 
өөрийн ордноос рэт хувилгаан үзүүлж зарим шүтээний өмнө 
гэнэт тахил буй болгож арвай өргөсөнд хятад ноёд түшмэл ихээр 
сүсэглэв. Бас сүмийн гаднах чулуун дээр гарсан өлмийн мөр 
өнөөг хүртэл байдаг билээ.
Монголын цэргүүд түвдийн зангийн чиглэлээр довтлон хомроглох 

үед хоёр талын эв зүйг олон шагнаж урамшуулан намжаав. 
Хорин найман сүүдэртээ ертөнцийн мөнх бусыг үзүүлэв. Энэхүү 
үес дор гаржүдвийн лам болон гэлэгвийн лам нарын хооронд 
номын зөрөө ихсэж маргаантай явдлыг нэгэн дор оруулж улаан 
малгайтан Гарвон чойживанчугийг гэлэнгийн сахил авахад судар 
тарнийн болон таван ухааны нэгдсэн рэмвэ гаргаж дүрэм зохиов. 
Гэвч доогуур эсэргүүцэл бүрэн зогсохгүй байгааг харгалзан 
үзэж хоёр талуудыг дуудан ирүүлж ухааруулан ойлгуулж өдөр 
бүрийн мөрдөх зүйл болгон лхасын баганан дээр дүрмийг сийлэн 
бичүүлсэн байдаг.

Тэр үед монгол цэргүүд уулгалан довтолж байсантай 
холбогдуулан зангийн ноён Гармаадонжин бээр Далай ламыг 

эсэргүүцэн хүлээн зөвшөөрөхгүй байдал үүсгэж байв. 

Ялгуугсан эрхтийн тавдугаар хувилгаан 
Далай лам Агваанлувсанжамц тэргүүн

 

Түвдийн чинбарын дагцар хэмээх нутагт 
Түдэлравдан, Гунгаа нарт хөвүүнээр мэндэлж 
Төр шашиныг хослон барих ёсыг эрхшээгч 
Тавдугаар Агваанлувсанжамцад өлзий өргөмүү

Ялгуугсан эрхт Агваанлувсанжамц тэргүүн ануу 1617 оны 
9 дүгээр сарын 23 өдөр Түвдийн урд хэсэгт байх чинбар 
гэдэг газрын дагцар хэмээх сууринд аав Дүдэлравдан ээж 
Тэжимгунгаалхажээ нарын хөвүүн болон мэдэлжээ. Дөрвөн 
сүүдэр зооглохын үед зангийн аймгийн ноёдууд хойд дүрийг 

тодруулан ширээнд залахгүй хэмээн 
хатуу эсэргүүцэлтэй тулгарав. 
Ванчинлувсанчожин хийгээд гандан 
повронгийн гүйцав туслах мэдээч нар 
хойд дүр мөн хэмээн шүтэж, сэнтийнд 
залах хэрэгтэй хэмээн олон удаа 
хөөцөлдөж байж зөвшөөрлийг олов. 
Ванчинлувсанчожин хийгээд 
брайвун хийдийн миндаг 
тушаалтан сэлт ард иргэдийн 
төлөөлөл өргөнөөр хүндэтгэн 
урин залж гандан повронгийн 
өмнөх далай ламын сэнтийд 1622 
оны Түвдийн 2 дугаар сарын 24-
ний өдөр ёслол хүндэтгэлийн 
байдалтай залав. Ванчинренбуучи 
бээр сэвлэгийг үргээж 
Агваанлувсанжамцжигмэдгочоо-
түвдэнланцай хэмээх алдар хайрлав. 
Түүнээс хойш 1624 он, 1636 он тус 
тус Ванчинренбуучиин өмнө гэцэл 
болон гэлэнгийн санваар хайрлав. 
Ванчинлувсанчожин хийгээд доод 
хийдийн гончигчоймбал хардунгийн 
Валжирлүндэв, Сүрчинчойнарандал, 
гандангийн ширээт 35 дугаар 
Ж а м и н г о н ч и г ч о й м б о л , 
Мондообандида Цэвээндондовын 
эцэг хүү хоёр, Регзиндэндива улааны 
хийдийхэн манлүн бала дорж, Лүмба 
дондов ванжил тэргүүтэй билэг чанар 

төгөлдөр олон багш нарыг шүтэж 
5-р Далай лам 

занданшуулсан дүр

судар тарни хийгээд язгуурын таван ухаанд мэрэгшин мэргэний 
туйлд хүрэв. Бурханы шашин ерөнхий хийгээд ялангуяа дээрхийн 
гэгээнтэнд сүжиг бат хувирашгүй сэтгэлд Гүүшрийдэнзэнчойжил 
бээр эхний үедээ шар малгайтны шашныг дэмжин зангийн ноён 
түүний талыхан монголын цогт тайж түүний хөвүүн Арслан тайж 
нар нэг тал болон хоорондоо дайтаж улаан малгайтны шашныг 
дэмжиж шар малгайтныг эсэргүүцэн цэргэлэн дарж байсан тэр 
үед шашныг төвшитгөн зохиосон гавьяатан билээ. 1642 онд 
дээрхийн гэгээнтэн хоорондоо тэмцэж буй талуудыг дуудан 
эвлэрүүлж, Гүш хаанд Номын хаан хэмээн алдар хайрлаж, 
цолхасүм буюу Түвдийн гурван мужийг эрхшээсэн. Шашин 
төрийг хослон баригч Хаанаар соёрхов. Түүнээс эхлэн Түвдийн 
засгийн газар Гандан повронгийн мэдэлд хоёр ёсыг хослон барих 
газар болов. Дээрхийн гэгээнтэн бээр өөрийн зүгийн хийд орныг 
наана цаана улаан шар гэлгүй нэгдсэн захиргаанд оруулав. 
Үүнээс хойш шашны ямар нэгэн зөрчил үгүй өөр өөрийн үзэл 
сурталаар байх дүрэм жаягийг зохиов. Түвдийг дээд, доод, 
завсарын гурван хэсэгт хуваан тус тусад нь нягтлан засагт 
туслах байгуулага тус тусад нь бий болгов. Багдоожин хэмээхийг 
итгэлжит төлөөлөгчөөр До дод хэмээх газар томилон явуулж хил 

5-р Далай ламын үед гүйцээн барисан бодалын ордон

хязгаарыг тогтоож мөн түүнтэй адил Өмнө зүг Баруун зүг тус 
тус төлөөлөгчийг илгээн суулгав. Зарим нэгэн Хятадтай хиллэх 
газар маргаантай байсныг нарийн тохирч тус газрын нэрийг нь 
өөрчлөн тогтоов. Газар тариалан эрхлэгчидийн эзэдтэй тохирч 
жил бүр улсын татвар хураадаг нарийн журмыг батлав. Хязгаар 
нутаг тус тус байх сургууль хийдийн газрыг сэргээн засав. Орон 
нутгийг дээш нь хөгжүүлэх цогцуулах шалтгаан бүгдыг бодож олж 
байв. Газар орон аймагаас цугларсан хөрөнгийг хилээ мануулах 

Бодалын ордоны ханан дээр байдаг түвдийн хаан Дэсрид 
Санжаажамц болон 5-р Далай ламын хөрөг

цэргүүдэд цалин олгодог болгож, үлдсэнийг санд төвлөрүүлж 
хураах шийдвэр гаргав. Урдын номын хаадын лагшин гүүсэг 
гундааны чимэг гоёлыг сольж, цагаан сар тэргүүтэй их ёслолд 
суух эрэмбэ өмсөх хувцас уулзалт хийх ёслол зэргийг зохиож 
урд байсныг нь сайжруулан хутагт хувилгаан ноёд түшмэдийг 
зэрэглэн ажилтан хаалгач нарыг хүртэл дээд доод хэнд 
захирагдах дүрмийг зохиов. Урьд Соронзонгомбо хааны улаан 
үзүүрт уулын их орд харшын ормон дээр одоо поталын их ордон 
барих ажлыг 1645 онд эхлүүлэн 43 жил барьж дуусгав. Энэ үед 
Хятад Монголын хил дагуу маргаан болж Монголчууд Хятадын 
хилд нэвтрэн орж төмөр морин цэрэг нь тариалангын талбайг 
элсэн цөл болгон хохироож байсаныг Дээрхийн гэгээн бээр хоёр 
талын гэрч болон уулзуулж намжаах гогцоог тайлаж байв. 1652 
онд Манжийн дэд анхдугаар хаан Сүнзий Далай ламыг Бээжинд 
урих заллага айлтгав. Тэр үед Түвдийн засгийн газрын их ордон 
болох гандан поврон шинээр бүтээх их ажилтай байсан боловч 
хөрш орны найрамдлыг бодон цохилдохуй шалтгаанаар найртай 
байхыг хичээн урилгын дагуу Бээжинд морилов. Дээрхийн 
гэгээн Далай ламын Хятадын хааны байгуулсан Алтан дээвэрт 
өргөөнд нээлтийн ажилд оролцож сайхан ордон барьсан хэмээн 
магтан урамшуулав. Бээжинд залрах үед Түвд Монгол Хятад 
гурван улсын хийдийн лам нарын төлөөлөл хүрэлцэн ирж Бурхан 
шашны ажлыг дэмжин өргөжүүлэхийн тухайд зарлиг хайрлав. 
Монголын хаад ноёдууд дотроо эвдрэлцэн Цахар хошууны 
Монголчууд нэгэн нэгийнхээ доор орохгүй тэмцэлдсэний улмаас 
дайн өргөжихөд хүрч байсныг Дээрхийн гэгээнтэн Далай лам 
бээр болгоон таалж өөрийн орлогч Содномванжил хэмээхийг 
1659 онд Монгол руу төлөөлөгчөөр илгээж өөр хоорондоо 
хонзогнон тэмцэхийн цаад утга санааг буруу байгааг ойлгуулан 
аман гэрээ тангараг байгуулав. 1661 онд Балбын цэргүүд 
Түвдийн газар нутагт цөмрөн орж хэсэг газар эзлэн авч байсанг 
тогтоон барьж зангийн зүгээс цэрэг татан тийш илгээж Гормаг 
буюу Балбын цэргүүдийг Түвдийн газраас хөөн гаргав. Түүнээс 
хойш хиллэн байдаг хөрш гурван орны хүмүүс өөр хоорондоо 
эв түнжинтэй байж цагаан сар мэт том баярын үеэр хоорондоо 
илч илгээн уулздаг болов. 1664 онд Манжийн хоёр дугаар 
хаан Дээрхийн гэгээн Далай ламд айлтгах утганд Монголчууд 
болон Хятадын газар нутгийн хооронд байнгын маргаантай 

байгааг айлтгахын ялдамд сургаал номоо хайрлаж илч илгээж 
бидэнд туслахыг хүссэний хариуд Дээрхийн гэгээнтэн бээр илч 
илгээв. Илч бээр хоёр орны хилийг ямар нэгэн маргаангүйгээр 
байхыг Далай ламтан хүсч байна хэмээн аль алинд нь тал 
алдалгүй тааруулж өгсөнд хоёр орны худалдааны харилцаа 
маш өргөжсөн хэмээн түүх сударт тэмдэглэсэн байдаг. Манжийн 
хаан Каншигэн төлөөлөгч хүрэлцэн ирж Хятад дотор бас өөр 
хоорондоо таарахгүйн шалтгаанаас хаан төр гуйван дайвж 
буйг харгалзан үзэж Монголын цэргүүдийн дэмжилгийг авах 
хүсэлтэй байгааг Дээрхийн гэгээнтэн Далай ламаар дамжуулан 
айлтгасныг Дээрхийн гэгээнтэн бээр аль аль талд нь ямар нэгэн 
найр тавилгүйгээр төв үзлийг барин суув. Анагаах ухаан оньсон 
техникийн ухааныг шинээр эхлүүлэн зохиогоод Самаяа зүглэгхан 
хийдийн муудсаныг сэргээн засварлав. Алтан ганжуурыг шинээр 
бүтээв. Гандан санаглин хийд долсомаравилан хийд сарзайогнон 
хийд, ловрогдонин хийд, ярдадтойсүмдаржаалин хийд, 
сагаапилжээлэн хийд нүгганданчойлан хийд, гонгоршадивлан 
хийд тэргүүтэй үй зан до хамд хийдүүдийг бүтээн зохиов. Лхасад 
байгаа лала шүтлэгтэн, балба гаралтай хүмүүсэд тус тус бүрийн 
номын ёсонд зохицохоор зөвшөөрлийг өгч хачи ёсны сүм дугана 
нэгийг барив. Дээрхийн гэгээнтэн номын ёсыг ёсчилон дэлгэхийн 
хамт судар тарни бага таван ухаанд нэвтэрхий нэгэн болов. 
Түвдийн ард түмэнд төрийн ажлыг анхлан зохион байгуулан 
дэмжиж хүчтэй засаглалыг Далай багшийн зарлигын дагуу 
тогтоов. Хятад Монголчууд ч амгалан зовлонгийн авралыг 
айлтган ирж мөргөсөөр хоорондоо тэмцэлдэж буй тэдгээр 
нугуудад энх тайвны замыг зааж өгч удирдан чиглүүлэх оройлыг 
гүйцэтгэж байв. 1682 онд Дээрхийн гэгээнтэн бээр гэнэт лагшин 
чилээрхэх ёсыг үзүүлэн Түвдийн 2 дугаар сарын 24 өдөр мөнх 
бусыг үзүүлэв. Зохиол бүтээл нь хаврын хөхөөний эгшиглэн, 
яруу найргийн толь түүний тайлбар, Янжмаагийн баясгалантай 
дуун, илт номын савын тайлбар, эрдэнийн морь тэрэг, лүгсүнгийн 
сургаал, сувдан эрх, билиг барамидын таллын чимэг тэргүүтэй 34 
боть ном зохиосон болой.

Ялгуун эрхтийн зургаадугаар хувилгаан
 Далай лам Цанъянжамц тэргүүн 

 
 
 
 
 

 

 
Хос ёст төр барих нүсэр их үүргийг хүлээн авсан ч 
Хоорондоо тэмцэлдэх орчлонгийн жамыг даган 
Холдон оргож аглагт заларсан цадигтай 
Хожимын их шүтээн Цаньянжамцад дувааз өргөмүү

Цанъянжамц Далай лам ануу 1683 он монюүл хэмээх нутагт 
тарничин язгуурын аав Дашдэнзэн хийгээд ээж Цэвээнлхам 
хоёрын хөвүүн болон мэндлэв. Түвдийн 5-р хаан хаан Тэсрэг 
санжааажамц бээр хувилгааны хойд дүрийг тодруулав. Эхлээд 
цоонар хэмээх газар залж үсэг бичиг ойр зуурын ном цээжлүүлэх 
тэргүүтнийг заан соёрхов. 11 сүүдэртэй жаал хөвгүүн маань 
Дамдин бурханд магтаалын 5 шүлэг ном зохиож эгэл бус хүн 
гэдгээ нийтэд мэдэгдэв. Дээрхийн гэгээнтэн 5-р далай лам 
нярваан дүрийг бариад нууцын ажил шалтгааны учраас 13 нас 
хүртэл хувилгааны хойд дүрээр залж олонд таниулалгүй байсан 
учиртай(нас бараагүй хэмээн нууж байсан) адил 6-р мөн төрийн 
шалтгаанаар удаан байж батлав. ТэсрэдСанжааЖамц бээр 
түвдийн ноёд түшмэдүүдэд 5-р далай лам мөнх бусыг үзүүлсэний 
хойно уй гашуу бүгдийг зогсоон хойд дүрийг эндүүрэлгүй залж 
өргөмжлөхийг зарлиглан айлтгав. Ванчинлувсан ишийн өмнө 
равжингийн сахил хүртээд Лувсанрэнчин Цанъяанжамц хэмээх 
алдрыг соёрхов. 1696 онд эх өргөөнд залж алтан сэнтийд 
морилуулав. Ванчин рэнбүүчин хийгээд Тэсрэдсанжээжамц 
тэргүүтэй олон багш нарыг шүтээд судар тарний номын ёсны 
авшиг ишлэл сонсохоор барахгүй Брайбун тэргүүтэй хийдийн 
гүн ухааны маргаанд дагсалд заларч ном хаялцаж байв. Их 
гурван хийдэд зарлиг увидас хайрлан ном тавьж ганжуурын 
барыг модон дээр сийлэх барлах ажлыг эхлүүлэв. Өөрийн 
оршин залрах зүглэгхан ордны дээврийг алтадан хуучирч 
муудсан бүгдийг сэлгэн засч шинээр сэргээв. Энэ үед гадна 
дотны харшлах шалтгаан олон боловч дээрхийн гэгээнтэний 
сэтгэл энэлэн шаналж лагшин чилээрхэж байсан ч 20 сүүдэртэй 
Ванчинрэнбүүчийн өмнө гэлэнгийн сахил залахыг хүсч залбирал 
талбирлыг эхээр үйлдэв. Гэвч Ванчинренбүүчий бээр надад 
сахил өгөхөд татгалзах зүйл үгүй таны урд дүрийн гэгээнтэн 
миний багш байсан учраас надад жаахан уйсах сэтгэл төрөөд 
байна гэсэн хариуг өгөв. Дахин дахин айлтгаж байж гэцэл буюу 
уваашийн санваарийг хүртэв. Шорнон хэмээх газарт заларч 
Гүр дуу яруу найраг ихээр зохион үйлдэв. Дээрхийн гэгээнтний 
намтар явдалд буруу үзэхийн шалтгаан гарсан тэр үед эрх 
мэдэлтэнгүүд сүрээр далайлган олон хүмүүс урвалт үзэл гарган 
Бадгарзамбаа ишээжамцаа хэмээхийг далай ламын жинхэнэ 



35

Ялгуугсан эрхт Далай лам нарын намтар,цадиг

хойд дүр мөн хэмээн сэнтийд залав. Дээрхийн гэгээнтэн 
Цанъяанжамц далай ламтан Лхасын ордноос дүрвэж Хятадад 
одох хэрэгтэй хэмээн зугтаж явах замд өлсөж зовсноос бие 
лагшин чилээрхэн Дормод хэмээх газрын Гунгаа норов хэмээх 
тосгонд 1706 онд ертөнцийн мөнх бусыг үзүүлэв. Бүтээл туурвил 
нь гол дуу яруу найргийн талаар зохиогдсон ба Дамдинянсан 
бурханыг бүтээх арга зэрэг бүтээлүүдтэй болно.

Туслах сойвон Лодойванчигийн туурвисан намтар, Монголын 
их гүүш Сүмбэ хамба ишбалжирын зохиосон намтар, Лхазун 
Даржаа номын хааны зохиосон Цанъяанжамц далай ламын 
эгшигт дуун хэмээх Саяанжамц далай ламын талаар бичсэн 
намтарууд олон байдаг. Тэр намтарууд дотор Цанъяанжамц 
далай ламтан хятадад залрах үе болон хятадаар дамжин хөх 
нуур монголоор дамжин тэнэж явсан үе нэрээ сольсон үе шашны 
амьтны тухайд бүтээл туурвисан үеүүд дэлгэрэнгүй гардаг 
эцэст нь 1746 он хүртэл амьд сэрүүн байж байгаад өнгөрсөн 
гэх зөрүүдтэй он тооллууд ч байдаг. Тэр битгий хэл миний багш 
Дүйнхэрваа данзан ламын айлдаснаар Богдын хүрээнд нууцаар 
ирж Цогчинд мөргөхөөр завдаж байхад Цогчонгийн шооч 
хүүхдүүд энэ нэг гуйлгачин ламд нэр өгье гэж нэгэн хөвүүн бээр 
би цаа гэж нэрлэе, 2-р хөвгүүн ян гэж нэр өгье хэмээхэд монгол 
хэл мэдэхгүй ч түвдээр сонсоод миний нэрийг хэлж намайг таних 
нь гэж айгаад түргэн гарсан гэдэг аман яриа хүртэл байдаг. 
Энэ тухай эрдэмтэн Хүрэлбаатар “Огторгуйн цагаан гарьд” 
хэмээх номондоо хөөгдөж гарсан Цанъяанжамц түүний намтар 
яруу найргийн талаар дэлгэрэнгүй бичсэн байдаг. Эгүүний дор 
оруулбаас:

Нэрт эрдэмтэн доктор Л.Хүрэлбаатарын Цанъянжамц далай 
ламын тухай бүтээл, туурвилаас:
Амьддаа суух олбоггүй, ажирсан хойноо шүтэгдээгүй газаргүй
“Амраг охины сэтгэлийг дагавал Аврал бурхны номтой харшина 
Аглаг ууланд даяан хийвэл Амраг охины сэтгэлтэй харшина “ 
“Цанъянжамцын гүрээс”

VI Далай ламын нууцын намтар хийгээд гүр дууллын учир
Амраг охин нь мэнд байвал
Архины шим л ундарч байвал
Алмай залуугийн аврал нь тэр

Аз жаргалын дээд нь тэр Ингэж хүслийн гал дээр, сэтгэлийн 
цагаагаас нэрж авсан янаг хайрын архины охь шимэнд 
хөлчүүрэн, ертөнцийн “хүслийн идээнд” согтуурсан хүний, 
гиеүрхлийн дууг эгшиглэн хайлсан авьяас билигт нэгэн яруу 
найрагч бол Түвдийн VI Далай лам Цанъянжамц байлаа.

Энгэсгийн ягаан цэцэг ишиндээ багсайтал ургаж, хүжсийн 
анхилам үнэр нь ойр холд түгээд, арван гурван үрийн шим 
төгс боловсрох тариан төмс, үр жимсний их ой цэцэглиг-Түвд 
Монгийн газраа 1683 оны усан гахай жил Ригзэндашданзан 
хэмээгч хэтэрхий баян бус, хэт ядуу бус, хэр дунд нэгнийд нэгэн 
бодисадува хөвгүүн заяаж, яг тэр цагт долоон нар нэг зэргээр 
ургах мэт сайны бэлэг санаанд багташгүй олон зүйл үзэгдэл, 
сансар нирвааны агаарт ургаж сарнисан нь энэхүү Цанъянжамц 
хэмээх их билгүүн шүлэгч, номын мэргэн сартваахийн бие 
лагшин мэндэлсний дохио тэмдгийг үзүүлсэн хэрэг байлаа. 
Арван тавтайд нь 1697 оны гал үхэр жил туүнийг V Далай лам 
Лувсанжамцын дахин тодорсон дүрд танин барьж, алс доод 
Монгийн газраас нь алдар хүндийн алтан жуузаар дүүрэн авчирч, 
алтан Бодалын тансаг ордны тэр их үзүүр өндөрт гартал өргөн 
хүндэлж, найман их номын цагаан арслангаар түшүүлсэн, нар 
саран хот мандлын суудал дэвсгэрт сэнтий ширээнээ ёслон 
залж, “Хамгийг айлдагч Далай лам Агванчойдог-Цанъянжамц” 
хэмээн нэр цолыг хөхүүлэн хайрлаж, сайшаан магтах цэцгийн 
эрихсийг зүг бүхнээс нь хайр харамгүй цацжээ. Гэтэл түүнээс 
есхөн жилийн ард тэр их ёслолын сангийн утаа сарниж, 
бишгүүрийн дуу тасраагүй байтал, мөнөөхөн тэнгэр хүмүүний 
тахилын гагц орон, сүжиглэн мөргөх бүхний авралын гагц шүтээн 
болж байсан VI Далай лам Цанъянжамцыг Түвдийн Лхавзан 
хааны хатуу чанга зарлигаар Манж эзний алтан босгонд хүргүүлж 
төрийн их цаазаар гэсгээн цээрлүүлэх хүнд ялд хэтрүүлэн 
унагасны учир, хатуу бэхлэлт Бодалын дотоод ордноос 
нууцаар аван гарчээ. Энэхүү Лхавзан хаан бол угтаа Зүүнгарын 
монголын хошууд угсааны Гүүш хаан Төрбайх хэмээгчийн ач 
бөгөөд Түвдийн доторхи шашны улаан шарын мөргөлдөөнийг 
ашиглан гарч ирээд, хүчний хонжоог өөрт ашигтай, Манжид 
тустай, Түвдэд хохиролтойгоор хийж чадсан тэрхүү Гүүш 
хааны бодлогыг үргэлжлүүлэгч юм. 1703 онд Лхавзан хаан, 
эцэг Гончигдалай хааныхаа Түвдэд эзэлж байсан өмнөх хаан 

орыг нэхэмжлэн сэргээж гарч ирэхдээ Түвдийн номын их 
хаан Дэсрид Санжаажамцыг алаад, төрий нь эрхийг булааж 
авснаар барахгүй, тэр үед дөнгөж 25 насыг хүрээд байсан, орь 
залуу Цанъянжамцыг ч бас тэрхүү Дэсрид Санжаажамцтай 
явдал санаа нэгтгэн хардан сэжиглэж, Далай ламын номын 
их ширээнээс нь буулгаад, түүнээс гурван нас дүү өөрийн хүү 
Бадгар-зинба-Агван-Ишжамц хэмээгчийг VI Далай лам болгон 
өргөмжилжээ. Чингэж Түвдийн бие даасан тусгаар бодлогыг 
устгаж, Манжийн хааны төрийн бодлоготой гар хөлөө нийлүүлж 
үг хэлээ эвссэн Лхавзан хааны хавчлага шахалтаар 1707 оны гал 
гахай жилийн намрын тэр нэгэн хүйтэн шөнөөр Манжийн хааны 
алтан жуухт элч Цанъянжамцыг донир сойвон хоёртой нь хамт 
ордноос нь нууцаар авч одсоны битүү учир ч тэр байжээ.

Түвдийн туурга тусгаар байдлыг алдуулан гаднаас нь эзлэн 
орж суусан Лхавзан хаан эчнээ цаанаа Манжийн луут тугийн 
аманд Түвдийг, Түвдийн хаан ширээг эзлэн суусан өөрийгөө ч 
давхар залгиулаад байсны нэгэн адил, мөнөөхөн тэр Манж нь 
ч, Манждаа атгуулсан Түвд, Монгол нь ч цаанаа бас, Хятадын 
лууны аманд бөгснөөсөө давхар давхар үмхүүлчихээд байсан 
тэр цагт, Лхавзан хааны хувьд Түвдийн номьн багш оройн 
дээд чимэг болсон VI Далай лам Цанъянжамцыг түвдүүдийн 
сэтгэлийн төвөөс зайлуулах нь улсын дотоодод өөрийн эсрэг 
харшлах хүчнийг үгүй хийх, улсын гадаадад өөрийг хамгаалах 
өмөг түшгийг Манж эзнээс олж авах хоёр тийшээ харсан бодлого 
байжээ. Гагцхүү Манжийн будлиан, Түвдийн самуун, Монголын 
хямралын тухайд бус, энэ хойтын хүмүүн амьтны зовлон 
жаргалан амар мөрийн тухайд номыг номлон, бясалгалыг хичээж 
суусан Далай ламын асрах энэрэхүйн эн хэмжээгүй тааллыг 
ингэж Лхавзан хаан эгэл ертөнцтөний хэмжээ саванд тааруулж, 
элмэг өтлийн хүслийн хутгаар хяргаж танасан нь хятад зүүний 
сүвэгчээр аргамжаа дээсийг сүвлэх гэсэнтэй утга чанар нэг хэрэг 
байжээ. Иймээс Цанъянжамцтан эл хэрэг явдлаас үүдэл санаа 
авч гүр дууныг эгшиглэн хайлахдаа:

Монгийн газраас ирэх хөхөөг
Мод нь цэцэглээд хүлээж байсан 
Модны цэцгийг гандаад ирэхлээр 
Монгийн хөхөө хаяад буцсан гэж

Зэ Бодалын төгс баясгалант ордонд шашин төрийн хэргийг 

хийхээр Монгийн газраа төрсөн намайг Далай ламын сэнтий 
суудал хүлээж байсан ч Түвд, Монголын эрх хүчний будлиан 
самуунаар тасалдаж, шашин төрийн модны өнгө гандан 
шарлаад, эцэстээ бүр хатаж хоцрох болсонд, харих цагийн хөхөө 
мэт сэтгэл уйтгарлан эл модоо орхин буцахаас өөр арга мөхөс 
болсныг өгүүлсэн бол:

Төрөлхийн янагаа хулгайд алдлаа
Төлгөнд үзвэл уулзах өнгөрлөө
Төрсөн бие нь алга боллоо
Төөрсөн зүүдэнд л үзэгдэх боллоо хэмээн,
Түвдийн ном төрийн хоёр ёсны эрх Лхавзан хаан тэргүүтний 

гарт алдагдаж, эргэж хэзээ ч ирэхийн аргагүй болсонд, учрыг 
тунгааж аргыг олж эс ядаад машид их уйтгарлан санагалзсан 
санаагаа, хэтэрхий янаг охиноо бусдын гарт алдсан сэтгэлийн 
гансралаар дамжуулан илэрхийлж байв.

Үйлдээгүй хэрнээ үгэнд унасан
Өчүүхэн би, нүгэлт хэрээний жигшүүртэй
Үйлдсэн хэрнээ үгэнд эс унасан
Өндөр Та, буйлсан харцаганы хүчтэй 
гэж шашин төрд хорлолтой ямар ч муу юм хийгээгүй байтал 

хэрээ мэт жигшүүрт үзэн, хирний хар, гэмийн мууг оноож, эрх 
хүчний шүд хумсаараа ханамгайлан хүчирлэх буйлсан харцага 
мэт дайралт шүүрэлттэй Лхавзан хаан тэргүүтний муу явдлыг 
илэрхий өгуүлээд, эцэст нь:

Тэртээ голын зүлгийг шарлахад
Энтээ уулын модыг гундахад
Монгийн хөхөө уйдаад буцлаа
Морин хараацай баясаад үлдлээ
гэж төр цагийн хувирлыг уул усны хувьсалтай холбож, төөрөг 

буруу өөрийн болон Лхавзангийн явдлыг Монгийн газраас 
баясаж ирээд уйдаж буцсан хөхөө, хүрээд ирэхэд нь айж угтаад 
баярлаж үдсэн хараацайн явдлаар үлгэрлэн жишиж өгүүлсэн юм. 
Тийнхүү Цанъянжамцыг “Өөрийн сэтгэлийн цагаан хадгаа” өлөн 
хиргүй өмнө нь барихад, Лхавзан хаан “Өрөөлийн сэтгэлийн хар 
бэхээр үйлийн зургийг дээр нь зурсан” юм. Лхавзан хааны зурсан 
тэр үйлийн зураг нь Цанъянжамцыг есөн жил суусан Далай 
ламын сэнтий ширээнээс нь шилжрэхийг олонд бошиглосон 
зураг байлаа. Тэр үйлийн зураг нь Цанъянжамцыг, Манжийн элч 

нар ордноос нь хөөж зайлуулаад, түүнийг Хятадад аваачилгүй 
“замдаа нас барсан” гэдэг цуу үгийг олонд тархаасан зураг 
байлаа. Тэр үйлийн зураг нь Цанъянжамцыг огт хороогдолгүй 
нууц далд байдлаар Хятад, Монгол, Амдо, Үй, Зан, бүр Энэтхэг, 
Балба тэргүүтэн олон газар оронд элдэв зовлон зүдрэлийг үзэн, 
хэрэн хэсэж бэдэн тэнэж явсаар 64 насыг хүрч таалал төгсөхийг 
үзүүлсэн зураг байлаа. Тэр зургийн дагуу “Манжийн хааны алтан 
босгонд хүрч, нүүрээн харуулахгүйгээр эргэж бүү иртүгэй” хэмээн 
бошиглосон Лхавзан хааны зарлиг хатуу байв. Оройн дээд ачит 
багшийгаа Манжийн хааны хүнд цаазанд хүргэж өгөх гэж явсан 
шавь нарын нь үйлийн үр түүнээс ч хатуу байв. Эцэст эзэн хааны 
зарлигийг давж чадавч эрлэг хааны зарлигийг давж эс чадах тул 
донир сойвон хоёр нь багшийнхаа амины золиосонд егүүтэхээр 
санаа шулуудав. Үүнийг мэдсэн Цанъянжамц “Би та нарын амийг 
егүүтгэж, өөрөө амь гарах учир байхгүй. Тиймийн тулд би үхвээс 
дээр. Гэвч нэг бэлэг шинжийг үзье” гэсэнд, бас ч шавь нарынх нь 
баярласан гэдэг тоймгүй их. Ингэж урагшаа хоёр алхаж хойшоо 
нэг алхаж хашигнан явсаар Гунгаа нуурын газар ирэв. Тэднийг 
ирэхэд үүд нь хаалттай нэгэн бөсөн гэрийн завсраар нэг монгол 
өвгөн шагалзаж, байн байн толгойгоо цухалзуулан харж суухыг 
үзээд дуудсанд, тэр өвгөн хүрч ирэв. Бэдүр ноён хэлмэрчилж 
“Энэ газрын нэр юу вэ? Таны нэр хэн бэ?” гэж асуусанд “Энэ 
газрыг Гунгаа нуур гэдэг. Намайг Арвасилан гэдэг” гэв. Үүнийг 
цааш нь дамжуулж өгсөнд Цанъянжамц “Аа, Арвасилан гэдэг 
чинь, “Арслан” гэсэн үг, тэгэхлээр би аймшиггүй сайн явах юм 
байна. Гунгаа нуур гэдэг нь “Хотол баясгалангийн нуур” гэсэн 
үг, тэгэхлээр би баяртай сайн явах юм байна” гэж бэлэг зохион 
боджээ. Шөнийн анхдугаар түнгийн үес Цанъянжамцын дэргэд 
сойвон донир хоёроос нь өөр нэг ч хүнгүй, Цанъянжамцад шар 
улаан хоёр тэрлэг давхарлуулж, тэргүүнд нь гозгор шанам 
малгай, хөлд нь монгол гутал өмсгөж, өвөрт нь нэг эм тахианы 
өндөгний хэртэй шарил пэлдэн хийж, хүзүүнд нь нэг улаан 
зандан эрих, бүсэнд нь нэг сангийн пүрэв зүүж өгчээ. Үүнээс 
өөр эдлэл хэрэглэл гэхээр юм Цанъянжамцад огт үгүй, эзгүй 
хөдөө замд бэлэн болжээ. Тэрбээр явахынхаа өмнө сойвон 
донир хоёртоо гагай хүртээж сургаал хайрлав. Бас ч хоёр шавь 
нь багшийгаа өрөвдөн, асгарах нулимс нь нүд дүүрээд, хайрлах 
харамсах гэгч хэмжээ хязгааргүй аж. Аяа халаг, миний багш 

Ялгуусан эрхт Арилсан лагшин, шинэхэн идрийн цог төгөлдөр Та 
Аль эртийн орон Цастан Түвдөө орхин огоорч Алс хаашаа энэрэл 
үгүй ажран одов Эеэ халаг, миний багш Ялгуусан эрхт Эсрүн 
тэнгэрийн яруу эгшгээр амьтныг тэтгэгч Та Энэ Түвдийнхөө 
шавь нарын цэцэглигийг орхин огоорч Эс номхрох хатуу догшин 
шавь нарын орноо юунд зорив Эртийн цагт Цастын орны энэ 
лянхуат нуурнаа Их олон мэргэдийн галууны чуулган цэнгэн 
нааддаг байтал Эдүгээ цагт дайнд ялагдсан цэргийн өмөг садан 
мэт Эд бүгдээр гаслант орондоо шурган нуугдсны учир юун Бага 
залуу Таны нигуурын лянхуад тачияасан Баялаг саруул оюуны 
зургаан хэлт зөгийн чуулган Балмад заанд гишгүүлсэн лянхуат 
нуураа тойрон эргэх мэт Баясах авралын орон шүтээнээ аль 
хаана засах билээ! Энэ нэгэн харууслын шүлгийг VI Далай лам 
Цанъян-жамцын ийн ажирсанд зориулан, Арилсан эрдэнэ номун 
хан Лхүндэвдаржаа (Агвандорж) гайхамшигт цэцэгс нь нүдний 
үзэсгэлэн болон өнгө дуртаж сэтгэлийг булаах сайхан үнэр нь 
бүхэнд хэтэрхий анхилсан агарын ороолго модоор нэн үзэсгэлэнт 
Алагшагийн газраа зохиожээ.

Зүүн урд зүгийг барин, түнэр харанхуйг нүхлэн одсон их 
замын үзүүрээс эвхэн явтал, гэнэт тэнгэр газар нүргэлэх мэт их 
дуун гараад хүчтэй догшин шороон шуурга босож, түүний дотор 
гал улаан барс ам амнаасаа гарч, бие биенээсээ хувилах мэт 
архиран бахирч үсэрч сунан, ямар нэгэн этгээд буруу, ад мөрийн 
шулам эмийг үлдэн хөөж аван идэн алдан явах мэт болоод, 
өөрөө ч бас тэдний араас нэхэх мэт хөөгдөн туугдан явсаар нэг 
мэдэхнээ шуурга ч намжиж, үүр цайх дөхсөн нь мэдэгдэхүйд 
орчны байдлыг үзвэл эргэн тойрон элс шороогоор дүүрээд, 
газрын байдлыг ажвал хоёр их том хар уулын хооронд хүрч 
ирсэн байв. Урьд нь гагцаар холын замд явган явж үзээгүй тул 
хөлийн нь ул цэврүүтэж, ам нь хатаж, тамир нь бүр тасраад, 
амрах санаатай хэсэг суувал “Өндрийн эцэс нурдаг, хурсны эцэст 
хагацдаг, хураасны эцэст барагддаг гэдэг нь энэ буюу” хэмээн 
орчлон мөнх бусын үзэгдлээр уйтгарын санаа төрсөн ч, таслан 
таславч үл барагдах өвгөн хүний эрүүний сахал мэт орчлонгийн 
ажил үйлдлэг, ертөнцийн хурин үймээнээс салж, орон газрыг 
эргэн мөргөн бясалгал бүтээлийг үйлдэх болсон нэгэн үзүүрт 
сэтгэлийн баяслаар бас ч тайтгарчээ. Ийнхүү Далай ламыг аян 
замдаа гэнэт хүчтэй лагшин чилж “Хорин таван насандаа Гунгаа 

нуурын дэргэд таалал төгссөн” гэдэг цуу үгийг Манж, Хятад, 
Түвдийн олонд салхин мэт түгээснээр Цанъянжамцын есөн жил 
суусан Далай ламын төгс жаргалант амьдрал дуусгавар болж, 
Хятад, Түвд, Балба, Энэтхэг, Монголын нутгаар 64 насыг хүртэл 
нууц далд хэрэн бэдсэн бясалгал бүтээлийн нь хүнд хатуужилт 
зам эхэлжээ. Үүнээс хойш өвгөн Бандижав тэргүүтэй Аригийн 
хэсэг худалдаачдыг дагаж, сарлаг унаж бөгсөө холгуулж явсан 
Ронгийн газар их сайхан жимстэй нэг их ой цэцэрлигт хүрч түр 
жарган суусан. Хамын оронд гүвдрүү өвчин тусч, хээр хөдөө 
үзмийн модны дэргэд сар шахам ганцаар хэвтсэн, ууланд өвгөн 
Гачуужав сарлагаар дэвсэх эсгий, идэж уух бага сага юм зөөж, 
бүтээлийн агуйд гурван сар суулгасан, Цохагийн хийдээс Балбар 
хэмээх нэгэн бадарчийг дагаж Хятадын Заан ууланд хүрч дуган 
сүм, уул усны таван гайхамшгийг үзсэн, тэндээс Хамын Литан 
хийдэд хүрсэн боловч урьдын мэдэх Литан хамбыг танихаас 
сэжигдэж дөнгөж гурав хоноод нэг айлд иртэл толгойгүй болоод 
гурван жил болж байгаа боловч үхэж өгөхгүй, толгой байсны 
оронд үлдсэн дээд хоёр нүхнийхээ нэгээр зутан цутгуулж өл 
залгасаар ирсэн нэгэн лүгээ дайралдсан, бас нэг өдөр холд нэг 
айл харагдсанд юм гуйхаар очвол, арван хоёр насны нэг охин, 
есөн насны нэг хүү, амьтай голтой хоёр юм цэцгийн тууралгаар 
үхэхэд хүрсэн, дэргэд нь эх нь бололтой нэг эмгэн хэдийн үхсэн 
байсныг үзэж, хоёр хүүд зутан цутгаж өгч амь оруулаад, эмгэний 
илжирч муудсан хүүрийг хөдөөлүүлж, хэд хонотол хоёр хүү ч 
овоо тэнхэрч, нагац нь гэж нэг хүн ирсэн боловч тэр хоёр өөрөөс 
нь зуурч уйлаад эс явуулсанд нэгэн шөнө нууцаар зугтаж гарсан, 
бас явж байтал гэнэт нэг тарничингийн шунаг подха гэгч хар 
хувцастай, гартаа гандан барьсан нэгэн лүгээ тааралдаж голын 
эхэнд буй бүтээлийн агуйд нь орвол, өөрөөс нь өөр хэн ч үгүй, 
түүний гандангаа таттал гэв гэнэт эр эм, эгэл хар улс цуглаж 
гарч ирээд цогчид цонхор болж, тарнийн нууц увидсыг үзүүлсэн, 
тэндээс цааш явтал зүүн цаст Шарган, баруун цаст Нүвган 
хоёрын завсар дөрвөн дээрэмчинтэй тулгараад авч явсан жаахан 
замбаа, чимх цайгаа дээрэмдүүлээд, очих гэж явсан Түвдийн 
Санэ хүртэл өлсөх ундаасахын бэрх зовлонг амссан, улмаар 
Литан, Хамын газраас Лхас орж Сэра, Брайбүн, Гандан тэргүүтэн 
орон хийдээр явж бүтээлийн агуй, айлын байшингийн туурга 
дээвэрт бясалгал бүтээлийг хийж, нууц далд хөл хориулж суусан, 

нэг удаа Гандан хийд дээр Богд ламын алтан сэрдүнд мөргөхөөр 
очтол, гонир нь эс оруулсанд машид харамсаж, сүмийн хаалганы 
дэргэд уйлж суутал гонир лам нь тахилын усаа асгахаар гарч 
яваа харагдаж, тэр араар нь шатаар авирч гараад дотогш давах 
гэтэл дээрээс хөл алдаж унаад нүүр амаа шалбалан зугатаасан, 
Одэ Гүнжалын цаст уулын оройд нохойн мөр мэт нэгэн гарсан 
байхтай таарч мөшгөтөл, холоос хөх сэрх мэт нэгэн амьтан 
үзэгдэж ойртон дөхөж ажвал хөх зогдорт арслан байхыг үзэж 
машид их биширсэн, Богд ламын бясалгал бүтээлийг ихэд 
хийсэн Самданлингийн хийдэд Цанъянжамцын явааг дуулаад, 
Лхавзан хаан бариулахаар монгол зайсан, түвд бараа бологч 
хоёр хүнийг явуулж, өдөр шөнөгүй сахиж манасанд тэдний гараас 
нууц далд арга хүчний эрдмээр зугатан гарсан зэрэг Түвдийн 
Хам, Лхас, Лхоха, Зари, Гон, Монгийн газрын Самъяй, Табрүг, 
Олха, Мэдогтан, Самданлин хийдийг хэсэн сүлжиж, өрөвдөлтэй 
эмгэнэлтэй олон явдал гайхсан биширсэн олон зүйлийг үзэж 
амссан байна.

Бас тэр үед Дэсрид Санжаажамцын хүү Дэва Агванринчин, 
Дэва Магсарцэрэн, Дэва Агванзундуй, охин Содномбалзом, 
дэргэдийн нь шадар бараа бологч, аягачин шивэгчин хорь 
гучаад хүнийг Лхавзан хаан Хятад руу хүргүүлж, нэг өдөр 
Цанъянжамцыг Андинмүнгээр ороод хотын дотогш орж явахын 
үес өнөө хэдийг тууж явахыг харж, хэсэг ажиглан суутал, Түвдөөс 
тэдний хөтлөн ирсэн нэг нохой Цанъянжамцыг холоос таниад, 
зам нэвт харван гарч хар хурдаараа ирээд, өмнө нь үсэрч 
цовхчин, гэдрэг унаж тусан, хувцсыг нь долоон эрхлэн нааджээ. 
Үүнд Цанъянжамцын сэтгэлийн энэлэл ихэд төрж “Аяа энэ 
хорвоогийн явдал ёсон сэтгэл батгүй, эх адаггүй нь юутай адил 
билээ. Би эцгийн орныг ардаа орхиж энэ нас, өдий газрыг явтал 
өөрийн нутгаас нэг ч хүний нүүр зүс үзээгүй байтал, энэ хөөрхий 
хэлгүй тэнэг адгуус ингэж таньж, эрхэлж наадаж ч байх гэж дээ” 
хэмээн өрөвдөн харуусчээ. Тэгээд өнөөх нохой Цанъянжамцаас 
огт салалгүй дагаж явсаар Монголд ирж, хожим болтол мөн л 
дагаж явсаар үхжээ. Тэр нэгэн тохиолдлын үес Дэва Агванринчин 
тэргүүтэн Цанъянжамцтай уулзаж эс чадаж, харин охин 
Содномбалзом нь хуруунд байсан нэг алтан бөгжөө мулталж 
хожим уулзахын ерөөлийг айлтгуулж дам хүнээр хүргүүлжээ. 
Энэ мэт учрал тохиолын олон хэлхээ сэжмүүдийг нийлүүлж, яруу 

найргийн тансаг сувдан эрихийг холбож үе үе эгшиглэн хайлсан 
мөр бадгуудыг Цанъянжамц зохиосон юм.

“Өндөр настай хөгшин нохой
Өөр хэнээс ч илүү ухаантай
Үдэш явахыг нохой хэлэхгүй
Үүрээр ирэхийг нохой ярихгүй
Үдэш янагтаа очсон хойно
Үүрээр цас орвол хэцүү дээ - гэх буюу:
Уд бургасан Чонжайн шугуйн
Учралт янаг Содномбалзом
Удах холд орхиод явсангүй
Учрахын үйлээр эргээд ирэв” хэмээн хайлжээ.

1746 оны гал барс жилийн тэр нэгэн хурын цаг, цэцгийн 
сард Алагша нутагт үе үес огторгуйд маш тунгалагийн дотор 
солонгын гэр эрихлэх, үүлгүй байтал хур буух тэргүүтэн эгэл 
төрөлхтнөөс дээшхийн нүдний явдал оронт болсон өгүүлэвч 
баршгүй гайхамшиг сонин үзэгдэл ургах болсон нь бүр ирчихээд 
байгаа буюу ирэх хойчийн сайн муу аль нэгэн хэрэг явдлын 
совин бэлэг, ёр шинжийг илтгэх мэт. Цанъянжамцтаны чилээ 
улам ихдэж насан туршдаа хичээн бясалгасаар явсан өнөөх 
хоосон чанарынхаа агаарт арилан одохын оршлыг үзүүлсээр 
байлаа. Шөнийн гурван түнгийн үес хувилгаан биеийг номын 
агаараа хураахдаа баруун мэлмийгээ аниад, зүүнээ өчүүхэн 
нээгээд таалал төгссөн нь эх эцгийн улаан цагаан шим бүтэж 
эвдрэхийн цогцонд төрсөн энэ нэгэн бие хэдийвээр сансрын 
хүлгээс эргэж харалгүй өнө үүрд гэтэлсэн ч эцсийн удаа бэлгэ 
билгийн нүдээрээ энэ хорвоо даяарыг энэрэн нигүүлсэж, эргэн 
харж болгоосны дохио тэмдэг гэлтэй. Шөнөжингөө ширүүн 
бороо асгарч, аянга гялбаалан, луун дуу хүчтэй нүргэлж, тэр 
доороос нэг их дуун гарснаа гэнэт газар дайван хөдөлж, цагаан 
зүгийн тэнгэр лусууд гаслан уйлалдах мэт болоод, маргаашнаас 
нь эхлэн таван хоног цэцгийн хур бууж, огторгуйд олон өнгийн 
солонго татаад, тэгснээ өнгөнөөс өнгөнд уусан шингэсээр, нэгэн 
цагаан солонго болж гурвантаа эрихлэн зүүнээс баруунтаа дахин 
дахин татаж ургажээ.

ЦОХОЛБОР: Эл хөрөг нийтлэлд эх сурвалж болгосон 
Цанъянжамцын нууц намтрыг Алагшагийн Базар тайжийн хүү, 
Арилсан номун хан Лхүндэвдаржаа хэмээгч 1757 онд түвд 

хэлээр бичжээ. Цанъянжамцын намтрыг бичиж, машид нуусан 
хэргийг олонд задруулсаны учир Алагша ван түүнийг шоронд 
хийж, бичсэн намтрыг нь уншиж барлаж дэлгэрүүлэхийг Манжийн 
хаан цагдан хориглож байжээ. Иймээс ч уг намтрыг бичсэн 
Лхүндэвдаржаа гурван орны бүхэн төрөлхтөнд ил нут болсон 
тэр их хүний намтрыг “машид нуухыг хүссэн нь инээдмийн орон, 
хориглохыг хүссэн нь алжаахын шалтгаан” гэж тэмдэглээд энэ нь 
дээр тэнгэрийн нарыг далд хийх гэсэнтэй үлгэр нэг гэж өгүүлжээ. 
Нэгэн биений хоёр намтар VI Далай лам Цанъянжамцын намтрыг 
зохиолгохоор Жанагба Лувсандамбиням, хамба Агванжамба, 
Сэрхогийн хийдийн тойн Шалүба Лувсанбалдан нар “зарлигийн 
цэцгийн эрихсийг сацсанд”, тэдний шавь нарын адагт хамаарах 
Арилсан эрдэнэ номун хан Лхүндэвдаржаа буюу, бус нэр нь тойн 
Агвандорж хэмээгдэх нэгэн “Баялаг эрхт” хэмээх гал үхэр жил 
1757 онд “Тэнгэрийн ятгын эгшиг дуун” нэртэй намтрыг зохиожээ. 
Тэр тухайгаа уг намтрын зохиогч бичихдээ: “Гайхамшигт цэцэгс 
нь нүдний үзэсгэлэн болон өнгө дуртаж, сэтгэлийг булаах 
сайхан үнэр нь бүхэнд хэтэрхий анхилсан агарын ороолго 
модоор нэн үзэсгэлэнт Алагшагийн Тус амгалангийн далайн тив 
(Пандэжамцолин) хийдэд найруулсан...” гээд намтрын төгсгөлийн 
шүлэгт өгүүлэхдээ: Тэр мэт яруу үгсийн тэнгэрийн ятгын 
чавхдасыг Тийнхүү Агвандорж хэмээх би үлэмж сайн санаагаар 
Тэгш ариун сүсгийн хурууг хөдөлгөн дуурсгаснаар Тэмдэгтэйеэ 
цагаан гүндан цэцэг мэт буяны чуулган хурахгүй юу
Эрдэнийн тоосон давхарлаж бүтсэн сүмбэр уулын оргилд Эгнэгт 
сайтар ялгуусан тэнгэрийн сайн харш машид үзэсгэлэнтэй 
Эрдэмт багшийн онолыг өгүүлэх Эсрүн хурмаст тэнгэрийн 
Эгшиглэнт ятгын дуун түүнээс ч улам дуурьсгалтай гэжээ. 
Уг намтрын  шинээр хэвлэгдсэн түвд хэвлэлийн оршилд 
тэмдэглэхдээ “XVIII зууны эхэн үеийн Түвдийн яруу найрагч, 
VI Далай лам Ригзэнцанъянжамц бол улсын гадаад дотоодод 
ихэд алдартай нэрт яруу найрагч бөгөөд түүний зохиосон 
янаг сэтгэлийн дууллууд нь ер бусын өвөрмөц сайхан байдал 
төгөлдөр мөний тул эх орныхоо өнгө дуртан алагласан утга 
эохиолын үүсгэмэл цэцэглигийн доторх үнэр амт анхилам, 
үзэсгэлэн гоо нэгэн цэцэг болсон бөгөөд хоёр зуу гаруй 
жилийн нүүрийг элээсэн урт удаан хугацаанд түүний эл 
янаг сэтгэлийн дууллууд нь Түвдийн олон нийтэд ихэд түгэн 

дэлгэрээд, асар олонхийн хүсэл сэтгэлийг машид их булаан 
татах болсноор барахгүй, Түвдийн нийт уран зохиол хийгээд, 
ялангуяа ардын дууг арвижуулан дэлгэрүүлэхэд гүн гүнзгий 
хүчин нөхцөл болсоор ирсэн байнам. Түүний дууллууд хятад 
хэлээр орчуулагдснаар барахгүй, англи тэргүүтэн олон хэлнээ 
орчуулагдаад, гадаад дотоодын олон үндэстэнд ихэд түгэн 
дэлгэрсэн байна” гэжээ. Цанъянжамцын намтар хийгээд 
туурвисан шүлэг зохиолын тухайд эрдэмтэн мэргэдийн 
номлол янз бүр боловч, огоотод алдаршсан номлолын ёсоор 
бол, 1707 онд түүнийг 24 хүрэхийн үес Лхавзан хаан Дэсрид 
Санжайжамцыг алаад, Түвдийн төрийн эрхийг барьсныхаа 
дараа Цанъянжамцыг Дэсридийн хуурмаг үзэлтээр тодорсон 
хань хамсаатанд үзэж, ширээнээс нь буулгаад, Бээжингийн 
газраа хүргээр авч гарсан байна. Энэ тухайд эрдэмтдийн 
харилцан адилгүй хоёр зүйл санал байдаг. Нэг дэх нь түүнийг 
Хятадад аваачилгүй хороосон, нөгөөдөх нь тэр хороогдолгүй 
удаан болтол оршин сууж байснаар барахгүй, Хятад, Монгол, 
Амдо, Үй, Зан, бүр Энэтхэг, Балба тэргүүтэн олон газар оронд 
заларч явсан гэж үздэг. Дорши Дондүгнимло 1989 онд бичсэн 
“Ялгуусан Цанъянтны насны сүүлийн хагасын нь намтартай 
холбогдуулан зарим нэгэн оньс утгын уг гарвалийг таниулах 
нь” хэмээх өгүүлэлдээ 1757 онд Тойн бандид Даржаа номун 
ханы бичсэн Цанъянжамцын насны сүүлийн хагасын зохионгуй 
үйлсийн тухайд өгүүлсэн зүйл нь “Амдо, Түвд, Монголын олон 
хийдийн ширээ залгасан түүх, жаяг тэмдэглэл, мэргэдийн 
зохиол бүтээл, олны аман уламжлал, мөнхүү VI Далай ламтны 
угсаа гарал, зарлиг зохиол тэргүүтэн түүхийн үнэн гэрч баримт 
хөдлөшгүй төмөр уул мэт олныг тулан түшиж хийсэн болохоос, 
Тойнтны засвар үзэлтээр хуурмаг үлгэр домгийг эмхтгэсэн юм 
уу, эсвэл нэгэн тэнэмэл хуврагийн Цанъянжамц хэмээн өөрийгөө 
хөхүүлэн нэрлэж, Түвд, Монгол олны толгойг эргүүлсэн мэтээр 
үзэж яахан болох вэ” хэмээгээд, Тойн Даржаа номун ханд 
дуудуулагч, Лхас Зуугийн лхарамба гэвшийн их нэр алдарт 
гүүний зохиосон “Цанъянжамцын намтар-тэнгэрийн ятган яруу 
дуун” дотор өгүүлсэн “Цанъянжамцтаны насан сүүдэр гучин 
дөрвөөс жаран дөрвийг хүртэл морилон зохиож залран оршсон 
Амдо чүгийн газар нутаг, орон хийд, шашин төрийн мутрын улбаа 
мөр нүгээ холбогдсон хэрэг явдал, хүмүүн олны нүүр тулан үзсэн 

лүгээ ихэд нийлэх түүхийн бичиг баримт, орон газар бүрийн 
өвгөд хуучцуулын аман уламжлалаас үнэн гэрч баримтыг олж 
энэхүү намтрыг бичсэн мөн” гэж тэмдэглэжээ. Мөн 1991 онд 
гарсан “Түвд орны ер номлол” хэмээх Түвдийн түүхийн зохиолд 
Цанъянжамцыг Бээжинд хүргэх замд Хөх нуурын газар гэнэт 
хүчтэй чилүүр хүртэж, наснаас нөгчив хэмээх мэдээг түүнийг 
хүргээр авч явсан элчийн хүмүүс Манжийн эзэн, Түвдийн хаанд 
айлтгаж суллан тавьснаас хойш, тэрбээр тэнүүлчийн зовлонт 
амьдрал нэгнийг арга эрхгүй туулах хэрэгтэйд тулж, Сычуань, 
Хам, Үй, Зан, Энэтхэг, Балба. Хөх нуур, Ганьсу, Монгол орон 
тэргүүтэн орон газраар морилж санаа савнаас хэтэрсэн бэрх 
хатуужлыг эдэлж, олон газар орны хүмүүн олонтой хэлхээ 
холбоо түгээмэл болов” хэмээн тэмдэглэжээ. Гэтэл Оросын 
түвдөч эрдэмтэн Л.С.Савицкий 1983 онд бичсэн “Цанъянжамцын 
сонсохуйяа яруу дуулал” хэмээх бүтээлдээ VI Далай лам 
Цанъянжамцыг 25 насандаа 1706 оны 11 дүгээр сарын 14-
нд Хөх нуураас холгүй Гунгаа нуурын дэргэд наснаас өгүүтсэн 
гэдгийг хятад, монгол зарим сурвалжаар эш хийн өгүүлээд, харин 
түүнийг 64 насан хүртэл хэдэн арван жил нууц далдын байдлаар 
орон газрыг хэсэн тэнүүчилж явсан хэмээн бичсэн Даржаа номун 
ханы “Цанъян-жамцын намтрыг” Цанъянжамцын амьдралыг 
харуулсан роман юм уу, туужийн төрөл зүйлийг батлан үзүүлэх 
ардын домог үлгэр хууч ярианаас үндэстэй, зүйл хэмээн үзсэн 
юм.

Өрнө, дорнын эрдэмтдийн дотор эртнээс маргаантай байсан 
энэ нэгэн асуудлын тухайд миний багш академич Ц.Дамдинсүрэн 
гуай бүр 1966 онд Германд нийтлүүлсэн “Зургадугаар Далай лам 
Цанъянжамцын тухай” өгүүлэлдээ: “XIX зууны үеийн Түвдийн 
шүлэгч Цанъянжамц 64 нас хүрсэн бөгөөд үүнээс есхөн жилд нь 
зургадугаар Далай лам гэгдэж суусан, бусад 55 жилийн ихэнхэд 
элдэв зовлонг үзэн бадарчлан тэнэж явсан юм. Түвдийг судалсан 
өрнө зүгийн эрдэмтэн нар Цанъянжамцын 25 нас хүртэлх 
амьдралыг нэлээд бичсэн боловч, 25 наснаас хойших амьдралыг 
бичсэнгүй. Учир нь Цанъянжамцын намтар маш ховор бөгөөд 
өрнө зүгийн судлагчдад олддоггүй байна. Түвдийн түүхч
Лондал ламын зохиосон “Ихэс лам нарын бүртгэл” дотор “Далай
лам Цанъянжамц .      25 насандаа Монгол орны Гунгаа нуурт
нас барсан” гэж бичсэн байна. Үүнээс үзвэл Цанъянжамцын 25 

наснаас хойших амьдрал нь Түвд оронд ч мэдэгддэггүй байжээ” 
гэж бичсэн байна. Энэ үг бол урьд өмнө Цанъянжамцын тухайд 
өрнө, дорнын эрдэмтдийн хийсэн судалгааг огт өөрөөр эргүүлсэн 
юм. “Догбу лам” буюу Агванчойдогжамц хэмээх нууц нэрээр явж, 
Амдо, Түвдийн Жагрүн хийдийн хамба болоод байсан, VI Далай 
лам Цанъянжамцад үхэр жилийн (1721) зун Халхын шашныг 
гийгүүлэгч их Даранатын хувилгаан Жавзандамба хэмээх Өвгөн 
хутагтын Энэтхэг газрыг (багш) зарж илгээсэн захиа бичигт:

“Эдүгээ миний нас өтөлж, ихэд өвгөрлөө. Шашин амьтны тусыг 
хийхэд ч машид алжаах боллоо. Би өөрийнхөө амьд дээр Таныг 
энэ газар яарч хичээж, морилон ирэхийг айлтгая. Би суудал 
ширээ хийгээд шашин төр бүгдийг таны мутарт өргөж, Халх 
долоон хошууны ноёд бүгдийг даатгалд тань багтаахыг хэлэлцэж 
тохирсон бөгөөд энэ тухайд Манжушри их эзэн хаанд айлтгасан. 
Халх нийтийн итгэл аврал ба номын өмөг саданд залан суулгаж 
болох нэгнийг айлдана уу. Урьд нь энэ тухайд монгол хүмүүнийг 
элчид зарах нь зохистой ч бидний монгол хүмүүний их зонхи нь 
зүй журам өчүүхэн тул итгэмжлэхүйеэ бэрхийн байдлаар энэчлэн 
энэтхэг газрыг илгээвэй”

“Агванчойдагжамцын нууц намтар тансаг болсон 
сайн зохионгуйн
яруу үгс тэнгэрийн ятгын чавхдасны 
яруу дуун хэмээх” түвд судраас
Энэтхэг элчид өгч илгээсэн, Цанъянжамцын хариу айлтгал 

бичигт:
“Эдүгээ аврал итгэл их Жавзандамба таны зарлиг дор 

өөр тусгай таалсан хэргийн учир зорилго буй нь эргэлзээгүй 
боловч, би бол өчүүхэн цагаас өөрийн эцгийн орон хийгээд 
сэнтий суудал, шашин төр бүгдийг хол тэртээд орхиж, ганцаар 
тэнүүчилсэн дияанчин мөний тул, эдүгээ бусдын суудал ширээ 
хийгээд төрийн үүргийг машид хоримуй” гэжээ.

“Агванчойдагжамцын нууц намтраас”
Бас Цанъянжамц энэ хэрэгт тусгайлан зарагдсан Халхын хиа 

Соёотын гавьяаг тэмдэглэж шар жуухыг шагнан олгож, Хятадын 
арван гурван их муж, долоон хошуу Халх, дөрвөн Ойрад, дөчин 
есөн Их Монгол, Хөх нуурын цахар тэргүүтний лам ба хувраг, шар 
хар нийтэд мэдэгдэхдээ:

“...Их эзний (Манжийн эзэн) алтан зарлигийн эшээр шашны 

өглөгийн эзэн долоон хошуу Халхын их ноёд өөр өөрөө өөд 
болсончлон намайг дээр дэх гэргэсийн орон ширээнээ эрхийг 
өгч өрнүүлэн магтсанаар хүргэхүй дор тусгайлан зарагдсан 
энэ хиа Соёот бээр үлэмж тийн арилсан санаагаар ихэд тус 
хүргэсэн тул, үүнийг хоёр ёсны үүднээс хайрлах зохистойн тулд 
“Дархан зоригт” хэмээн цол өгч, үе үеийн дархан болсноор унаа 
шүүс тэргүүтнээр шалтаглаж бүү хорлогтун, ёсчлон бологсдыг 
самади дияаны аврал дор үнэхээр оруулан үйлдмүй би хэмээн 
мэдүүлж үйлдэхүйн бичгийг “парва” (цөөвөр) хэмээх төмөр үхэр 
жилийн (1721 он) зуны дунд сарын өдрийн сайн дор... бичвэй. 
Залгамжлалыг үржүүлэгч, амьтныг удирдагч зургадугаар үеийн 
Далай лам” гэжээ. Энэ нь Засагт хан аймгийн Сартуул цэцэн 
вангийн хошууны (Завхан аймгийн Түдэвтэй сум) харъяат Ум 
Кумаагийн таван үед дамжин хадаглагдаж, “ VI Далай ламын 
шар өргөмжлөл бичиг” нэртэйгээр өнөө бидэнд уламжлан ирсэн, 
VI Далай ламаас 1721 онд Соёот хиагийн гавьяаг мөнхөлж, шар 
хуашлан даавуун дээр түвд, монголоор хадан бичиж, VI Далай 
ламын мутрын тийз тамга дарсан бичиг болно. Энэ бол 1721 
оны зун цаг, эртнээс багш шавьд шадарлан, итгэлийг олж санааг 
гүйцээж, Өндөр гэгээний хэлэлцэн тохирсноор Манж эзний 
алтан зарлигаар Долоон хошуу халх ноёд биеэ дааж гарсан 
тэр үес, шашин төрийн “дээр дэх зэргэсийн” суудалд VI Далай 
лам Цанъянжамцыг Амдо Түвдийн Жагрүн хийдийн газраас 
Монголд урьсан, тэрхүү урилгын хэрэгт тусгайлан зарагдсан хиа 
Соёотыг VI Далай лам Цанъянжамц “Дархан зоригт” цол, унаа 
шүүсээр хангаж байх ямба олгож хөхүүлэн сайшаасан тухай 
бие биеийнхээ агуулгыг нөхөн тодруулсан түүхийн сонин мэдээ 
юм. Ийнхүү Халхын Өндөр гэгээнээс Долоон хошуу халхыг 
бие даалгаж, Энэтхэгийн азрыг элчид зарж, Манжийн хааны 
зарлигаар эрхийг хасаж “ясыг үрсэн” гэх Түвдийн VI Далай ламыг 
Халхын төр шашны суудалд урьж байсан нь эртний “Номт гурван 
улс” гэх Энэтхэг, Түвд, Монголын бүддийн шашнаар хил нийлсэн 
оюун санааны уламжлалт “цагаан хэрмийг” Нангиадын “түмэн 
газрын цагаан хэрэм”, Манжийн төрийн бодлогын “цагираган 
бүсний” ар талаар давхар ороох гэсэн ихээхэн чухал санаа 
нарийн ухаан байжээ. Энэ бол цагийн хявцаа, номын цөвчөөнд 
шахагдан, урвасан хулгайн муу нэрний гадсанд уяуулсан Өндөр 
гэгээн нарын, төр төвширч цаг сайжиртал Их эзний ивээлд 

“зочин мэт асран хүмүүжигдэж” итгэлийг олж аваад, цагийн 
чөлөө борооны сиймхийгээр улс гэрийг ачаалан хөдөлж, урд 
газрын уйтан давчуу чийг халуунаас Ар газраа чөлөөт сэлүүнийг 
эрэлхийлж, дайжин нүүсэн түүхийн нүүдлийн нэг байлаа. 

Нэгэн дууллын хоёр утга

Түвд уран зохиол бол монгол уран зохиолд үлэмжхэн 
нөлөөлсөн бөгөөд монголчуудын дотроос түвд хэлээр бичдэг 
зохиолч нар олон гарч эргээд түвд уран зохиолд чухал хувь 
нэмрээ оруулсан юм. Академич Ц.Дамдинсүрэн “Түвд орон, 
шашны зохиол бүх оюуны талбарт давамгайлан ноёрхож байсан 
боловч иргэний уран зохиолыг бүрмөсөн дарж чадаагүй юм. 
Олон зуун жилийн дотор тасралтгүй хөгжсөөр уламжилсаар 
ирсэн иргэний уран зохиолын гайхамшигт дурсгал гэвэл 
“Гэсэрийн тууж”, “Шидэт хүүр”, Цанъянжамц, Цэрэнванжил, 
Брүгва гүнлэг нарын шүлэг зохиол зэрэг болно” гэж тэмдэглэжээ. 
Иймд XVIII чууны үеийн Түвдийн уран зохиолд иргэний шүлэг, 
ялангуяа янаг амрагийн зохиол цөөвтөр байх авч Цанъянжамцын 
уянгын шүлэг бол түвд уянгын шүлгийн сайхан жишээ болно. 
Түүний зохиосон эл янаг сэтгэлийн дууллууд нь англи, герман, 
франц хятад, орос, монгол хэлнээ орчуулагдан, замбуулингийн 
олон мэргэдийн оюуны шим, нүдний үзэсгэлэн, чихний чимэг 
болсоор иржээ. Цаньянжамцын дууллын шүлгийг орчуулах, 
судлах ажил өнөө хэр үргэлжилсээр байна. Анх 1915 онд 
Сарат Чандра Дас, түүний “Янагийн дуулал” зохиолыг “Түвд 
хэлзүйн удиртгал” номдоо түвдөөр нь хэвлүүлж, дараа нь 1952 
онд Францын Давид-Неель “Түвд унших бичигтээ” францаар 
орчуулан, 1958 онд Германы Гунтэр Шулеманн “Далай лам ба 
утга зохиол” номдоо мөн шүлгээс германаар орчуулж, 1930 онд 
Хятадын эрдэмтэн Юй Дау-чуан орчуулсан байна. Мөн 1961 
онд Мартион Дункан “Түвдийн цэцэн үг ба янагийн дуулал” 
нэрээр Ленинградад, 1969 онд Лхүндэвгалсан “VI Далай лам 
Цанъянжамцын янагийн дуулал” нэрээр Варанасид, 1981 онд 
Марк Татц “VI Далай ламын дуулал” нэрээр “Түвдийн сэтгүүлд”, 
мөн 1981 онд К.Дондов “VI Далай ламын дуунууд” нэрээр 
Дармасалад, 1982 онд К.В.Хаустон “Цэн тогорууны жигүүр” 
нэрээр Делид тус тус англиар орчуулан хэвлүүлсний дээр 1983 

онд Оросын эрдэмтэн Л.С.Савицкий “Цанъянжамцын сонсохуйяа 
яруу дуулал” зохиолыг орос хэлнээ орчуулж, судалгаа тайлбар 
хийж, түвд эхийг дагалдуулан хэвлүүлсэн байна.

Тэр үеийн “Далай ламын” өндөр их нэр зэрэг, эл шарын 
нарийн цаазат ёс дэглэм, Алтан Бодалын хатуу бэхлэлтэт ордны 
жаяг дэгийг хүний чөлөөт хүсэл сэтгэлийг боож хүлсэн тээр 
дарамт мэт үзэж, янаг сэтгэлийн сайхныг алдаршуулан дуулсан, 
“Янагийн дуулал” нэртэй 130 орчим бадаг шүлэгт нь хүний сэтгэл 
зүй, хүсэл хяслын ээдрээ сэжмийг олон зөрчилт шинжээр нь уран 
нарийн нээж гаргасан юм.

Зүйтэй сайхан цагаан саран 
Зүүн уулын цаанаас ургана
Зүстэй сайхан охины царай Зүрхний дунд үргэлж ургана
гэж огторгуйн төвд ургах төгрөг цагаан сар, сэтгэлийн төвд 

ургах зүстэй сайхан охины царай хоёрыг сэтгэл зүйн нарийн 
жишимжээр урлаж, хайр сэтгэлийн баялаг ертөнцийг яруу сайхны 
мэдрэмжээр төгс төгөлдөр нээж гаргасан юм. Үүнийг цааш нь 
бүддийн утга зохиолын зүйлд байдаг өөрийн нь үзүүлсэн дуун 
утгын яг тэр байдлаар нь бус, залж хөтлөх утгын нь үүднээс 
авч үзвэл “Зүүн уулын цаанаас ургах зүйтэй цагаан сараар” их 
энэрэн нигүүлсэнгүйн нинж зөөлөн сэтгэлийг, “Зүрхний дунд 
ургах зүстэй сайхан охины царайгаар” төрөх үгүй, төрдөх үгүй 
огторгуйн мөн чанар дор адил нэг бус, өөр бус номын чанарын 
нигурыг үлгэрлэж, их нинжийн сарны гэрэл туяагаар газарчлуулж, 
хоосон чанарыг илт тодорхой оносон бодгалийн бэлгэ билиг, 
тааллын үндсэнд үе үе төрж буйг үзүүлсэн юм. Ийм маягаар 
Цанъянжамцын айлдсан гүр дууллууд нь утгын өргөн агуулга, 
гүнзгий багтаамжтай, нэгээс нөгөө нь сацран салаалж, иргэний 
эгэл хөдөхийн санаанаас шашны өндөр дээд номнолд хүртэл 
өсөж тэлж чаддаг, буйг хэтрүүлсэн мөнхдөхийн хязгаар, үгүйг 
хэтрүүлсэн тасархайтахын алс хоёрын зааг дахь дундад төвийн 
агаарт дураараа бууж нисэж, нисэж бууж чаддаг харцагын 
шүүрэлт, гардийн дэвэлттэй яруу найраг юм. Чандмань эрдэнэ 
байх цагт Чадал хүчин бүрэн байлаа Чандмань эрдэнээ алдсан 
хойно Чалчих уурлах хоёр л үлдлээ гэж чандмань эрдэнэ мэт 
сэтгэлийн янагаа алдсан хүний харуусал гунигийг өгүүлсэн мэт 
ер иргэний талаасаа харагдаж байхад, нөгөө шашин номын 
талаасаа чөлөө учралт эрдэнэт хүмүүний биеийг золын эрхээр 

олоод, зовлон жаргалангийн шавар өнгөөр хөхөмдөглөн 
сааралтсан тэр амин насны чандмань эрдэнийг чухамхүү өөртөө 
байх тэр цагт нь эс таниад буяны хөрөнгө хураалгүй хээнцэрлэн 
явсаар хүний насыг баран дуусгаж, үхлийн цаг ирж амь биеийн 
чандмань эрдэнээ эрлэгийн гарт алдагдсан хойно хэдий гэмшивч 
эргэж олохуйяа бэрх бөгөөд тэр цагт нэгэнт тамир барагдаж 
ухаан хомстсон байх тул зөвхөн чалчих балчих, уурлах унтууцах 
хоёр л үлддэгийг өгүүлсэн аж. Үүнээс цааш ургуулаад, ертөнцийн 
өнгө үзэсгэлэн хотол чуулган гэдэг үймэх замд дайралдаад 
өнгөрсөн үнэр сайхан, үзэсгэлэн гоо охин лугаа адил бөгөөд 
хэдийвээр хичнээн их үзэсгэлэнтэй ч өнө үүрд түүнтэй нөхөрлөж, 
үргэлж хамт ханилахын хувь үгүйн тул тэр нь хуурмагийн 
араншин төдийгөөс үл хэтрэх, үлгэрлэвээс оюу эрдэнийг олж 
аваад гээсэн мэт олохын цагт нь баярлаад, орхихын цагт нь 
харамсахтай хувь адил болохыг өгүүлэхдээ:

Үнэр сайтай охиныг үзэвч
Үймэх замд зөрсөн, хайран
Үнэтэй эрдэнийн оюуг оловч
Үлдээж аваагүй бас л хайран
Зах зээлийн залуу охинтой
Зангилж хэлэлцсэн үг байсан
Завхай явдал гараагүй байтал
Зангилаа задарч үг завхарсан

гэж ертөнцийн нөхөр хань, амраг садан гэдэг нь зах зээлийн 
газар худалдаа арилжаа, олз олборын тулд цуглаж ирээд, тархаж 
салах худалдааны нөхөд мэт, олны хоноглох зээлийн байшинд 
учран танилцсан залуу охин мэт бөгөөд хэргийн маргааш өөр 
өөрийн газар, тус тусын замыг хөөн, өнөөх хэлэлцсэн үгийн 
товч, батлалцсан хайрын нууц ч хөвөрхий уяанаас уясан мэт 
өөрөө алдуурч орхидгийг өгүүлсэн юм. Үүгээрээ ертөнцийн янаг 
амраг, хань нөхөр гэдгийн хэврэг батгүйг хүний амьдралын учрал 
тохиолын алдаж эндэхийн хууль зүйт үзэгдлийн төдийд бус, бүр 
шашин номын тэр их өндөрт аваачиж сэтгэл хувирч үг буцаагүй 
байтал үхэл ирж дуртай дургүй ч хагацан салахад хүрдэг 
ертөнцийн хоосон чанарын баталгаанд хүргэж номлосон юм.

Эрээн бар цоохор ирвэсийг
Элдэв аргаар номхруулж болно
Эхнэр гэдэг гэзэгтэй барыг 

Энхрийлэх тутам догшин болно гэж Цанъянжамцын өгүүлсэн 
энэ үгнээс үзвэл бар ирвэс мэт өөрийн биеийн гадаад дайсныг 
харваж намнах, хатгаж жадлах тэргүүтнээр ялан дийлж болох, 
тэр ч атугай идэш хоолыг өгч эрхлүүлэн дасгаснаар нөхөр ханиа 
ч болгож болох, харин өөрийн биеийн дотоод дахь мунхаг, урин, 
шунал хүслийн өлөгчин бар мэт сэтгэлийн дайсныг энхрийлж 
аргадах тусам улам догшрох гул түүнийг буулгалан дарваас 
оньстойн тухай шашин номын үүднээс сурган номлосон юм. 
Ингэж бүддийн утга зохиолын сонгодог боловсролтны хувьд 
Цанъянжамцын гүр дууллын утга санааг наад өнгөнд илрэх 
иргэний утга санаанаас нь давуулж, цаад гүндээ нуугдсан 
бүддийн санааг нь эрж, задлан тайлбарлах явдал бол түүний 
зохиолын “гүн утгыг нээх түлхүүр мөн” гэж түвд эрдэмтэн Дорши 
Дондүгнимло бичсэн байна.

Бичсэн үсэг хар бэхийг
Биетэй юмаар арчихад арилна
Бичээгүй зураг сэтгэлийн хайрыг
Билүүдэж арчихад ердөө арилахгүй
Дарсан тамга, бичсэн үсэг
Дандаа дуугүй сэтгэлд балархай
Дараагүй тамга, сэтгэлийн үсэг
Дассан хоёртоо үргэлж тодорхой гэж хүсэл сэтгэлийн 

наанаасаа нуугдсан далд гүн чанар хийгээд дотроосоо гэрэлтсэн 
ил тод байдлыг, гаднаас нь харахад ил тодорхой мэт үзэгдэх 
бичсэн бэх, дарсан тамгатай харьцуулж жишиж, түүнийхээ 
дотроос хүсэл сэтгэлийн мөн чанар, чадал хүчийг хичнээн амьд 
өсгөлүүн, барин тавин гаргаж дүрсэлснийг бэлхнээ үзэж болно.

Залбирах ёстой багшийн царай
Зальхай сэтгэлд бүрэлзээд байна
Залбирах ёсгүй бүсгүйн царай
Заавал сэтгэлд дүрэлзээд байна
Амраг охины сэтгэлийг дагавал
Аврал бурхны номтой харшина
Аглаг ууланд даяан хийвэл
Амраг охины сэтгэлтэй харшина

гэж хүсэл сэтгэлийг яллан боосон шашин номын ёсны сургаал 
номлол нь ийнхүү бодит амьдрал дээр, жинхэнэ хайр сэтгэлийн 
уулзвар зангилаан дээр хэрхэн тээр дарамт болж, хямран 

зөрчилдөж, улмаар сулран ганхаж байгааг өгүүлсэн бол, нэгэнт 
амраг бүсгүйд “согтууран” тэмүүлсэн хүсэл сэтгэлээ хориглон 
буцаах арга замыг өөрөөсөө эрж, олж эс чадахдаа өөр нэг 
аврал хүчинд бодол сэтгэлээ өчин даатгахад хүрч, өөрийгөө 
тайтгаруулан ятгах санаатай бичсэн нэгэн шүлэгтээ:

Амрагийн зам чулуун бартаатай
Авгайн архи согтоох чадалтай
Адаг сүүлдээ олон яршигтай
Арчилж өршөөхийг бурхнаас гуйя

гэжээ. Эцэст сэтгэлийн амраг хүний хувь заяа өөрөөр 
шийдэгдэж, хайр сэтгэлий нь чөдөрлөн боосон шашин номынх 
нь ёс дэглэм, гадна дотны хүмүүсийн хач бачаас болж хүсэл 
сэтгэлийнхээ, талаар дэмий өнгөрснийг харуусал тайлж 
бичихдээ:

Өнийн хайртай бүсгүй тэр минь
Өөр хүний хань боллоо
Өрөвдөн хайрлаж сэтгэл зовсоор
Өнчин би чинь турж гүйцлээ
Хатан эхээс төрсөн охин уу?
Хадны гүйлээсээс ургасан цэцэг үү?
Хадны гуйлээсийн хатахаас хурдан
Хайрын цэцэг нь хатаж уналаа
Эмнэг морийг ууланд хулжихад
Эргүүлж барих уурга байдаг
Энхрий түүний сэтгэл хулжихад
Эргүүлж барих уурга байхгүй
Хад салхи хоёр нийлээд
Хачир тасын өдийг барлаа
Хартан хортон хоёр нийлээд
Халаг хоохой, намайг зовоолоо

гэжээ. Мөн шарын ёсны цааз сахилгыг эвдэж, ламын ёсны 
өндөр их нэр зэргийг алдахаас эмээж, хувь хүнийхээ чөлөөт 
боломж бүхнийг боож, хүсэл сэтгэлийнхээ тэмүүлэл догдлолыг 
хааж нуухад хүрсэн сэтгэл зүрхнийхээ далд өчгийг илэрхийлж:

Өөрийн янагтаа нийлсэн газар
Өмнөд талын шугуй мөн шүү
Өгүүлэх тоть л биднийг харсан

Өөр хэн ч харсан зүйлгүй 

Үг мэдэх тоть шувуу минь Үзсэн юмаа битгий хэл
гэж өгүүлсэн бол хүн олноор хэлэлцэх ад шоодын тохуу 

наадам, хач бачийн муу үгийг эвлэсэн хоёр сэтгэлийн их эрчмээр 
хэрхэн даван туулж санааны чандад хүрэх тухайд бодол сэтгэмж 
нээн, сэтгэл санааны тэр их доор уналтыг итгэл найдварын тэр 
их өндөр зарчимд нь хүргэн зангидаж:

Бургас булжмарыг хамгаалж байдаг
Булжмар бургасыг хайрлаж байдаг
Бургас, булжмар хоёрыг эвлэхэд
Буйлсан харцага шүүрч чадахгүй
гэжээ. Зохиолч бас шашин номын ёсныхоо нарийн цааз, ариун 

сурталд хир сууж, бууран доройтохын үүлээр бүрхэгдэхийн шинж 
байдал улиран ахуй цагийн хувьслаар ил тод болж ирэх бүр, эл 
байдалд унтууцан шашин номоо ариусган сайжруулах бодлын 
үүднээс халаглан хоохойлж бичихдээ:

Аадрын үүл цуглаад байвал
Аюулт мөндөр буухын шинж
Асман банди нар олшроод байвал
Ариун ёс маань буурахын шинж гэжээ.
Ингэж түүний бодол санаа шүлэг зохиолынх нь сэдэв хувийн 

шинжтэй уярал гунигийн сэтгэмжээс өргөсөн тэлж, шашин номын 
буурал доройтол, хүн олны зовлон жаргалангийн тухайд бодол 
эргэцүүлэл, мөрөөдөл санаашралаар төгөлдөржиж ирсэн байна.

Иймээс ч Цанъянжамцыг судлагч Оросын эрдэмтэн 
Л.С.Савицкий “Цанъянжамц бол бүх л үеийн турш, улс үндэстэн 
бүрийн яруу найргийн гол агуулга болсоор ирсэн жирийн хүний 
хайр сэтгэл баяр гунигийг эгшиглэн дуулж, уянгын яруу найргийн 
цөм болсон хайр дурлалын дууллыг туурвисан юм. Энэ нь 
шашны сургаал номлолын чанга хатуу хүрээнд баригдаж байсан 
Түвдийн утга зохиолд янагийн сэдэв цөмрөн орж ирэх үүд хаалга 
болсон юм” гэжээ.

Цанъянжамцын гүр дууллын утгыг ингэж авч үзэх нь нэг 
хэрэг, харин түүний гаднах ил өнгөн үгнээс доторх нууц далд 
санааг эрэх нь өөр нэгэн хэрэг гэж үзсээр ирсэн эртний бичгийн 
утгачдын нэгэн зүйл үзэлт, эдүгээ цагийн номын мэргэдийн 
санааг бас ч харьцуулан авч үзвээс зохилтой. Энэ тухайд 
Хятадын эрдэмтэн эмэгтэй Ян Еи Хон, Цанъянжамцын шүлэг 
зохиолын талаар хийсэн судалгаанууддаа түүний зохиол түвд 

ардын дуунаас гүн эх сурвалжтай бөгөөд эргээд цаг түүхийн 
нөхцлөөр ардын дуу болон хувирсан онцлогтойг өгүүлсэн бол, 
түвд эрдэмтэн Ранда “Цанъянжамцын гүр дуулал хэмээхийн 
Цанъянжамцын зохиол мөн бишийг шинжлэх нь” өгүүлэлдээ 
Цанъянжамцын намтрын он цагийн хавьцаа, бичиж зохиосон 
гэх гүр дууллын нь түвд ардын дуутай тохирон нийлж буй 
олон бадгийг харьцуулан жагсааж үзээд, Цанъянжамц дээрх 
гүрүүдийг зохиогоогүй хэмээн үзэж, түвд эрдэмтэн Галсандондов 
“Цанъянжамцын гүр дууллын тааллын утгыг шинээр тайлбарлах 
нь” өгүүлэлдээ тухайн гүр дууллыг Цанъянжамц зохиосон хэмээн 
батлаад, ил далд хоёр утгыг нь бараг шүлэг шүлгээр нь нээн 
шинжилжээ.

“Өөрийн нь үзүүлсэн дуун утгын ямар мэт байдлаар нь ам 
авч үзэж үл болох номыг залах утгын судар гэнэ” гэж бүддийн 
шалгадаг ухааны онолд өгүүлжээ. Энэ бол үгийн өнгөн хальсыг 
нь хуулж, утгын гүн санааг эрэх хэрэгтэйг өгүүлжээ. Энэ бол үгийг 
хурааж, утгыг нууцалсны оньс түлхүүрийг олж, хатуу утгын цоож 
цуургыг нээхийн үлгэрийг өгүүлжээ.

“...Хэрвээ ертөнцөд тийн удирдагч бурхад
Хэзээд тэрхүү ертөнцтэйгээ тохирон эс орвоос
Хэтэрхий Бурханы ном ч гэж алин буй
Хирээс арилсан Бурхан ч гэж алин буй.

хэмээсэн мэт, судар тарнийн мөрийн гүн их бясалгал, онолын 
мэргэн бандидын ёсны номын хэлээр өгүүлбээс эгэл олон эс 
ухахын тул, Цанъянжамц ч олны дунд ихэд дэлгэрсэн ардын 
дууны ая байдалд нийцүүлж, яг түүн лүгээ адилаар тэдгээр гүр 
дууны зүйлийг зохиосон хэмээн санамуй. Тэдгээр гүр дууны 
зуйлийг бичиж бүтээгч нь үнэхээр Цанъянжамц мөн юм бол, 
Ялгуусаны эрхт Мутартаа лянхуатын нууц гурван зохионгуйн 
хирээс хагацсан цагаан гэрлийн хот мандал нь ариун бусын 
сүүдэр толбоор бүрхэгдсэний чухамхүү гагц үнэн гэрч баримт 
энэ болохгүй гэж үү хэмээвээс, тэдгээр гүр дууны зүйлийг эр 
эмийн нийтийн хайр хүслийн дуун мэтээр ухан авбаас тийм 
болох боловч, түүнээ өгүүлсэн зүйл хийгээд тэр тухайд өгүүлсэн 
зохиогчийн тааллын гол нь тэрхүү эр эмийн хүсэл хайрыг ямагтад 
мөн магадын талд барин бүтээх үзэлтийг очирт хөлгөний зүйлд 
нотлон өгүүлсэн нь буй. Бурханы нийтийн гурван хүрдний 
зэрэг дарааллын зарлиг номлолд нийт хийгээд өвөрмөцийн 

залах магадлах хийгээд шударга бус таалал, ялгамжтайд үзэх 
тааллын учир ч бас буй бөгөөд нийт бусын нууц тарнийн үндсэнд 
дөрвөн зуун зургаан зүйлийн ёс номлол ордог нь ч мэргэдийн 
дотор салхин мэт алдаршсан юм. Зохист аялгууны зүйлд ч 
“Жич бас өөр бус юмыг онох буй. Алин тэр нь алдаршсаны 
хувиас хагацсан үзэгдмүй” хэмээсэн. “... нэгэн юмыг санаж, 
түүн лүгээ адил бусад юмыг хураахын ёсноор өгүүлэн үйлдсэн 
түүнийг хураан өгүүлэхүйд таалмуй” хэмээсэн. Шалгадгийн 
сударт “Өөрийн нөхцөл лүгээ даган барилдсанаар олон зүйлийг 
тус тусад ономуй” хэмээсэн билээ. “Тийн тайлбарын” дотор 
өгүүлснээс үзэхүл “Өгүүлэхийг хүссэний араас дагахын тул эс 
өгүүлэвч хүссэнээр түгмүй” хэмээсэн. “Дуу нь дохионд шүтэгч 
түүнийг ч хүссэн төдийд шүтэх мөн” хэмээн номносон мэт, 
өгүүлэгчийн үг нийт хийгээд яруу үг тэргүүтэн ялангуут дор бодын 
өгүүлэгдэхүүн хийгээд хүссэн өгүүлэгдэхүүн дуун ямарчлан эс 
болсон тэргүүтний ухах утгыг тус тусад ялгахын учир буйгаар 
барахгүй, зарлиг нэгийг нээвч, олон хэсэг, тус тусад үзэгдмүй” 
хэмээсэн мэт. Нэгэн үгийг ч хүмүүн өөр өөрийнхөө авьяас 
хийгээд ухан мэдэх оюуны хэрэгцээ хэмжээгээр ухаарах тул 
утга нь ихэд ангид тусгаар болсон нь олонтаа. “Лянхуа” хэмээн 
өгүүлэхдээ “Шавраас төрсөн”, “зөгий” хэмээн өгүүлэхдээ “Хоёр 
Ра үсэгтээр” үзүүлсэн мөний тул” гэж судалгааны бүтээлүүдэд 
өгүүлжээ. Энэ бол бүддийн утга зохиолд илтэд өгүүлсэн зүйлээс 
далдад гаргах утгын зүйлийг эрэн нээж олох оюун сэтгэлгээ, 
бодол бясалгалын олон боломжийг өгүүлсэн хэрэг юм. Энэ 
үүднээс авч үзвэл бодож бясалгаж, үлгэрлэх жишихийн олон 
зүйлээс хэн ургуулан гаргаж чадвал, утганд нийлэхгүй юм гэж 
нэгээхэн ч үгүйг хэлсэн санаа юм.

Арван тавны төгрөг саран 
Агаарын мандалд гийж байна Алман сарны мөнгөн ордонд 
Амраг туулай нь хөгширч байна
Хувь бодгалийн гийн сайжрах сэтгэлийн эрдэм үйлс, билгүүний 

их гэрэл гэгээ нь арван зургаан хувь огоот төгссөн шинийн 
их тэргэл цагаан саран мэт арвидан дэлгэрэхийн цагт тэрхүү 
“Алман сарны мөнгөн...” хувь хүрээн дотор сүүдэртэх, эртнээс 
хүмүүний сэтгэлтэй амраг болсон муу нисванисын хоёр түйтгэр, 
гурван хорын хир толбын туулайн дүрст сэвх мөн тэр чинээгээр 
“хөгшрөн” хомсдож арилахын утгыг ийнхүү сарны туулайгаар 

үлгэрлэн үзүүлжээ.
Амраг охин нь мэнд байвал
Архины шим л ундарч байвал 
Алмай залуугийн аврал нь тэр
Аз жаргалын дээд нь тэр
гэдгийг зөвхөн гагц наад утгаар нь ухаарвал, зөвхөн гагц үг 

утгын өнгөн талаас нь ухвал “Архи л ундарч байвал залуу насны 
жаргал нь тэр болно” гэсэн хүмүүнлэгийн ёс суртахууны аль ч 
үеийн хуулинд харштай их сөрөг буруу утга санаа илрэх болно. 
Тэгвэл энэ нь гүр дууллын залах хөтлөх утгын үүднээс бол 
тийм бус, сэтгэлийг сайжруулж, оюуныг нээх ухаан билгийн гоо 
залуу охины гараас хүртсэн, хүмүүний зовлонгийн гашуун үрээс 
гэтэлгэж, ашдын амгалангийн цогоор согтууруулан цэнгээх амт 
хүчин төгс номын рашааныг ханалгүй эдэлж чадвал, тэр нь сая 
оюун ухааны ам зүглэж нээгдээгүй явсан алмай мунхаг сэтгэлийг 
зөв замд нь оруулах ашдын сайн аврал нь болно гэсэн санааг 
өгүүлсэн хэрэг. Угтаа биеийн идэр дэлгэр, оюун ухааны цог 
хүчин буураагүйд номын сайн үйлсэд хичээхийн дээд утгыг ихэд 
далдалж, эгэл төрөлхтний хүсэн эдлэх сэтгэлийн гэмт цэнгэлийн 
нь доод утгад хүртэл бууран доошилж, ертөнцийн хүслэнт эр 
эмийн янаг сэтгэлийн дуулал болон ухагдахад хүрсэн аж. Энэ 
бол өгүүлэгчийн номлох утга, өгүүлэгдэхүүний тааллын утга 
хоёрын нэгэн ёсны зөрөө болно.

Уран цагаан гүмүда цэцгийг
Уудам замлин бүрхээд ирэхэд
Ургамал залуу гэсрийн модонд
Ургах жимс нь боловсроод ирэхэд
Урьдын тоть шувуу би чинь
Уйтгараа сэргээхээр хүрээд очно

Энэ бол дорно дахины бүддийн утга зохиолд ихэд дэлгэрсэн 
ёр бэлэгдлийн санаа ахуитай, эш бошгийн хэрэг зориулалттай, 
нэг хэсэг номлол сургаал байдгийн жишээ болно. Иймэрхүү 
номлолыг дээр тэнгэр бурхад, дээд шашин номын эрхт эздүүдээс 
бошиглон зарлигласан байх тул түүнийг “эш үзүүлэх” гэнэ. Эш 
үзүүлэхийн эл шүлэгт ирээдүй хойчийн хэрэг явдлыг ёр бэлэг 
зохион, зөн совингийн нууц далдын билгүүнээр нээн шинжилж, 
давхар далд санаа ахуй гарган өгүүлдэг. Үүнийг “Санаанаас 
хэтэрсэн орон, үгээс хэтэрсэн утга” гэж номлосон нь бий. Эл 

шүлэгт өгүүлсэн цагаан гүмүда цэцэг, гэсэр бадмын жимс, тоть 
шувууны явдлыг, өмнө өгүүлсэн “үгээс хэтэрсэн утгын” бэлэгдэл 
дээр холбон тайлбарлаж, Дорши Дондүгнимло бичихдээ: “...
эхний хоёр шадад нь Ялгуусаны эрхт мутартаа лянхуатын 
(Далай лам) шашин төрийн үйлсийн цагаан гүмүда цэцгийн 
түгмэл өнгө Үй Зангийн орныг төдийгүй, Амдо, Монгол, Хятадын 
орон тэргүүтэн агуу их улс гүрэн нийтэд түгэн дэлгэрэхийн, 
өнө ирээдүйд гарах ёсон түүнийг үзүүлсэн бөгөөд сүүлийн 
дөрвөн шадад Дэсрид Санжаажамцын дахин тодорсон дүрийг 
Монгол орны Алагшад залж амьтны тусыг зохиох хийгээд тэр 
цагт Цанъянжамц өөрөө мөн тэр орон газарт заларч, хамт 
нэгнээ даган барьж үйлдэх тэргүүтнийг тодорхой эш үзүүлэн 
үйлдсэн болой” хэмээн тэмдэглэжээ. Үүнтэйгээ холбож бас 
Цанъянжамцын насны сүүл хагасын нууц намтраас эш авч 
өгүүлэхдээ “Цанъянжамц нас сүүдэр гучин дөрөвнийхөө дээр 
Алагшад залрахын үес Базар тайжийнд морилсон. Тэгэхэд 
Базар тайжийн хоёр ойтой нялх хүү мөлхөж ирээд өвөр дээр 
нь суусанд, тэрбээр “Ай хөөрхий” хэмээгээд сэтгэл нь машид 
үймрэн доноголзож сайхь нялхын толгойг илж суусан. Хожим нь 
түүнийг дэргэдээ авч тэжээн өсгөөд, Үй Зангийн газар сургууль 
номыг хийлгэж, улмаар тэр хөвгүүн ч лхарамбын мяндаг олж, 
мэргэний яруу алдар хотол дэлгэрч, “Тойн бандид” хэмээн 
алдаршаад Цанъянжамцын насны сүүлийн хагасын нууц 
намтрыг зохиосон” гэжээ. Тэр нь Дэсрид Санжаажамцын хойт 
дүр бөгөөд өнөө хэр Алагшагийн баруун хийдийн Арилсан номун 
хан Лхүндэвдаржаа хэмээн алдаршсан Агвандорж болохыг 
дурдсан юм. Тэгэхлээр дээрх зургаан шад шүлэгт өгүүлсэн санаа 
бол буяны ёстын [Гэлүгбагийн ёс] цагаан гүмүда цэцгийн шашин 
Түвд, Хятад, Монголыг бүрхэн түгэх тэр цагт “Урьдын тоть шувуу” 
Цанъянжамц би, гэсэр бадмын залуу жимс-Дэсридийн дараагийн 
дүртэй Алагшагийн газар дахин уулзаж урьдын үйлийн үлгэрт 
мунхарч гуйцсэн “уйтгараа сэргээн баясах” болно гэсэн утгыг 
өгүүлжээ. Бас үүнтэй төсгөлийн хоёр бадаг шүлэгтээ:

Цэн тогоруу намайг хайрлаж
Цэгээн жигүүрээ надад өгөөч
Цэрвэж хол нисэхгүй би
Цэнгэлт Литанд очоод ирнэ
Ахар богино энэ насандаа

Айлтгах үг минь энэ л байна
Алс хойтын тэр насандаа
Ахиж уулзахыг горьдож байна
гэсэн нь Цанъянжамцын, дараагийн долдугаар дүрээ Түвдийн 

Литан Хамын газар төрөхийг бошиглон үзүүлсэн хэрэг гэж үздэг. 
Үнэхээр ч Түвдийн хаан ширээг залган суусан, Монголын Лхавзан 
хаан, VI Далай лам Цанъянжамцыг сэнтий суудлаас нь буулган, 
Манжийн хааны газар Хятадын Бээжинд хүргүүлэхээр авч гарсан 
1706 оны гал нохой жилээс хойш шороо хулгана жил буюу 1708 
онд, мөнөөхөн VII Далай лам Галсанжамц Түвдийн Литан Хамын 
газар бие лагшин мэндэлсэн юм. Энэ тухайдын егүүтэн шилжих 
энэ бие, дахин тодрох дараагийн дүрээ “цэн тогоруунаас цэгээн 
жигүүрий нь гуйж аваад, цэрвэж өнө холд, өөр газар нисэлгүй 
Литан Хамын газар орчихоод, эргээд Түвддөө хүрээд ирнэ” гэсэн 
далд битүү санаагаар ирээдүй холыг зааж хэлсэн байна хэмээн 
судлагчид үзэх нь бий.

Эцгийн нутаг алсаас алс ч
Ээж аав минь холоос хол ч
Энэ газар зовлон үгүй
Элдвээр энэлэхийн гачлан үгүй
Ээжээс минь үлэмж илүү
Эхээс минь үлэмж янаг
Итгэлт чойжингууд ард минь байна
Эрдмийн шавь нар дэргэд минь байна
Амдогийн хурдан ажнай мэт
Алтан жолооноос цоллох хэрэггүй
Хишгийн цагаан хонь мэт
Хээр хөдөөд дураар минь орхи
Мөрний ус нь хямарвал ч хямраг
Мөнгөн загасыг шидэлбэл ч шидлэг
Хөх нуурын ад ч, Хатан голын лус ч
Хүсэх хань, туслах садан минь болно
Эдгээр шүлгийн утга санааг Цанъянжамц Далай ламын, насны 

сүүлийн хагасын хэрэг явдалтай холбон тайлбарладаг. Тэр нь 
юу вэ гэвэл түүний хорин тавны насан дээр нь Лхавзан хааны 
эчнээ далд хавчилт хавиралтаар Хятадын газраа хүргэгдэж явах 
чамдаа Хөх нуурын газрын Гунгаа нуураас нэгэн шуургатай шөнө 
оргон боссон буюу оргуулан зайлуулсан тэр явдлаас хойш Хөх 

нуурын Ариг, Рон, Цоха, Дарзэдо, Заан уул, Хамын Литан, Лоха, 
Зари хийгээд Гон, Мон орон, улмаар Балба, Энэтхэг хийгээд бүр 
насны сүүл хэр Амдо, Түвд, Монгол, Хятадын газар нууц далдын 
байдлаар, тэнүүлч тойдын дүрээр эргэл мөргөл хийж, хэсүүчлэн 
явсан тэр хэрэг явдлаас үүдэлтэй юм. Амдо, Хөх нуур, Хатаны 
голын хүмүүн олон номхотгох шавь нарын дунд орж, тэдний 
буяны саданд шүтэгдэж, тэр ч атугай уул усны ад нь ч, лус нь ч, 
“хүсэх хань, туслах садан” болсныг дээрх шүлгээс ухаарч болно. 
“Амдогийн хурдан ажнай мэт алтан жолооноос цоллох хэрэгтүй” 
гэсэн нь нэгэнт сэнтий суудлаас нь буулган цөлсөн үед ахин 
алдрын титэм өмсгөн ил гаргахыг ихэд хориглон цээрлэсний 
сац “Хишгийн цагаан хонь мэт хээр хөдөөд сул орхихыг” ихэд 
хүсэмжилсэн нь мөнөөхөн Монголын хошуу нутгаас ахин дахин 
заллага айлтгаж, тэр ч атугай Халх долоон хошууны шашин 
төрийн суудалд урьж байсан түүхэн хэрэг явдлаас үүдэлтэй мэт.

Цанъянжамцын яруу найрагт эртний энэтхэг, түвдийн аман 
болон бичгийн утга зохиолын уламжлалт дүр дүрслэл, үлгэр 
адилтгалын баялаг уламжлал их бий. Энэтхэгийн яруу найргаас 
уламжлалтай хүссэн бүгдийг хайрлах чадалтай гэлидэг 
галбарвасан мод, чандмань эрдэнэ, нар саранд нээж хумбих 
лянхуа, гүмүдийн цэцэг, балыг зөөгч зөгий, цэцгэнд эргэгч 
эрвээхэй, сэрүүн сүүдэрт зандан, амийг тэтгэх эм, энэлэлийг 
сэрүүцүүлэх рашаан болон домог үлгэрийн сэтгэлгээ бүхий, 
адгуусан амьтдын сэдэвтэй үлгэр домгийн өгүүлэмж, үйл явдлыг 
голлон дурдах байдлаар дүрслэн үзүүлдэг бол, бас Түвдийн утга 
зохиолд ихэд уламжлалтай цаст цагаан уул, хурдан хөлөг морь, 
харвасан сум, морин толгойт онгоц, Монгийн хөхөө, ирж буцах 
шувуу, тогорууны явдал, намрын хяруу мөндөрт цохиулсан цэцэг 
навчийг үлгэр адилтгалд их авч өгүүлсэн байх жишээтэй нь улс 
үндэстэн бүрийн утга зохиолын туршлага, өвөрмөц онцлогтой 
холбоотой хэрэг юм.

Цанъянжамц ардын аман зохиол, ялангуяа түвд ардын дууны 
уламжлалаас ихэд суралцаж байсан боловч, түүнийг ямар ч 
бүтээлч шинэчлэлгүйгээр хуулж байсангүй, ардын дууны тэр 
баялаг уламжлалыг хүний сэтгэлийн нарийн нандин мэдрэмжийг 
сэтгэл зүйн жишимжийн аргаар нээхэд шинэ алхам хийснээрээ 
ялгарч байна гэж судлагчид үзэж байна.

1963 онд Ц.Дамдинсүрэн уг зохиолыг монгол хэлнээ 

яруу сайхан хэлээр шүлэглэн орчуулсан байна. Энэхүү 
Ц.Дамдинсүрэнгийн орчуулгаас хэдэн бадгийг авч үзье.

Түвд эхийн үгчилсэн орчуулга: Модон онгоц сэтгэл үгүй ч
Морин толгойгоороо эргэж харсаар явдаг байхад Ичгүүр 
сонжуургүй янаг хүүхэн 
Эргэж намайг харалгүй явав 
Ц.Дамдинсүрэнгийн орчуулга: 
Модон онгоц цаашаа хөвөхөд 
Морин толгой нь наашаа хардаг 
Мохоо ухаант янаг хүүхэн
Мордоод явахдаа эргэж харсангүй
Энэ шүлэгт урд хойд хоёртоо хоёр тийш нь харуулсан, морин 

толгойн сийлбэртэй, түвд газрын модон онгоцны ус мөрний их 
урсгалд орж цаашлан одох хийгээд урьдын явдлаа үл санан, ухах 
ичихийг үл мэдэх янаг хүүхний үг чигтүйгээр салан явах хоёр 
үйлийг зэрэгцүүлэн жишиж, нэг нь ухаан санаагүй модон онгоц 
боловч, харин хойш нь харуулж модоор урласан морин толгойг 
нь харвал эргэж харсаар явах мэт үзэгдэж, нөгөө нь ухаан 
санаатай хүн боловч улгүй мунхгийн эрхээр эргэж ч харалгүй 
явж одохыг гаргасан юм. Орчуулагч энэ хоёр ижил юм шиг 
хэрнээ, эсрэг тэсрэг хоёр харьцааг юуны өмнө шүлгийн гол санаа 
үйл хөдлөлийн ерөнхий агуулганд нь багтааж, “Модон онгоц 
сэтгэлгүй ч” гэсэн түвд эхийн нэгдүгээр мөрөөс “сэтгэлгүй” гэдэг 
үгийг нь орчуулалгүй, шууд “модон онгоц” гэдэг үгэнд нь багтаан 
орхиж, харин тухайн онгоцны “цаашаа хөвөх” үйлдлийг нь сонгон 
авч, нэгэнт “цаашаа хөвөхтэй” эсрэгцүүлж “наашаа харах” 
морин толгойг хоёрдугаар мөрийн шүлгийн байгууламжинд 
нь оруулж ирсэн байна. Мөн түвд эхийн гуравдугаар мөрд 
“ичгүүр сонжуургүй” буюу “ичгүүр нүургүй” гэдэг зан суртахууны 
үнэлгээг өөрчилж, “мохоо ухаант” гэж орчуулжээ. Ер нь “ичгүүр 
сонжуургүй” буюу “ичих нүүргуй” байх нь уг цаанаа ухааны 
ерөнхий хөлтэй шалтгаалцах тул тэрхүү ерөнхий том ухааны 
үнэлгээнд дээрх зан харьцааны дутагдлыг багтааж орхисон 
байна. Ингэснээр тухайн шүлгийн санааг хурц тод болгож, зөвхөн 
сэтгэлийн төдий илэрхийллийг, ухааны том үнэлгээ болгож 
агуулгыг нь өргөжүүлсэн байна. Нөгөө талаар бас монгол ахуй 
амьдралдаа улам ойртуулж, онгоц саланд суух тухай санааг 
морь унаанд мордох болгож, “эргэж намайг харалгүй явав” 

гэдгийг “мордоод явахдаа эргэж харсангүй” гэж орчуулжээ.
Түвд эхийн үгчилсэн орчуулга:
Цас мөндрийн үүл тунан харлаваас Хяруу хийгээд мөндрийн 
шалтгаан
Хар бус, шар бус банди нар тэр Бурханы шашны дайсан 
Ц.Дамдинсүрэнгийн орчуулга: 
Аадрын үүл цуглаад байвал 
Аюулт мөндөр буухын шинж 
Асман банди нар олшроод байвал Ариун ёс маань буурахын 
шинж
Энэ бадагт нэгд, “аадрын үүл”, “аюулт мөндөр”, “асман банди”, 

“ариун ёс” зэрэг хоршоо холбоо үгийг олноор хэрэглэж, сэтгэл 
хөдлөлийн өнгө аясыг хүчтэй болгосон, хоёрт, шүлгийн айзам 
хэмнэл, дотоод холбоцыг хангахын үүднээс “...цуглаад байвал”, 
“... олшроод байвал”, “...буухын шинж, буурахын шинж” гэх 
мэтээр дөрвөн мөрд эн туушийн холбоцыг хэрэглэсэн, гуравт, 
түвд эхэд байгаа “хар бус, шар бус банди” гэдгийг “асман банди”, 
“Бурханы шашин” гэдгийг “ариун ёс”, “...мөндрийн шалтгаан” 
гэдгийг “... мөндөр буухын шинж”, “.-.үүл туналан харлаваас” 
гэдгийг “...үүл цуглаад байвал” гэх мэтээр түвд эхэд байхгүй огт 
өөр монгол үгээр орчуулж, үгсийн сангийн хувиргалыг олноор 
хийсэн, дөрөвт “цас мөндрийн үүл” гэдгийг “аадрын үүл” гэж 
утгыг ерөнхийлөн, “Бурханы шашин” гэдгийг “ариун ёс” гэж утга 
нарийвчилсан, тэгэхдээ “асман банди нарын” олшрох тусам 
“ариун ёс” нь алдагдаж, “ариун ёс” нь алдагдах тусам, угтаа 
Бурханы шашны дайсан болох тухай санааг учир зүйн нарийн 
гаргалгаанд нь хүргэж, тухайн санааг ерөнхийгөөс нь тусгайд 
хүргэж гаргасан юм. 

Түвд эхийн үгчилсэн орчуулга: 
Нохой тэр барс нохой, ирвэс нохойд 
Долоолгох юм аманд нь өгвөөс ижилдэн одъюу 
Гэрийн өлөгчин барс сэгсгэр үст түүнтэй 

Ижилдсэнээс (ижилдэх тусам) улам доорд одъюу гэжээ. 
Дорши Дондүгнимло энэ бадгийн утга санааг далд цаанаас нь 
нээн тайлбарлахдаа “...барс нохой ирвэс нохой мэтийн чинадсын 
дайсан нугуудыг өргөн хүндэлж, амраглан зохилдож үйлдснээс 
нөхөр болгож, хорлолыг хүргүүлэхгүй болгож болдог бол, 
сэтгэлийн дотоод нисванис гурван хорын өлөгчин барс сэгсийсэн 

үст түүнтэй ижилдэн ижилдэх тусам зовлон нь төдий чинээ их 
болж, өөрийгөө доройтуулан үйлдэх мөн болой” гэжээ.
Тэгвэл энэ шүлгийг Ц.Дамдинсүрэн орчуулахдаа:

Эрээн бар цоохор ирвэсийг 
Элдэв аргаар номхруулж болно 
Эхнэр гэдэг гэзэгтэй барыг 
Энхрийлэх тутам догшин болно гэжээ.

Түвд эхэд ирвэс, барс нохойны аманд идэх том хаяж өгөөд ижил 
дасал болгох тухай өгүүлснийг, Ц.Дамдинсүрэн “Эрээн бар, 
цоохор ирвэсийг элдэв аргаар номхруулж болох” тухай санааг 
нь ихэд өргөжүүлж орчуулсны дээр, “Гэрийн сэгсгэр өлөгчин 
барс” гэдгийг “Эхнэр гэдэг гэзэгтэй бар” болгож, “Ижилдснээс 
улам доорд одъюу” гэдгийг “Энхрийлэх тутам догшин болно” гэх 
мэтээр үг зүйн болон үгсийн сангийн хувиргалыг оновчтой хийж, 
шүлгийн санааг машид уран хурц, тод томруун болгож орчуулсан 
байна.

Дамдинсүрэнгийн орчуулгад зөвхөн үгийг биш, санааг уран 
орчуулсны жишээ энэ мөн. Дамдинсүрэнгийн орчуулгад “Өндөр 
настай халтар нохой” гэж хүнд голлон хэрэглэдэг, “өндөр насыг” 
нохойн дээр гаргаж хэлснээрээ, нэгд “хөгшин” нохойны ерөнхий 
том тодотголыг өтөлсөн зөнөсөн, уравгар дорой гэсэн санаанаас 
нь ихэд холдуулж, ихийг үзсэн хашир хэрсүүгийн шинж рүү 
ойртуулж үгсийн сангийн хувиргалыг оновчтой хийсний дээр, 
хоёрт, нохойны тухай боловч хүнчлэхийн утга оруулахын үүднээс 
зориуд хүн дээр хэрэглэдэг энэ хэллэгийг сонгож авсан байна. 
Мөн “нохой ярихгүй”, “нохой хэлэхгүй” гэсэн нь ч үүний нэг жишээ 
болно. Дамдинсүрэнгийн орчуулгад нохойг “...өөр хэнээс илүү 
ухаантай” гэж, бэлээхэн түвд эхэд байгаа “хүнээс илүү ухаантай” 
гэсэн санааг нь дарж, тодорхойгүй хэн нэгнээс нь ухаантай 
болгож орчуулсан нь бусад бүх орчуулгаас ялгаатай байна. 
Гэтэл Л.Савицкийн орчуулга “Хөгшин халтар нохой чи хүнээс 
илүү ухаантай” гэсэн бол, Марата Акчурина “Уравгар хөгшин 
нохой чи, учрыг мэдэн намайг ажна”, Дондов “Хөгшин нохой 
сахихдаа хүнээс илүү бачтай” гэх мэтээр янз янзаар орчуулжээ. 
Ц.Дамдинсүрэнгийн орчуулгад нохойны тухай хэлсэн боловч 
хүний тухай ойлгогдож байхад, Л.Савицкийн орчуулга нохойны 
тухай хэлсэн тэр л хэмжээнд нь давтаж, Марата Акчуринагийн 

орчуулга “Хайртай хүүхнийдээ очоод ирсний минь нохой чи 
бүү хэл!” гэсэн уянгын шүлгийн хэмжээнд сэтгэгдэж, Дондовын 
орчуулга нохой, хүн хоёрын явдлыг харьцуулсан сургаалын 
шүлгийн жишим зэргэдийн байгууламжийг илтгэж, Хаустоны 
орчуулга дээрх бүхнээс огт өөр түвд эхийн 52 дугаар бадгийн 
сүүлийн хэсэг, 53 дугаар бадгийн эхний хэсгийн дөрвөн мөрийг 
хамтатган нэгэн бадаг болгон орчуулахдаа “Чонжайн газар агч 
ядуу бүсгүй найз минь Чиган-жаү буюу Хөгшин халтар нохой 
хэмээх нэртэй” гэсэн утга санаа бүхий шал өөр шүлэг болгон 
буруу орчуулжээ. Шүлгийн энэхүү буруу орчуулгыг түвдийг 
судлагч Михаил Ричардс тэмдэглэж бичихдээ “Энэ дуунд гарч 
байгаа Чонжай газрын ядуу бүсгүйн нэрийг “Хөгшин нохой” гэсэн 
утгатай гэсэн нь харин хачирхалтай” гэжээ. Түвд эхийн үгчилсэн 
орчуулга:

Бодала дор оршихын цагт
Ригзин Цанъянжамц
Лхасын хороонд суухын цагт
Садар танхай нэгэн
Ц.Дамдинсүрэнгийн утгачилсан орчуулга:
Тансаг Бодалын дотоод ордонд 
Тарнийг бясалгасан Цанъянжамц 
Тагтат Лхасын гадаад байшинд 
Тачаалыг бясалгасан танхай банди
Үүнээ нэгдүгээрт, аман судрын орчуулгад уламжлал болсон 

толгой тэгшлэх үгийг шинээр гаргаж ирсэн байна. Тэгэхдээ 
шүлгийн толгой холбоход нэмэгдэж орсон “тансаг”, “тарнийг”, 
“тагтат”, “тачаалыг” гэдэг дөрвөн үг нь аман судрын орчуулгад 
байдаг, ерийн нэг тааруулсан толгой холболтын чимэг төдий 
үг биш, шүлгийн үндсэн санаанд нь хүчтэй, тодорхой өнгө 
чимгийг егсөн байна. Жишээ нь зөвхөн Түвдийн “Бодала” гэдэг 
үгэн дээр “тансаг” гэдэг үгийг нэмснээр Далай ламын дотоод 
ордны хүндэтгэл ямбын сүр хүчийг ихэд илттэсэн бол, “Лхас” 
гэдэг үгэн дээр “тагтат” гэдэг үгийг нэмснээр Түвдийн орны 
байшин барилгын хэв төрхийг дурайтал гарган ахуйжуулж, 
ингэснээр хэн хүнд ихэд алдартай “тансаг Бодала”, “тагтат 
Лхасын” тухай дүр зургийг уншигчдад барин тавин нээж байна. 
Хоёрдугаарт шүлгийн санааг ихэд уран хурц гаргахын тулд хоёр 
гишүүний эсрэг харшийн хэлбэрээр харьцуулан жиших аргыг 

чадмаг хэрэглэжээ. Түвд эхэд “дотоод ордон”, “тадаад байшин”, 
“тарнийг бясалгасан”, “тачаалыг бясалгасан* гэдэг үг хэллэг 
огтхон ч байхгүй атал, эсрэг харшийн хэлбэрээр нь санааг уран 
хурц гаргахын үүднээс “Тансаг Бодалын дотоод ордон”, “Тагтат 
Лхасын гадаад байшин” хоёрын, хоёр эрс тэс ялгаатай орчныг, 
“тарнийг бясалгах”, “тачаалыг бясалгах” хоёрын, хоёр эсрэг 
тэсрэг ялгаатай үйл үйлдвэрийг, нэгэн ламын явдал би дээр 
эсрэгцүүлэн зангидснаараа зохиолчийн битүү далд орхисон 
санааг орчуулгынхаа уран чадвараар улам бүр ил болгон нөхөж 
гаргасан байна. Жишээ нь “арвисыг баригч”, “ухааныг баригч” 
гэж үгчлэн орчуулмаар зүйлийг “тарнийг бясалгасан”, “садар” 
гэж үгчлэн орчуулмаар шиг ганц үгийг “тачаалыг бясалгасан” гэж 
орчуулснаас үзэхэд уг түвд эхийн үг үсэгт төдийлөн баригдалгүй 
санааг их дэлгэр нээж гаргасан нь тодорхой болно.

Ингэж XX зууны эхэн үес олон хэлээр орчуулагдан судлагдаж, 
дэлхийн эрдэмтдийн анхаарлыг татах болсон Цанъянжамцын 
уянгын шүлэг зохиол бол монголчуудын оюун санааны амьдралд, 
бүр XVIII зууны үеэс нэвтэрч, ялангуяа Монголын түвд хэлт утга 
зохиол, түүний доторх дууллын шүлгийн төрөл зүйлийг хөгжихөд 
сонгодог өв, баялаг уламжлал болсон.

Үүний нэгэн зүйлийг ая дашрам болгон тэмдэглэж, нэмэлт 
дагалдуулал болгон уншигч абугай нарт хүргэхэд, Цанъянжамц 
Далай ламтны “Янагийн дуулал” хэмээх гүрийн дээд хэсэг 
67 бадгийг Ц.Дамдинсүрэн багш 1963 онд түвд хэлнээс нь 
машид яруу сайхан орчуулж хэвлүүлсэн нь өнөө нэгэнтээ хэн 
бүхний нүдний мөр, сэтгэлийн төвд баясгалангийн дуулал 
болон үзэгдэж эгшиглэсээр буй бөгөөд харин сүүл хожмын үес 
Цанъянжамцтаны гүр дуулалд үзэн, түвдөөр хэвлүүлсэн бас 60 
гаруй бадаг шүлэг буй нь өнөө хэр монголоор эс орчуулагдан 
байсанд, өмнөхийн тэр яруу сайхан орчуулганд баяссан 
сэтгэлийн хийгээр үзгийг шүүрэн авч орчуулахыг завдсан нь хэн 
хүмүүнд их зааны алхшийн араас энүүхэн цөөрмийн явгалсан 
галууны дуурайн дагасан инээдмийн оронд үзэгдэх боловч, 
номд баяссан сэтгэлийн хувийг өөртөө оноож, номыг хиртүүлсэн 
гэмийн хувийг өрөөлөөс хүлчин бөхийв.

VI Далай лам Цанъянжамцын “Янагийн дуулал” хэмээх гүрийн 
доод хэсэг

65. Анхан чамайг үзээгүй болж гэм 
Алмай сэттэлд ургах нь үгүй 
Амраглаж чамтай ханилаагүй болж гэм 
Алсдаа энэлж суух нь үгүй

66. Зүлгийн ногоон бургасан шугуйд  
Зүрхний хэдэн үгээ хэлэлцсэн  
Зүстэй олноос нуусан үгий минь 
Зүггүй чагчига л ганцаар сонссон

67. Сайхан цэцгийг гандаад хатахад  
Санааны амрагийг өтлөөд ирэхэд  
Саатаж суусан зөгий бид хоёр  
Санаж гансраад юугаа хийх вэ?

68. Цэцгийн дэлбээ зулгараад унахад  
Цэвэрхэн царайг нь шимгэдээд ирэхэд  
Инээх царай, цагаан шүд байвч 
Элэг зүрхийг баясгаж чадахгүй

69. Амраг сэтгэл хэтрэхийн цагт  
Алинаан хайрлаж энэлэхийн үед  
Аглаг уулын дотор тэнүүчлэх  
Алгасрал саатлаан айлтган өчье

70. Амаа булаах агсам хөлгийн 
Амгайг татавч хожимдсон хэрэг  
Аашийг нь мэдэхгүй янаг хүүхэнд 
Аливааг нуугаагүй нь түргэдсэн хэрэг

71. Өндөр уулын цаст оргилыг  
Өгсөж мацсаар хүрээд очлоо  
Өнгөт цас нь дороосоо шимэгдэж  
Өлмий бэл рүүгээ урссан байлаа

72. Үзэсгэлэнт төглийн модон дотор  
Өндөр улиас ганхаж байлаа  
Үндэс гол нь дотроосоо идэгдэж  
Өмхөрч унахад хүрсэн байлаа

73. Мөрний ус нь дөлгөөн бол  
Мөнгөлөг загас нь тайван байна  
Мөнгөлөг загас нь тайван бол  
Мөнхүү сэтгэл нь амгалан байна

74. Бургасан шугуйн чагчига шувууг  
Бузгай жаргалтай жиргэж байхад  

Хардах сэтгэл өөрт хэтрээд  
Хамгаас зовлонтой шаналж байна

75. Тэртээ голын зүлгийг шарлахад  
Энтээ уулын модыг гундахад  
Монгийн хөхөө уйдаад буцлаа 
Морин хараацай баясаад үлдлээ

76. Монгийн газраас ирэх хөхөөг 
Мод нь цэцэглээд хүлээж байсан 
Модны цэцгийг гандаад ирэхээр  
Монгийн хөхөө хаяад буцсан

77. Өргөн Гонгийн нутгаас ирсэн 
Үг хэлэх тоть шувуу минь 
Өчүүхэн бага, үзэсгэлэнт хүүгийн минь  
Өнгө зүс нь тунгалаг байна уу?

78. Алаг жаахан нүдний доороос 
Ариун хурын шүүдэр унагаж  
Ашдын журамт чиний ичингүйрэл 
Алмай намайг болгоож авсан

79. Алсад намайг мордохын цагт 
Алаг нүдээрээ үдээд хоцорсон 
Мишээх царай, цагаан шүд нь  
Миний сэтгэлд санагдаад байсан

80. Хөхөө шувуу минь энэ л газраас 
Хөдөө Мондоо хэзээ буцах вэ  
Хөөрхий зүрхний янаг хүүдээ  
Хүргэх хэдэн үг байна

81. Оюу ногоон бургасан шугуйн 
Онц жаргалтай чагчига шувуу минь  
Омтгой тотьтой ханилж байгаад 
Орхиод Гон луугаа нисэх нь юу вэ

82. Зүүн Гонгийн нутгийг хүрэхэд  
Уулын өндөр хамаа юун  
Зүрхний янагийг сэтгэлд байхад 
Унасан хөлгийн хурдан юун

83. Уд бургасан Чонжайн шугуйн 
Учралт янаг Содномбалзам  
Удах холд орхиод явсангүй  
Учрахын үйлээр эргээд ирэв

84. Энэ жилийн авсан үрийг  
Ирэх жил лавтай ургахыг  
Тэнгэрийн хурнаас найдаж гуйя 
Тэтгэмж асралыг итгэж гуйя

85. Доор газраас ургасан үрэнд ч  
Дотоод эрдмээс дутуу нь үгүй  
Дээр тэнгэрт төрсөн биенд ч 
Дэмий үүнээс илүү нь үгүй

86. Хайрлах хардахын сэтгэлээр манасан  
Харам хүслийн илбийн эд 
Халуун янагаа алдахын цагт  
Хармын зангилаа алдуурч уналаа

87. Үйлдээгүй хирнээ үгэнд унасан  
Өчүүхэн би - нүгэлт хэрээний жигшүүртэй  
Үйлдсэн хирнээ үгэнд эс унасан 
Өндөр та - буйлсан харцагны хүчтэй

88. Цээлийн гүн дэх загасыг  
Сэрээ гохоор авдаг юм  
Цээжний гүн дэх гунигийг  
Одоо юугаар авах вэ?

89. Хар цагаан үйлийн хөрөнгө нь  
Харагдах нүдэнд далдхан байна 
Харваад гарах үйлийн боловсрол нь  
Халхлавч нуувч илхэн байна

90. Үзэсгэлэнт сайхан Догбу нутгийн  
Өнгө сайтай бүсгүй чамтай  
Үхлийн хорвоо үгүйсэн бол 
Үргэлж хамтаар суусан ч яах вэ

91. Өртөөлөөд ирдэг хонгор салхин  
Өмнөт Монгийн нутгаас ирвэл  
Өчүүхэн янаг хүүгийн минь үнэрийг  
Үнэхээр надад хүргээд ирнэ

92. Баруун зүгийн уулын оройд  
Бадарсан цагаан үүлэн хөвөлзөнө  
Баттай тэнгэрийн дагина чи  
Байгуул сэтгэлд үргэлж хөвсөлзөнө

93. Амтат сүүг устай нийлэхэд 
Алтан мэлхий ялгаж чадна  



69

Ялгуугсан эрхт Далай лам нарын намтар,цадиг

Ашдын ерөөлөөр ханилсан хоёрын  
Амраг сэтгэлийг салгаж чадахгүй

94. Өөрийн сэтгэлийн цагаан хадгийг  
Өлөн хиргүй өмнө нь барилаа  
Өрөөлийн сэтгэлийн хар бэхээр  
Үйлийн зургийг дээр нь зурлаа

95. Цаанаас нь ундрах янаг сэтгэл 
Цагаан үүл шиг цогцлоод байсан  
Наанаас нь үлээх найдангуй сэтгэл  
Намрын салхи шиг сарниулаад байсан

96. Залуу зөгийг түрүүлээд ирэхэд  
Замбага цэцэг нь ургаагүй байсан  
Заяа дутсан зүрхний янаг  
Замилан хорвоод төрөөгүй байсан

97. Шар өнгөөр хуурч зассан нь  
Шашин номын багш болж гэм  
Шаварт нуурын шар ангир  
Шаналсныг аврагч бурхан болно

98. “Бусдын тус” гэж амандаа дагасан нь 
Буяны гурван сурталт болж гэм  
Бузгай дууриагч чалчаа тоть  
Бурхны номын багш болно

99. Оломгүй уснаас айсан сэтгэлийг 
Онгоц завиар арилгаж болно 
Онц янагийн энэлсэн сэтгэлийг 
Одоо юугаар ч арилгаж болохгүй

100. Өөдгүй хүний гурван үг  
Өргөн олонд тараад байсан  
Өөрийг минь гэх зүрхний янаг 
Үзэх нүднээс холдоод байсан

101. Мохолгүй үнэнээр явбал  
Морийг ч илжиг гүйцнэ 
Морийг эмээллэж мордохын зуур  
Моготор илжиг давааг давна

102. Ариун лянхуан ногоон навч  
Амилах шимийг тэнгэрээс хүснэ  
Бадамлянхуан шар батгана 
Бал шимийг цэцэгнээс хүснэ

103. Эцгийн нутаг алсаас алс ч  
Ээж аав минь холоос хол ч 
Энэ газар зовлон үгүй 
Элдвээр энэлэхийн гачлан үгүй 
Ээжээс минь үлэмж илүү 
Эхээс минь үлэмж янаг 
Итгэлт чойжингууд ард минь байна 
Эрдмийн шавь нар дэргэд байна

104. Алд дэлэмхэн гүйлс модны  
Алаг цэцэг ургахаа мартжээ 
Амилах үрийг цагт нь боловсруулах  
Арчлал тэтгэмжийг горьдож гуйя

105. Өнцөгдөн харах нүдний нумаар  
Өрдөх хүслийн сумыг онилж 
Орь залуугийн сэтгэлийн зүлэг  
Онгон цээжинд шарх үүсгэв

106. Алс баруун уулын мухрын  
Амтат сүгбааг ухаж дуусгажээ  
Амраг янаг бидэн хоёрыг 
Амтай бүх нь хэлж дуусжээ

107. Ахархан насны энэ л үйлэнд  
Амрагийн жаргалыг зовлонтой нь эдэлжээ  
Алс зүүн уулын хажуугаас 
Анхилам арцыг өргөстэй нь зулгаажээ

108. Харгана бургасы нь хугалахгүй очвол  
Харуул авгайг нь цочоохгүй хүрвэл 
Хадан хоргын ардах лусын жаахан байшинд  
Ханатал согтох амтат сайхан дарс бий

109. Модон онгоцны морин толгой шовс шовс  
Морин толгойн жаахан дарцаг дэрвэс дэрвэс  
Янаг сэтгэл уйдан уйдахын хэрэггүй 
Явсан хүү минь үйлийн эрхээр хүрээд ирнэ

110. Зүүн уулын суганаас ирэхэд чинь  
Зүстэй сайхан буга гэж саналаа 
Баруун уулын суганаас ирэхэд чинь  
Бааруу доголон зээр гэж харлаа

111. Сувгийн жаахан татаал ус 
Цөөрмөө хүртэл урсана 

Сул дураар их ус  
Цөөрмөө дагуулж урсана

112. Огторгуйн түмэн шүхэрт наран  
Орчлонгийн дөрвөн тивийг тойроод байхад  
Ойрхон байгаа миний янаг 
Уулаан тойроод ирэхгүй байна

113. Цаад уулын тэнгэрийн хөх ногтруу 
Наад уулын газрын бор богширго 
Нас бие барагдаад ирэхэд 
Наанатай цаанатай нэгэн хоёрыг үйлдэнэ

114. Амдогийн хурдан ажнай мэт  
Алтан жолооноос цоллох хэрэггүй  
Хишгийн цагаан хонь мэт 
Хээр хөдөөд дураар минь орхи!

115. Амт сайтай нанхиад цай 
Алив хоолноос илүү шимтэй 
Алмайрч ширтэх миний янаг 
Аашлах эрхлэх нь бүхнээс үзэсгэлэнтэй

116. Өдрийн тунгалагт өнгө нь үзэсгэлэнтэй  
Үдшийн шөнөд үнэр нь гайхамшигтай 
Ариун лусын саравчны цэцэг  
Ашдын нөхөр түүнээс баясгалантай

117. Алах янагийн биегүй сумыг  
Арьсан хоромсог дотор байхад  
Алангар цагаан нумыг дэлж 
Алин хэнийг онилно вэ

118. Огторгуйд үүл нь үгүй бол  
Орох мөндөр нь газарт үгүй 
Онох сэтгэл нь цэлмэг байвал  
Очих хорлол нь бусдад үгүй

119. Зүглэн зүглэн усан мяралзаад  
Зүлгэн Гонгийн нутгийг зорьжээ  
Зүггүй шувуу Жалмангара 
Зүрх сэтгэлээ татаж ав даа

120. Мөрний ус нь хямарвал ч хямраг  
Мөнгөн загасыг шидэлбэл ч шидлэг 
Хөх нуурын ад ч, Хатны голын лус ч  
Хүсэх хань, туслах садан минь болно

121. Уран цагаан гүмүда цэцгийг  
Уудам замлин бүрхээд ирэхэд 
Ургамал залуу гэсрийн модонд 
Ургах жимс нь боловсроод ирэхэд  
Урьдын тоть шувуу би чинь  
Уйтгараа сэргээхээр хүрээд очно

122. Үнэн хайрлах сэтгэлгүй янагийг 
Үзэсгэлэнтэй сайханд үзэвч шуумал адил  
Үзтэл хурдан гүйдэлгүй хөлгийг  
Үнэтэй сайнд үзэвч үнэгүйд адил

123. Өндөр дээд багшийн увидсыг  
Өгүүлье гэвээс цагтай байна  
Өчүүхэн багаас дассан янагтаа 
Үгээн хэлэх цаггүй байна

124. Хушганы сайныг хагалж мэдмүй  
Гүйлсний сайхныг мэрж мэдмүй 
Өнөө жилийн нялх алимны 
Үнэн гашууныг амсаж мэдмүй

хэмээн нэрт эрдэмтэн багшийнхаа хэл шинжлэл талаас нь 
харьцуулан төгс тайлбарлан, гадаад дотоодод хэрхэн үнэлэн 
буйг тодорхой дүгнэлт хийн үнэлэж цэгнэснийг эрхэм уншигч та 
бүгдийн таалалд нийцэх боловуу хэмээн оруулав.

Ялгуугсан эрхтийн долдугаар хувилгаан
Далай лам Галсанжамц тэргүүн

 

Урьд гэгээн Цаньяанжамцын найргийн гэрээсэд
Урт замд биш, умард литанд одоорой гэсэнчилэн 
Уугуул литаны Содномдоржийнд мэндлэн залагдсан 
Учралт богд Галсанжамцад хорол эрдэнэ өргөмүү

Галсанжамц тэргүүн ануу урьд 6 -р гэгээн Цанъяанжамцын  яруу 
гэрээс найргаар бичигдсэн дөрвөн шүлэг номон дотор 

Цагаан тогруу шувуухай минь
Цахилах далавчаасаа хайрлаач
Холын холд бүү одоорой
Хойд Литанд нутагт очиж уулзаарай
хэмээн иш үзүүлсэнчилэн 1708 онд Додод Литан нутагт 

аав Сономдоржаа заримдаа Гэндэндаржаа гэх нэгэн, эжий 
Лувсанчойжон хоёрын хөвүүн болон мэндлэв. Багаасаа Бандан 
лхам бурханы тогтоол тарнийг олон дахин айлдах тэргүүт гайхамшиг 
ихийг үзүүлээд зогсохгүй Литан нутгийн Чойжин бээр Дээрхийн 
гэгээнтэний хойд дүр мөн гэж айлдсан байдаг.  Гүсэнравжин хэмээх 
бээр сайны шинж тэмдэг олон байна хэмээн үзэж багийн алдарыг 
Галсанжамц хэмээн соёрхов. Түвдөд нийлэл Лхасын орчимд 
Лхасан тэргүүтэй түвд ноёд Монгол зүүн гарынхан хоёрын хооронд 
дайн үймээнтэй байсан учраас сэнтийд залж чадалгүй Гүмбүм 
хийдэд залав. Чүсэн номын хаан Агваанлувсандамбажанцангаас 
Гэнэнгийн сахил хүртэв. 1720 онд Хятадын хаан Ханшы бээр алтан 
тамга өргөх тэргүүтэй хүндлэл ихээр үзүүлэв.  Хам нутгийн зүгээс 
машид дулаан уур амьсгалтайгаар хүсэмжилж байсан тул тийш 
залгав. Түүний дараа төв рүү буюу лхас руу морилов. Морилох 
зам зуураа дээд До доод До хоёр болон баруун дөрвөн хошуу 
тэргүүтний нутгаар заларч айлтгал бараалхалыг дэлгэр хайрлав. 
1720 оны 9 сарын 15 өдөр подалын ордоны алтан сэнтийд 
морилов. Түүний дараа Ванчинлувсан богдоос гэцэл болон 
гэлэнгийн санваарийг дараалан хүртэв. Багийн алдар байгаа дээр 
лувсан хэмээхийг нэмж ЛувсанГалсанжамц хэмээн нэрийдэв.  
Дээрхийн гэгээнтэн далай ламтан бээр Ванчинлувсаниш богд, 
Дэчинлувсандаржаа, Шойлүүва Агваанёндонжунай, Тийрэнбүүчи 
Балдандагва тэргүүтэй билэг чанар төгөлдөр багш нарыг шүтэн 
олонтой ном сонсов. Судрын дамжлага болон бага таван ухаан 
сэлтийг шамдан хичээлтэй сонсон мэдэж мэргэний өндөр госоо 
байр суурь эзлэх болов. 1723 онд их ерөөлийн үер гандан хийдийн 
хуврагуудын морилдог замд жаяаг дүрмийг шинээр бүтээн 
байрлуулав. 1724 онд дээрхийн гэгээнтэн алт мөнгө 300  гаруй 
лан алтыг хуримтлан цуглуулж Жасаа тамгын газар байгуулав. 
250 лан орсон алтан тамгыг хийж дотор бичигдэх үсгэн дор хойд 
зүгийн дээд буяны орны хаан газар дээрх бурханы шашны эзэн, 

бүхийг болгоогч базардарь далай лам хэмээсэн дардас бүхий 
тамгыг өргөж хүндлэл үзүүлэв. 1725 онд андуу нутгийн хийд олон 
арвыг Хятадын цэргүүд сүйтгэн устгасныг сэргээн засварлах 
ажлыг эхлүүлэн энэхүү ажилд хятадын хаад ч гар сунган туслав. 
Үйзэнгийн нутагт анагаах  ухааныг заан сургаж тэтгэн зохиов.  21 
сүүдэр зооглох үедээ Брайбун дооромбын мяндагт тушаагдан 
дооромбо болов. Дээрхийн гэгээнтэн номын зүгийг өөрийн санасан 
дуулсан бүгдийг гүйцэлдүүлэн хичээл ихээр зүтгэв. Гэвч төрийн 
зүгийн ажлыг хийх талаар анхаарал тавихгүй байх үест доор байдаг 
түшмэлүүд эв түнжингээ алдан муудалцаж эсэргүүцэн тэмцэх тэр 
үед Поло хэмээх ноёнтон тэдгээрийг дэвэргэн 1728 онд Лхасын 
ойролцоо өөрийн хүчийг хуримтлуулан бусад ноёд түшмэдийг 
хороох тэргүүтэй зохисгүй авир гаргаж байв. Тэр жилийн түвдийн 
11-р сард Доомод хэмээх урд зүгт залрав. 1729 онд Гартангийн 
зүглэгхан ордыг шинээр эхлэн суурь тавьж 50 гаруй лам нарыг 
шинээр хуврага болгон дацанд оруулав.  Тэр нутгийн хийдийн 
хэсэг хүмүүст гүн номыг хүссэний хэрээр айлдаж өгөв. Хятадаас 
Хятадын хаан бээр дээрхийн гэгээнтэнд сүжиг бишрэлтэй харж 
хандан эвсэг найрсаг байхын тухайд бэлэг сэлт ихээр илгээв. 1735 
онд Дохам хэмээх газраас Лхасын поврон подалаад морилов. 
Полх хэмээх ноён бусад ноёдтой сөргөөцөлдөж эв түнжингүй 
байдлыг арилгахын тухайд төвийг сахисан бодлого явуулж амар 
түвшин байдлыг эрхэмлэв. 1736 онд  Бутаны ноёдууд дээрхийн 
гэгээнтэнд бараалхав.  Энэхүү бараалхлаар урьдын гэм буруугаа 
2 тал ухааран ойлголцож харшлах шалтгаан бүгдийг эв зүйгээр 
зохицуулав. Түүнээс хойш 4 жил өнгөрөхөд Бутаны ноёдын 
тааллын дагуу Бутанд явуулах төлөөлөгчийг сонгон шалгаруулж 
түшмэл Агваанжанцанг тушаан томилох тэргүүтэй мэргэн аргыг 
хэрэглэн Бутан түвдийн  нэгэн бүрэлдэхүүн дор оруулав. Полх 
ноён бээр урьдын ширүүн тэмцлийн элдэв аргаар зохицуулахыг 
зөвшөөрөн Зүглэгхан орд харшийн өмнө Нийванжамба буюу хүн 
эрхийн асуудал асрангуй байх тухай шинээр зарлиг хүртэл гаргав. 
1744 онд Хятадын хаан хүссэнчлэн Хятад оронд Зүглэгхан орд 
харш алтан дээвэрт тэргүүтнийг барив. Түүнчлэн судар тарни 5 
ухаанд мэргэн анагаах ухааныг мэдэх сайн оточ Равжин агваан 
жоймпил, монжиг туслах тэргүүтнийг томилон явуулж хятад 
түвдийн хооронд эв түнжинг эрхэмлэн харилцаа сайжрав.  Лхадан 
буюу тэнгэрийн орд тэргүүт зүглэгхан орд харшийг дахин сэргээв. 

Түвдийн нийт ард түмэний айлтгал айлтгасанчлан хятадын хаан 
бээр туслан таалалд нь багтааж 1731 онд шашин төрийг хослон 
барих эрхийг хүлээн авав. Сайд 4 байхаар түүний дор зарлиг 
мэдээч байх, түүний дор зарлигийг бичээч, түүний доор зарлигыг 
дэлгэрүүлэгч, түүний дор зарлигын саад тотгорыг арилгагч зэрэг 
дэс дараалсан албаны хүмүүсийг шинээр томилов.  Ладаагийн 
хан ноёдууд хоорондоо таарахгүй учир шалтгааныг болгоон 45 
насандаа хааныг шинээр томилон илгээв. 1754 онд яруу найраг, 
хэл бичиг, одон зурхай, эвсүүлэн найруулга, эх бичиг судлал зэрэг 
олон судлагдахуунтай сургуулиудыг шинээр байгуулав. Поврон 
ордны хуучин бурхадын дүрийг шинээр сэргээн засварлав. 47 
настайдаа санхүү зурхайг шинээр нягтлан тоолж данслан шашин 
төрийн хоёр үйлийг хослон дэмжиж хөгжүүлэв. Түвдийн хар 
шар түмэн бүгдээрээ цаст түвдийн бадамцэцэг хэмээн бишрэл 
хүндэтгэл магтаалаар угтдаг байв. 1757 онд Поврон ордондоо 
лагшин чилээрхэн номын биеийн агаарт хураагдах ёсыг үзүүлэв.  
Бүтээл туурвил нь намтар товьёг чогчаглингийн үйл тэд буюу 
тайлбар олон янзын дүвтав буюу бүтээлүүд зэрэг 8 орчим боть 
номтой болно. 

Ялгуугсан эрхтийн наймдугаар хувилгаан
Далай лам Жамбалжамц

 

Олон зүйлийн иш бошиг үзүүлэн лагшин мэндэлж
Олны бишрэлийг гуравхан сүүдэртээ татаж
Онцгой тохиолдолоор дашилхүнбэ хийдэд залсан
Оройн дээд Жамбалжамцыг төрийн эрдэнэ хорлоор тахимуу

Жамбалжамц тэргүүн ануу 1758 онд Зангийн зүгийн Лхариган 
хэмээх газар аав Сономдаржаадан эжий Пунцагбамуу хоёрын 
хөвүүн болон лагшин мэндлэв. Бага наснаасаа дээрхийн 
гэгээнтний хойд дүр магад энэ мөн хэмээн сонгосон. 3 настайд нь 
Дашлхүмбэ хийдэд залав. 1762 онд Ванчин ишбогдоос гэнэнгийн 
сахил хүртээд анхны алдар дор Лувсандамбий ванчигжамбалбал 
самбуу хэмээн алдар хайрлав. Тэр жилийнхээ түвдийн 7 сарын 
дундуур Дашлхүмбэ хийдээс өргөл хүндэтгэлийн байдалтай үдэн 
мордуулж подалын ордны алтан сэнтийд залав. Түүнээс хойш 3 
жилийн дараа Ванчинбогдын өмнөөс гэцилийн санваар хүртэв. 
Шалгадаг ухааны багаас нь эхлэн 5 ботыг дуустал алгасарч гээлгүй 
машид нарийн тайлбар хийж алдаршив, цугласан түмэн 10 000 
гаруй хүмүүст номын авшиг номын лүн хайрлав. Самъяа хэмээх 
орд зүглэгхан, орд харшын хуучныг нь сэргээн засварлан тахилыг 
үргэлжид тавьж байхаар хуучныг нь сэргээн засварлав. 1777 онд 
Ванчинренбүүчийн өмнөөс гэлэнгийн сахил хүртэв. 1781 онд 
түвдийн нийт ард түмний хүсэлтээр 2 ёсыг эрхшээн шашин төрийг 
хослон баригч хаан болов. Урьд хийж байсан ажлаа үргэжлүүлэн 
эрчимжүүлж өөртөө шашин төрийн явдлыг хойш нь тавилгүй үүрэг 
давхар хүлээлгэн эрчимтэй ажиллаж түмний талархалыг хүлээв. 
Хятадаас урдын ёсчилон алтан тамга өргөх тэргүүтэй өргөл 
хүндлэлийг эхээр үйлдэв. 25 сүүдэртэй буруу үйл хийсэн хүмүүсийг 
цаазаар авдаг байсныг болилуулж цаазын давцанд аваачих үйл 
хийсэн Нагжиндонжүг тэргүүтэй хүмүүсийг суллан тавьж амийг 
өршөөн газар заан өгч цөллөгөнд явуулж байв. Модон луу жил 
буюу 1784 онд Норлингалсанповрон хэмээхийг Лхасын подалын 
ордны зүүн өмнө зүгт шинээр бүтээн босгов. түүнээс эхлэн одоог 
хүртэл дээрхийн гэгээнтэний хувилгаадууд энэхүү ордонд дэс 
дараалан заларч зуны цэцэрлэг болгон ашигласаар иржээ. 1784 
оноос Түвдэд балбын цэрэг гэнэт эзэллэн довтолж эхлэв.  Жидон 
Сандуйлан хийдийн хуваргууд ихэнх нь Лхасын ойр орчимд зугтан 
ирцгээв. Тэдгээрт дээрхийн гэгээнтэн 1790 онд дэвцээ чоглон 
хэмээх хийдийг байгуулан суулгав. 1792 онд Сангийн мөнгөө 
цуглуулан цэрэг хуралдуулаад зогсохгүй хятад түвдийн цэргүүдийг 
нэгтгэн дайрч орж ирсэн балбын цэргүүдийг буцааж хөөн гаргав. 
Ванчинрэнбүүчийн хойд дүрийг тодруулан гэцэл болон гэлэнгийн 
санваарийг хайрлав. Гандан хийдийн ширээнд залрав. Тэр 

цагаас хойш одоог хүртэл Гандан хийдийн ширээт хэмээх ёслол 
үлгэлжилж буй билээ. 1804 онд 47 сүүдэртэй лагшин чилээрхэн 
номын биеийн агаарт хураах ёсыг үзүүлэв.

8-р Далай лам Жамбалжамц бээр түвдийн хамгийн анхны хийд 
болох Самъяа хийдийг дахин сэргээв.

Ялгуугсан эрхтийн есдүгээр хувилгаан 
далай лам Лүндэгжамц тэргүүн

Данжанчойжин хэмээх төлөв сайхан ааваас
Дондогдулам гэх усгал дөлгөөн эжийгээс 
Додод чойнхорлин хийдийн ойр мэндлэн залагдсан 
Дэндүү идэр одсон Лүндэгжамцыг төрийн эрдэнээр тахимуу

Лүндог жамц тэргүүн ануу 1805 оны түвдийн 12-р сарын 
1 өдөр доодод дашчойнхорлон хийдийн ойролцоо аав 
Данжанчойжин ээж Дондогдулам хоёрын хөвгүүн болон лагшин 
мэндлэв. Түвдийн засгийн газрын хутагт хувилгаадууд засгийн 
газрын мэдээгч олон хүмүүс шинжилгээ хийж ажиглан үзээд 
урьд хувилгааны навс буюу баримтгийг ойр зуурын хэрэглэх 
эд эдлэлийг олон зүйл дотроос эндүүрэлэлгүй таньсан учир 
1806 онд хойд дүр хэмээн батламжлав. Тэр жилийнхээ 
түвдийн 9-р сард ээж аавтай нь хамт Лхасад залав. 1808 
онд Ванчинрэнбүүчийдамбий ням бээр сэвлэгийг нь үргээж 
Лувсандамбийванчиг Лүндогжамц хэмээн алдар хайрлав. Тэр 
үест Манжийн амбанаас хойд дүр тодорсонтой холбогдуулан 
алтан тамга сэлт тэргүүтнийг уламжлалт ёсчилон өгөх ёстой 
хэмээн айлдсан боловч одоо тохиромжгүй хэмээвэй. 1808 оны 
түвдийн 9-р сарын 22 өдөр подалын өргөөндөө алтан сэнтийд 
залрав. Төмөр морин жил буюу 1810 онд бодлын ордны 

Бодалын ордонд байдаг 9-р Далай ламын
бунхан суврага

улаан өргөөг шинээр барьж гүйцэн түүн дотор залах бурхад 
хэрэглэлийг шинээр бүтээв. 1813 онд Ванчинбогдын өмнөөс 
гэцилийн санваар хүртэв. Дээрхийн гэгээнтэн бээр Ёнзон багш 
Жалсрай бүрэлгүү Дэмүү хутагт Түвдэнжигмэджамц тэргүүтнийг 
шүтэн ном залж их гурван хийдийн чойжид магтаалыг ихэнхийг 
цээжилснээр барахгүй Ондогжан Уманжүг, зодзаваа тэргүүтэй гол 
номлолыг ихэнхийг нь цээжилэв. Шалгадаг ухааны гол номлолыг 
эхлэн суралцаж аранлүг буюу өөрийн ёсыг түүн үзэж шанлүг 
буюу бусдын ёсонд мэргэшин хичээл зүтгэлээр ном сурч байв. 9 
сүүдэр зооглоод ердийн ханиад ямар ч эм тан хэрэглээд ч заслыг 
авахгүй байсаар 1816 оны түвдийн 2-р сарын 16 өдөр ертөнцийн 
мөнх бусын үзүүлэв.

Ялгуугсан эрхтийн аравдугаар хувилгаан 
Далай лам Чүлтэмжамц тэргүүн

 

Лувсандавга аав, Намжил эжий хоёрын хөвүүн болж
Литан хэмээх түвд газар лагшин мэндэлж
Лам багш едам сахиусны ишээр тодрон залагдсан
Ловон богд Чүлтэмжамцыг төрийн хатан эрдэнээр тахимуу

Ялгуугсан эрхт далай лам аравдугаар хувилгаан Чүлтэмжамц 
тэргүүн ану Гал хулгана жил буюу 1816 оны түвдийн 3 дугаар 
сарын 29 өдөр аав Лувсандагва ижий Намжил хоёрын хөвүүн 
болон Додод нутгийн Литанд лагшин мэндэлжээ. Лам багшийн 
сахиус ишлэл хийгээд төрхийн зөн совинг ажиглаваас жижиг 
рэнбуучи хөвүүн бээр сонин гайхамшигтай явдал үзүүлсээр 
олны сонорт хүрэв. Хувилгаан хөвүүний нэрийг хэсэг хүмүүний 
нэртэй хамт алтан бумбанд хийж дүвлээд шинж байдлыг 
харахад бяцхан хувилгааны нэр андуурагдалгүй бумбанаас гарч 
6 настайдаа дээдсийн хойд дүр мөн хэмээн батлав. 1822 оны 
түвдийн 1 дүгээр сард Банчиндамбиням бээр сэвлэгийг нь үргээж 
Агваанлувсан Жамбалчүлтэмжамцбалсамбуу хэмээн алдар 
хайрлав. Түүний дараагийн 2 дугаар сард гэцэл буюу уваашын 
сахил хүртэв. Тэр жилийнхээ 8 дугаар сарын 8 ны өдөр подалын 
өргөөний алтан сэнтийд залрав. Ёнзон багш нарынхаа өмнөөс 

10-р Далай лам Цүлтэмжамцын хойдын
 буянд бүтээлгэсэн алтан суврага

судар тарни ном судрыг хичээнгүйлэн уншиж эхлэв. Сэр браивун 
хоёр хийдэд сэмхэн морилдог байв. 1830 онд төр засгийн 
болон хувь хүмүүсийн төлөөлөл бүгдээр хүсэлт санал оруулан 
сүсэглэж урд дээдсийн адил шашин төрийг барих эрх мэдлийг 
өргөхийг хүсэж байв. 1831 онд подалын ордны улаан харшнаас 
морилж урд зүгээр дамжин сэрүүн өргөө намжил тэргүүтэй орд 
харшийг засан сайжруулж сэргээв. 1834 онд Ванчиренбуучийн 
өмнө гэлэнгийн сахил хүртэв. Тэр жил Халх Жавжандамба 
тэргүүн, торгуудын хаантай уулзав. Тэдгээр төлөөлөгчтэй 
номын барилдлага тависнаар тогтохгүй торгуудын хаан 
айлтгасаны дагуу торгууд нутагт Дүйнхор бурханы бүтээл шинээр 
байгуулахын тухайд дацангийн сайчуулаас шашин амьтны 
тусын тухайд томилон торгууд нутаг руу явуулав. Балба цэргүүд 
довтлон төр хямралтай байснаас шалтгаалан 1837 онд лагшин 
амгалантай бус болж чилээрэгсэнд тэр үеийн ноёд түшмэл бараа 
бологсод эм арчилгаа шабдан гүрмийг ихээр хийсэн ч тус нэмэр 
болохгүйгээр барахгүй тэр жилийнхээ түвдийн 1 дүгээр сарын 
шинийн нэгэнд ертөнцийн мөнх бусыг үзүүлэв.

Ялгуугсан эрхтийн арваннэгдүгээр хувилгаан 
Далай лам Хайдавжамц тэргүүн

 
Хам нутгийн минаггартан хийдийн ойролцоо
Халамжит эх эцэг Цэрэндондов, Юүдэн нарын
Халуун бүлд мэндэлж ширээнд залагдсан
Хайдүвжамц гэгээнтэнийг төрийн түшмэл эрдэнээр тахимуу

Ялгуугсан эрхтийн 11 дүгээр хувилгаан Хайдавжамц тэргүүн 
ану 1838 онд хам нутгийн минаггартан хэмээх хийдийн 
ойролцоо аав Цэвээндондов хийгээд ижий Юүндэн хоёрын 
хөвүүн болон лагшин мэндэлжээ. Гурван сүүдэрч зооглоогүй 
байхдаа элдэв янзын явдалыг үзүүлэн гаргаж бусад хүүхэдтэй 
адилгүй ялгамжаатай байсанд дээрхийн хувилгааны хойд дүрийг 
эндүүрэлгүй нэгэн гэж тодруулж, бас иш шинжийг үзүүлэн алтан 
бумбанд нэрийг нь хийхэд гарч ирэв. 1841 онд төв нутаг Лхасын 
зүг хөдлөв. Ванчинлувсандамбиням бээр сэвлэгийг нь үргээж 
Хайдавжамц хэмээн алдар соёрхов. 1842 онд подалын ордны 
алтан сэнтийд залрав. 1846 онд Ванчинренбуучийн өмнөөс 
гэцилийн сахил хүртэв. Түвдийн тархай бутархай байдлыг 
задлан дүгнэлт хийж шинэ хүмүүсийг томилон ажиллаж, хүмүүст 
хатуурхах зэрэг зохисгүй үйлдэл гарсан албаны түшмэд нарт 
сануулга өгч энэрэнгүй байдлыг эрхэмлэхийг чухалчилж байв. 
1848 онд Норовлинга хэмээх зуны өргөөний харш Галсан повринг 
шинээр барьж ашиглалтанд оруулсан. Түүнээс хойш сэмчүүнгийн 
харалдаа чойрийн ном үздэг тэр тусмаа цамын бүжиг бүждэг 

Далай лам Норбуулинга хэмээх ордон
 цамийн бүжиг гарч буй

талбай шинээр гарган эхлүүлсэн. Энэ нь норовлинга зуны 
өргөөнд залуусын үзвэр үздэг нэгэн газар болсон. Сүүл сүүлдээ 
өргөжин тэлсээр норивлинга хэмээх зуны өргөө нь бурхан 
бодь садва нарын намтрыг үзүүлж харуулдаг ажиллагааг улам 
ихэсгэсэн байна. Түүний дараа 1852 онд, 1953 онд тус тусдаа 
Дансаа сүм тэргүүтэй их хийдүүдэд ээлж дараагаар заларч 
сүсэгтэй олонд дээдийн номын авшигийг хайрлав. 1877 онд 
Дээрхийн гэгээнтэн бээр санаж төлөвлөсөн бүхэн сайтар бүтсэн 
17 сүүдрээ зооглов. Түвдийн нийт ард түмэн шашин төрийг 
хослон барихыг эрхэмлэн хүссэний дагуу төрт ёсны тамгыг 
хүлээн авч 6 сар ч бололгүй түвдийн 12 дугаар сарын 27 өдөр 
гэнэт, нирваны дүрийг барив.

Ялгуугсан эрхтийн 
арванхоёрдугаар хувилгаан 

Далай лам  Пэрэнлэйжамц тэргүүн

 
Цаст түвдийн урьд зүгийн нэгэн хэсэг болох
Цанол гажон хэмээх аглаг буйд нутагт
Цагцэваан аав, Цэрэнюүндэн ээжээс мэндлэн залагдсан
Цогт Пэрэнлэйжамцыг төрийн заан эрдэнээр тахимуу

Ялгуугсан эрхт Дээрхийн гэгээнтэн Пэрэнлэйжамц жамц ану 
гал луу жил буюу 1856 оны түвдийн 12 дугаар сарын шинийн 
нэгэнд урд нутгийн цаанол гажин хэмээх газрын ойролцоо аав 
Пунцагцэвээн ижий Цэрэнюудан хоёрын хөвүүн болон лагшин 
мэндлэв. 1857 онд Лхасад залав. 1858 онд урьдын дүрүүдийг 
тодруулсан үйл бүгдийг гүйцээн Дээрхийн гэгээнтний хойд дүр 
мөн хэмээн батламжлав. Төрийг тэтгэгч Рааданренбуучи бээр 
сэвлэгийг нь үргээж Агваан лувсандамбижанцанпэрэнлээжамц 
хэмээн алдар соёрхов. 1860 онд подалын ордны алтан сэнтийд 
залав. 1862 онд шашин төрийн үйлийг эрхлэн баригч хэмээн 
өргөмжлөв. Өргөмжлөгдсөний дараагаар гэгээнтний лагшин 
харьцангуй залууг харгалзан үзэж хуучин сайд Шадааванчүгийг 
хааны мэдлийг орлогч засгийг дэмжигч дор томилов. 1864 онд 

12-р Далай лам Пэрэнлайжамцын алтан суврага

Зисүрлувсанчанрагванчигийн өмнө гэцилийн санваар хүртэв. 
Түүний дараа Сурах боловсрохын тухайд Сэр брайвун хоёр 
хийдийн лам нар дунд орон дамжаанд морилов. 1870 онд 
браивун болон Сираа хийдийн лам нарын нэгдсэн дамжаанд 
морилов. Усан тахиа жил 1873 онд шашин төрийн эрхийг 
өөртөө хүлээв. 1874 онд дансаачиму болон гандан хийдийн лам 
нарын чойрийн дамжаанд морилов. Хязгаар нутгаас дээрхийн 
гэгээнтэнд бараалхал айлтгахаар ирсэн сүсэгтэн олон асар ихээр 
нэмэгдэн аривжиж тэдгээрт номын зарлиг авшигийг харамгүй 
хайрлаж байв. 1875 оны түвдийн 3 дугаар сарын 20 өдөр лагшин 
чилээрхэн гэнэт муудан подалын ордондоо ертөнцийн мөнх 
бусыг үзүүлэв.

Ялгуугсан эрхтийн 
арвангуравдугаар хувилгаан 

Далай лам Түвдэнжамц тэргүүн

Ар монгол да хүрээнд удаан заларч ном айлдаж 
Агваан доржиевийг цаншав болгон түшмэлд томилж
Алдарт босуулаар алдраа дуурсгаж түмэнд түгсэн
Агуу Түвдэнжамцыг төрийн морин эрдэнээр тахимуу

Ялгасан эрхтийн арван гуравдугаар хувилгаан Түвдэнжамц 
тэргүүн ану аав Гунгааренчин ижий Лувсандулам хоёрын 
хөвүүн болон урд зүгийн Кадогмаднан хэмээх нутгийн долоон 
заант гэдэг газар гал хулгана жил буюу 1876 оны түвдийн 
8 дугаар сарын 8 өдөр лагшин мэндлэв. Багийн алдар нь 
Лувсантавхайжамц хэмээн нэрийдэв. Дээдэс тэнгэрийн 
бошигчилон дээрхийн гэгээнтний явдал туурвал лугаа бүхий 
талаараа таарч урьд дүрийн хувилгаан эндүүрэлгүй мөн хэмээн 

13-р Далай ламын  занданшуулсан дүр

батламжлан айлтгав. Лхасад урин залсан бөгөөд шороон бар 
жил буюу 1878 онд Ванчиндамбииванчүг бээр сэвлэгийг үргээсэн 
бөгөөд Жавзүнагваанлувсантүвдэнжамцжигваралванчүгчоглойн
амбаралжалвийндээ хэмээх алдрыг хайрлав. 1879 оны түвдийн 
6 дугаар сарын 14 өдөр подалын ордны алтан сэнтийд морилов. 
1882 онд Жалцавтачигагваанбалдан хийгээд Пүржиг туслах 
Лувсанзүлтэмжамбажамц ёнзонтэшин нарын өмнө гэцилийн 
сахил хүртэв.

Үсэг заалган сургууль хийж эхлэв. 1888 онд Дээрхийн 
гэгээнтэн Далай лам бээр 8 дугаар Ванчинбогдын сэвлэгийг 
үргээн Жавзан лувсантүвдэнчойжийнямгэлэгнамжил хэмээх 
алдарыг хайрлав. 1894 онд засгийн туслах түшмэд нарыг шинээр 
томилов. Тэр үед баяр хөөр тэмдэглэх зорилгоор алба гувчуур 
ард иргэдээс татдаг байсан ёсыг болиулж жил болгон авдаг 
түшмэл ноёдын татварыг болиулан зөвхөн улсын санд хураан 
төвлөрүүлж эхлэв. Дансаа сүм тэргүүтэй их бага олон хийдийн 
лам хуврага нарт жаяг дэглэмийг сахиулан томоохон хийдүүдэд 
ганжуурыг өөр өөрсдийн бараар хэвлүүлэхийг зөвлөн тус тусын 
онцлогыг хүлээн зөвшөөрч жаяг дүрэмд засвар хийв.1897 онд 
Ёнзон багш Пүржигжамбажамцын өмнө гэлэнгийн сахил хүртэв. 
Тэр жилийн 8 дугаар сарын 8 өдөр хоёр ёсыг буюу төр шашныг 
нэгтгэн барих эрхийг эрхшээв. 1898 онд Дансаа сүм тэргүүтэй 
Цанидчойрийн ном үздэг орон хийдүүдэд таван ботийн 
дамжаанд суув. 1899 онд Цагаан сарын их ерөөлийн үеээр 

Түвдийн мөнгөн тэмдэгт



95

Ялгуугсан эрхт Далай лам нарын намтар,цадиг

лхарамбын дамжаанд сууж лхарамба болов. Тэр жилдээ Монгол 
цаншив Агваандоржэевээр дамжуулан хаант Орос улстай холбоо 
тогтоов. Усан бар жил буюу 1902 онд Дээрхийн гэгээнтэн бээр 9 
дүгээр Ванчинбогд Лувсантүвдэнчойжийням тэргүүнд гэнэн 
болон гэцилийн санваар хүртээв. 1904 онд Англи улсын цэргүүд 
Түвдийг эзлэн түрэмгийлсэн шалтгаанаар гандангын ширээт 
Лувсанжанцанг өөрийн орлогчоор томилоод түвдийн 6 дугаар 
сарын 17 нд Монгол оронд морилов. Тэр жилийнхээ түвдийн 10 
дугаар сарын 20 өдөр Монголын нийслэл хүрээнд ирэв. 
Монголын халх цахар буриад торгууд зэрэг үндэстэн ястан бээр 
номын барилдлагаатай болж өглөгийн эзэн сүсэгтэн олонтой 
болж тэдгээр сүсэгтэн олонд ном айлдаж түүний хажуугаар 
шинээр лам болж байгаа олон хүмүүст сахил санваар өгч байв. 
Гэцилийн сахил өгсөн хүмүүсийг ойролцоогоор тоолоход арван 
мянга хол хэтэрсэн байв.Тэр зун Да хүрээнд түмэн гэлэнгийн 
хайлан хийв. Нууц тарнийн болон Чойрийн ном тэргүүтэн дэлгэрч 

Англи суралцахаар явсан 4 түвд оюутан

байгааг магтан сайшааж, зарим нэг нь ном ёсыг мартагдаж буйг 
сэргээх хэрэгтэй хэмээн сургаал айлдав. Том том хувилгаан 
хутагтын төлөөлөл болсон хошуудын хийдийн жаягийг өөрсдийх 
нь хүслийн дагуу эмхэтгэн боловсруулж аривжуулан зохиов.  
Вангийн хүрээгээр дамжин Заяын хийдэд удаан хугацаагаар 
саатан морилохдоо Гэгээнтэний хойд дүрийг тодруулан гэцилийн 
сахил хүртээж Зая Лувсантүвдэнчойжинямбалсанбуу хэмээх 
алдарыг хайрлав. Тус хийдийн жалбаан авын жаягийг үзэн таалж 
Сэрийн чойртой, сэрхүгийн манбатай газар хэмээн жаягийг 
зохицуулан өөрчлөв. Орос болон гадаадын улсуудын түшмэл 
ноёдуудтай олон удаа уулзан зохиож нэг ёсондоо гадаад 
харилцааг дээд зэргээр хөгжүүлэх ажлыг хийж байв. 1906 онд 
буцаж гүмбэн хийдэд морилов. Хоёр жил орчим залраад тэнд 
бодь мөрийн зэргийн хөтөлбөрийг дэлгэрэнгүй айлдав. Тэнд буй 
гүмбэнжамбалан хийдийн жаяг буюу дүрмийг шинээр зохиов. 
1908 оны түвдийн 1 дүгээр сард Хятадын рээвзанаа буюу таван 
үзүүрт ууланд (таван дагшин орны нэг) морилов. Тэр үед Герман 

Далай ламын цэргүүд

болон Япон Америк, Орос зэрэг том гүрнүүдийн төлөөлөл 
түшмэдүүдтэй уулзан соёрхов. Тэр жилийнхээ 8 дугаар сард 
Бээжинд заларч Хятадын тэргүүн Гүншүү хийгээд хааны хатан 
Цэгшидтахуу нартай олон удаа уулзан бараалхаж түвдийн 
талаар Хятад Түвд хоёр орны тус тусдаа улс болох нэгэн 
нэгнийхаа доор орохгүй найрсаг харилцаатай байх талаар 
нарийн ярилцаж Хятадын тэргүүн ч гэсэн урд ёсоо даган Хятад 
Түвдийн холбоо харьцааг тогтоосон бичиг гэрээ үйлдэн хоёр 
талаас гарын үсэг зурав. Хоёр тал аль аль нь сэтгэл ханамжтай 
бие биеэндээ сайшаал өргөмжлөл өргөв. Бээжинд байх 
хугацаандаа Орос хийгээд Энэтхэг, Англи улсуудын 
түшмэлүүдтэй хуралдаан хийж холбоо тогтоогоод зогсохгүй 
Англи, Япон, Америк, Франц, Германы элчин сайдуудтай тус тус 
холбоо тогтоов. 1909 онд Дээрхийн гэгээнтэн бээр их нутагтаа 
морилж Лхасын зүг хүлгийн жолоо залав. Лхасад морилоход лам 
хар бүх давхаргын хүмүүс ээжээсээ хагацсан хүү шиг энхрий 
дотно хүлээн авч Түвд орны цорын ганц аврагч хэмээн алтан 
тамга надад өргөснийг хүлээн авав. 1910 оны түвдийн нэгдүгээр 
сарын дундуур Хятадын зүгээс олон мянган хятад цэргүүдийг 

Түвд сурагчид англи багш нарын хамт

Лхасад үлдээснийг буцаав. Дээрхийн гэгээнтэн далай лам бээр 
гандангийн ширээт Цэмонлин хутагтад өөрийнхөө ажлыг 
орлуулаад Энэтхэг оронд морилов. Энэтхэгт морилсон хойгуур 
нь Хятадын цэргийн эрхтэнгүүд Далай лам бидний сүр хүчнээс 
айж зугтаагаад явсан гэж шинээр алтан бумбанаас нэр нь 
тодорсон Далай ламыг оронд нь тавьсан гэж түвд олонд 
заралсанд тэд нар хүчтэй эсэргүүцэж бослог гаргахтай тулж 
ирэхэд Хятадын амбанаас аргагүйн эрхэнд дээрх хэлсэн 
үгнүүдээ хүчингүй гэсэн бичгийг гаргав. 1912 онд Хятад оронд 
улаан хувьсгал эхлэж манж дээдсийг ширээнээс нь буулгахын 
үесд түвдөөс хятадуудыг хүчтэй эсэргүүцэн улс төрийн сиймхийг 
ашиглан хятадуудыг нутгаасаа хөөн гаргав. Дээрхийн гэгээнтэн 
Энэтхэгээс Түвдэд залрав. Түвдийн анхны цаасан мөнгийг тавин 
төгрөг, хорин таван төгрөг, арван төгрөг гэх мэтийг гарган 
хэвлэхээр барахгүй зоосон мөнгө хэвлэж гүйлгээнд гаргав. 1913 
онд шуудан харилцааны станцыг ашиглалтанд оруулав. Урд нь 
байсан өртөө албаар маршруутын дагуу явган хүн өртөөлөн 
гүйлгэн захиа хүргэдэг байсныг зогсоов. Тэр жилээ нягтлан 
бодогч түшмэл шар Доржээцэжалын сонгон дагуулаж ирсэн 
дөрвөн түвд хүүхдийг цахилгаан холбооны мэргэжлээр сургахаар 
Англи улсад явуулав. 1913 оны 1 дүгээр сарын 8-нд Дээрхийн 
гэгээнтэн Далай лам бээр түвдийн нийт олонд 75 зүйл бүхий 
бичгээр Түвд улс тусгаар тогтносон болохыг дэлхийн түмэн 
олонд сонордуулан зарлав. Түвд оронд буй олон хийдийг дээр 

Энэтхэгийн симлай гэх газар түвд англи хятад гурван
 улсын хэлэлцээрт оролцсон төлөөлөгчид

доор том жижиг гэж ялгалгүй цаашид нь хөгжүүлж орд харшийг 
хуучирч муудсанг нь сэргээж лам хуврага нарыг сахил хатуу чанд 
байлгахыг архааруулан хамба, ловон, хувилгаад, гэвш 
тэргүүтнийг цааш нь номоо үргэлжлүүлэн үзэж улам боловсрохыг 
захин үр хүүхдүүд нь аав ээжээ өргөж хүндлэх ёсыг хуулчилав. 
Албаны ажилтан бээр ард иргэдээс давхар татвар авах ёсыг 
хорьж улсдаа үнэнч байхыг захин настай өвөгчүүлээ хүндлэхийг 
уламжилж хүмүүсийг настай хэмээн ажлаас нь халж амин 
зуулганаас нь салгахгүй байхыг анхааруулан захиж, хол замд 
явахдаа хүнээр ачаа үрүүлэн зүдрээж байсанг болиулахыг 
айлдав. Уул ус хайрханаа хүнчлэн тахих ёсыг уламжлан ойр 
орчныхоо байгал орчныг сахин хамгаалахыг хүн бүхний үүрэг 
хэмээн хүлээлгэв. Хийд орны лам нар оршин сууж буй ард иргэд 
хэнч байлаа гэсэн түвд орныг өөд нь татах арга хэмжээ авч 
анхаарахыг хатуу сануулав. 1913 онд Түвд болон Монгол хоёрын 
хороонд тус тусынхаа тусгаар тогтносоныг хүлээн зөвшөөрсөн 
бичиг үйлдэж гэрээнд гарын үсэг зурав. 1914 онд Түвдийн 
цэргийн хүчийг зузаатгах зорилгоор Япон, Орос, Энэтхэг, 
Хятадын цэргийн зэвсэгт техникийг эзэмшүүлэв. 1916 онд лам 
нарыг орон нутгаас авчирч орчин үеийн ухаан, зурхай эмнэлэг 
зэргийг байгуулан суралцуулав. Одоо түвдийн алдаршаад байгаа 
эм зурхайн салбар хөгжсөний үндэс нь 13 дугаар Далай ламын 
ач ивээлээр үндэс сууриа тавьсан болой. 1916 оноос 1919 оны 
Түвдийн 8 дугаар сар хүртэл гурван жилийн хугацаанд Цогт очирт 
ямандаг бурханы бясалгалд суув. 1922 онд Норвилон хэмээн 
зуны өргөөндөө Жансал хэмээн ордыг нэмэн барив. 1923 онд 
Нийслэл Лхас хотод нийтийн амгалан сахиулах цэрэг цагдааг 
шинээр томилон гудамж хаалганд харуул зогсоодог болов. 
Жалзир гэдэг газарт Англи хэл сургадаг сургууль нээв. 1924 онд 
Энэтхэгээс Лангур хэмээх ачааны автомашин оруулж ирсэнтэй 
холбогдуулан машины зам засав. 1931 онд цахилгаан холбооны 
газрыг шинээр нээв. Мөн буу зэвсэг хийдэг газар түүний сум 
үйлдвэрлэдэг болов. Зоосон мөнгийг тэмдэг дардаг үйлдвэр 
цаасан мөнгийг гэрэл цахилгааны аргаар баралдаг газрыг 
шинээр нээв. Хятадын Нанжин хотод Түвдийн элчин сайдын 
яамыг нээв. 1914 онд Сэмилаа хэмээх Энэтхэгийн газар Англи 
түвдийн хороонд гэрээ байгуулав. Түвдийн нийт хязгаар нутагт 
тус тусад нь залуусыг сургах сургууль байгуулав. Шалгалт авч 

шалгарсан хүмүүсийг ноёд түшмэлээр сонгодог системийг бий 
болгов. Хууль дүрэм гажуудуулан зөрчсөн хүмүүсийг дөрвөн 
мөчийг нь тасдах болон, дөрвөн мөчинд дарь давс хийж улмаар 
мөчгүй болгон ялзруулдаг байсан дээр үеийн аргыг хорив. Уул 
усаа хамгаалахын ялдамд түүн дотор орших араатан гөрөөсийг 
ямар нэгэн зөвшөөрөлгүйгээр агнахыг мөн зөвшөөрөлгүйгээр 
мод огтлохыг хориглов. Бурханы зураг зурах бурханы лагшин 
бүтээх алт мөнгө тэргүүтний үйл чулуун дээр сийлэх, оёх хивс 
хивсэнцэр үйлдвэрлэх нэхмэл бүс үйлдвэрлэх, тариа тарих 
тэргүүтэн үйлийг дэлгэрүүлэн зохиож сайн хийснийг нь шагнан 
урамшуулав. Даалуу тоглох, хөзөр тоглох тэргүүтэй мөрийтэй 
тоглоомыг олон нийтийн газар хорьж хар тамхи, амны тамхи 
зэргийг дамлан зарах явдлыг хорьж байв. Тус тусдаа хэр зэрэг 
баян болохоо хариулах гэж авгай нараа янз бүрийн чимэглэлээр 
гоёж олонд гайхуулж байхыг хорив. Лхас хот доторх хөрсний 
бохирдлоос сэргийлэн бохирын суваг шуудууг нэгдсэн журмаар 
хийж хотоос бохир усыг зайлуулж байв. Подалын ордны ард байх 
Зуу бурханы ордныг сэргээх Татугдашравжим ордныг сэргээх 
Бүүхэнцохин ордныг сэргээх Жандаадүн ордныг сэргээж 
Нипалийн жаранхаширийн суврага тэргүүтэй онцлох газрын 
байдалтай адилхан Лхас хотын подалын ордныг тохижуулахаар 
төлөвлөв. Ганжуурын барыг муудсаныг сэргээн засварлаж 
шинээр хэвлэн олонд түгээв. Тогтсон тааллын онолоор үзэл 
бодол зөрөөтэй байдаг хийд орнуудын маргааныг таслахын 
үүднээс тус тусын онолыг зөрүүтэй тэр чигээр нь хүлээн 
зөвшөөрөв баримтжуулав. Лхарамба гэвш нарыг шалган ангилж 
тэргүүн байр эзэлснээс эхлэн жүдийн хамба цорж ловон унзад 
тэргүүтэй албанд хувиарладаг журмыг тогтоов. 58 нь сүүдэртэй 
аравдугаар жарны усан тахиа жил 1933 оны түвдийн 10 дугаар 
сард таалал барьж номын биеийн агаарт мөнх бусыг үзүүлэв. 
Эрдэмтэн Ж.Нэргүйн орос хэлнээс орчуулсан Агуу их босуул 
хэмээх бүтээлийг харьцуулан үзүүлэхийн тухайд түйвэрлэн 
оруулав. Агуу их босуул гэх бүлэгтээ уран зохиолын аргаар 
дүрслэн бичсэнийг үзвэл 1904 оны долдугаар сарын нэгэн шөнө 
буддын шашны тэргүүн санваартны хэнч хүрэшгүй тэр ч 
чанараараа даанч нууцлаг байдаг. Подаалин ордны хаалгаар аян 
замын хувцас өмсөн хэдэн морьтон сүүдэлзэн гарчээ. Тэдний 
дунд Арван гуравдугаар Далай лам- Наваан Лувсан Түвдэн 

Жамц өөрөө ч харагдсан ажгуу. Өмнө дүрийн тэргүүн 
санваартануудынхаа өв уламжлалыг зөрчихөөс аргагүйд хүрсэн 
тэрбээр ариун хотдоо хэзээ эгэн ирэх, аян замд нь юу хүлээн 
буйг үл тааварлан Лхасаа орхин гарсан нь энэ ажгуу. Түвдүүд 
үүлэн чанд дахь нийслэлийнхээ тухай “Зам бүхэн Лхас руу 
хөтлөнө” хэмээн бахархалтайяа ярилцдаг нь Буддын 
сахилтнуудад хамаатай байлаа. Гэтэл энэ удаад нийслэл рүү нь 
Түвдийн олон, хот, суурин, түрэмхийлэн эзлээд амжчихсан зэвсэг 
агссан буруу номтон англичууд ирж явсан юмсанж. 

Оросын нөлөөллийг идэвхитэй эсэргүүцэхэд нь Британийн 
Энэтхэгт туслах зорилго агуулсан 
Англи-Японы эвслээр Төв Азийн 
Хорьдугаар зуун эхэлсэн билээ. 
Чухамхүү тийм учраас Далай 
ламаар Британийн Энэтхэгийг 
хүлээн зөвшөөрүүлэх, түүхч 
А.Лэмбийн тодорхойлсоноор 
“Оросуудтай нялуурахыг нь 
зогсоох” шаардлагатай болсноос 
бус, Түвдийн эсрэг явуулах цэрэг 
дайны ажиллагаа Их Британийн  
төлөвлөгөөнд ороогүй байлаа. 
Гэвч Хятадад ноёрхож байсан 
Манжийн Цин төр өөрөө 
түвдүүдийг хяналтандаа байлгах 
ямар ч чадваргүй болохоор 
ангилчуудыг Түвдийн эсрэг 
турхирхах өөрөө болохоор 
ангилчуудтай найзархах бодлогыг 
чадамгай явуулж эхлэх болжээ. Эх 
нутагт нь түрэмхийлэн орж ирсэн 
англичуудын өөдөөс эсэргүүцэл 
үзүүлснийх нь төлөө Бээжингийн 
эрх баригчид түвдүүдийг эрс 
буруушаахаар үл барам, түүх 
хэзээ ч засварлаж үл зүрхлэх 
алхам хийх боллоо. Тодруулан 
хэлэх аваас Бурхан угсаатай, Түвддэнжамцын Далай 

ламын фото зураг

ямар ч төр засагт үл зархирагдах бүрэн эрх бүхий Араван 
гуравдугаар Далай ламыг ширээнээс нь авч хаях нэг талын 
шийдвэр гаргах болсноор. Лхас руу англичуудын хийсэн 
довтолгоо гэнэтийнх байсангүй. Эзлэн түрэмхийлэл эхлэхээс 
нэгэн оны өмнө “Петербургские ведомости” сонин тавдугаар 
сарын нэгэн дугаартаа Мюнхений “Allgemine Zeit” сонины Лондон 
дахь сурвалжлагчийн мэдээг нийтлэгдсэн байсан бөгөөд, түүнд 
“Бүтэн зууны турш гадаадынханд Түвд рүү орох зөвшөөрөл 
өгөхөөс эрс татгалзаж байсан Хятадын Засгийн газар Английн 
элч төлөөлөгчдөд ямарваа эсэргүүцэл үзүүлэхгүй байх тушаалыг 
Лхас дахь төлөөлөгчиддөө өгсөн байна” хэмээн дурдсан байжээ. 
Петербургийн уг сонин нууцлаг энэ улс орныг өөрийнхөө улс төр, 
эдийн засгийн нөлөөнд татан оруулах гэсэн Английн мөрөөдлийг 
олонд илчлэхийн зэрэгцээ, Бээжингийн засгийн газар 
ангилчуудад ийм өгөөмөр сэтгэл гаргаснаар үл барам, Далай 
ламыг ч гэсэн дураар нь тавихгүй гэдэгт эргэлзэхгүй байгаагаа 
илэрхийлжээ. Өөрөөр хэлбэл, Далай лам хийгээд түүний 
дагуулууд ямар нэгэн халдлагад өртөх аваас түүгээр шалтгаалан 
англичууд залхаан цээрлүүлэх ажиллагаа явуулж эхлэх нь 
мэдээж байлаа. Тийнхүү 1904 оны долдугаар 13-нд Түвдийн эзэн 
санваартан алга болов. Гэхдээ Агуу их Босуул болсон тэрбээр 
умар зүг зам барьж, Монголын их талыг зүглэсэн нь тун удалгүй 
илэрчээ. Далай ламын намтар судлаач сэр Чарльз Белл 1940-
өөд онд хэвлүүлсэн “Далай ламын хөрөг, Агуу их арван 
гуравдугаарын амьдрал, цаг үе хэмээх номондоо ийнхүү дурдсан 
байдаг. Далай ламын умар зүг явах замд юу тохиолдсон бэ? 
Эхлээд түүнийг тамга баригчдаа хамаг хэргээ даатгаад Лхасаас 
хойш 6-10 модны зайд оршдог ритэн хийд рүү явсан гэсэн мэдээ 
Лхас руу ирж байв. Гэтэл Нагчугаас хойгуур гараад найман 
өдрийн газарт очоод байгаа гэсэн сураг ес хоногийн дараа 
сонсогджээ. Тэгснээ дахиад л сураг алдарч, Далай ламын хаана 
явааг хэн ч үл мэднэ, гэхдээ түүнтэй Доржиев хамт яваа нь 
баттай гэх болжээ.Ч.Беллийн бичсэнээр дээрхийн гэгээнтэн 
Лхаст байхдаа найман хүнээр дамнуулан алтан жуузанд залран 
зорчдог, эс бөгөөс луус хөлөглөн морилдог байсан аж. Гэвч 
тэргүүн санваартан бээр 28-ны сүүдэр дээрээ байсан болохоор 
аян замд гарсан хойноо арай хурдан унаа сонгосон нь гарцаагүй 
тул их л хурдан урагшилсаар англи цэргийн ангиудаас холдож 

чадсан агаад, Умарын тэгш өндөрлөг хэмээх газарт хүрчүхүй. Тэр 
нутагт хөндий тал нь л гэхэд далайн төвшнөөс дээш 16 мянган 
тохой өндөрт өргөгдсөн, давст нуурууд нь хөрсний устай 
холбоогүй байдаг болой. Босуулууд маань зорчин өнгөрөх хэн 
бугайг ч заналхийлэн довтлогч дээрэмчин тонуулчингуудын газар 
нутгийг туулан өнгөрсөн авч цаадуул нь шашны тэргүүнээсээ 
адис, жанлаа хүртэж, нүглээ наминчлахын тулд замыг нь тосон 
өргөл барьцаа бариад угтдаг байсан гэх. Далай лам бээр олон 
дагуулуудынхаа хамтаар улам улам холдсоор ажгуу. Үзэн 
ядалтыг нь хуруулсан англичуудын мөрдлөгөөс алхам алхмаар 
холдож, эх орондоо эрх чөлөөг нь олгоход туслах хүчирхэг 
Цагаан Хааны нутаг орон руу улам улмаар ойртож байна гэх 
бодол Далай ламын сэтгэлээс гарахгүй байсан буй заа. Эцсийн 
бүлэгт Европын газар нутгийн гуравны нэгээс ч өргөн уудам 
монгол нутагт хөл тавьжээ. Тэрбээр өөрийнхөө итгэл найдвар 
илгээн шившсээр Оросын хилд ойрхон оршдог. Өргөө хот руу 
1904 оны арван нэгдүгээр сард долоон зуун дагуулынхаа хамт 
орж очжээ. Монголд очоод яасан тухайд нь А.Белл хангалттай 
мэдээлэлгүй байсны улмаас олон зүйл дурдаагүй бололтой. 
Харин Н.С.Кулешов Оросын Гадаад харилцааны архивын 
баримтууд зэрэгт үндэслэн судлаж, 1992 онд хэвлүүлсэн 
“Хорьдугаар зууны эхний Орос ба Түвд” хэмээх эрдмийн зэрэг 
горилсон бүтээлдээ “Далай лам Өргөөнд 1907 оны намар хүртэл 
сууж байгаад Хөхнуурын нэгэн хийд рүү хөдөлжээ” хэмээн 
бичсэн байна. Чухамдаа гэвэл энэ найдвартай бус мэдээлэл 
Буддын шашны Тэргүүн санваартны цаашдын зам мөрийг 
сонирхож байсан улс орнуудын хандлагад буруу түлхэц өгчихсөн 
юм. Үүнээс болоод л Өргөөд ч юм уу, Монголын өөр нэг газарт 
Далай лам хэр удаан оршин суусан нь гол биш, харин хамгийн 
гол нь тэрбээр Монголын хээр талд их улс төрөөс тусгаар сууж 
байсанд л оршино гэсэн хандлага газар авав. Хээр талын Агуу их 
Олзлогдогчгүйгээр тухайн цагийн шийдвэрүүд гарч, үйл явдлууд 
өөрийнхөө далайцаар өрнөжээ. Гэтэл хэрэг дээрээ бол Далай 
лам Лхасаасаа тэр итгэлгүй их хээр тал руу гарч явснаар Төв 
Азийг бүхэлд нь донсолгож, дэлхийн бөмбөрцөг дээрх 
буддачуудын хувьд эргэлт болсноор үл барам, хээр талын аж 
амьдралд ч асар их өөрчлөлт авч ирсэн байдаг. Холын хол үүлэн 
чанадын Лхаст залардаг асан Дээрхийн гэгээнтнийг өөрийн 

нүдээр харах, залбирал мөргөл үйлдэх, адис жанлав хүртэх нь 
бодит боломж болвой. Далай ламыг Монголд хэр удаан суухыг нь 
мэдэхгүй байсан ч гэсэн мөргөлчдийн хөсөг тэргийн цуваа Өргөө 
рүү тасралтгүй урсаж эхлэх нь тэр.Төмөр зам гээч юм огтоос 
байхгүй байсан нутаг орны нийслэл Өргөөд хүрэхийн тулд аль ч 
өртөөнөөс хөл дүүжлэх унаа олох аргагүй болжээ.Тухайн үеийн 
Монголд болон Далай ламын эргэн тойронд чухам юу болж 
байсан талаар эдүгээ Оросын гадаад харилцааны архивт /АВПР/ 
хадгалагдаж байгаа дипломатчдын мэдээллүүд хийгээд тэр 
үеийн хүмүүсийн бичгийн дурсгалууд хүүрнэсээр байна. Буддын 
шашны тэргүүн санваартанд хүндэтгэл үзүүлэхээр Петербургээс 
Өргөө рүү томилон илгээсэн хүмүүсийг тодруулъя: Оросын Эзэн 
хааны Газар зүйн нийгэмлэгээс нэрт газарзүйч, тухайн үед ахмад 

ТЭМДЭГЛЭЛҮҮДИЙН ЭЗДИЙН ТАЛААР

цолтой байсан Петр Кузьмич Козлов, Дундад болон Дорнод 
Азийг судлах Оросын хорооноос ирээдүйн академич, тухайн үед 
приват-доцент, орчуулагч, Федор Ипполитович Щербатской нарыг 
явуулжээ. Мөн хорооноос Далай ламыг Түвд рүүгээ буцах 
болбоос бараа бологчдынх нь бүрэлдэхүүнд оруулах хэтийн 
бодлогоор Щербатскойн шавь Базар Барадиныг томилон 
явуулсан агаад энэхүү Базар бол Түвдийн сүм хийдүүдийг 
нарийн судлах зорилгоор Петербургийн их сургуульд чөлөөт 
сонсогчоор гурван жил суралцсан хүн байлаа. Харин дөрөв дэх 
хүн нь жинхэнэ мөргөлийн зорилгоор Монголын нийслэл рүү 
цутган орж байсан мянгад буриад, халимагуудын л нэгэн адил 
гэр бүлийнхнээ аваад очсон Г.Цэрэнжав гэгч болой. Хуучин 
хэргэм зэргээ хураалгаж, Оросын Газар зүйн нийгэмлэгийн 
хүндэт гишүүнээрээ л үлдсэн П.К.Козлов “Түвд ба Далай лам” 
хэмээх номондоо Тэргүүн санваартны талаар ерөнхийдүү зүйл 
үлдээжээ. “Гайхалтай чадварлаг шашны суртаалч, гүн сэтгэгчийн 
хажуугаар Буддын гүн ухааны лут мэдлэгтэн, Буддын сүм 
хийдүүдийн тэргүүн Тэрбээр төрийн хэрэгт ч мэргэн, ард 
түмнийхээ сайн сайхны төлөө зүрх сэтгэлээ зориулсан хэн ч 
орлошгүй дипломатч байлаа. Түүнд европынхны хямсгар зан л 
дутагддаг байсан байж мэднэ. Нэрт аялагч маань амьдралынхаа 
туршид анх удаа л аян замынхаа тэмдэглэлээс энэ номондоо 
үлдээгээгүй агаад сүүлд бичсэн өөрийнхөө намтарт л 1905 онд 
Өргөөд Далай ламтай уулзаж байсан тухай бичлэгээ оруулсан 
байдаг. Тэрбээр “Түвд ба Далай лам” хэмээх номондоо 1905 оны 
зун Монголд хоёр сар байсан тухайгаа тун товчхон оруулж, 
Далай ламд өдөр бүр, хэд хэдэн цагийн турш бараалхдаг байх 
хугацаандаа “маш их сонирхолтой, маш хэрэгтэй зүйлүүдийг 
сурсан” хэмээн дурдаад, Оросын Газар зүйн нийгэмлэгт Далай 
ламтны өргөн барьсан даруухан бэлгийг тодорхойлон 
бичсэнийхээ эцэст Дээрхийн гэгээнтэн бээр надтай халуун 
дулаанаар салах ёс гүйцэтгэх үедээ хоёр нандин зүйл гардуулсан 
билээ. Нэг нь очир алмаасан сэнтий дээр заларсан Будда 
бурхан, нөгөө нь Майдар бурхан. Энэ нандин зүйлүүдийг биеэсээ 
битгий салгаарай. Ялангуяа Майдар бурхан бол аян замын 
ерөөлийг дагуулдаг юм шүү хэмээн захив хэмээн онцолжээ. Энэ 
талаар Козлов арай л дэндүү онгирооод, зохиогоод биччихсэн 
юм шиг байна хэмээн Ф.И.Щербатской тэмдэглэлдээ дурдсаныг 

сүүлд тайлбарласу. Хамгийн гол нь нэрт аялагч маань Лхас руу 
очиж чадаагүй агаад, харин Өргөөгийн тэмдэглэлүүд нь Оросын 
Газар зүйн нийгэмлэгийн архивт үлджээ. Дэлхийн нэрд гарсан 
эрдэмтэн агсан Федор Ипполитович Щербатскойн хувьд гэвэл, 
Далай ламын урилгатай байсан боловч Гадаад явдлын яамнаас 
Түвд рүү очихыг нь эрс хориглосонд сэтгэлээр ихэд унаж 
Петербургт ирсэн хойноо Өргөөд очсон тухай товч тайлан хэмээх 
номондоо бичжээ.

Уг тэмдэглэлээс үзэхэд Далай лам орос эрдэмтэдтэй ойртон 
танилцсаны хувьд түүний тусламжийг авахыг эрмэлзэж байсан 
байна. Щербатской түүнд Петригийн зохиосон дэлхийн газрын 
зураг дээрх нэрс “Peking Times” зэрэг сонинуудаас Түвдийн 
асуудлыг хөндсөн өгүүллүүд, захидал цахилгаан, шүлэг, зохиол, 
халимаг Д.Ц.Тундутовт гүн хэргэм олгох талаар гаргасан Далай 
ламын хүсэлт зэргийг орчуулан өгч байжээ. Далай ламд туслах 
анхны оролдлог Бадмаев эмч хэмээх Оросын эзэн хааны ойрын 
шадар буриад нэгэн бээр 1904 оны нэгдүгээр сарын 1-ний 
баярын өдөр Петр Бадмаев гэгч бээр эзэн хаан II Николайд 
санамжийн зурвас бичиж барив. Тэрхүү санамжийн зурваст нь 
“Түвд болбоос Энэтхэг талаас Азийг нээх түлхүүр амой. Түвдийг 
хэн ноёрхвоос тэрбээр Хөхнуур хийгээд Сычуань мужийг давхар 
ноёрхмуй. Хөхнуурыг ноёрхож чадваас Буддын ертөнцийг, түүний 
дотор Оросын буддачуудыг ноёрхож чадмой. Харин Сычуанийг 
ноёрхсоноор бүх Хятадыг ноёрхож чадмой. Түвд рүү хийж буй 
Англичуудын довтолгоон ямар их аюултайг жинхэнэ орос хүн 
ойлгохгүй гэж үү? Түвдийн асуудалтай харьцуулахад Японы 
асуудал бол юу ч биш, манайд заналхийлсээр байгаа жижигхэн 
Япон бол их далайн чанадад буй, гэтэл хүчирхэг Англи бол 
манайтай ердөө л бөөрөө нийлүүлэн оршиж байнам бус уу” гэсэн 
мөрүүд дурайж байлаа. Бичиж буй санамжийн зурвасыг нь эзэн 
хаан шүүрэн авна гэсэн итгэлтэй байгаа нь шууд л мэдрэгдээд 
байгаа энэ хүн хэн бэ? П.А.Бадмаев болбоос Орос гүрний 
түүхэнд Түвдийн анагаах ухаанаар мөнхрөн үлдсэн хүн билээ. 
Тэр бол өнө эртний “Чүд ши” хэмээх анагаах зүйн номыг орос хэл 
рүү орчуулж, Оросын нийслэл тэр аяараа сүсэг бишрэлд автан, 
мухар сүсгийн халдвар инфлуэнце буюу ханиад адил тархаж 
байсан хоёр зууны зааг дээрх Петербургт ачлалт отчийн алдраа 
цуурайтуулж байсан хүн.Түвдийн уламжлалт эмчилгээний арга 

эргэн дэлгэрсэнтэй холбоотойгоор П.А.Бадмаевыг ХХ зууны 
эцэст л дахин дурсаж, түүнийг Орост дэлгэрүүлэхэд оруулсан 
хувь нэмрийг нь үнэлсэн бөгөөд, харин “Монгол-Түвд-Хятад 
Дорныг тун ойрын хугацаанд Орост нэгтгэх гэсэн мөрөөдлийг 
нь мартаж орхисон юм. Тийнхүү Бадмаев бээр Эзэн хаанд 
гардуулах санамжийн зурвасаа 1904 оны нэгдүгээр сарын нэгний 
шинэ оны баяраар яаравчлан бичих болсон шалтгаан нь гэвэл 
2800 жад, уулын их буу, батарей, олон тооны пулемёт, тэр ч 
бүү хэл хээрийн эмнэлэгтэй, Түвд орон уруу илгээх саналыг 
дэмжүүлэхтэй холбоотой байлаа. Гэвч Оросын эзэн хаааны 
талаас дорвитой дэмжлэг авч чадаагүй тэр үед Англичууд Лхасад 
очин, Тунхгийг Будаалин ордон дахь Далай ламын шинэ танхимд 
үзэглэсэн агаад гэхдээ Далай ламын сэнтийг танхимын булан 
руу шахаж наагуур нь Манжийн эзэн хааны билэг тэмдэг - асар 
том луу урласан улаан торгон хөшиг унжуулсан байжээ. Тэр 
хөшигний наана улаан жинтүүтэй зөөлөн сандлууд дээр Тунхагт 
гарын үсгээ зурах албаны хүмүүс суусан харагджээ. Түвдүүдийн 
нэрийн өмнөөс Далай ламын үүрэг гүйцэтгэгч, Да-Ринбүчингийн 
улаан торгон өмсгөл асаасан толгой нүцгэн хүн гарын үсэг зурж 
Далай ламын тамгыг тавих ёстой байжээ. Энэ хүний хэлснээр, 
Далай лам түүнд тамгаа орхисон нь үнэн ч гэлээ, ашиглах 
эрхээ шилжүүлээгүй болохоор гараа хүргэсэн төдий болоод 
түшмэл ламдаа өгсөнд тэр нь тамга даржээ. Далай ламын 
үүрэг гүйцэтгэгчийн дараа тунхагт тэр өдрийн баатар, “Түвдийг 
энхтайвны замаар эзлэн түрэмгийлэх” ажиллагааг гүйцэтгэгч 
хурандаа Янгхазбенд гарын үсгээ зуржээ.

АНГЛИЧУУДЫН АНГУУЧИЛЖ БАЙСАН ХҮН буюу буриад 
олны бахархал Далай ламын чойрийн багш 1903-1933 он 
хүртэл түвдийн итгэл найдварыг тээж байсан алдарт эрдэмтэн 
Агваандоржиев Агваан Доржиев Лхарамбын (1854-1938) 
тэр жилүүдийн алдрыг чухамхүү ингэж л тодорхойлж болно. 
1900 онд түүнийг Хоёрдугаар Николай хаанд Далай ламын 
илгээсэн бэлэг, захидлыг Петербург руу нууцаар авч гарахад 
Англичуудаас толгойг нь үнэлсэн шагнал байнга л нэмэгдэж 
байсан гэх агаад лавтайяа 10 мянган рубльд хүрсэн нь үнэн 
бололтой. Өөрсөдтэй нь л нэгэн адил жирийн нүүдэлчний гэрт 
төрж, төрөлх Хорь нутгаасаа Түвдэд суралцахаар эрдмийн мөр 
хөөн гарсан (Ингэхдээ тэрбээр Монголын харьяат гэж өөрийгөө 

танилцуулж явжээ) Оросын харъяат Буриад хүнийг Далай 
ламын багш болж, олон жилийн турш итгэлийг нь хүлээсэн 
гэхээр хээр талын ямар ч лам хүний толгойд үл багтана. Зан 
үйлийн уламжлалаараа нэр цууд гарсан Брайвун мэтийн агуу 
том хийдээс Будаалин ордон руу яахаараа чухамхүү А.Доржиев 
хэмээх шаврай залуу томилогдсоныг “Сибирийн гайхамшигт 
хүмүүс” цувралаар 1990 онд гарсан Г.Цыбыковын намтарчилсан 
номын зохиогч Ж.Доржиев, А.Кондратьев нар тодруулахыг 
хичээсэн байдаг. Тэд Агваандорж Лхарамбын зам мөрийг төмөр 
мэт хатан зоригтой, гайхалтай зөв хандлагатай, ордны хийгээд 
дээд лам нарын сэтгэл зүй, далд хуйвалдааныг нэгд нэгэнгүй 
мэддэг Агваан Доржиев мянга, мянган лам нарын толгой дээгүүр 
гишгэлсээр арван гуравдугаар Далай ламын зөвлөх болж чадсан 
юм хэмээн тодорхойлжээ. Дипломат протоколд дурдагдсан албан 
ёсны бүрэн эрх Агваан Доржиевт байхгүй байсан ч гэсэн манай 
хоёр улсын түүхэнд тэрбээр Дээрхийн гэгээнтний албан ёсны 
элч төлөөлөгчийн нэрээр баттайяа үлдсэн бөлгөө. Хэдийгээр 
Агваандорж Лхарамбын амьдралын гол зорилго нь Буддын 
шашныг түгээн дэлгэрүүлэхэд оршиж байсан ч гэлээ Түвд, Орост 
бий болсон үйл явдлуудаас шалтгаалаад л улс төрд татагдан 
орсон нь ойлгомжтой. Оросын алс хязгаар нутгуудаас Лхаст хүрч 
чадсан хэн ч бай түүнд хандан тусламж хүсдэг байжээ. Тэрбээр 
зөвхөн өөрийн яс үндэс нэгтэн Буриадуудыг ч бус, ерөөсөө л 
Буддын шашныг шүтдэг хэнийг ч болов ивээн тэтгэж, тэргүүн 
санваартнаас адис хүртэхэд нь зуучилдаг байжээ. Манай олон 
тооны сүсэгтнүүд дагаж байж болох эргэл мөргөлийн зам харгуйг 
сэргээх зорилгоор 1891 оны зун Түвдэд очсон Халимагийн 
хийдийн хамба лам База Мөнхөджуев Агваан Доржиев бидний 
бүх ажил хэргийг бүтээж өглөө хэмээн бичиж үлдээжээ. Агваан 
Доржиев сүүлд Халимагийн Дунд Хүрээнд зочилж, хамба 
лам База багштай уулзаж байснаар Халимагийн хээр талд 
цанидын сургууль үндэслэж өгсөн байдаг. Агваан Доржиев 
сүүлд Петербургийн Хуучин тосгонд босгосон Буддын сүмийнхээ 
барилгад зориулж Монгол, Буриад, Халимагуудаас 150 мянган 
рубль цуглуулснаас гадна, уг сүмийн барилгын зардалд Далай 
ламтай хоёулаа асар их мөнгө хандивласан билээ. Уг сүмийн 
анхны хурлыг Ромоновынхны гэр бүл хаан ширээнд суусны 300 
жилийн ойтой тохиолдуулан 1913 онд нээн хурсан байдаг. Агваан 

Доржиев Түвд рүү цөмрөн орсон англичуудын талаар сонсоод 
ямар хүнд байдалд орсон тухайгаа “Сонирхолтой захидал”-даа 
бичиглэн үлдээснийг сонирхоё. “Тэнэг би яахаа мэдэхээ болив. 
Тэдэнтэй үлдэж болохгүй, тэр нутгийг орхиод гарчихаж болохгүй, 
тэд намайг бариад авах нь зайлшгүй, гэхдээ зэрлэг шугуй 
дундуур тэд гараад ирж чадахгүй дээ хэмээн бодоод мөнгөн 
зооснуудаа цуглуулж боов, морь, луусаа аян замд бэлдэвээ гэж 
бичиж үлдээжээ. Гадаадын халдан түрэмхийлэгчдээс Монголыг 
чөлөөлөх тэмцлийн тугийн дор 1921 оны намраас Алс Дорнодыг 
хувьсгалжуулах ажил эрчимтэй эхэлж, урианхайчуудын хувь 
заяаны асуудал босч ирэхэд Түвдийн төлөөлөгчийн газар буюу 
А.Доржиев Түвдийн өндөрлөгт хүртэл тархан суугаа баруун ойрд 
омгийнхоныг нэгтгэсэн Цайдам, Хөхнуурын монголчуудыг дорнод 
угсаатныг халхуудтай нь Оростой найрамдалт харилцаатай, 
өргөтгөсөн монгол гүрнийг байгуулах санаачлагыг өөр дээрээ 
авч ихээхэн оролдлого хийсэн байдаг .Далай лам зөвлөлт 
засгийн бат бэх ханан хэрмийн хоёр талд тусгаарлагдсан ч 
гэлээ өөрийнхөө багшид яаж ийгээд туслахыг хичээсээр байжээ. 
Далай лам Доржиевыг их тулхтай хүн гэж дүгнээд Ойр тойрныхон 
нь түүний улс төрийн бодлогод нөлөөлөөд байгаа юм гэж 
өмгөөлдөг байв. Агваан Доржиевыг 1938 оны нэгдүгээр сарын 
29-нд шоронгийн эмнэлэгт амьсгалаа хураахад Чулуутайн ойд 
аваачиж оршуулжээ. Хэрвээ оршуулсан нь үнэн бол шүү дээ. 
Арван гуравдугаар Далай ламын амьдарч байсан, улс төрийн 
хорт явуулга, гүжирдлэг, гүтгэлгийн үед Дээрхийн гэгээнтний 
хязгааргүй ихээр итгэж байсан хүний нэг нь яахын аргагүй Агваан 
Доржиев байжээ.

АГУУ ИХ БОСУУЛЫН ТАЛААРХИ ДОМГУУД ХИЙГЭЭД 
“НУУЦ СУРВАЛЖИЙН МЭДЭЭЛЛҮҮД”-ЭЭС

1904 оны наймдугаар сарын 13-нд Энэтхэгийн Бомбей 
хотоос Оросын ГЯЯ-нд Далай ламыг Монгол руу гарлаа гэсэн 
нууц цахилгаан иржээ. Түүнээс эхлээд Петербург руу уг үйл 
явдлын талаар янз бүрийн нууц мэдээнүүд урсах болов. Дам 
яриа таамаглалууд ч мөн адил. Тухайлбал 1904 оны есдүгээр 
сарын 7-нд Бээжингээс нууц сувгаар ирсэн нэгэн цахилгаанд 

Нууц эх сурвалж. Түвд дэх Хятадын суурин тагнуул есдүгээр 
сарын 6-нд ийм цахилгаан явуулжээ. Далай ламыг Оросоос 
тусламжийн цэрэг гуйхаар зугтаасан хэмээн ярьцгааж байна. 
Гэрээг баталгаажуулахад өөрийг нь оролцуулах шаардлагатай 
тул араас нь нэхүүлүүд гаргажээ. Янгхазбендийн гэрээг 
баталгаажуулахад Далай ламын Лхаст орхисон тамганаас өөр 
юм байхгүй байх бололтой.Түүнийг нээрээ оргосон бол манай 
хил рүү орчих вий гэж энд хамгийн их айж байна гэж бичсэн 
эх сурвалж байдаг. Монгол руу оргон гарах шийдвэр гаргах 
үедээ арван гуравдугаар далай лам 28 настай байжээ. Түвдэд 
байх хугацаандаа Базар Барадийн зэрэг Далай ламын тойрон 
хүрээлэгч түвдүүдийн ярианаас Дээрхийн гэгээнтэн эх орондоо 
ямар өндөр нэр хүндтэй байсныг тэмдэглэн үлдээсэн байдаг. 
Ялангуяа цаазаар авах ялыг хэрэглэхээс бүрэн татгалзах, хээл 
хахуул авах, төрийн хөрөнгийг завшихын эсрэг хийсэн тэмцэл 
гээд олон шинэ санаачлагууд нь ард түмний санаанд бүрэн 
нийцжээ. Дээрхийн гэгээнтнийг ямар гайхалтай азаар тодруулсан 
байсан гээч өмнөх далай ламын хойд дүрийг тодруулах 
даалгавартай лам, түшмэд найман догшидын нэг Лхам бурханы 
оршин суудаг нуурын тунгалаг мандлыг нүд цавчилгүй ширтэн 
бүтэн долоо хоног суусан гэдэг. Тэгээд хамгийн сүүлчийн түшмэл 
нуурын мандал дээр нэгэн яйжийсан оромжноос гартаа нялх 
хүүхэд тэвэрсэн бүсгүй цухуйх дүрсийг олж харжээ. Бадарчны 
өмсгөлтэй түшмэд Лхасын даалгавраар зүг бүр тийш гарч яг 
тийм байшин хаана байгааг эрж эхэлжээ. Тэгээд ч олсон байна. 
Цайдамын монголчууд агуу их босуулыг ихэд хүндэтгэн, цагаан 
эсгий тохомнууд зэрэгцүүлэн дэвсэж угтсан байна. Далай лам 
болон түүний бараа бологчид морьдоо юүлсэн боловч өчүүхэн ч 
сааталгүй аяны замдаа орж яван явсаар байсан агаад, тэр ч бүү 
хэл шарын шашныг үндэслэгч Зонхов богдын эхээс мэндэлсэн 
Гүмбэн хийдээр ч ороогүй. Хэдэн өдрийн дараа буюу аравдугаар 
сарын 23-нд Далай ламын Өргөөд залрах тухай анхны мэдээг 
Өргөөгийн хутагтад Түвдийн элч хүргэж иржээ. Далай лам түүнд 
захидал илгээж, удахгүй очих тул байр сууц бэлдэхийг гуйсан 
байна. Өргөөгийн дээд лам нарын зөвлөлдөөнөөр Далай ламыг 
Буддын шашинтнуудын тэргүүнийх нь хувьд өндөр хүндэтгэлтэй 
хүлээн авах, Өргөөгийн гол хийдийн горлом доторхи хутагтын 
хуучин лавринд сууц бэлдүүлэх, ирэх замд нь хэд хэдэн уулзалт 

зохион байгуулахаас хамгийн гол нь Өргөөгийн ойролцоо хутагт, 
ноёд, лам, шавийн ардуудын уулзалт байхаар шийдвэрлэжээ. 
Далай ламын заларч буйг Өргөөгийн түвдүүд тийм ч баяртай 
бусаар хүлээн авахгүй байгаагийн цаад учир нь Түвд орныхоо 
хүчин чадалд эцсээ хүртэл итгэж байсны зэрэгцээ Далай лам 
нь Түвдээсээ оргон боссоноор өндөр эрх мэдлээ алдлаа гэж 
үзэж байгаа бололтой. Далай лам Анчагаас Ар монголын Гэндэн 
бэйсийн хошууны нутагт орж, Сайнноён хан, түшээт хан аймгийн 
нутгаар Өргөө хүрэх хамгийн дөт өвлийн замаар замнажээ.” 
Ар Монгол түүнд асар их хүндэтгэл үзүүлж, нутаг орны монгол 
ноёд,түшмэд тувт угтан уулзаж бараалхан, сүсэгтэн олон зам 
тосон мөргөж байжээ.Өртөө болгон дээр Далай лам тэдгээрийг 
хүлээн авч ерөөл тавьж байна. Хэмээн Долбежев бичээд, 
“Монголчууд түүнд маш их хэмжээний бэлэг барьж байна жишээ 
нь: Гэгээн лам түүнд 20 мянган лан мөнгө, 100 тэмээ өргөв” 
гэжээ.Одоо бол халхын нийслэл рүү хэдэн цөөхөн хүн биш, 
байнга өсөн нэмэгдэх их жингийн цуваа ойртож явжээ. Тэргүүн 
санваартны хөсөгт Хөхнуурын ах дүү хоёр ноён ч нийлсэн байв. 
Зөвхөн түвд, монгол, буриад ч биш, басхүү хятад хэл яриа ч 
сонсогдох болов. Өндөр дээд зочныг хүндлэн угтахаас гадна 
хэрхэн урагшлахыг нь хянах даалгавар аван Өргөөгөөс гарсан 
монгол ноёдыг хамгаалах нэрийдлээр нэг хятад офицер арван 
хоёр хятад цэрэг томилогдсон байжээ. Өргөөгийн манж амбаны 
мэндийг хүргэж ирсэн манж түшмэлд Далай лам хариу болгож, 
би уг нь Бээжин рүү гарсан боловч зам мэдэхгүйн харгайгаар 
Бээжинд их ойрхон байдаг Өргөөгийн зам руу орчихжээ. Тэнд 
хэсэг зуур байзнаж байгаад Бээжин рүү гарах хугацаагаа товлоно 
гэсэн байна гэж Долбежев мэдээлжээ.

ДА ХҮРЭЭ ӨРГӨӨД ДАЛАЙ ЛАМЫН МОРИЛСОН
ТУХАЙ МЭДЭЭЛЛҮҮД

1904 оны арван нэгдүгээр сарын 14-ний хүйтэн салхитай 
өдөр далай лам өргөө рүү орж ирлээ гэж монгол дах оросын 
Консул В.Ф.Люба мэдээлжээ. Өргөө хот хар өглөөгүүр хөл 
дээрээ босчихсон байлаа. Далай лам ердөө л арван модны 
цаана хоноглосныг бүгдээрээ мэдэж байв. Лам нар Далай 

ламыг хүлээн авах ёслолын үед хоёр эгнээ болон жагсан явж, 
дун,бүрээгээ үлээн, хонх дамраа дуугарган, арц, хүж уугиулан 
барьж явах ёстой байсан атал олны дунд хутгалдчихав. Далай 
ламын жуузыг лам нарын цувааны дунд өргөж явах ёстой 
байсан юм. Гэтэл Далай ламыг угтах өдөр бүх дацан, сургуульд 
хичээлээ хийх, сүм, хийдүүдэд ердийн хурал номоо хурах тухай 
хутагт өөрөө лүндэн буулгасан нь хэдэн хоногийн дараа л 
тодорхой болов. Далай лам Өргөөгийн Гандан хийдийн горлом 
дотор хутагтын даалгавраар түүнд зориулан тусгай лавринд 
залрав. Далай ламтай цуг Лхасаас Агваан Доржиевоос гадна 5 
том лам, үйлчилгээний 8 лам, замдаа авч гарсан гарын тийзийг 
нь хадгалагч хэлмэрч болон 30 бие хамгаалагч, Далай ламын 
өөрийнх нь хэлснээр Английн цэргийн экспедици Лхаст ойртон 
ирсэн тул Орост орогнохоор 1904 оны долдугаар сарын 13-
ны өдөр Лхасаас гарч замдаа саатсаар 4 сар илүү хугацаа 
өнгөрүүлжээ. 

БОГД ГЭГЭЭН НААНАА ХӨНДИЙ МАЯГТАЙ 
ЦААНАА ДЭЛГЭР УГТАВ

Хойд болон Гадаад Монголын ламын шажны сүм хийдийн 
тэргүүнээр Түвдээс тодорсон наймдугаар Жавзандамба 
хутагт 1870-1924 бээр арван гуравдугаар Далай ламаас найм 
ах байсан. ба Тэрбээр өөрийн буй   байдал нь Өргөөд ирсэн 
Дээрхийн гэгээнтний сэтгэлд нийцсэнгүй. Монголын богд 
холын бодолтой нэгэн тул тийм ч ойрхон байсангүй. Тэр үеийн 
Өргөөд очсон хүмүүс Монголын нийслэлд зэрэгцэн оршихоос 
аргагүйд хүрсэн хоёр тэргүүн санваартныг харьцуулахдаа Богд 
гэгээнийг арай тааруухнаар дурсжээ. Оросын буриад нарын 
төлөөлөгчдийг толгойлон очсон байгал нуур хавийн шарын 
шашинтнуудын тэргүүн бандид хамба Чойнзон Ерөөлтуев “Далай 
ламд бараалхан сүсэг бишрэлийн талаар хувийн сургаалыг 
нь сонсохдоо маш их юм мэддэг асар өндөр боловсролтой 
гүйцэгдэшгүй их ухаантай хүн гэдгийг нь ойлголоо. Харин 
Өргөөгийн хутагт маань л хуралдаа ч ховор ирдэг, бурхан номын 
үйлээ төдийлөн эрхэмлэдэггүй хамаг цагаа мөргөлчдийг хүлээн 
авахад л зориулдаг юм байна хэмээн консул Любад холыг бодож 

асууж шалгаахад нь ярьжээ. Далай лам бол нүүдлын шувуу 
жинхэнэ эзэн нь богд учраас тусгаар тогтнол ирээдүйн талаар 
ярих сөхөөгүй, улс төрч хүн биш гэдгийг харуулахын тухайд тэгж 
хар авахууулахгүй жишэж хэлсэн байдаг . Ф.И.Щербатской 1905 
оны өдрийн тэмдэглэлдээ бичин үлдээхдээ богдыг ард олноо 
мацаг бариулж цагаан хоол сараар идүүлж мах идүүлэхийг 
хорьдог гэж сайныг харлуулан бичсэн зүйл олон буй Далай 
ламыг монголд удаан байлгахгүйн тухай урьд хөршийн шахалт 
байв.

1905 оны нэгдүгээр сарын 13, Бээжин нууц зөвлөх Лессарын 
нууцлагдсан цахилгаан мэдээ: Хавар болж дулаармагц гурав, 
дөрөвдүгээр сард өөрийг нь Сининд буцаж очсон байхыг 
Хятадын засгийн газар шаардаад байгааг Доржиевоор 
дамжуулан Далай ламд хэллээ гэж Люба мэдэгдэв. Энэ 
шаардлагаас болоод Далай лам ихээхэн түгшүүрт орж, Сининий 
оронд Түвд рүүгээ буцах нь дээр гэж үзэж байгаа тул оросын 
Эзэн хааны засгийн газрын зөвлөлгөөг хүсэж байгаа аж. Өргөөд 
байх хугацааг нь сунгах талаар бид энд ямар нэг юм хийж 
чадахгүй байна.

Далай ламын Өргөөд байх хугацааг биеийг нь сайжиртал 
хойшлуулах тухай Бээжингийн албан ёсны шийдвэр тавдугаар 
сарын 17-нд Өргөөд ирсэн тул тавдугаар сарын 14-нд 
Петербургээс гарсан Покотиловыг хүлээх хугацаа байлаа.

Далай ламын Өргөөд байхдаа туулсан хүнд үе түүнийг 
Синин рүү “хүндэтгэлтэйгээр” цөлөх гэсэн Бээжингийн явуулгын 
эсрэг хэрхэн тэмцэж байсны тод гэрч юм. Эцсийн бүлэгт умар 
зүг рүү нэвтрэх гэсэн өөрийнх нь оролдлого бүтэхгүй гэдгийг 
Далай лам ойлгожээ. Өөрт нь бараалхах хүсэлт тавьсан ахмад 
П.К.Козловын талаар Оросын консултай ярилцах үедээ Далай 
лам нэрт аялагчийг Түвд рүү дагуулан явах хүсэлтэй байгаагаа 
илэрхийлж байсан аж.

АХМАД КОЗЛОВЫН ТАЛААР ЦУХАС ДУРЬДВАЛ

Нэрт аялагч маань “Монголоор явсан өдрийн тэмдэглэл”-
дээ 1905 оны дөрөвдүгээр сард гээд ийнхүү эхэлжээ. Оросын 
Цэргийн яамны сайд В.В.Сахаровоос ГЯЯ-ны сайд гүн 

В.Н.Ламздорфорд 1905 оны гуравдугаар сарын 26-нд илгээсэн 
албан бичигтээ Газар зүйн нийгэмлэгийн хүсэлтийг давхар 
уламжлаад, Өргөөд сууж байгаа Далай ламтай уулзуулахыг 
давхар уламжлаад, Өргөөд сууж байгаа Далай ламтай уулзуулах 
зорилгоор ахмад Козловыг томилж буйгаа мэдэгдэхийн сацуу 
Ахмад Козловыг Өргөө рүү томилж буй нь цэргийн зорилгод маш 
хэрэгтэй хэмээн дүгнэхийн зэрэгцээ түүний бүх зардлыг цэргийн 
яамнаас дааж байгаагаа цохон дурджээ.

Консул Люба тавдугаар сарын 5-нд нууц цахилгаанаар дахин 
лавлагаа хүсэхэд хүрэв. “Газар зүйн нийгэмлэгийн даалгавараас 
гадна ахмад Козлов Далай ламтай ямар хэргээр уулзах ёстой 
талаар дахин зааварлана уу” гэхэд үүний хариуд ГЯЯ-наас 
ирсэн цахилгаан дэндүү шулуун байжээ. Ахмад Козлов Далай 
ламтай биечлэн уулзсанаар Далай ламыг Түвдийнх нь талаархи 
шинжлэх ухааны мэдээллүүдээр хангах, манай зүгээс Түвд 
рүү цаашдаа ч явуулж байх шинжилгээний ангиудын жинхэнэ 
ач холбогдлыг ойлгуулах, эцэст нь Буддын шашинтнуудын 
тэргүүнтэй шууд харилцаа тогтоох замыг нээнэ. Далай ламыг 
Түвд рүүгээ буцах үед ахмад Козлов дагалдах болбоос Далай 
ламд тус дэм үзүүлэх, Далай ламд хятадууд хэрэг дээрээ хэрхэн 
хандаж байгааг мэдэж авах үүрэгтэй болно гэжээ.

МӨРГӨЛЧДИЙН ӨДРИЙН ТЭМДЭГЛЭЛЭЭС

Хорь орчим баганатай тэр сүм дотор хов хоосон, бурханы 
зураг ч байсангүй хойморт нь харагдах хэдэн хаалганы наана 
л нэг ширээ байжээ. Түүн дээр нь янз бүрийн өнгийн таван 
давхар олбог тавьсан байсан гэнэ. Далай ламын туслахууд 
бололтой хэдэн түвд хүн орж ирээд адис өгүүлэх бэлтгэлийг 
хангаж эхлэв. Хаалганы хажууд халхагар хөх даавуун дээлтэй, 
тогосын өд хатгасан малгайтай хятад цэргүүд зогсох нь зогсож, 
суух нь сууж байжээ. Дээлийнх нь энгэр дээрх дугуй цагаан 
дэвсгэр дээр хятад, монгол бичиг хадаатай байсан аж. Тэд 
гэнэт хөдөлгөөнд орж нэгэн эгнээ болон жагсахад бүрээ, 
бишгүүрийн дуу хадаад, буддачуудын амьд бурханыг оруулан 
ирэв. Хоёр талаасаа хүнээр сугадуулан жуузнаасаа буугаад 
зогсох нь агуу сайхан үзэгдэнэ. Далай лам шар дээл, шар хүрэм, 

хятад хийцийн дулаахан гутал өмсөж, шовгор оройтой монгол 
малгай асаасан байх агаад намхан нуруутай, хурц харцтай 
том хар нүдтэй, хатангир цагаан царайтай, ухаантай шинжийн 
нэг ч үрчлээсгүй мэлгэр духтай, шулуун товгор хамартай, хар 
үстэй, жирэвгэр сахалтай, эрүүн дороо ямар ч сахалгүй 30 
орчим насны хүн ажгуу. Бараа бологчид нь Далай ламыг өргөж 
сэнтийд нь залав. Дэргэд нь алтан хонх, очир тавиатай байлаа. 
Тэрбээр хонх дамар тачигнуулж зул, хүж мандаасныхаа дараа 
мөргөлчдөд ариун ус- рашаан хүртээж, ойрхон сууж байсан 
хүмүүсийг тэр рашаанаараа өөрөө шүршиж өгөв. Басхүү зэс 
бумбанд хийсэн рашаанаасаа хүмүүсийн зүүн алган дээр дусааж 
өгсөнд сүсэгтнүүд толгой, чих зэргээ норгон арчсан нь өвдөхөөс 
сэргийлэх дом ажээ. Дараа нь тэрбээр хүн бүрийг тагшаа 
гаргахыг (нүүдэлчид өөрийн аягыг заавал биедээ авч явдаг. Зох) 
сануулаад, тосонд өнхрүүлсэн замбайн гурилаар бөөрөнхийлсэн 
үрэлнүүд хийж өгсөн нь хэмжээгээрээ вандуйн үрнээс арай 
томхон байв. Тэгснээ ахиад л ариун рашаанаараа шүршиж 
өгөв. Араар сууж байсан хүмүүс босож Далай лам руу гараа 
тосон зүтгэлэхэд үүдэнд зогсож байсан хятад цэргүүд ухасхийн 
ирж, богинохон суран ташуураар ороолгож байлаа. Ийм зан үйл 
гүйцэтгэснийхээ дараа Далай лам зүүн гартаа хонх, очир хоёроо, 
баруун гартаа дамраа бариад, ном унших ерөөл тавьж эхэлсэн 
бөгөөд мөнөөхөн хонх, дамар хоёроо үе үе дуугаргана.

Ерөөл уншсаны дараа Далай лам сүсэгтнүүдэд өөр лүүгээ 
ойртох дохио өгсөн нь адис тавих гэсэн хэрэг байв. Тэгээд ар 
араасаа өөрт нь дөхөж очсон сүсэгтнүүдийн толгойд өнгө, өнгийн 
даавуу шуувуу үзүүрт нь уясан богинохон саваагаа хүргэж эхлэв. 
Тийн хориод хүнд адис тавиад байтал шадар түвдүүд нь бусад 
хүмүүсийг нь хөөн гаргаж эхлэв. Харин адис аваад Далай ламын 
сэнтийд ойрхон зогсож байсан хүмүүсийг Далай лам аяга гарга 
гэж хэлээд цайгаар дайлж үзэмтэй цагаан будаа хийж өгөв. 
Түүний дараа Түвдүүд хөөж гаргалаа. Мөн маргааш өдрийн хоёр 
цагт ирж Далай ламын хишиг гарын бэлэг аваарай гэв. Далай 
ламд бараалхсанаар гоц гойд ид шидийн зүйл хүлээж байсан 
Жапов ихэд сэтгэл дундуур бичжээ. Тэрбээр аавыг нь Далай лам 
баруун гараараа адислалсан гэсэн боловч өргөл барьцынхаа 
хэмжээг дурьдаагүй байна. Мөргөлчдийг Далай ламын ерөөлөөс 
гарахад олон ядуу хүмүүс шашны тэргүүнийг хүлээгээд зогсож 

байжээ. Далай ламыг мөн л жуузанд нь залан өргөөд гаргасан 
байна. Дээрхийн гэгээнтэн гартаа барьсан очир, үзүүрт нь 
янз бүрийн торгоны өөдөс уясан савх модоороо зүг бүр тийш 
дохиж олон мөргөлчид хий адис хүргэж байжээ. Хэтэрхий ядуу 
сүсэгтнүүд ч гэсэн 3-4 копейкны үнэтэй хямдхан хадгаа өргөх гэж 
тэмүүлж байсан агаад Далай лам ёслолоо дуусгаад өөрийнхөө 
буусан Шарилт ордон руу оджээ. Жапов ойртож очоод зургийг нь 
авах гэсэн боловч хамгаалагч нар нь түүний сурвалжлах онгодыг 
тэр дор нь дараад өгсөн аж. Жаповын тэмдэглэлээс.

ПЕТЕРБУРГИЙН ЭРДЭМТЭН ӨРГӨӨД БАЙСАН НЬ

Ф.И.Щербатской 1905 оны тавдугаар сарын 17-нд ирээд 
Өргөөд хоёр сар болж, Петербург уруу буцаж очсон хойноо 
“Өргөөд очсон тухай товч тайлангаа бичжээ. Щербатской 
Өргөөгийн зүүн хүрээнд тийн буугаад Дээрхийн гэгээнтэнтэй 
уулзах зөвшөөрлийг хүлээж байх завсраа Өргөөгийн амьдрал, 
сүм,хийдүүдийн уран барилгатай танилцахад хамаг цагаа 
зарцуулжээ. “Тэрбээр эхлээд консултай уулзаж, Богд гэгээнд 
бараалхах, сүм хийдүүдээр орж гэрэл зураг авах зөвшөөрөл 
авч өгөхийг гуйсан аж. Гэвч зургадугаар сарын 5-ны өдөр (энэ 
өдөр Троицын баярын өдөр таарлаа” гэж бичжээ. Дугана, 
дацангуудад өнөөг хүртэл гадны хүн оруулах, сүүдэр зураг 
авахыг хориглодог байсан боловч нэгэнт л консул ингэж хүсэж 
байгаа бол зөвшөөрөхөөс аргагүй гэж гэгээнтэн хариулжээ. 
Ингээд Буддын соёлыг судлаач эрдэмтэн маань. Зүүн хүрээн 
дэх сүм, дугана, дацангуудын ерөнхий зургийг шарын шажны 
уламжлалт байгууламжууд тойрог хэлбэрээр хүрээлэн буудгаар 
нь зурж авснаар л уг ажлаа хязгаарлажээ. Щербатской цааш 
нь долдугаар сарын 13-нд Дээрхийн гэгээнтэнтэй ээлжит 
удаагаа уулзсан талаараа бичээд Далай ламыг надтай улс 
төр шинжлэх ухааны нэн ялангуяа шинжлэх ухааны талын 
зөвлөгөө авч байхын тулд их ойрын харилцаатай байхыг хүсэж 
байгаа хэмээн Дылыков хэллээ. Дылыковтой уулзаад их өндөр 
сэтгэгдэлтэй гарсныхаа дараа би гэртээ хариад Далай ламтай 
уулзаж ярилцсанаа оройжингоо дахин сэргээн бодож сүүлдээ 
бүр зүрхний маань цохилт хурдсан толгой өвдөж эхлэв. Далай 

ламтай ойртон танилцах хамгийн аятайхан боломж энд Өргөөд 
л олдож байгаа юм. Лхастаа бол Дээрхийн гэгээнтэн ч, ойрын 
шадар хамбууд нь ч хүршгүй өндөрт байдаг. Далай ламын энэ 
хүсэлтээс өөр юм түүний сэтгэлийг хөдөлгөсөн эсэх талаар 
Щербатской юу ч дурдаагүй байна.

Дорнодын салбарын хуралдаан дээр япон судлаач Конрадын 
илтгэл тавьсан үеийг би санаж байна. Щербатской түүнээс 
Зөвлөлтийн ардчилал гэж юу яриад байгааг нь лавласан юм. 
Конрад хариуд нь энэ бол хүн бүр шүүмжлэх, сонгох, саналаа 
өгөхийг хэлнэ гэсэнд Щербатской эсэргүүцэж тэгэлгүй дээ 
тийм болохоор л ямар ч мангуу нь дуртай юмаа ярьж чадаж 
байгаа хэрэг. Энийг чинь ардчилал гэх үү гэж билээ. Поппегийн 
цааш бичсэнээр Щербатскойн хэлсэн үг бөмбөг тэсрэхтэй адил 
сонсогдож зүрх зоригоороо физиологч Павловтой л дүйхүйц энэ 
академичийг гарцаагүй баривчлана даа хэмээн хүн бүр эмээж 
байсан аж. Харин академич Щербатской аймшигт 1942 онд 
хорвоогийн жамаар тэнгэртээ хальжээ.

НАМДАГ ДЫЛЫКОВ

Бямба гаригийн 6-р сарын 4. Дылыков ирж Далай ламд 
зориулсан газрын зургийн орчуулга бэлэн болсон эсэхийг асуув. 
Түүний хэлснээр Далай лам Петербургээс 6 асуултын хариу 
хүлээж байгаа бөгөөд намар болохоор долоо найман сарын үеэр 
Түвд рүүгээ буцахаар Өргөөгөөс гарах аж. Замдаа Зүүнгарын 
нутагт түр буудаллаж тэмээ малаа идээшлүүлэх юм байна. 
Барадийныг Далай ламтай хамт Түвд рүү явуулахыг Дылыков 
зөвлөжээ. Нээрээ ч Барадийны аяллын амжилтын гол нөхцөл энэ 
бололтой. 

Ням гаригийн 6-р сарын 5. Илүү юм хүсээгүй болохоор 
Оросын одоогийн тавьж байгаа анхааралд Далай ламын сэтгэл 
ханамжтай байгаа гэж Дылыков хэллээ. Дылыков бас Лхас руу 
дагалдан гарах урилга Далай ламаас авснаа яриад өөр хэдэн 
буриадыг ч авч явж болно гэсэн. Тэгээд би Барадийн, Тундутов 
хоёрыг авч гарахаар шийдсэн харин та явах эсэхээ надад хэлнэ 
үү гэлээ.

Эрдэмтний бичсэнийг энд тайлбарлахын хэрэг огт байхгүй 

гагцхүү Дээрхийн гэгээнтний зүгээс өөр лүү нь ирдэг хэлмэрчид 
ямар их хүндтэй хандаж буйг нь анзаарахад л хангалттай. 
Щербатскойн ч, Козловын ч, тэр бүү хэл Жаповын тэмдэглэлд 
ч Дылыков хэллээ, Дылыков ирлээ, Дылыков зөвлөлөө гэх 
мэтийн үг оролцоогүй бичлэгүүд ховор үзэгддэг. Бардам харцтай, 
өндөр нуруутай, халхгар дээл өмсдөгийн улмаас улам ч ханхар 
харагддаг энэ буриад залуу гоц их сүлд хийморийг өөрөөсөө 
цацруулах мэт. Далай ламын зөвшөөрснөөр өргөөнийх нь гадаа 
ойр шадруудынх нь сүүдэр зургийг буулгасан Козлов ч түүнийг 
ийм л байдлаар дүрслэн үлдээжээ. Далай ламын ойр шадрынхан 
дотор түүнээс бусад нь түвдүүд байсан аж. Козловын нэрлэснээр 
“Бүхнийг чадагч Дылыков”-ыг орлох хүн байсангүй. Тэрбээр 
оросоос монгол руу, монголоос орос руу орчуулга хийхээс гадна 
мөргөлчдийг Далай ламд бараалхуулж, өргөл барьцыг нь ч 
бэлдэхэд оролцдог байжээ. Цүүгэл сумын дарга тэрбээр Өргөөд 
байхдаа нэг бус хүнд тусалж байжээ. Оросоос очсон олон 
чинээлэг мөргөлчид хэний ч орлошгүй нэр нөлөө бүхий түүнээс 
тусламж эрэн ханддаг байсан бололтой.

П.К.КОЗЛОВЫН ТЭМДЭГЛЭЛИЙН ДЭВТРЭЭС

Петр Кузьмич Козлов тийнхүү шинжилгээ, судалгааны ажилд 
нь хөрөнгө хаяж өгдөг цэргийн тагнуулчийн үүргийг гүйцэтгэхийн 
зэрэгцээ Төв азийн судлаачдын дотроос хамгийн алдартай нь 
болон хувирчээ. Азийн өргөн уудам нутгаар 25 жил аялахдаа 
тэрбээр судалгааны асар их ажил хийсэн юм. Дурдагдаж буй үйл 
явдлууд болж өнгөрснөөс хойш 25 жилийн дараа сүүлчийнхээ 
Монгол-Түвдийн шинжилгээний ангийг удирдан Монголд 
очих үеэрээ алдарт Ноён уулын малтлагыг хийсэн тэрбээр 
хээрийн тэмдэглэлийнхээ дэвтэрт “Би бол Төв Азийн байгалийн 
зүйрлэшгүй ихээр хайрладаг хүн. Бидний мөрөөдөл зорилго бол 
ойлгомжтой. Энэ орны байгаль хийгээд эртний дурсгалуудыг 
шинжлэн судлах Оросын хэдхэн аялагчид, тэдний биеэ хэрхэн 
авч яваа байдал үйл ажиллагаагаар хүний нутгийн оршин 
суугчид манай агуу их ард түмнийг дүгнүүлэх болно. Үүнийг цаг 
үргэлж санаж явууштай” хэмээн бичиж үлдээсэн байдаг. Энэ бол 
агуу их аялагчийн сүүлчийн гэрээслэл ч байсангүй тэрбээр өөрөө 

энэ зарчмыг насан туршдаа ягштал баримталдаг хүн байсан 
юм. Өргөөд очиж Далай ламтай уулзахаар 1905 онд аян замд 
гарахдаа ч хээрийн шинжилгээний ажил явуулах мөрөөдөлтэй, 
ажиглалт, хэмжилт, тэмдэглэл хийх, шувуу хатааж чихмэл хийх 
дадлага, чадвартай итгэлтэй туслагч нарыг сонгон дагуулсан 
байдаг.

П.К.Козловын өдрийн тэмдэглэл бол ямар ч цаг үед эргэн 
унших судлахад сонирхол бууршгүй тэргүүн зэрэглэлийн 
аялагчийн мэргэжлийн тэмдэглэл, аян замын бичлэгийн 
онцгой төрөл юм. П.К.Козлов 1905 оны тавдугаар сарын 24-
нд Өргөөд очиж түвдүүдтэй харилцаа тогтоосныхоо ачаар 
Далай лам хамгийн түрүүнд Покотиловыг хүлээн авах болно 
гэдгийг олж мэджээ. Бээжинд суух Оросын элчин төлөөлөгчөөр 
томилогдсон Покотилов Петербургээс Бээжин хүрэх замдаа 
Өргөөд түр буудаллаж Далай ламтай уулзах эзэн хааны тусгай 
даалгавартай байсан агаад Козловыг тэнд очиход замдаа явж 
байжээ. Далай лам Покотиловыг тавдугаар сарын 31-нд, харин 
Козловыг маргааш нь хүлээж авахаар төлөвлөснийг Козлов 
мэдээд захирагдах ёсны дагуу хүлээхээс аргагүйд хүрчээ. Тэгтэл 
ч тавдугаар сарын сүүлчийн өдөр болж Покотилов Өргөөд орж 
очив гэнэ. Козловын тэмдэглэлийн дэвтэрт “Элчин төлөөлөгч 
маань бүрэн ёслолын хувцсаа өмсөөд Далай лам руу бүх хятад 
дарга нарыг дагуулан, цэргийн хамгаалалттайгаар очив. Тэрбээр 
Манай эзэн хаан Түвдийн тэргүүнийг бүх зүрх сэтгэлээсээ 
ойлгож, боломжийнхоо хэрээр тус хүргэхийг хичээж байна гэж 
хэлээд энгэрийн цаг болон 30 том очир алмаасан шигтгээгээр 
хүрээлсэн эзэн хааны хөрөгтэй бөгжийг бэлэглэв гэсэн байна.

Маргааш нь 3 цаг болж байхад ахмад Козлов мөн л ёслолын 
хувцсаа бүрэн өмсөөд сүйх тэргэнд сууж хийдийн дэнжийг 
бүрхсэн мөргөлчдийн дундуур зүтгэлсээр Гандангийн хоёр, 
гурван хаалгаар дамжин Далай ламын өргөөнд оржээ. Хүрэн 
улаан орхимж, шар дээлтэй, мулзан толгойтой хүн харагдав. 
Тэгэхээр нь ширээ рүү дөхөж очоод Хиагтад Агваан Доржиев 
лхарамбын зөвлөсний дагуу “Доржиевын өгсөн хадгийг барьжээ. 
Далай лам ч хариуд нь нэгэн цэнхэр хадаг барьсныхаа дараа 
Өнгөрсөн удаад таныг Чамдуд байхад би шашны хэт шүтлэгтэй 
орныхоо ёс заншлын үүднээс нутагтаа урьж чадаагүй билээ. 
Харин энэ удаад би таныг урьж байна гэж хэлэхийг нь сонсоод 

ахмад Козлов асар их аз жаргалыг мэдэрчээ. Бидний яриаг 
“бүхнийг чадагч” Дылыков хэлмэрчилж Далай ламын хажууд 
хамба сойвон хоёр нь зогсож байлаа. Намайг гарахад Далай лам 
очир алмаасан ширээн дээр залсан Буддагийн дүрийг бэлэглэв. 
Түвдийн тэргүүнд бараалхах гэсэн ариун хүсэл маань биеллээ 
хэмээн Козлов бичжээ.

ДАЛАЙ ЛАМ ХӨРӨГ ЗУРАГ ЗУРУУЛАВ

Энэ зуны хоёр сарын турш би Өргөөд байхдаа Далай ламын 
бараа бологчидтой их л ойр дотно бололцлоо. Түвдийн тэргүүн 
бээр манай ажилтан Н.Я.Кожевниковт өөрийнхөө хөрөг зураг 
зурахыг, харин сууж байсан поврон хийгээд бараа бологчдынхоо 
гэрэл зургийг авахыг надад эелдгээр зөвшөөрөв. Эдгээр мөрүүд 
ХХ зууны эхэн үеийн хүмүүс гэрэл зураг хийгээд гар зургийн 
ялгааг мэдэхгүй байсныг илэрхийлж байгаа юм. Аялагчийн 
Өргөөгийн тэмдэглэлээс үзэхэд Түвдийн тэргүүн гэрэл зургаа 
авахуулахаас татгалзсан хэдий ч Н. Кожевниковт өөрийнхөө хоёр 
янзын зургийг харандаагаар зурахыг зөвшөөрсний үндсэн дээр 
уг зураач анхны тэр хоёр таталбараасаа харж байгаад яг л гэрэл 
зураг олшруулж байгаа мэт олон дахин хуулан зуржээ. Амьд 
бурхан Далай ламыг өмнөө суулгаж байгаад гэгээн дүрийг нь анх 
удаа цааснаа буулгах гайхалтай өндөр нэр хүндтэй тулгарсан 
Кожевников хөрөг зурганд нь бурханы шинж шингээхийг ихэд 
хичээсэн нь харагддаг. Далай ламын 1900 оны зун өмнөд Уй 
нутгийн хийдүүдээр анх удаа аялж явахдаа хүрч байсан бодоо 
өвчнөөс үлдсэн нүүрэн дээрхи батган нүхнүүдийг огт дүрслээгүй 
байна. Гэрийн нөхцөлд малгай өмсөөгүй, энгийн дээлтэй, 
нохойгоо эрхлүүлж байгаа байдлаар суугаад зуруулсан хоёр дахь 
зурган дээр нь ч анхаарал сарниулах хөндлөнгийн ямар ч зураас 
үл ажиглагдана. Кожевниковын харандаан дороос цааснаа 
тодорсон зураас бүрийг дэргэд нь байсан хүмүүс шүүн хэлэлцдэг 
байжээ. Зургадугаар сарын 18-наас эхлээд хоёр долоо хоног 
(гэхдээ өдөр бүхэл биш) хөргийг үргэлжлүүлэн зурж дуусгасны 
дараа Козлов дэвтэртээ бичсэн нь: “Далай ламынд очицгоолоо. 
Далай лам зурж дууссан зурагнуудыг харж байснаа нохойны 
сүүлийг дутуу зурсныг олж ажаад “Ямар ч юмыг дутуу хагас 

хийж болохгүй шүү дээ” гээд “Сүүлийг нь жаахан хажуу тийш нь 
эргүүлчихээч” хэмээн зөвлөв”.

Харин зураач нь тэр алдаагаа авчирсан цаасныхаа хэмжээг 
нарийн тооцсонгүй гэсэн бололтой. Терьер нохойныхоо сүүлний 
талаар зөвлөсний дараа Далай лам гэрийн нөхцөлд дахиад нэг 
хөрөг зуруулах хүсэлтээ илэрхийлжээ. Үүнээс үзэхэд тэрбээр 
Кожевниковын чадварт сэтгэл хангалуун байсан нь илэрхий 
агаад түвдүүд ч гэсэн Дээрхийн гэгээнтэнд зориулан 5 ширхэгийг 
сайд түшмэд нарт зориулан 3 ширхэгийг олшруулан өгөхийг 
гуйжээ. Тийм л учраас Козлов Миний ажилтан маш завгүй 
байлаа гэж бичсэн бололтой. Далай ламын хоёр янзын хөргийг 
тус бүр хичнээн удаа хувилж зурсныг одоо мэдэх аргагүй. Хоёр 
янзын хөрөг зураг бүтээсэн нь л чухал. Гэрийн нөхцөл дэхь 
эхнийхийг нь нугалсан хөлийнх нь дэргэд терьер нохойтой 
гартаа эрхи барьсан өмнөх ширээн дээрээ хөөрөг, мөнгөн эвэр, 
таглаатай бадар аяга тавьсан байдлаар зуржээ. Албан ёсны 
гэж болох хоёр дахь хувилбар дээр нь далай лам гэлүгваагийн 
урсгалыг үндэслэгч Зонховын дүртэй адилаар шовх оройтой 
малгай(үүнийг “ванша” гэнэ. Орч) асааж, шар торгон өмсгөл 
өмсөж, гараа нугалан суусан боловч өөрийнх нь ихэд хайрладаг 
бадар аяга нь байхгүй байна.

Нугалсан гар нь арай хэтэрхий нарийхан харгдаж буй нь өмнө 
нь суугч “Амьд бурхан”-ны өмнө Кожевников бантсан гэхээсээ 
илүү зураачийн хөрөг зураг бүтээх туршлага байхгүйгээс 
хамааралтай биз. Энэ зураг нь аливаа бурханы хөрөгтэй дөхөж 
очсон нь үнэн ч гэлээ зурсан хүн нь Түвдийн уран зургийн 
онцлогийг мэддэггүй Буддизмаас маш хол хүн гэдэг нь илэрхий 
харагдана.

Бурханы урлалын дэгийг сахиагүй болохоор уг хөрөг хөндий 
хоосон мэт болжээ. Иймээс жинхэнэ бурханч лам нар уг 
зургийн сүүлд нь гүйцээн зурсан байдаг. Бурханч лам нар тэр 
хөрөг дээрхи Далай ламын тэргүүн дээр Дармаагийн сургаал 
түгэн дэлгэрэхүйн билэгдэл үүлэн хээг дүрсэлсэн олон давхар 
хоргой эмжээртэй малгай хажууд нь тос, рашаан зэргийг хийдэг 
гүц нэмэн зуржээ. Гүцэнд нь ариун лянхуа цэцгийг билэгдэн 
орлуулсан хиймэл цэцэг, рашаан шүршиж зориулалттай 
диваажингийн тогос шувууны өднүүд дүрээстэй байна. Дээрхийн 
гэгээнтний заларсан олон давхар олбогнуудыг бүтээсэн торгон 

бүтээлэг дээр өнө бат оршихын билэгдэл Нацагдорж буюу Элдэв-
Очир, юндэн хасыг ч нэмэн зуржээ.

ЩЕРБАТСКОЙН ТЭМДЭГЛЭЛИЙН ДЭВТРИЙН 
СҮҮЛЧИЙН ХУУДАСНУУД

Нутаг буцах хугацаа нь ойртох тусам эрдэмтний маань 
тэмдэглэлийн дэвтрийн бичлэгүүд улам яаруу сандруу болсон 
байдаг. Сүүлд нь сэргээн саначихаж чадах биз гэснийх үү 
яриануудаа маш товчлон бичих болжээ. Тэмдэглэлийн дэвтэртээ 
бүгдийг багтаах цаг хугацаа бага болсон нь илт. Долдугаар 
сарын 13-нд Козлов, Кожевников хоёрыг ороод гарсны дараа 
Далай ламтай үдийн үед уулзсан талаархи тэмдэглэлийг нь 
эхлээд сонирхоцгооё. Өрөөнд нь орж очоод шар хадаг барьсанд 
Далай лам түүнийг нь гардаж аваад их л удаан ажиглан суужээ. 
Зочныг Далай ламын өмнө тавьсан сандал руу урин суулгаад 
нэг аяга байхуу цай хийж өгчээ. Далай лам түүнээс их эелдгээр 
бие тэнхээг нь лавлан асуусан гэнэ. Щербатской хэсэг зуур 
дуугүй сууснаа. Эзэн хаанд хаяглан явуулах захидлыг нь авч 
явж чадашгүй нь гэдгээ хэлээд, түүнийг эрхэм дээдэстэнд 
гардуулахын тулд Цэргийн яамны сайдад бүх зүйлийг 
танилцуулж, генералуудыг архидуулах хэрэгтэй болно. Гэтэл 
тэр бүхнээс өөрийгөө дэндүү хол байдаг хэмээн тайлбарлажээ. 
Академичийн үгийг Далай ламд сойвон нь намуухан дуугаар 
хэлмэрчилж өгч байсан бөгөөд эрдэмтэн маань Далай ламын 
өрөөнд жирийн нэг зочныг бодвол хамаагүй удаан суужээ.

Далай лам дуугүй болсноо өөрийг нь Өргөөд хэр удахыг 
асуусанд арваас илүү хонохгүй гэж хариулсан гэнэ. Тэгэхэд нь 
Далай лам орос эрдэмтнийг таван зүйл бүхий илгээлт орчуулж 
өгөхийг гуйгаад Өргөөд дахиад хэд хонохгүй юу гэж хүссэнээ улс 
төрийн ч бай, шинжлэх ухааны ч бай ойрын харилцаатай байхыг 
захиад хадаг, бурхан, лам дээл” гурвыг бэлэг болгон барьжээ.

Маргааш нь Дылыков Щербатскойд Далай ламын таван зүйл 
бүхий илгээлтийг авчирч орос руу орчуулах зүйл нь энэ гэж 
өгчээ. Тэрхүү илгээлтийн гол агуулга нь консулын газрын өгөөд 
байгаа горьдлогуудыг хангалтгүй гэж үзэж буйгаа илэрхийлээд 
хамгаалалтын баг гаргаж өгөхийг гуйсан байжээ. Щербатской 

түүнийг нь аваад улам сайн редакторлохын тулд Цыбыковынд 
очиж бий болсон нөхцлийг шүүн ярилцжээ. Далай ламын тэр 
удаагийн илгээлт нь япончуудтай хэлэлцээр хийж буй тухайгаа 
Далай ламын хэлснээс үүдсэн Оросын консуулын газрын 
цахилгаан мэдээнүүдийн хариу болохоор байсан юмсанж. 
Үүнийг ойлгож авсан Щербатской тэмдэглэлийнхээ дэвтэрт 
Манай КГБ овоо хөдөлж эхлэсэн юм байж, Покотилов, Люба 
ГЯЯ гурвын хооронд цахилгаан мэдээ тасрахгүй хөвж эхэлжээ. 
Тэрхүү цахилгаануудыг Далай ламд дамжуулан өгч, япончуудын 
зальт аргад автахгүй байхыг зөвлөсөн байв. Покотилов Цин цин 
вантай уулзаж Далай ламын Түвд рүүгээ буцах замын аюулгүй 
байдлыг хангах талаар ярилцжээ. Далай ламыг япончуудаас 
нуухын тулд аль болох хурдан нутаг буцахыг хятадууд шаардаад 
байгаа юм гэж тэмдэглэжээ. Далай лам Щербатскойд Орос улсад 
урьдын адилаар итгэж байна. Япон Орос хоёр эв найрамдалтай 
байвал Дорно дахины олон ард түмэнд их тус болохсон хэмээн 
онцлон хэлснээс гадна Өргөө, Бээжин, Лхас болон Д-д /ямар хот 
гэдэг нь тодорхойгүй зох/ өөрийн дөрвөн төлөөлөгчийг суулгах 
хүсэлтэй агаад тэдгээр нь шашин шүтлэг нэгт буриадууд байвал 
зүгээр, үгүй бол ямар ч үндэстэн байсан яахав” гэжээ. Тэрбээр 
мөн Түвд хүрэх замын аюулгүй гэдгийг итгүүлэх гээд байгаа 
консулын үгэнд итгэхгүй байна. Тийм болохоор аюулгүй байдлаа 
хангуулаагүй цагт замд гарахгүй, өөрөөр хэлбэл амь насыг 
минь бүрэн хамгаалахыг амлах, хамгаалалтын цэрэг гаргаж 
өгөх, зааварчлагч дагуулан явуулах хэрэгтэй гэлээ. Долдугаар 
сарын17-ны энэ өдөр Щербатской Далай ламтай салах ёс хийх 
учиртай байсан тул тийшээ очиж өрөөнд нь орвол Далай лам 
ихэд гуниглангуй, бодолд орсон шинжтэй байсан агаад яагаад 
замдаа гараагүйг нь асуужээ. Өртөөний морьдыг консулынхан 
Козловт нэг дэх өдөр харин надад гурав дахь өдрөөс нааш 
гаргаж өгч чадахгүй гэсэн хэмээн Щербатской хариулаад 
орчуулах ёстой таван зүйл бүхий илгээлтийг авсан тул энэ 
хооронд чадах чинээгээрээ туслахдаа баяртай байна гэжээ. 
Далай лам түүнд Доржиевт дамжуулах захидлыг гардуулаад 
миний бие төлөөлөгч тэр хүнд зохих зөвлөгөө өгөөрэй гэсэн 
байна.

ДАЛАЙ ЛАМ ӨРГӨӨГ ОРХИН ГАРЛАА

Далай лам Оросын засгийн газрын байгууллагууд, Петербург 
дэх цэргийн яам, газрууд, Монгол дахь Консулын газар, Бээжин 
дэх Элчин төлөөлөгчийн газрын хооронд ажлын уялдаа холбоо, 
нэгдэл нягтрал байхгүйд гүн харамсал илэрхийлэхээс аргагүйд 
хүрч, өөрийгөө бэрхшээлд учруулж, тодорхой бус байдалд 
оруулж буй ч гэлээ, зөвлөгөө авахын тулд хэнд бөгөөд хаашаа 
очихоо үл мэдэхийн эрхээр Оросын Консулын газарт дахин 
ханджээ. Тэрбээр ингэхдээ өөрийг нь хятадуудаас харилцаагаа 
бүрэн тасласан нөхцөлд Бээжингийн засгийн газар, Түвд хоёрын 
хооронд дахин ямар нэгэн харилцаа үүсэх болбол бидний 
хооронд зуучлах үүрэг аваач гэж Петербург дэх засгийн газраа 
хичээнгүйлэн гуйж өгнө үү гэсэн байна.

Буриад халимагууд түүнийг Орос руу ирээч гэж гуйж байгаа 
хэдий ч албан ёсны дээд байгууллагууд нь хятад, англичуудтай 
түнжин хагарахыг хүсэхгүй байгааг тэрбээр мэдэж байлаа. 
Тэрбээр бас хурдан нутагтаа оч гэсэн хятад амбангуудын 
шахалтан дор Өргөөд цаашдаа удаж болохгүйгээ ч мэдэж 
байлаа. Бээжин түүний
Лхасаас оргосноор шалтаглан Түвдийн тэргүүний эрх мэдлийг 
нь хураан авч, бууж өгөхийг шаардан харилцаагаа хурцатгаж 
эхэлсэн байв.

Ингээд тэрбээр Өргөөг орхин гарахаас аргагүйд хүрэв. Тэр ч 
байтугай, ямар ч харуусалгүйгээр гарч явахад бэлдэв. Нарлаг 
сайхан намрын өдрүүд налайж байсан ч удахгүй дахиад л 
тэсгим хүйтэн өвөл болох нь зайлшгүй тул ноднин өвөл хэрхэн 
зутарснаа мартсангүй... Дорнын орнууд дахь Британийн улс 
төрийн элчин төлөөлөгчөөр 1913-1935 онд ажиллаж байх үедээ 
Далай ламтай нэг бус удаа уулзаж байсан Чарльз Белл “Далай 
лам надад Өргөөгийн өвөл Лхасынхаас хамаагүй хүйтэн хэмээн 
байнга ярьдаг байлаа. Хэдийгээр тэрбээр тариачны хүнд хэцүү 
амьдралыг мэддэг ч гэлээ Лхасаас зүүн урагш оршдог дулаан 
уур амьсгалтай Такпо мужид төрсөн болохоор ихээхэн бээрүү хүн 
байв хэмээн дурсжээ.

Далай лам мөргөлчдийн өргөл барьцанд ирсэн адуу, хонин 
сүрэг болон бас бус эд хөрөнгөө дониртоо хариуцуулаад түүнийг 
Өргөөд үлдээжээ. Харин бүхэл бүтэн хөсөг тэрэгний цуваа болох 

их хөрөнгөнийхөө нэгээхэн хэсгийг нь аваад явахаар болсон 
байна. Хутагт, амбангууд, консул нь ч үл тоомсорлох энэ хотод 
тэрбээр хэнтэй ч уулзахыг хүсэлгүй, тэдгээрийн бах тавыг хангах 
мэт гэнэт л нэг өглөө Өргөөгөөс хөдлөхдөө хэзээ ч дахин эргэж 
ирэхгүй гэдгээ сайн мэдэж байжээ. Санамсаргүй яваад өгсөн нь ч 
бүхний сэтгэлд нийцсэн бололтой.

БАЗАР БАРАДЫНЫ ӨДРИЙН ТЭМДЭГЛЭЛЭЭС

Щербатскойн нэгэн адил Б.Барадын ч гэсэн аян замаас 
буцаж ирсэн хойноо аяллынхаа товч тайланг “Эзэн хааны Газар 
зүйн нийгэмлэгийн мэдээ”-д хэвлүүлсэн байх агаад өдрийн 
тэмдэглэлдээ тулгуурлан гоц гоц үйл явдлуудыг тухайлбал Далай 
ламын аман хөрөг зэргийг оруулжээ. Б.Барадийн аян замын 
тэмдэглэлээ аялагчдын сонгодог уламжлалын дагуу хөтлөсөн 
байдаг. Тухайлбал: Өргөөд ирэнгүүтээ байршлыг нь тодорхойлж, 
Гринвичээр дорнод уртрагийн 106057, хойд өргөргийн 47054-т, 
Туул голын баруун эрэгт оршдог, хойд талаас нь хотын дундуур 
Сэлбэ гол урсах агаад, энэ бол маш их бохирдсон ч гэсэн хүн 
амынх нь ундны гол эх булаг гэжээ. Нутгийн хүн амтай адил 
шашин шүтлэгтэй, хэл нэгтэй болохоор Щербатской, Козлов 
хоёрыг бодвол тэмдэглэл нь арай өөр өнцгөөс хөтлөгдсөнийг 
хэлэх нь зүйтэй. Түвд рүү мөргөлчний дүрээр явах даалгавар 
авсан тул Далай ламыг буцахад нь бараа бологчдынх нь 
бүрэлдэхүүнд орж аян замдаа гарах горьдлоготой байжээ. Гэвч 
тэрбээр Буддын шашны тэргүүнийг хэзээ буцахыг нь мэдэхгүй 
байснаас мөргөл үйлдэх гэж Монгол руу яарах олон буриад 
нарын адил сандарсангүй. Хамгийн гол нь түүнд Далай ламын яг 
хэзээ буцахыг нь л мэдэх хэрэгтэй байлаа. Ирээдүйн мөргөлчний 
урт холын аяндаа гарах өдрийг зурхайч лам есдүгээр сарын 9 гэж 
зааж өгчээ. Эрдэмтэн- аялагч маань ч дагасан байна.

1906 оны гуравдугаар сарын эхээр Барадийн Түвдийн 
Лавран хийд рүү ганцаараа явах болсноо ойлгож, аян замынхаа 
дэвтэрт “Вангийн хүрээнд өвөлжсөн Далай лам ба Түвдүүд” 
хэмээх нэртэй тусгай бүлэг нээн үзэж харсан болгоноо нэг 
мөр болгон бичсэн байдаг. Бүлгийнхээ эхний хэсгийг тэргүүн 
санваартанд зориулснаас гадна хамгийн онцгой мэдээллүүдийг 

нь түүндээ багтаажэээ. Тухайлбал: Далай лам Вангийн хүрээнд 
байхдаа их энгийн байдаг байлаа. Тэрч байтугай, даанч нууцлаг 
Бодаалин ордонд өөрийг нь түгжсэн ордны хорионоос салж аян 
замын энгийн амьдрал үзээд ихэд сэтгэл хангалуун байгаа мэт 
санагдав. Гучин насныхаа ид цэцэглэлтэн дээр яваа тэрбээр 
туулан өнгөрсөн сэтгэл зүйн донсолгоог ч мартан ихэд хөгжүүн 
болсон мэт байлаа.

Агуу их Босуулын Монголд байх үеийн материалыг цуглуулж 
байх хугацаандаа би архивт хадгалагдаж байгаа дэвтрүүдийг нь 
байн, байн сөхөн харахдаа буриад эрдэмтний гярхай ажиглалт, 
оновчтой дүрслэл, шохоорхсон мэт асуултын баян тансагт үхтлээ 
дуралдаг байлаа. Түүний дэвтрүүд тэргүүн санваартны эргэн 
тойрны өргөөд байх үеийн улс төрийн тэвчээрүүдийн халуун 
тогоонд дуртайяа харайгаад орчихсон Ф.И. Щербатскойгийнхоос 
эрс ялгарч, Вангийн хүрээнд дэх амьдарлых нь гадаад өнгийг 
олж харж үлдээсэнээрээ гайхалтай чухал хэрэглэгдэхүүн болсныг 
эцэст нь тэмдэглэе.

ДЭД ХУРАНДАА ХИТРОВО

Урьд өмнө нь “Тэнгэрийн орон”-доо сууж байхдаа хүршгүй 
алсад байсан Дээрхийн гэгээнтэнд бараалхаж адис хүртсэн 
талын нүүдэлчид шарын шашныг түгээн дэлгэрүүлэх, эх нутагтаа 
бүхнийг чадагч Буддын сургаалийг дагасан эрдэмтэй лам нарыг 
олноор бий болгох, дацан, хийдүүдээ олшруулах зөвлөмж аваад 
буцдаг байлаа. Мөргөлчдийн өргөл барьцаар том сүм босгоё 
гэсэн саналыг Өргөөгийн эзэн Богд гэгээнд оруулсанд Тэргүүн 
санваартан бээр Богдоос ямар ч хариу авч чадсангүй, өөрөө 
ч тийм сүм босгож амжсангүй, гэхдээ л Далай лам Буриадын 
болоод Халимагийн хээр талд оюун санааны төвүүд босгох 
ажилд нь тус хүргэж чаджээ. Оросын харъяат, Орос орноор ямар 
ч саадгүй зорчин явах эрх бүхий үнэмлэхтэй Агваан Доржиев 
Далай ламын Буриад, Халимагт явуулах гэгээрлийн бодлогын 
нэр төртэй түгээгч болсон юм. Өөрт нь мөргөхөөр Өргөөд ирж 
байсан халимагуудад Далай лам Малодербетийн хошуунд 
шашин номын төв байгуулах ерөөл тавьжээ. Оросын Цагдаагийн 
удирдах газарт Астраханийн амбан захирагчийн мэдээлснийг 

үзвэл тэр хошууны Нугараа хэмээх сууринд тус хязгаар дахь 
цорын ганц Цанид чойрын дацан 1903 он хүртэл нууцаар хурал 
ном хурж байсан боловч, үндсийг нь тавьсан лам-Базаа багш 
хэмээх нэрээр олонд хүндлэгдсэн Базаа Мөнхөджуевыг таалал 
төгссөнөөс хойш үйл ажиллагаа нь тасраад хоёр жил өнгөрсөн 
байжээ.

1892-1893 онд Лхас руу очиж мөргөл хийгээд ирсэн тэр ламтан 
нэгэн том бүтээлээ үлдээснийг нь сүүлд А.М.Позднеев орчуулж 
“Бага Дөрвөдийн Базаа багшийн Түвд рүү зорчсон тэмдэглэл” 
хэмээх нэрийн дор хэвлүүлсэн /Санкт-Петербург,1897/ байдаг. 
Базаа багш эх орондоо эргэж ирээд засгийн зөвшөөрөлгүйгээр 
цанидын ном үзэх сургууль байгуулсан боловч, нирваан дүрийг 
үзүүлснээс нь хойш тийнхүү чимээ тасарсан ажгуу.

Оросын ГЯЯ-ны шашны хэрэг эрхлэх газрын архивт Агваан 
Доржиевын үйл ажиллагааны тухай ч “Буриадуудын хөдөлгөөн 
хэмээх нэртэй бие даасан материалууд байдгийн дотор Халимаг 
дахь шашны сургуулийг байгуулсан түүх ч бас байдаг.Агваан 
Доржиев Далай ламаас Халимагийн хээр талд шашин номын 
дээд дамжаа нээх даалгавар авч, 1905 оны хавар Амт-Бургаст 
хэмээх сууринд ямар нэгэн зөвшөөрөлгүйгээр Цанид чойрын 
сургууль байгуулсан байна. Уг сургууль нь анх Тундутовын 
байшинд нээгдэж, дараа нь Нугараагаас зөөсөн лам нарын суух 
35 жижиг байр угсарч, мөн Агваан Доржиевын хувь хөрөнгөөр 
өргөтгөл хийжээ.

Бас тэндээ хурлын дацан, талхны газар, хоолны газар болон 
туслах аж ахуйн бусад байруудыг ч барьж амжсан байна. Шашны 
сургууль байгуулахад байшингаа суллаж өгсөн Давид Цэнджав 
Тундутов гэгч бол Оросын Төрийн анхдугаар думын гишүүн агаад 
Далай лам түүний Буддын шашны өмнө байгуулсан гавъяаг 
нь үнэлж угсаа залгамжлах гүнгийн зэрэг, Оросын эзэн хааны 
гүнгийн хэргэм олгох талаар Эзэн хаанд Өргөх бичиг илгээсэнд 
ёсоор болгосон байдаг. Агваан Доржиевт шашны сургууль 
байгуулахад үзүүлсэн түүний туслалцааг дээр дурдсан баримтад 
бичсэнээр “маш үнэтэй” хэмээн үнэлжээ. Агваан Доржиев бээр 
ингэж л бага зэргийн сааталтай, бас хажуугаар нь хартаастай ч 
гэсэн Далай ламын адислал ерөөлийн оролцоотойгоор Оросын 
бөглүү хязгаарыг сэрээхийн төлөө зүтгэж соёлын үрийг тарьж 
явжээ.

Монголоос гадуур ялангуяа Сибирт юу болж байгаа талаар 
Далай лам хангалттай мэдээлэл олж авдаг байжээ. Орос орон 
ердөө хажууханд нь Агваан Доржиев Лхарамбатай найдвартай 
холбоотой байлаа. Гагцхүү Оросын хилийг гарч чадахгүй, ер 
нь л яг олзлогдогч лугаа адил хаашаа ч явах эрх үгүй байсан 
юм. Эргэн тойрных нь амьдрал нэг маягаар үргэлжлэвч, далд 
бас нэг амьдрал баймуй. Дээрхийн гэгээнтэн бээр гал морин 
жилийн /нарны тооллоор 1906 оны/ хаврын тэргүүн сартай 
Вангийн хүрээнд золгожээ. Үүнээс өмнө Европын шинэ жилийг 
тохиолдуулан Цагаан хаанд бэлэг болгон хувийнхаа тамгыг 
дарсан захидал илгээсэн байлаа. “Шинэ жилийн баярыг 
тохиолдуулан хүндэтгэлийн илэрхийлэл болгож алд цагаан 
хадаг, алтаар үйлдсэн ариун судар, Бурхан багшийн цутгамал 
дүр, таван хэсэг өнгөт даавуу, мөн нэгэн тохой өргөнтэй хоёр 
хэсэг даавуу илгээж буйг минь хүлээн авна уу. Түвдийн асуудлыг 
ямар ч хамаагүй замаар хамгийн ашигтайгаар зохицуулж өгөхийг 
дахин хүсвэй. Хадаг хийгээд бэлгийн зүйлийг модон могой 
жилийн арван сарын 25-ны билэг дэмбэрэл дүүрэн өдөр Халхаас 
илгээвэй гэснийг нь хөөж үзвэл 1905 оны 12-р сарын 25-ны 
өдөр бололтой. Ийнхүү Далай лам Зонхов багшийнхаа “монлам 
чонма” шинэ жил гармагц уншдаг их залбирлын ерөөл. Энэ үеэр 
Майдарын том дүрийг барин хотыг бүхэлд нь тойрдог аж хэмээх 
ариун буяны ерөөлийг Лхасаас алсад хоёр дахь удаагаа уншихад 
хүрвэй. Лхасын “Монлам”-д 50-иас 1000 лам цуглардаг байсан 
бөгөөд Вангийн хүрээнд ч гэс эн мөн л их баяр болж, хошууны 
хийдийн эргэн тойрны хөндийг газар бүрээс цугласан мөргөлчид 
дүүргэсэн байжээ. Амьдрал өөрийнхөө л хэмээр урсаж буй нь 
тэр.

Гэвч далд нэгэн амьдрал буцалсаар л авай. Петербургт ирсэн 
нэгэн мэдээлэлд “Далай лам бүх монгол үндэстнүүдийн de fac-
to эзэн боллоо. Одоо бүх Халхыг Хятадаас тусгаарлаж Орост 
нэгтгэх тухай яриа болж байна. Япон улс Монголыг асар их 
сонирхож, болж буй үйл явдлуудыг маш анхааралтай ажиглаж 
байна гэсэн байх агаад дээд талд нь хэн нэгэн хүний “Үүнд 
эргэлзэх зүйл алга” гэсэн цохолт байх аж.

Нууц зөвлөх Я.П.Шишмарев 1907 оны 10-р сарын 20-нд 
явуулсан нууц захидалдаа “Дээрхийн гэгээнтнийг Монголын 
нийслэлээс гарч явсны дараа хятад амбан Ян-Чжи Өргөөгийн 



129

Ялгуугсан эрхт Далай лам нарын намтар,цадиг

хутагттай ойртон дотносож, түүний зуучлалаар Өргөөгийн 
бүрэн эрхт захирагч боллоо. Тэр л амбаны явуулгаар Өргөө 
рүү урсах хятадуудын цуваа эрс нэмэгдэв. Худалдаа наймааны 
гуравны хоёрыг атгандаа оруулсан хятадуудын оролцоо урьд 
үзэгдээгүйгээр нэмэгдэж, бараа таваарт нь улс орон живэх 
дээрээ тулав. Монголд сууж байсан Оросын хуучин консул 
нутаг орноор явах үедээ Бээжингийн засгийн газар хүн, хүчээ 
хаа сайгүй маш их эрчтэйгээр зузаатгаж буйг өөрийн нүдээр 
харжээ. Орос-Японы дайны үед ч, түүний дараа ч япончууд хятад 
худалдаачдын дүрээр монгол нутгаар хөндлөн гулд хэсэх болов. 
Тэд Өвөр монголоос цэргийн хувцас хийх ноос ихээр худалдан 
авч байлаа. Энэ нь Австралиас тээвэрлэхээс хамаагүй хямд 
тусаж байсан. Хурандаа Болховитиновын 1906 оны 9-р сарын 
12-нд явуулсан мэдээнд” Япончууд хонины ноосноос гадна 
монголчуудад зориулан бэлтгэсэн дөрвөлжин цайг их хэмжээгээр 
худалдан авч, оронд нь Монголд буу,зэвсэг нийлүүлж эхлэв.
сумыг ч бас заавал дагалдуулах нь ойлгомжтой.Оюун санааны 
бэлтгэл хийхийн тулд япончууд бас хятад, монгол хэл дээр сонин 
гаргаж байгаа нь бүх Алс Дорнод Монголыг сэрээхэд чиглэгдэж 
байна.

Энэ завсар Бээжин, Токио, Харбин, Петербург, Өргөөгийн 
улс төрийн хүрээнийхэн Агуу их Босуулын өвөлжөөд буцах 
замдаа орох бэлтгэл ажлаа хангаж байсан Монголын баруун 
хойд хошууны үйл явдал хэрхэн өрнөхийг нэн анхааран 
ажиглаж байжээ.Нэгэн цагт дуулдахтай үгүйтэй байсан орон 
нутгийн утсан харилцааны шугам гэнэт идэвхитэй амьсгалж, 
нууцлагдсан цахилгаан мэдээнүүдийг байн, байн дамжуулах 
болов. Оросын ГЯЯ-ны Халх Монголыг хариуцсан газрын бичиг 
хэргийн дансанд тэндхийн нууц ажиллагаанд зориулсан асар 
их мөнгөний тоо хэмжээ жирэлзэж эхлэв. Жишээ болгож тэр 
үед Заяын хүрээнд оччихоод байсан Далай лам руу Бээжингийн 
төлөөлөгчдийн ирсэн тухай Жанжин штабын даргад мэдээлсэн 
цахилгаанд юу дурдагдсаныг ишлэн үзүүлье. “Нууц” Петербургт 
байгаа хамба Доржиевоос Далай ламд 6-р сарын 10-нд илгээсэн 
мэдээг Добдонов гэгч хүн Заяын хүрээнээс дамжуулсныг хувийн 
хэлбэрээр хуулбарлан авав.хууль бус,албан бус нууцаар гэсэн үг 
бичсэн байв..

Дээрхийн гэгээнтэний Халхаас гарч явах нь нэгэнт тодорхой 

болсон тэр цаг үед Далай ламын ойр шадрын бараа бологч 
Оросын харъяат нарыг зайлуулах шаардлагатай болсон нь 
тодорч эхлэв. Орос-Монголын хилийн ойролцоо байгаа Далай 
ламд мөргөхөөр очиж буй Оросын сүсэгтнүүдэд Дылыков л 
хэлмэрч болж байсан нь ойлгомжтой. Гэтэл Агуу их босуулын 
очих болсон Гүмбэнд тэр одоо юугаа хийх юм бэ? Түүнд Далай 
ламын бараа бологчдыг үгүй ядахнаа жирийн мөргөлчний 
дүрээр дагалдан явахыг Агваан Доржиев Далай ламын нэрийн 
өмнөөс зөвшөөрч энд чинь замын зардал гээд байх юмгүй шүү 
дээ” гэж дамжуулсан байдаг. Гэвч Бээжин дэх элч төлөөлөгч 
Покотилов Тэргүүн санваартны хүсэлтэд шууд татгалзсан хариу 
өгөхийн оронд өөрийнхөө саналаар, хувийн гачигдлаар Байгал 
хавийн нутаг руугаа буцах аргыг сонгохыг Дылыковт зааж өгсөөр 
байжээ.Хэрвээ Далай лам Дылыковын оронд өөр тохиромжтой 
хүн олж өгөхийг гуйх аваас бид тийм хүн олдохгүй байна гэдгээр 
далимдуулж болох юм” гэж тэрбээр үзэж байжээ.

Ийм зөвлөгөөг Покотилов Өргөөгийн консулын газарт 6-р 
сарын 24-нд явуулсан бол Дылыковыг “хувийн ажил төрлөө 
зохицуулах шаардлагатай болсны улмаас” Байгалын өвөр нутаг 
руугаа гаргасан, түүнийхээ дараа ердийн мөргөлчний дүрээр 
Далай ламын хойноос Гүмбэн рүү явах болно гэж Любагийн 
мэдээлснийг Покотилов ГЯЯ-ндаа 6-р сарын 30-ны өдөр 
дамжуулжээ.”Ингэснээр Дылыковыг Далай ламын дэргэдийн 
албан тушаалаас чөлөөлөх аятай боломж гарлаа гэж Покотилов 
бичжээ.

Чин үнэнч тагнуулаа алдана гэдэг хайран байсан ч гэсэн 
Дылыков өөрөө л Далай ламын хятадуудад талтай ойр 
шадарынханд сэжиг төрүүлчихсэн болохоор өөр арга байсангүй. 
Дээрхийн гэгээнтэн Монголын хил хязгаараас гараад явчихсан 
байсан ч гэсэн Доржиев түүний араас Дылыковыг явуулахыг 
оролдсоор л байжээ. 1906 оны 12-р сарын 2-нд Петербург руу 
ГЯЯ-ны сайдын нэр дээр явуулсан бичгээрээ Агваан Доржиев 
“Далай ламын Монголд байх нэг жил хагас гаруй хугацаанд 
байнга дэргэд нь байсан харь ястан ахлагч Намдаг Дылыков 
хэрвээ Оросын консул татгалзахгүй бол ойрын өдрүүдийн аль 
нэгэнд Өргөөгөөр дайрч Дээрхийн гэгээнтний дэргэд очихоор 
Гүмбэн рүү гарна гэж надад мэдээллээ.Түүнийг араасаа 
очихыг Далай лам ч нэг бус удаа гуйсан юм. Ер нь Гүмбэн рүү 

явуулахаар бэлтгэгдэж буй ГЯЯ-ны түшмэл Бат Рабданов Далай 
ламыг тайвшруулах ажилд богино хугацаанд бэлтгэгдэж чадахгүй 
нь илэрхий тул түүний оронд Дылыковыг энгийн мөргөлчний 
дүрээр явах зөвшөөрөл олгоно уу.

Таны албат, Далай ламын дэргэдийн цанид хамба Агваан 
Доржиев” хэмжээн гуйжээ. Агваан Доржиевын хүсэлтийн 
талаар ГЯЯ Бээжин дэх элч төлөөлөгчдөө мэдээлсэнд нууц 
цахилгаанаар ирсэн хариу нь Дылыков өөрийг нь байнга 
сэжиглэдэг хятадын талыг баримтлагч лам нарын мэдээллээс 
айж, ийм шалтгаанаар энгийн мөргөлчний дүрээр Далай ламын 
бараа бологчдын бүрэлдэхүүнд орон явах боломжгүйгээ 
илэрхийлэхийн зэрэгцээ, энэ талаар Доржиевт ч бас мэдэгдэнэ 
үү гэснийг Өргөө дэх Консулын хамгаалалтын дарга мэдэгдлээ.

Энэ талаар нь ч Доржиевт мэдэгдсэнд Доржиев 1906 оны 12-р 
сарын 9-нд ГЯЯ-нд хандаж, Өргөөд байгаа ноён Галсановоос 
Далай ламын араас очиж чадах эсэхийг нь цахилгаан утсаар 
асуулгаж, хэрвээ чадахгүй гэвэл өөрийнхөө хэлмэрч Добдоновыг 
Дээрхийн гэгээнтэн рүү илгээнэ гэдгээ мэдэгджээ.

Тэргүүн санваартны хэлмэрчээр очих хүнийг ингэж олон 
талаас нь шаргуугаар шалгаруулан сонгох болсон нь яаж 
төгссөнийг дахиад хоёр нууц цахилгаанаас тодруулъя. Өргөөд 
байгаа Галсанов “Далай ламын араас очих, хэлмэрчээр байх 
хугацаанд зардал мөнгийг хэн хариуцахыг асуулгаж, урьд 
нь Дылыковт тохиолдсон таарамжгүй явдлыг жишээ болгон, 
түвдүүдээс хамааралгүй байхыг хүсэж байгаагаа дурдсаныг 
Покотилов ГЯЯ-ндаа дамжуулжээ. Хариуд нь Петербургээс 
Бээжин рүү Покотилов мэдэгдсэн нь: Доржиевын хэлмэрч 
Добдонов нь одоохондоо ямар нэгэн ажил үүрэггүй байгаа учир 
Далай ламтай явж болно. Тэгээд Оросын зүгээс Далай ламтай 
ямар нэгэн нууц харилцаа байгаа гэдэг сэжиглэл төрүүлэхгүй 
байхыг даалгасан байсан аж.Таны урьд нь явуулсан №652 
дугаарын цахилгаан утсанд дурдагдсан Тэргүүн санваартны 
зүгээс Түвдийн албанд Бадамжапов, Бямбаев, Добдонов, 
Галсанов нарыг үлдээгээч гэсэн хүсэлтийг хайхрахгүй орхиж 
болохгүй тул Далай ламд үүнээс зайлсхийсэн хариу өгөх нь 
биднийг тохиолдлын алдаанд хүргэж магадгүй учир дээр нэр 
дурдсан хүмүүс хийгээд Далай ламын хоорондын харилцааг 
шууд таслах арга хэмжээ авахыг танаас хүсье гэсэн байна.

Түүнээс тав хоногийн дараа элч төлөөлөгч маань дээрхи 
тушаалыг хэрхэн биелүүлснээ илтгэжээ. “Эдүгээ Бээжинд өвчтэй 
байгаа Бадамжаповт Далай ламтай цаашдаа харилцахгүй байхыг 
эдгэрэнгүүт нь тушаах болно. Энэ хэрэгт хэрэггүй болсон бусад 
буриад нарт ийм даалгаврыг Байгалын чанадын мужийн цэргийн 
захирагчаар дамжуулан өгөх нь зүйтэй, яагаад гэвэл Бямбаев 
Хиагтын хилийн албанд ажилладаг, Галсанов, Добдонов хоёр 
төрсөн нутаг Дээд Үүдийн хошуундаа байгаа гэсэн мэдээ авлаа” 
гэж дээд газартаа мэдэгдсэн Покотилов өөрөө ч гэсэн Тэргүүн 
санваартны янз бүрийн үүрэг бүхий түвд элчүүдтэй цаашид 
уулзахаасаа зайлсхийхийг амласан байна.Ийм чиглэлийг Өргөөд 
байгаа Кузьминскийд ч өгчээ.

Далай ламын тагнуулууд болсон буриадуудыг ийнхүү нэг, 
нэгээр нь замаасаа зайлуулсан байна. Гэвч тэд 1906 оны 10-р 
сарын дундуур Дээд Үүд хотод бүгд цугларсан бөгөөд тэр 
уулзалтанд лхарамба Доржиев, Байгалын буриадуудын хамба 
лам Ч.Ерөөлтуев ч очсон байдаг.Уг зөвлөлдөөнөөр Хорийн 
буриад Тогмитовыг Далай лам руу илгээх шийдвэр гаргаж,хилийн 
албаны Бямбаев түүнд Хиагтаас Вангийн хүрээ хүрэхэд нь 
туслах,тэнд Далай ламын үнэнч анд Ханд ван хүлээн аваад хүйт 
орохоос өмнө Далай ламруу хүргэх болжээ.

Далай ламын эх нутгаасаа сайн дураараа зугадан гарсан 
гашуун хувь заяаг хөнгөвчлөхийн тулд Агваан Доржиев гайхалтай 
ховор тохиолдох их хүлээлтийн тэсвэр тэвчээр гаргаж байгааг 
Оросын дипломатчид ойлгож байсан буй заа. Хэдийгээр 
Далай лам Монголын хил хязгаарыг орхин гарсан ч гэлээ, 
олон чиглэлийн үйл хэргийг нь хариуцдаг байсан мэдээлэгч 
наргүйгээрээ их л уйтгарлан хэцүүдсэн нь мэдээж.

Далай ламыг нүд цавчилгүй хайрлан хамгаалж байсан 
Оросын Консулын газар түүнийг Өргөөгөөс хөдөлснийх нь 
дараа арай эрх чөлөөтэй амьсгалахаар болж байтал Тэргүүн 
санваартантай холбоотой явдал дахиад л босоод иржээ. 
Консулын газрыг хариуцан үлдсэн ахлах нарийн бичгийн дарга 
М.Н. Кузвминский нэг өдөр дараах агуулга бүхий цахилгаан утас 
хүлээн авах нь тэр. “Манжуурын армийн арын албаны дарга 
энэ оны аравдугаар сард Далай ламд мөргөхөөр очиж байгаа 
Жирэмийн чуулганы хэсэг монголчуудад туслалцаа үзүүлэхийг 
хүсч байна. Мөргөлчдийн төлөөлөгчдийг хилийн харуулын 

албаны дэд хурандаа Хитрово дагалдан яваа болно” гэх мэдээ 
ирэв.

Аравдугаар сарын 15-нд Хиагтаас шууд Вангийн хүрээ рүү 
гарна гэдгээ дэд хурандаа Хитрово цахилгаан утсаар мэдэгджээ. 
Кузьминский 10-р сарын 11-нд Петербург руу цахилгаан явуулж 
тэдний Хиагтаас гарахыг үгүй ядахнаа Далай лам руу орос 
хамгаалалт очсон хойно ч юм уу эсвэл Дайчин вангийн хүрээ 
лүү Консулын газрын төлөөлөгч очих хүртэл хойшлуулахыг ГЯЯ-
наасаа гуйсан байна. Эцсийн бүлэгт дэд хурандаа Хитровод 
нутаг буцахыг тушаасан жанжин штабын цахилгаан 10-р 
сарын 14-нд очсон тул мөргөлчдийн төлөөлөгчид түүнгүйгээр 
Монголын хилийг алхаж, дэд хурандаа Хиагтад үлдсэн байна. 
Дэд хурандаа Хитрово Хиагтаас дээд удирдлагадаа явуулсан 
цахилгаандаа энэтхэгийн хилийн комиссар өнөөдөр вангийн 
хүрээнээс Дылыковын илгээсэн цахилгааныг хүлээн авчээ. 
Тэрбээр уг цахилгаанаа Петербургт суугаа Доржиевт явуулж 
өгөөч гэсэн байна. Хятадын засгийн газраас Далай ламд 
хандаж байгаа хандлага сүүлийн үед ихээхэн доромж өнгөтэй 
болсноос үзвэл түүнд хүч хэрэглэж магадгүй гэсэн таамаглал 
хийж болохоор байна. Өргөөгийн амбан Бээжингээс авсан 
Эзэн хааныхаа зарлигийг үндэслэн, Далай ламд Түвд рүүгээ 
яаралтай гарахыг бүдүүлэг үгсээр даалгажээ. Түүнээс гадна 
найдвартай хоёр түшмэлийг Далай ламыг харгалзуулан явуулах 
зуур замдаа саатуулахгүйгээр өртөөний замаар замнахыг 
даалгасан байгаа ажээ. Өргөөгийн амбан бас Далай ламыг 
монголын хилээс яаралтай гаргахыг Ханд чин ванд даалгаад, 
тушаалыг эс дагаваас хатуугаар шийтгэхээр заналхийлжээ. 
Түүнчилэн А.Д. Хитровогийн мэдээлснээр, “Жирэмийн чуулганы 
хэсэг монголчууд Дээрхийн гэгээнтнийг хошуунд нь залрахыг 
гуйх зорилгоор явж буйн зэрэгцээ Засагт ван Удай өөрөөс нь 
(Хитровогоос) хамгаалалт гуйсан аж. Дэд хурандаа Хитрово бас 
өөрийн зүгээс хийсэн тайлбартаа 1905 онд Далай ламд амар 
амгалангийн захиа явуулсны минь хариуд надад ариун зангиа 
өгсөн билээ” гэжээ.

ДАЛАЙ ЛАМ, АГВААНДОРЖИЕВ НАРЫН УУЛЗАЛТ

Урьд өмнө нь “Тэнгэрийн орон”-доо сууж байхдаа хүршгүй 
алсад байсан Дээрхийн гэгээнтэнд бараалхаж адис хүртсэн 
талын нүүдэлчид шарын шашныг түгээн дэлгэрүүлэх,эх нутагтаа 
бүхнийг чадагч Буддын сургаалыг дагасан эрдэмтэй лам нарыг 
олноор бий болгох, дацан, хийдүүдээ олшруулах зөвлөмж аваад 
буцдаг байлаа. Мөргөлчдийн өргөл барьцаар том сүм босгоё 
гэсэн саналыг Өргөөгийн эзэн Богд гэгээнд оруулсанд Тэргүүн 
санваартан бээр Богдоос ямар ч хариу авч чадсангүй, өөрөө 
ч тийм сүм босгож амжсангүй, гэхдээ л Далай лам Буриадын 
болоод Халимагийн хээр талд оюун санааны төвүүд босгох 
ажилд нь тус хүргэж чаджээ. Оросын харъяат, Орос орноор ямар 
ч саадгүй зорчин явах эрх бүхий үнэмлэхтэй Агваан Доржиев 
Далай ламын Буриад, Халимагт явуулах гэгээрлийн бодлогын 
нэр төртэй түгээгч болсон юм. Өөрт нь мөргөхөөр Өргөөд ирж 
байсан халимагуудад Далай лам Малодербетийн хошуунд 
шашин номын төв байгуулах ерөөл тавьжээ. Оросын Цагдаагийн 
удирдах газарт Астраханийн амбан захирагчийн мэдээлснийг 
үзвэл тэр хошууны Нугараа хэмээх сууринд тус хязгаар дахь 
цорын ганц Цанид чойрын дацан 1903 он хүртэл нууцаар хурал 
ном хурж байсан боловч, үндсийг нь тавьсан лам-Базаа багш 
хэмээх нэрээр олонд хүндлэгдсэн Базаа Мөнхөджуевыг таалал 
төгссөнөөс хойш үйл ажиллагаа нь тасраад хоёр жил өнгөрсөн 
байжээ.

1892-1893 онд Лхас руу очиж мөргөл хийгээд ирсэн тэр 
ламтан нэгэн том бүтээлээ үлдээснийг нь сүүлд А.М.Позднеев 
орчуулж “Бага Дөрвөдийн Базаа багшийн Түвд рүү зорчсон 
тэмдэглэл” хэмээх нэрийн дор хэвлүүлсэн /Санкт-Петербург,1897/ 
байдаг. Базаа багш эх орондоо эргэж ирээд засгийн 
зөвшөөрөлгүйгээр цанидын ном үзэх сургууль байгуулсан 
боловч, нирваан дүрийг үзүүлснээс нь хойш тийнхүү чимээ 
тасарсан ажгуу.

Оросын ГЯЯ-ны шашны хэрэг эрхлэх газрын архивт Агваан 
Доржиевын үйл ажиллагааны тухай ч “Буриадуудын хөдөлгөөн 
хэмээх нэртэй бие даасан материалууд байдгийн дотор Халимаг 
дахь шашны сургуулийг байгуулсан түүх ч бас байдаг. Агваан 
Доржиев Далай ламаас Халимагийн хээр талд шашин номын 

дээд дамжаа нээх даалгавар авч, 1905 оны хавар Амт-Бургаст 
хэмээх сууринд ямар нэгэн зөвшөөрөлгүйгээр Цанид чойрын 
сургууль байгуулсан байна. Уг сургууль нь анх Тундутовын 
байшинд нээгдэж, дараа нь Нугараагаас зөөсөн лам нарын суух 
35 жижиг байр угсарч, мөн Агваан Доржиевын хувь хөрөнгөөр 
өргөтгөл хийжээ.

Бас тэндээ хурлын дацан, талхны газар, хоолны газар болон 
туслах аж ахуйн бусад байруудыг ч барьж амжсан байна.Шашны 
сургууль байгуулахад байшингаа суллаж өгсөн Давид Цэнджав 
Тундутов гэгч бол Оросын Төрийн анхдугаар думын гишүүн агаад 
Далай лам түүний Буддын шашны өмнө байгуулсан гавъяаг 
нь үнэлж угсаа залгамжлах гүнгийн зэрэг, Оросын эзэн хааны 
гүнгийн хэргэм олгох талаар Эзэн хаанд Өргөх бичиг илгээсэнд 
ёсоор болгосон байдаг. Агваан Доржиевт шашны сургууль 
байгуулахад үзүүлсэн түүний туслалцааг дээр дурдсан баримтад 
бичсэнээр “маш үнэтэй” хэмээн үнэлжээ. Агваан Доржиев бээр 
ингэж л бага зэргийн сааталтай, бас хажуугаар нь хартаастай ч 
гэсэн Далай ламын адислал ерөөлийн оролцоотойгоор Оросын 
бөглүү хязгаарыг сэрээхийн төлөө зүтгэж соёлын үрийг тарьж 
явжээ.

Монголоос гадуур, ялангуяа Сибирт юу болж байгаа талаар 
Далай лам хангалттай мэдээлэл олж авдаг байжээ. Орос орон 
ердөө хажууханд нь, Агваан Доржиев лхарамбатай найдвартай 
холбоотой байлаа.Гагцхүү Оросын хилийг гарч чадахгүй, ер 
нь л яг олзлогдогч лугаа адил хаашаа ч явах эрх үгүй байсан 
юм. Эргэн тойрных нь амьдрал нэг маягаар үргэлжлэвч, далд 
бас нэг амьдрал баймуй. Дээрхийн гэгээнтэн бээр гал морин 
жилийн /нарны тооллоор 1906 оны/ хаврын тэргүүн сартай 
Вангийн хүрээнд золгожээ. Үүнээс өмнө Европын шинэ жилийг 
тохиолдуулан Цагаан хаанд бэлэг болгон хувийнхаа тамгыг 
дарсан захидал илгээсэн байлаа. “Шинэ жилийн баярыг 
тохиолдуулан хүндэтгэлийн илэрхийлэл болгож алд цагаан 
хадаг, алтаар үйлдсэн ариун судар, Бурхан багшийн цутгамал 
дүр,таван хэсэг өнгөт даавуу, мөн нэгэн тохой өргөнтэй хоёр 
хэсэг даавуу илгээж буйг минь хүлээн авна уу. Түвдийн асуудлыг 
ямар ч хамаагүй замаар хамгийн ашигтайгаар зохицуулж өгөхийг 
дахин хүсвэй. Хадаг хийгээд бэлгийн зүйлийг модон могой 
жилийн арван сарын 25-ны билэг дэмбэрэл дүүрэн өдөр Халхаас 

илгээвэй гэснийг нь хөөж үзвэл 1905 оны 12-р сарын 25-ны 
өдөр бололтой. Ийнхүү Далай лам Зонхов багшийнхаа “монлам 
чонма” шинэ жил гармагц уншдаг их залбирлын ерөөл. Энэ үеэр 
Майдарын том дүрийг барин хотыг бүхэлд нь тойрдог аж. хэмээх 
ариун буяны ерөөлийг Лхасаас алсад хоёр дахь удаагаа уншихад 
хүрвэй. Лхасын “Монлам”-д 50-иас 1000 лам цуглардаг байсан 
бөгөөд Вангийн хүрээнд ч гэс эн мөн л их баяр болж, хошууны 
хийдийн эргэн тойрны хөндийг газар бүрээс цугласан мөргөлчид 
дүүргэсэн байжээ. Амьдрал өөрийнхөө л хэмээр урсаж буй нь 
тэр.

Гэвч далд нэгэн амьдрал буцалсаар л авай. Петербургт 
ирсэн нэгэн мэдээлэлд “Далай лам бүх монгол үндэстнүүдийн 
а!е ^ас!о эзэн боллоо. Одоо бүх Халхыг Хятадаас тусгаарлаж 
Орост нэгтгэх тухай яриа болж байна. Япон улс Монголыг асар 
их сонирхож, болж буй үйл явдлуудыг маш анхааралтай ажиглаж 
байна гэсэн байх агаад дээд талд нь хэн нэгэн хүний “Үүнд 
эргэлзэх зүйл алга” гэсэн цохолт байх аж.

Нууц зөвлөх Я.П.Шишмарев 1907 оны 10-р сарын 20-нд 
явуулсан нууц захидалдаа “Дээрхийн гэгээнтнийг Монголын 
нийслэлээс гарч явсны дараа хятад амбан Ян-Чжи Өргөөгийн 
хутагттай ойртон дотносож, түүний зуучлалаар Өргөөгийн 
бүрэн эрхт захирагч боллоо. Тэр л амбаны явуулгаар Өргөө 
рүү урсах хятадуудын цуваа эрс нэмэгдэв. Худалдаа наймааны 
гуравны хоёрыг атгандаа оруулсан хятадуудын оролцоо урьд 
үзэгдээгүйгээр нэмэгдэж, бараа таваарт нь улс орон живэх 
дээрээ тулав. Монголд сууж байсан Оросын хуучин консул 
нутаг орноор явах үедээ Бээжингийн засгийн газар хүн хүчээ 
хаа сайгүй маш их эрчтэйгээр зузаатгаж буйг өөрийн нүдээр 
харжээ. Орос-Японы дайны үед ч, түүний дараа ч япончууд хятад 
худалдаачдын дүрээр монгол нутгаар хөндлөн гулд хэсэх болов. 
Тэд Өвөр монголоос цэргийн хувцас хийх ноос ихээр худалдан 
авч байлаа. Энэ нь Австралиас тээвэрлэхээс хамаагүй хямд 
тусаж байсан. Хурандаа Болховитиновын 1906 оны 9-р сарын 
12-нд явуулсан мэдээнд” Япончууд хонины ноосноос гадна 
монголчуудад зориулан бэлтгэсэн дөрвөлжин цайг их хэмжээгээр 
худалдан авч, оронд нь Монголд буу, зэвсэг нийлүүлж эхлэв.
сумыг ч бас заавал дагалдуулах нь ойлгомжтой. Оюун санааны 
бэлтгэл хийхийн тулд япончууд бас хятад, монгол хэл дээр сонин 

гаргаж байгаа нь бүх Алс Дорнод Монголыг сэрээхэд чиглэгдэж 
байна.

Энэ завсар Бээжин, Токио, Харбин, Петербург, Өргөөгийн 
улс төрийн хүрээнийхэн Агуу их Босуулын өвөлжөөд буцах 
замдаа орох бэлтгэл ажлаа хангаж байсан Монголын баруун 
хойд хошууны үйл явдал хэрхэн өрнөхийг нэн анхааран 
ажиглаж байжээ. Нэгэн цагт дуулдахтай үгүйтэй байсан орон 
нутгийн утсан харилцааны шугам гэнэт идэвхитэй амьсгалж, 
нууцлагдсан цахилгаан мэдээнүүдийг байн, байн дамжуулах 
болов. Оросын ГЯЯ-ны Халх Монголыг хариуцсан газрын бичиг 
хэргийн дансанд тэндхийн нууц ажиллагаанд зориулсан асар 
их мөнгөний тоо хэмжээ жирэлзэж эхлэв. Жишээ болгож тэр 
үед Заяын хүрээнд оччихоод байсан Далай лам руу Бээжингийн 
төлөөлөгчдийн ирсэн тухай Жанжин штабын даргад мэдээлсэн 
цахилгаанд юу дурдагдсаныг ишлэн үзүүлье. “Нууц” Петербургт 
байгаа хамба Доржиевоос Далай ламд 6-р сарын 10-нд илгээсэн 
мэдээг Добдонов гэгч хүн Заяын хүрээнээс дамжуулсныг хувийн 
хэлбэрээр хуулбарлан авав. Хууль бус, албан бус нууцаар гэсэн 
үг бичсэн байв..

Дээрхийн гэгээнтний Халхаас гарч явах нь нэгэнт тодорхой 
болсон тэр цаг үед Далай ламын ойр шадрын бараа бологч 
Оросын харъяат нарыг зайлуулах шаардлагатай болсон нь 
тодорч эхлэв. Орос-Монголын хилийн ойролцоо байгаа Далай 
ламд мөргөхөөр очиж буй Оросын сүсэгтнүүдэд Дылыков л 
хэлмэрч болж байсан нь ойлгомжтой.Гэтэл Агуу их Босуулын 
очих болсон Гүмбэнд тэр одоо юугаа хийх юм бэ? Түүнд Далай 
ламын бараа бологчдыг үгүй ядахнаа жирийн мөргөлчний дүрээр 
дагалдан явахыг Агваан Доржиев Далай ламын нэрийн өмнөөс 
зөвшөөрч энд чинь замын зардал гээд байх юмгүй шүү дээ” гэж 
дамжуулсан байдаг.Гэвч Бээжин дэх элч төлөөлөгч Покотилов 
Тэргүүн санваартны хүсэлтэд шууд татгалзсан хариу өгөхийн 
оронд өөрийнхөө саналаар, хувийн гачигдлаар Байгал хавийн 
нутаг руугаа буцах аргыг сонгохыг Дылыковт зааж өгсөөр байжээ.
Хэрвээ Далай лам Дылыковын оронд өөр тохиромжтой хүн 
олж өгөхийг гуйх аваас бид тийм хүн олдохгүй байна гэдгээр 
далимдуулж болох юм” гэж тэрбээр үзэж байжээ.

Ийм зөвлөгөөг Покотилов Өргөөгийн консулын газарт 6-р 
сарын 24-нд явуулсан бол Дылыковыг “хувийн ажил төрлөө 

зохицуулах шаардлагатай болсны улмаас” Байгалын өвөр нутаг 
руугаа гаргасан, түүнийхээ дараа ердийн мөргөлчний дүрээр 
Далай ламын хойноос Гүмбэн рүү явах болно гэж Любагийн 
мэдээлснийг Покотилов ГЯЯ-ндаа 6-р сарын 30-ны өдөр 
дамжуулжээ.”Ингэснээр Дылыковыг Далай ламын дэргэдийн 
албан тушаалаас чөлөөлөх аятай боломж гарлаа гэж Покотилов 
бичжээ.

Чин үнэнч тагнуулаа алдана гэдэг хайран байсан ч гэсэн 
Дылыков өөрөө л Далай ламын хятадуудад талтай ойр 
шадарынханд сэжиг төрүүлчихсэн болохоор өөр арга байсангүй. 
Дээрхийн гэгээнтэн Монголын хил хязгаараас гараад явчихсан 
байсан ч гэсэн Доржиев түүний араас Дылыковыг явуулахыг 
оролдсоор л байжээ. 1906 оны 12-р сарын 2-нд Петербург руу 
ГЯЯ-ны сайдын нэр дээр явуулсан бичгээрээ Агваан Доржиев 
“Далай ламын Монголд байх нэг жил хагас гаруй хугацаанд 
байнга дэргэд нь байсан харь ястан ахлагч Намдаг Дылыков 
хэрвээ Оросын консул татгалзахгүй бол ойрын өдрүүдийн аль 
нэгэнд Өргөөгөөр дайрч Дээрхийн гэгээнтний дэргэд очихоор 
Гүмбэн рүү гарна гэж надад мэдээллээ.Түүнийг араасаа 
очихыг Далай лам ч нэг бус удаа гуйсан юм. Ер нь Гүмбэн рүү 
явуулахаар бэлтгэгдэж буй ГЯЯ-ны түшмэл Бат Рабданов Далай 
ламыг тайвшруулах ажилд богино хугацаанд бэлтгэгдэж чадахгүй 
нь илэрхий тул түүний оронд Дылыковыг энгийн мөргөлчний 
дүрээр явах зөвшөөрөл олгоно уу.

Таны албат, Далай ламын дэргэдийн цанид хамба Агваан 
Доржиев” хэмжээн гуйжээ. Агваан Доржиевын хүсэлтийн 
талаар ГЯЯ Бээжин дэх элч төлөөлөгчдөө мэдээлсэнд нууц 
цахилгаанаар ирсэн хариу нь Дылыков өөрийг нь байнга 
сэжиглэдэг хятадын талыг баримтлагч лам нарын мэдээллээс 
айж, ийм шалтгаанаар энгийн мөргөлчний дүрээр Далай ламын 
бараа бологчдын бүрэлдэхүүнд орон явах боломжгүйгээ 
илэрхийлэхийн зэрэгцээ, энэ талаар Доржиевт ч бас мэдэгдэнэ 
үү гэснийг Өргөө дэх Консулын хамгаалалтын дарга мэдэгдлээ.

Энэ талаар нь ч Доржиевт мэдэгдсэнд Доржиев 1906 оны 12-р 
сарын 9-нд ГЯЯ-нд хандаж, Өргөөд байгаа ноён Галсановоос 
Далай ламын араас очиж чадах эсэхийг нь цахилгаан утсаар 
асуулгаж, хэрвээ чадахгүй гэвэл өөрийнхөө хэлмэрч Добдоновыг 
Дээрхийн гэгээнтэн рүү илгээнэ гэдгээ мэдэгджээ.

Тэргүүн санваартны хэлмэрчээр очих хүнийг ингэж олон 
талаас нь шаргуугаар шалгаруулан сонгох болсон нь яаж 
төгссөнийг дахиад хоёр нууц цахилгаанаас тодруулъя. Өргөөд 
байгаа Галсанов “Далай ламын араас очих, хэлмэрчээр байх 
хугацаанд зардал мөнгийг хэн хариуцахыг асуулгаж, урьд 
нь Дылыковт тохиолдсон таарамжгүй явдлыг жишээ болгон, 
түвдүүдээс хамааралгүй байхыг хүсэж байгаагаа дурдсаныг 
Покотилов ГЯЯ-ндаа дамжуулжээ. Хариуд нь Петербургээс 
Бээжин рүү Покотилов мэдэгдсэн нь: Доржиевын хэлмэрч 
Добдонов нь одоохондоо ямар нэгэн ажил үүрэггүй байгаа учир 
Далай ламтай явж болно. Тэгээд Оросын зүгээс Далай ламтай 
ямар нэгэн нууц харилцаа байгаа гэдэг сэжиглэл төрүүлэхгүй 
байхыг даалгасан байсан аж. Таны урьд нь явуулсан №652 
дугаарын цахилгаан утсанд дурдагдсан Тэргүүн санваартны 
зүгээс Түвдийн албанд Бадамжапов, Бямбаев, Добдонов, 
Галсанов нарыг үлдээгээч гэсэн хүсэлтийг хайхрахгүй орхиж 
болохгүй тул Далай ламд үүнээс зайлсхийсэн хариу өгөх нь 
биднийг тохиолдлын алдаанд хүргэж магадгүй учир дээр нэр 
дурдсан хүмүүс хийгээд Далай ламын хоорондын харилцааг 
шууд таслах арга хэмжээ авахыг танаас хүсье гэсэн байна.

Түүнээс тав хоногийн дараа элч төлөөлөгч маань дээрхи 
тушаалыг хэрхэн биелүүлснээ илтгэжээ. Эдүгээ Бээжинд өвчтэй 
байгаа Бадамжаповт Далай ламтай цаашдаа харилцахгүй байхыг 
эдгэрэнгүүт нь тушаах болно. Энэ хэрэгт хэрэггүй болсон бусад 
буриад нарт ийм даалгаврыг Байгалын чанадын мужийн цэргийн 
захирагчаар дамжуулан өгөх нь зүйтэй, яагаад гэвэл Бямбаев 
Хиагтын хилийн албанд ажилладаг, Галсанов, Добдонов хоёр 
төрсөн нутаг Дээд Үүдийн хошуундаа байгаа гэсэн мэдээ авлаа. 
гэж дээд газартаа мэдэгдсэн Покотилов өөрөө ч гэсэн Тэргүүн 
санваартны янз бүрийн үүрэг бүхий түвд элчүүдтэй цаашид 
уулзахаасаа зайлсхийхийг амласан байна. Ийм чиглэлийг Өргөөд 
байгаа Кузьминскийд ч өгчээ.

Далай ламын тагнуулууд болсон буриадуудыг ийнхүү нэг 
нэгээр нь замаасаа зайлуулсан байна. Гэвч тэднүүс 1906 оны 
10-р сарын дундуур Дээд Үүд хотод бүгд цугларсан бөгөөд тэр 
уулзалтанд Лхарамба Доржиев, Байгалын буриадуудын хамба 
лам Ч.Ерөөлтуев ч очсон байдаг. Уг зөвлөлдөөнөөр Хорийн 
буриад Тогмитовыг Далай лам руу илгээх шийдвэр гаргаж,хилийн 

албаны Бямбаев түүнд Хиагтаас Вангийн хүрээ хүрэхэд нь 
туслах тэнд Далай ламын үнэнч анд Ханд ван хүлээн аваад хүйт 
орохоос өмнө Далай лам руу хүргэх болжээ.

Далай ламын эх нутгаасаа сайн дураараа зугадан гарсан 
гашуун хувь заяаг хөнгөвчлөхийн тулд Агваан Доржиев гайхалтай 
ховор тохиолдох их хүлээлтийн тэсвэр тэвчээр гаргаж байгааг 
Оросын дипломатчид ойлгож байсан буй заа. Хэдийгээр 
Далай лам Монголын хил хязгаарыг орхин гарсан ч гэлээ, 
олон чиглэлийн үйл хэргийг нь хариуцдаг байсан мэдээлэгч 
наргүйгээрээ их л уйтгарлан хэцүүдсэн нь мэдээж.

ДАЛАЙ ЛАМ БУЦАХЫНХАА ӨМНӨ МОНГОЛЫН 
АРИУН ГАЗРУУДААР ОРЖЭЭ.

Харин одоо Тэргүүн санваартан бээр Монголоос гарч явах 
бэлтгэлээ хангаж эхэлсэн Вангийн хүрээ рүү эргэн очицгооё. 
Манжийн хаан хийгээд бэлэвсэн хатан хааны бэлгийг авч 
бээжингээс очсон хоёр хятад түшмэл тэд бээр 1906 оны 4-р 
сарын 9-нөөр огноолсон захидлыг Далай ламд барьжээ.

Тэрхүү захидалдаа Манжийн хаан “Манай ордны Бодь-су, Да-
шоу нэрт хоёр түшмэл Тэргүүн санваартны хүсэл зорилго хийгээд 
Лхас руугаа буцах замд нь тохиолдож болох элдэв хүндрэлийн 
талаар газар дээр нь тодорхой мэдэж авах даалгавартайгаар 
илгээгдвэй. Энэ илгээгдсэн түшмэлүүд аливаа хүндрэлийг засан 
арилгаж, газар нутгийн нөхцөлд таацуулан буух, суух орон 
байрыг бэлдүүлэх болмуй” хэмээн бичсэн байжээ. Манжийн 
хааны уг бичиг захидалын орчуулга эдүгээ Оросын Гадаад 
харилцааны архивт консул В.Ф.Любагийн “Энэ хоёр хятад 
түшмэл Халх даяар жинхэнэ шалган байцаах ажил явууллаа” 
гэсэн мэдээллийн хамт хадгалагдаж байна. Дашрамд дурдахад 
Манжийн хааны тэр хоёр түшмэл япон хувцастай мөн тэр зүгийн 
буутай 2 офицер, 30 цэргээр хамгаалуулсан байжээ. Хятадуудад 
үл итгэхийн эрхээр Далай лам орос хамгаалалтын тухай хүсэлтээ 
дахин сэргээв. Урт удаан аян замд гарахынхаа өмнө Бээжин рүү 
ч бэлэг сэлттэй хариу төлөөлөгч илгээхээ мартсангүй.

Гэвч Далай ламд Халхаас гарч явахынхаа өмнө монголчуудын 
ариун газруудаар орох бодол төрж, алдарт эрдэмтэн Зая бандид 

хутагтын /1599-1662/ хувилгаан дүрийн ордлон суудаг ламын 
шажны шүтээн хийдүүдийн нэг Заяын хүрээ рүү олон бараа 
бологчдоо дагуулан гарсан байна.

Далай лам бээр тэндхийн шар ордонд гурван долоо хонох 
агаад тэр хугацаанд нь ямар гээчийн зүсэн бүрийн хүмүүс 
очоогүй гэх вэ? Тэдний дунд нутгийн хүн амын урьд нь хэзээ 
ч нүдэндээ олж үзээгүй япон гэх хувцастай, буу зэвсэгтэй 
цэргүүдээр хамгаалуулсан Бээжингийн түшмэлүүд ч явж л байж. 
Ойр хавийн ардууд тэр чигээрээ Далай ламын үйлчилгээнд 
дайчлагдаж, нүүдэлчин ардууд бүхэл бүтэн гэр бүлээрээ мөргөж 
адис авахаар цувцгааж байсан агаад Сайнноён хан аймгийн бага 
насны хутагтыг ч залран ирэхэд Далай лам хамгийн хүндтэй 
сүмд оруулан адис жанлав хүртээжээ. Далай лам Заяын хүрээг 
1906 оны долдугаар сарын 5-нд орхин гарчээ. Өргөөгөөс тийшээ 
томилогдон очсон Кузьминский ерөнхий консулдаа бичсэн 
тайлан илтгэлдээ “Далай ламыг үдэх ёслолын ажиллагаанд 
зориулж, цам, наадам зохион байгуулан, холын аяндаа унах 
гайхалтай сайхан морьдыг олноор нь бэлэг болгон барилаа” 
гэсэн байдаг.

Далай лам Лхасдаа арван нэгдүгээр сард хүйт орохоос өмнө 
хүрэхийг яарч байгааг консул Люба “Өргөөгөөс ачаа бараа нь 
нэгэнт гарчихсан болохоор Сайнноён ханыд нэг сараас илүү 
болохгүй бололтой.” хэмээн ГЯЯ-ндаа мэдээлсэн байна. Тиймээс 
Лхас руугаа буцахыг жаахан азнахыг зөвлөсөн” захидлыг хүргэж 
өгөхийг Кузьминскийд даалгасан аж. Заяын хүрээнээс Сайн ноён 
ханы өргөө рүү явах замдаа Далай лам Халх Монголын анхны 
Буддын хийдийн үндсэн суурь Эрдэнэ зуугаар оржээ. “Эрдэнийн 
эрхи” хэмээх эртний судар бичигт “Абтай сайн хаан 1577 онд 
3-р Далай ламтай уулзаж Буддын шашинд орох зөвлөгөө 
авснаасаа хойш найман жилийн дараа Өгөөдэй хааны өргөөний 
суурин дээр /өөрөөр хэлбэл, Монголын Эзэнт гүрний дэлхийд 
алдаршсан нийслэл Хорхорумын суурин дээр/ нэгэн хийд 
босгосон нь Эрдэнэ зуу болой” гэсэн байдаг.

Монголчуудын хамгийн ариун газарт очих нь Далай ламын 
хувьд гүн гүнзгий утга агуулгатай байлаа. Тэрбээр өөрийг нь 
орогнох газар олгосон ард түмний цадиг түүхийг асар ихээр 
хүндэлж, ламын шашныг шүтдэг хоёр ард түмний харилцааны 
шинэ хуудсыг нээж байлаа.



142

Ялгуугсан эрхт Далай лам нарын намтар,цадиг

Ингээд Далай лам Халхын дөрвөн ханы нэг-Сайнноён ханы 
өргөөнд ирэх нь тэр. 1911 онд тусгаар тогтнолоо зарласан 
автономит Монголын анхны ерөнхий сайдын өргөөнд Монголын 
ихэс дээдсийн дотроос өндөр дээд ёс суртахуун, гоц ухаанаараа 
онцгойрон ялгарч байсан тэр хүн 1906 оны долдугаар сарын 8-нд 
орд өргөөнд нь заларсан Буддын шашны тэргүүн санваартны 
айлчлалын ач холбогдлыг маш сайн ойлгож байлаа. Ийм өндөр 
дээд хүнд үзүүлэх ёстой монголчуудын зочломтгой зан гэдэг 
ямар байх ёстойг ч тэрбээр Богд гэгээнтэнтэй адил огоорсонгүй. 
Сайнноён ханы хүрээнд Далай ламын морилоход угтан авах 
ёслол дээд зиндаанд болов хэмээн Кузьминский бичжээ. 
Хүрээнээс хэдэн модны зайтай газарт Сайнноён хан өөрийн 
биеэр Далай ламыг олон том лам, 2000 орчим сүсэгтнүүдийн 
хамт тосон аваад тусгайлан төхөөрсөн шар сүйхэнд суулган 
хүрээ рүү орж, өөрийнхөө орд өргөөнд Дээрхийн гэгээнтнийг 
оруулаад өөрөө хажууд нь байх бараа бологчдынхоо эсгий 
гэрт шилжин суув. Тэргүүн санваартныг Ханы өргөө хүртэл 
Заяын хүрээний хамба лам өөрөө ихэс лам нартайгаа хамт 
дагалдан явав. Сайнноён хан Намнансүрэнгийн өргөө байдаг 
уг хүрээнээс Дээрхийн гэгээнтэн монголчуудтай салах ёс хийж 
дуусгаад хилийн зүг хөдөлжээ. Харин Чарльз Беллийн хятад 
эх сурвалжаас авсан мэдээгээр хилийн хот Сининий амбан 
тэргүүтэй Хятадын албаны хүмүүс агуу их босуулыг хотоос 
зайдуу тосон уулзаж, монголчуудаас хүлээн авчээ. Далай ламыг 
зарим нь буу үүрсэн, зарим нь туг хиур дэрвүүлэн барьсан 50 
түвд морьтон хамгаалан явсан аж. “Дээрхийн гэгээнтнийг нийтдээ 
400 орчим хүн дагалдаж, ачаа барааг нь ачсан 500 тэмээтэй 
гарчээ” гэж Ч.Белл тэмдэглэлээ “Оросын тусламжийг хүлээх 
горьдлого нь тасарчээ” хэмээн төгсгөжээ.

УТАЙ ДАХЬ УУЛЗАЛТ

Өнгөрсөн түүхийн шасдираас ямар нэгэн юмыг ухаад л эхлэх 
юм бол огтоос санаандгүй хүмүүс гарч ирээд, өөрийн эрхгүй 
цааш нь хөтлөөд явчихдагт хичнээн удаа баталгаа авснаа үл 
сананам. Их говийн эзгүй цөлийн намхан уулсын дунд нуугдан 
орших Утай шань хэмээх хийдэд сууж асан Далай лам руу 



143

Ялгуугсан эрхт Далай лам нарын намтар,цадиг

К.Г.Маннергейм ч очиж тэрхүү уулзалтынхаа талаар тэмдэглэл 
бичээд амжчихсан байна гээд төсөөлчих.

Дээрхийн гэгээнтэн бээр Монголоос гарч яваад Утай шаньд 
сууж ахуйд нь 1908 оны нэгдүгээр сард Агваан Доржиев очиж 
байж байгаад Петербург руу буцахдаа Оросын засгийн газарт 
хаягласан мөн л нэг гуйлт бичиг авч явсны дотор дашрамд 
дурдахад Оросын нийслэлд Буддын шашны мөргөлийн газар 
босгох хүсэлт ч багтсан байжээ.

Далай лам бээр битүү хивс дэвссэн, хажуунаасаа хаалгатай 
жижигхэн өрөөний хананы наад талд хаан сэнтий адил өндөрлөн 
зассан алтадмал өнгөтэй тохойвчтой суудал дээр заларч байлаа. 
Хөлийнх нь дор болхидуу сийлбэртэй модон гишгүүр, баруун гар 
талд нь мөн л алтадмал дэвсгэр дээр амаа ангайж, хурц хумстай 
тавхайгаа урагш тавьсан амьтны дүрстэй сүлд зурсан жижиг 
авдар харагдана.Өрөөний хоёр ханыг хурц өнгөтэй танка зургаар 
чимэглэжээ. Далай ламын сэнтийний хажуугийн арай намхан 
тавцан дээр буурал үс, сахалтай хүрэн-шар дээлтэй, хятад 
маягийн шар тоорцгон малгайтай, буу, зэвсэггүй хижээлдүү хоёр 
түвд зогсоно.Гүмбэнгээс 4000 ли, Лхасаас 20 ли зайтай орших 
1000 ламтай Пе-кун-су-Сан-та-си хийдийн хамба лам Ло-са-тен-
си /түүнтэй би урьд өдөр нь уулзаж ярилцсан юм/ хятад хэлнээс 
түвдрүү орчуулж өгөв. Тэргүүн дээрээ мөн л шар өнгийн хятад 
тоорцог асаажээ. Тэрбээр миний хэлснийг орчуулж өгч байхдаа 
Далай лам руу нүдээ үл өргөн, доор мэхийн бараг л шивнэх 
шахуу ярина. Харин Далай лам ханцуй дээрээ цагаан-цэнхэр 
өнгийн судалтай шар дээл өмсөж, улаан өнгийн орхимж нөмөрч, 
мөн л цагаан цэнхэр өнгийн хятад маягийн гутал жийсэн толгой 
нүцгэн байлаа.

Намайг доор мэхийн мэндчилэхэд тэрбээр толгой дохиж, 
миний барьсан цагаан цэнхэр хадагны оронд мөн тийм хадаг 
бариад хаанаас аль хүрч яваа, хэдэн настай, ямар замаар 
ирэв гэх мэтийн асуулт тавив. Тэгснээ дуугүй болж нэг юм уу 
хоёр удаа бүх биеэрээ ганхаснаа Оросын эзэн хаан өөртэй 
нь уулзах заавар өгсөн эсэх, ямар нэг зүйл явуулсан эсэхийг 
асуугаад хариу хүлээгээд дуугүй болчихов. Гэвч би түүнд Эзэн 
хаантай уулзалгүй наашаа гарсан гэдгээ хэлсэнд тэрбээр 
дахиад л Оросын тухай ерөнхий хэдэн асуулт тавьсны эцэст 
Эзэн хааны бэлгийг Такуланд аваачиж өгсөн хүнийг таних 

эсэхийг асуув. Түүнийг мөн Бээжин дэх Оросын элч төлөөлөгч 
Пу-г /Покотиловыг хэлж байна./таньдаг, өндрөөр үнэлдэг гэхэд 
нь би “Пу нас барсан” гэж хэлэв. Тийм ээ би дуулсан, оронд нь 
Коростовец томилогдсон гэнэ билээ гэж Далай лам хариулав. 
Дээрхийн гэгээнтэн бас Бээжин рүү илгээсэн захидал хэр удаж 
хүрдгийг асуугаад Коростовецэд мэнд хүргэхийн зэрэгцээ Утай-
шаньд намайг хүлээж авсныг ярьж өгөөрэй гэв.Тэгсний дараа 
дээр нь түвд үсгийн ямар нэгэн бичээс нэхэж урласан сайхан 
цагаан торгон хадаг оруулж ирсэнд Далай лам түүнийг Оросын 
эзэн хаанд аваачиж өгөөрэй гэлээ. “Амаараа очиж хэлэх ямар 
нэгэн зүйл байна уу? гэж намайг асуухад Дээрхийн гэгээнтэн 
миний цол хэргэмийг асуув. Би өөрийгөө Барон хэргэмтэй гэсэнд 
маргааш болтол хүлээхийг гуйлаа.

Далай лам энэ Гүмбэн, Утай-шаньд яг л Монголд байгаа юм 
шигээ сайн сайхан байна гэдгээ яриад гэвч зүрх минь Түвдэд 
хэвээрээ байгаа, Түвдээс олон хүн ирж намайг буцаж нутагтаа 
очооч гээд байгаа болохоор буцах байх” гэлээ. Харин Бээжин 
рүү явах эсэхээ шийдээгүй байгаа аж. Түүнд би эх орноо орхин 
гарахаас аргагүйд хүрснийг нь Оросууд бид ойлгон харамсаж 
байгаа, таныг дэмжиж байгаа нь ч хэвээрээ гагцхүү тэр үед 
Орос орон өөрөө их хүнд нөхцөлд орсон байсан одоо бол 
Оросын арми хэзээ, хэзээнээсээ их хүчирхэг болсон, таныг 
одоо хаана ч явлаа гэсэн, танд юу ч тохиолдлоо гэсэн Оросын 
нийгмийн бүх давхаргынхан таныг дэмжих болно гэдгийг 
хэлсэнд тэрбээр миний найрсаг үгсийг их л сэтгэл хангалуунаар 
чагнаж байлаа.

Дараа нь би түүнд бэлэглэхээр авчирсан Браунинг системийн 
гар бууг хэрхэн ажиллуулахыг тайлбарлаж, шинэ сумаар хэрхэн 
түргэн цэнэглэж болдгийг харуулахад Далай лам цагаан шүдээ 
яралзуулан инээж байлаа. Хоёр жил үргэлжилсэн урт аяны 
туршид буунаас өөр үнэт зүйл байсангүй гээд, үүнээс олигтой 
бэлэг авчирч чадаагүйдээ би уучлал гуйж, ер нь ийм хэцүү цаг 
үед заримдаа тан шиг эрхэм хүнд энэ буу маанийн хүрднээс илүү 
хэрэг болж болох юм гэлээ.

ДАЛАЙ ЛАМ БЭЭЖИНД ОЧСОН НЬ ХИЙГЭЭД ГҮМБЭНД 
БОЛСОН ӨӨР НЭГ УУЛЗАЛТ

Манжийн эзэн хаанд олон удаа дуудагдсаны эцэст Далай лам 
Бээжин орохоос аргагүйд хүрчээ. Гэвч тэрбээр замдаа гарахын 
өмнө Оросын элчинг түр хамаарагчид хандаж, хагас жилийн 
хугацаатай 110 мянган лан мөнгөний хөнгөллөлттэй зээл олгохыг 
Засгийн газартаа зуучилж өгөхийг гуйсан байна. Бээжин дэх 
элчин төлөөлөгчийн үүргийг түр хамаарагч 1908 оны долдугаар 
сарын 22-нд ГЯЯ-ны сайдад бичсэн илтгэлдээ “Дээрхийн 
гэгээнтэн бээр зээлээ Бээжинд ирсэн хойноо хүүтэй нь хамт 
хэсэгчлэн төлж дуусгана гэж байна. Уг мөнгийг тэрбээр Бээжинд 
ирэхийнхээ өмнөх бэлтгэлд зориулах аж. Үүний тулд тэрбээр 
сандаа байгаа бэлэн мөнгийг Утай-шаниас Бээжинрүү илгээхийг 
хүсэхгүй байгаа бөгөөд хэрвээ тэгж илгээх юм бол хятадууд 
мэдчихээд зуураас нь хүү суутгаад авчих нь дамжиггүй хэмээн 
болгоомжилж байна гэжээ.

Тэргүүн санваартны энэ гуйлт дээр ГЯЯ-ны сайд А.В. 
Извольский цохолт хийгээд Орос-Хятадын банкны захирал 
А.И.Путиловт шилжүүлсэн байна. Тэрхүү цохолт нь: “Далай 
ламын гуйлтыг биелүүлэх нь улс төрийн талаасаа туйлын 
хэрэгтэй байна”. Харин одоо Тэргүүн санваартны зүгээс 
хятадуудад үл итгэсэн, улаан цайм дургүйлхсэн байдлыг 
эргэн харъя.Түүний болгоомжлол талаар өнгөрсөнгүй, Тэргүүн 
санваартныг 1908 оны 9-р сарын 28-нд Бээжинд галт тэргээр орж 
ирүүт Манжийн хаанаас түүнд шинэ алдар хайрласан нь өөртөө 
захирагдах ёстойг нь сануулсан хэрэг болов. Далай ламд өмнө 
нь олгосон “ситань да шань цу цзай фу” /энэ нь “Баруун зүгийн 
тэнгэрүүдийн гайхамшигтайгаар хувилсан дүр Будда” гэсэн үг аж/ 
хэмээх алдар дээр нэмж Эзэн хааны шинэ зарлигаар “чжэн шунь 
цан хуа” буюу “Бидэнд үнэнч” гэсэн цол олгосон. Эзэн хааны 
зарлигийн хавсралт болж гарсан тунхагт “Түвд рүүгээ буцаж 
очсон хойноо Дээрхийн гэгээнтэн өөрийн тусгаар тогтносон 
Хятад улсын бүх хуулийг хэлбэрэлтгүйгээр даган мөрдөх, хамаг 
бүхнийг Хятадын Эзэн хааны ордонд тайлагнах үүрэгтэй болно.

Тэр бас түвдүүдээ номхон хүлцэнгүй байх, өндөр ёс 
суртахуунд захирагдахыг уриалах үүрэгтэй болно. Тэр бас эртний 
ёс заншлыг дагаж амбанд захирагдах, бидний хүсэл зоргыг 

заавал хүндлэх үүрэгтэй болно” гэсэн байжээ.
Сихуан хийдэд /Манжийн Цин угсааны шинэ эзэн хааныг 

1652 онд ширээнд нь залахад ирсэн Тавдугаар Далай ламд 
зориулан Бээжингээс холгүй босгосон хийд/ буусан Агуу их 
Босуулыг дэндүү доорд үзэж эхэлжээ. “Түвдийн сүм хийдүүдийн 
толгойлогчийг Хятадын засгийн газар эх нутагт нь буцаах ямар ч 
бодолгүй байна” хэмээн мэдэгдэв.

Гэвч Дээрхийн гэгээнтнийг Бээжинд байх хугацаанд буюу 
1908 оны арван нэгдүгээр сарын 1-нд эзэн хаан Гуань-сюй 
гэнэт таалал төгсөж, маргааш нь түүний эх, бэлэвсэн хатан 
хаан тэнгэрт хальжээ. Энэхүү үйл явдлыг 1908 оны арван 
нэгдүгээр сард Монголд очсон орос түшмэл, “Петербургийн Их 
сургуулийн Дорнодахины тэнхэмийн манж-хятад-монгол-япон-
солонгос судлалын ангийг дөнгөж төгссөн Е.Л.Берендэй их 
сонирхолтойгоор дуулснаа тэмдэглэн үлдээсэн байна.

Дээрхийн гэгээнтэн бээр нэг хамбаа дагуулаад Манжийн 
эзэн хаанд бараалхсан гэнэ. Эх нь цай өгөх тушаал буулгахаар 
гарав гэнэ. Хаан, Далай лам хоёр энэ хооронд хөөрөг солилцож 
амар мэндээ асуулцан ярилцаж байтал ордны нэг аягач дөрвөн 
аягатай цай бариад орж очжээ. Эзэн хаан эх рүүгээ гунигтай 
нь аргагүй хараад “Ээж та энэ цайг хороор амталсан нь зөв 
болж. Энэ цай бол хортой газарт ургадаг болохоор таны нэмсэн 
хоргүйгээр ч хүнийг үхүүлэх л байсан юм” гэжээ.

Гэвч таны нэмсэн хор энэ цайнд ерөндөг болжээ. Хор гээч юм 
өөрийгөө ингэж л сааруулдаг юм даа” гэсэн ч мөнөөх аягатай 
цайгаа ёроолыг нь гартал хөнтөрчихөж. Хөгшин хатан эх жишим 
ч үгүй суугаад л байж. Далай ламын ч цаг дуусаж гараад 
явчихаж. Гэвч түүнийг дөнгөж хэрмийн хаалгаар гарав уу, үгүй 
юу Тэнгэрийн хүүгийн бие муудаад явчихжээ. Ордны бүх хүмүүс 
сандралдаж эхлэв гэнэ. Хөгшин эх ч хашгичаад гарч “Цай оруулж 
ирсэн аягачийн толгойг бушуу цавч, тэр л аягыг нь андуурчихлаа, 
тэрнээс л болоод Түвдийн муу гайтай шидтэний оронд Тэнгэрийн 
эзэн хааны ширээ онхолдлоо” Эдгээр үгсийг сонсоод бүх хүмүүс 
яахаа мэдэхгүй гайхан зогсож байтал нам гүмийн дунд тэнгэрээс 
нэгэн дуу тасхийж “Гучин удмынхаа нүглийг угаахын тулд Дай 
Чин угсааны хаан ширээнд дахиад гурвантаа цэвэр сэтгэлт, 
нүгэлгүй ариун хөвгүүд суух болно. Тэгсний дараа л эрх чөлөөгөө 
олсон гучин гурван барлагт суудлаа тавьж өгөх болно” гэжүхүй. 



147

Ялгуугсан эрхт Далай лам нарын намтар,цадиг

Хамаг бүхэн хашгиралдан Хан тэнгэрийн дуунд дайвалзаж гарав 
гэнэ. Манжийн Богд хаан Гуань-Сю ч үгүй болвай. Хөгшин Богд 
хатан эх шаналсандаа болоод маргааш нь өөрийгөө егүүтгэж, 
шинэ эзэн хаанаар хоёр настай Пу-И өргөмжлөгджээ. Харин 
Буддагийн Ариун гэгээн хувилгаан Далай лам бээжин хэмээх 
Вавилонд цаашид өчүүхэн саатахыг үл хүсэн Шарын шашны үр 
хүүхэд болсон ард түмнүүддээ эрх чөлөө тун ойрхон ирснийг 
тунхаглахаар өөрийн хайртай Монголын хээр тал руугаа хөлгийн 
жолоогоо залжухуй. Энэ завсар Дээрхийн гэгээнтэн бээр эргээд 
Монголын хил рүү хөлгийн жолоогоо эргүүлж, Сининээс холгүй 
оршдог Гүмбэн хийдэд буучихсан байжээ. 3000 орчим лам, 
түүний дотор Монголын говийн цөөн бус эрчүүл шавилан суудаг 
уг хийд зөвхөн их том гэдгээрээ ч бас алдаршаагүй юм. Шарын 
шашныг үндэс лэгч Зонховын мэндэлсэн гэх тэр газарт 1583 
онд Гүмбэн хийдийг босгосон гэдэг. Алтан ганжиртай 12 сүмийн 
хамгийн их хүндтэй нь “Алтан суварга” хэмээх сүм ажгуу.

Далай лам тус хийдийн баруун захад орших нэгэн баян 
түвдийн байшинд буусан байлаа. Далай лам ганцаараа л алхалж 
салхилах дуртай бөгөөд түүнийг ийн явах үед ойр шадрынхан 
нь ч тэр, үйлчилгээний хүмүүс нь ч тэр, мөргөлчид ч тэр, хэн ч 
түүн рүү харцаа хандуулах эрхгүй байжээ. “Хийдийн орших 
толгой дээрээс ойр хавийн түмэн цувраа уулс, альп маягийн 
нуга, хөндий гайхалтай сайхан харагддаг юм” хэмээн Козлов дуу 
алджээ.

Дээрхийн гэгээнтэн бас сайхан моринд их дуртай хүн байжээ. 
Түүнд өнгө, зүсийг нь ижилсүүлсэн 7 хос солонгос одой морьд 
байдаг. Харин Далай ламын морьдын дунд их том биетэй, тарган 
маш урт дэл, сүүлтэй нэг сайхан морь байх агаад түүнийгээ 
дархалсан тул уналга, ачилгад огт хэрэглэдэггүй юм билээ.

Далай лам бас байгалийн сайханд их дурлана. Тэрбээр өндөр, 
өндөр уулсын оройг ширэх дуртай, өглөө нар мандах, орой 
нар жаргахыг хараад л зогсоод байх юм билээ. Энэ үедээ сая, 
сая сүсэгтнүүдийнхээ манлай тэрбээр хүмүүсийн хорвоогийн 
амьдралын утга учирт нэвтрэхийг асар их эрмэлзэж байгаа мэт 
харагддаг” гэж Козлов бичжээ.

ЭЦСИЙН БҮЛЭГ

Агуу их босуул маань тэгээд Лхас руугаа буцаж очиж 
чадах юм уу даа? хэмээн тэсвэр муутайхан ушигч асуух биз. 
Буцаж очно оо. Гэхдээ 1909 онд оччихоод ердөө л хэдхэн 
долоо хононо. 1910 оны нэгдүгээр сарын 13-ны шөнө тэрбээр 
дахиад л оргон босохоос аргагүйд хүрнэ. Хятадын цэрэг Лхаст 
ороод оччихсон тул болсон үйл явдлыг Петербургийн “Новое 
время” сэтгүүлд дурдсанаар “Европ маягаар бэлтгэгдсэн 
цэргүүдийнхээ бэлтгэлийг харах, их буунуудаа турших” ганцхан 
зорилгоор ч орохгүй. Сүүлд нь хятадуудын өөрсдийнх нь хүлээн 
зөвшөөрснөөр Сычуанийн цэргүүд Түвдэд орох үедээ Канба 
хэмээх газрын замд нь тааралдсан бүх хүмүүсийг алан хядаж, 
сүм хийд болоод айлуудын гэр орныг галдан шатаажээ. Лхас 
руу орсон хойноо бүр хэд хэдэн цагдааг ямар ч шалтгаангүйгээр 
буудан алсан байна. Ляны морин цэргүүд мөн л ямар ч 
шалтгаангүйгээр Пынкан-тайж ноёныг барин авч зэрлэгээр 
тамлан зовоосноос гадна, албат нарыг нь ч толгой дараалан 
хөнөөжээ. Хэрвээ Далай лам ард түмнийхээ бухимдлыг цагаа 
олж намжаах арга хэмжээ аваагүй бол үймээн самуун дээд 
цэгтээ тулах байлаа” Далай ламаас ард түмэндээ хандаж хэлсэн 
үгийг энд бас ишлэсэн нь “Түвд бол эрт дээр цагаас энэрэл, 
нигүүлслийг бүхний манлайд тавьсаар ирсэн Буддын шашинт улс 
гүрэн тул үймээн, самуун дэгдээхийг хүлцэгтүн” гэжээ.

Гэтэл Оросын хэвлэлүүд “Түвдийг Хятадтай нэгтгэхэд бэлэн 
болсон учир Лхас дах Хятадын суурин төлөөлөгч хятад цэрэг 
оруулах санал тавьсан байна. Түвд рүү орсон хятад цэргийн 
нарийн тоо одоохондоо тодорхойгүй бөгөөд зарим нь хоёр мянга 
зарим нь 15 мянга гэцгээж байна. Түвд өөрөө байнгын армигүй 
болохоор эсвэл Хятадад захирагдах, эсвэл эх нутгаа орхин 
гарахаас өөр зам Далай ламд байсангүй. Тийм л учраас тэрбээр 
эх нутгаасаа оргон босоод Англи-Энэтхэгийн Засгийн газрын 
нөмөрт оржээ” гэх мэтийн мэдээлллүүд цацаж байв.

Хятадын засгийн газар бүх дургүйцлээ шавхаж дууссан гэдгээ 
илэрхийлээд Түвдийн тэргүүнийг Лхастаа санаа амар буцаж очиж 
болно хэмээн мэдэгдэж байсан билээ. Гэвч одоо болсон хойно 
Лхас руу нь орох цэргүүд замдаа гарчихсан болохоор Далай 
лам “гунигтай ирээдүй” хүлээж байгааг нэгэнт мэдрээд зугтаахад 

хүрсэн байна” гэжээ.
Үйл явдал маш хурдацтай өрнөж эхлэв. Нэгдүгээр сарын 13-

ны шөнө Далай ламын алга болсныг мэдэнгүүтээ Лхасын амбан 
Лянь-юй хятад цэргийн гарнизонд очиж “Босуулыг хэн барьж 
авчирч чадах бэ? гэсэн асуулт тавихад 300 цэрэг сайн дураараа 
мориндоо ухасхийн мордоод Түвдийн тэргүүнийг мөрдөн хөөсөөр 
гүйцээд авчээ. Гэвч Далай ламын хамгаалалтын зуугаадхан хүн 
сайн дурын мөрдөгчдөд хатуу цохилт өгч чаджээ. Тэгээд Английн 
худалдааны төлөөлөгчийн газар байрладаг Пари хэмээх сууринд 
очиж Дээрхийн гэгээнтний амь насыг хамгаалах зорилгоор 
Энэтхэгээс Английн цэрэг дуудаж өгөхийг гуйжээ. Худалдааны 
төлөөлөгчийн газар ч хүсэлтийг нь биелүүлэн дээд газартаа 
дамжуулаад тэр дороо л хариуг нь авсан аж. Уг хариуд: “Хятад, 
Түвд хоёрын мөргөлдөөнд оролцож болохгүй, гэхдээ Далай ламд 
хоргодох газар гаргаж өг” гэжээ.

Харин Хятадын хилийн харуулын сумангийн дарга Агуу их 
Босуулд Түвддээ байсан чигээрээ байж, Эзэн хаан, Лхасын 
амбан хоёрт хандаж тусламж эрэхийг зөвлөсөн байдаг. Тэглээ 
ч гэсэн сайн дурын мөрдөгчид хүчээ сэлбээд хилийн суман руу 
оройтож явааг олж мэдсэн Далай лам хил гараад явчихжээ.

Түүнээс эхлээд Далай ламын ангуучид тодорхой чиглэлээр 
хөөцөлдөх болно. Далай лам хувцас сольж өмсөөд мөргөлчний 
дүрээр Хотонгоор дамжин Орос руу гараад явчихлаа гэсэн 
мэдээлэл Кашгарийн амбанд ч очиж байж. Нээрээ ч тэгж мэдэх 
юм гэж сэжиглэсэн хятадууд Нагчу руу хэдэн мянган цэргээ 
нэмэлт болгон илгээжээ.

Харин энэ завсар Далай лам Петербург дахь өөрийн төлөөний 
хүн Доржиевтоо захидал илгээж, 1904 оных шиг Монгол руу 
орчих боломж олдохгүй юм шиг байна гээд Орос, Англи хоёрын 
нөхөрсөг харилцаанд дулдуйдан Энэтхэг рүү орох гэж буйгаа 
мэдэгдсэн байдаг.

Тэрбээр зам зуураа бичсэн уг захидалдаа Таны зүгээс Оросын 
засгийн газартай нэн даруй холбоо тогтоож, Орост хувиршгүй 
үнэнч байгааг минь нотлохын зэрэгцээ, агуу их Орос орон руу 
зүглэж чадахгүйд хүрсэн үнэн шалтгааныг маань ойлгуулах 
хэрэгтэй” хэмээн онцолжээ.

Дараахан нь Даржаалин хийдэд очсон хойноо Доржиевт 
“Одоо ингээд ариун Энэтхэгт ирж сэтгэл санаа арай амгалан 

болсон цаг дор эрхэм дээд Буддагийн өршөөлөөр эцсийн эцэст 
нэг юм эх нутгаа зөвхөн агуу их Орос гүрний туслалцаатайгаар 
л зовлон зүдгүүрээс гаргана гэдэгтээ найднам. Үүнийг л та минь 
их Оросын засгийн газарт үнэн сэтгэлээсээ мэдээлж үзээрэй гэж 
гуйсан байлаа.

Дугтуйн дээр нь улаан бэхэн тамгаа дарсан Далай ламын 
захидал бүрийг Агваан Доржиев Оросын ГЯЯ-нд дамжуулахын 
хажуугаар Дээрхийн гэгээнтэнд туслахын тулд хамаг хүчээ 
дайчилж байсан амой. 1910 оны гуравдугаар сард Агваан 
Доржиев ГЯЯ-ны сайдтай уулзахдаа:

Миний бие Дээрхийн гэгээнтэн болоод Түвдийн засгийн газрын 
нэрийн өмнөөс Оросын өмгөөллийг дахиад л гуйж байна. Тун 
хэцүү цаг үедээ тулгараад байгаа Түвд орны хараа Орос гүрэн 
рүү бүхэлдээ чиглэчихээд байна. Түвд орны хувьд эрс хатуу 
улс төрийн бодлого явуулах, дээрэм тонуул, аллага хядлага 
үйлдэх, ариун сүмүүдийг бузарлан гутаах, Түвдийн түүхэн үнэт 
зүйлүүдийг эвдлэн сүйтгэхээ зогсоолгох талаар Хятадад ямар 
нэгэн аргаар нөлөө үзүүлэх нь Дээрхийн гэгээнтнийг хийгээд 
Түвд орныг хүндлэн дээдэлдэг сая, сая буддачуудын нүдэнд 
Орос орны нэр хүндийг эрс өргөнө гэж найдаж байна.Эдүгээ 
Далай лам Оросын хил хязгаар луу орж ирэх ямар ч боломжгүй 
болсондоо л Энэтхэгийг сонгоод байна хэмээн хэлжээ. Энэхүү 
гал цогтой үгнийх нь хариуд ГЯЯ-ны сайд Түвдэд болж байгаа 
үйл явдлын талаар нарийн мэдээлэлгүй тул Оросын засгийн 
газрын хандлагыг тодорхойлох боломж байхгүй байна гэсэнд 
Агваан Доржиев тэгэлгүй яах вэ Түвдийн хэрэгт улаан цайм 
оролцох боломжгүй гэдгийг тань бид мэдэж байна. Гэхдээ л 
Далай ламд сайхан сэтгэлээр ханддагийн хувьд Оросын засгийн 
газар түүнд сэтгэл санааны тусламж үзүүлэхээ татгалзахгүй 
байлгүй дээ гэжээ.

Гэвч сар хагасын дараа ч, жил хагасын дараа ч, ер нь хэзээ 
ч Агуу их Босуул Арван гуравдугаар Далай лам Орост ирэхгүй. 
Хэдийгээр тэрбээр маш их хүсэж байсан ч гэлээ. Харин 
Лхастаа бол Манжийн цэргийг Түвдээс бүрэн хөөн гаргасан 
1912 онд л бүрмөсөн буцаж очих болно. Эх орон нь ч 1959 
оныг хүртэлХятадаас тусгаар тогтнох болно. Тэр ч байтугай 
Хятадаас тусгаар улс болсноо зарласан гадаад Монголтой 1913 
оны нэгдүгээр сард хамтын ажиллагааны тухай гэрээ байгуулах 

болно. 
Тэр үед түвдэд 6000 орчим сүм хийд байсан бөгөөд арван 

гуравдугаар Далай лам мянга мянган хүнд өөрийн зүгээс сахил 
хүртээсэн юм.  Тэрбээр 1933 онд дүрст лагшингаа номын агаарт 
хураажээ.

Ялгуугсан эрхтийн
 арвандөрөвдүгээр хувилгаан

Дээрхийн гэгээнтэн Данзанжамц тэргүүн

Улс гүрнээ улаантан хувьсагчидад алдан алдан
Уламжлалт шашинаа авран нүдний цөцгий мэт сахин 
Үнэнээр явбал үхэр тэргээр туулай гүйцэхийг харуулсан 
Үлэмж богд Данзанжамцыг төрийн түшмэл эрдэнээр тахимуу

Ялгуугсан эрхтийн арван дөрөвдүгээр хувилгаан дээрхийн 
Гэгээнтэн Данзанжамц тэргүүн ануу 1935 оны 6 дугаар сарын 
7-ны өдөр домод андуу нутгийн дагцар хэмээх газар лагшин 
мэндэлж анхны алдар нь Лхамдондов хэмээн нэрийдэв. 
Ванданлхам бурхны үйлс тааллын хүчээр шинж тэмдэг үзүүлсэн 
бөгөөд лам сахиусны иш бошгоор урд дүрийн гэгээтний явдал 
зохиол бүгдтэй нийцсэний үндсэн дээр хойд дүрийн хувилгаан 
эндүүрэлгүй мөн хэмээн батламжилан нийслэл Лхас хотод 
залав. 1939 оны Түвдийн 10 дугаар сарын 13 ны өдөр Зовуу 
шагжаамууний бурханы өмнө Жалцаврэдэнренбуучи сэвлэгийг 
нь үргээж Живзүнжалван Агваанлувсаниший Дэнзэнжамцо 
Сэрсүмванжүр Цүнбамэдбадээбалсамбуу хэмээх алдрыг 
хайрлав. 1940 оны Түвдийн 1 дүгээр сарын 14 өдөр подалын 
ордны алтан сэнтийд залав. Зургаан сүүдэр зооглохоос эхлэн 
арван сүүдэр зооглох хүртлээ их бага таван ухаанд шамдан 
их бээр хичээн зүтгэж сэрбрайбун гандан хийдийн дамжаанд 
залраад зогсохгүй 25 сүүдэр дээр цагаан сарын их ерөөлөөр 
хэдэн мянган мэргэд цугласны өмнө гэвш лхарамбийн дамжаа 

14-р Далай лам хүүхэд ахуй

бариж лхарамба болов. Залуугаасаа замбуулангийн тогтоц 
байдлаас эхлэн нарийвчлан судлаж ялангуяа шинжлэх ухааны 
ололт амжилтыг хичээнгүйлэн сонсдог байв. Хятадууд бээр түвд 
орныг бүхэлд нь эзлэн довтлохын эхэнд ирсэн энэ үед 1950 онд 
түвдийн ард түмнээс хичээлэнгүйлэн залбирч айлтгасны эцэст 
тэр жилийн 11 сарын 17-ны өдөр түвд түмний төр шашныг хослон 
барьсан хос төрийн эрхийг эрхшээв. Түвдийн аж байдлыг дээш 
нь татах хөгжүүлэхийн тухайд аль чадахаараа хичээн Хятадын 
засгийн газрыг байдлыг тамдуулан судлуулж Хятадын засгийн 
газартай цогцуулан мэргэн арга олныг гаргаж байв. 1954 онд 
Хятадын нийслэл Бээжинд морилов. Хятадын улаан засгийн 
газрын тэргүүн Мауцэдэн хийгээд ДүАни тэргүүтэй Хятадын 
албаны хүмүүстэй удаа дараалан уулзав. Энэхүү айлчлал нь 
Дээрхийн гэгээнтэн Далай ламын Гадаадад айлчилсан анхны 

14-р Далай лам хүүхэд ахуй

айлчлал байв. 1956 онд Энэтхэгийн Жанчивчинбуу хэмээх 
байгуулагаас заллаг айлтгасанчилэн бурхан багш гаслангаас 
хагацасны 2500 жилийн ойн баярыг тохиолдуулан Энэтхэгт 
морилов. Тэр үед Хятадын ерөнхий сайд Дуванлидан Энэтхэгийн 
ерөнхйи сайд Жавхарларнеру нартай хамт түвд улсын урьд 
үеийн түүх болон одоогийн байдлын талаар харилцан ярилцав. 
1959 оны 3 дугаар сарын аравны өдөр Хятадын улаан засгийн 
газраас түвдийн нутаг дэвсгэрт халдан довтолж удаа дараагаар 
эзлэн түрэмгийлэх үйл явдалаа идэвхжүүлэж байв. Ялангуяа 
Дээрхийн гэгээнтэн далай ламыг гадаадын улс гүрнүүдтэй 
холбоо тогтоон цэргийн хүч авчирхаас болгоомжлон үнэн 
хэрэгтээ дээрхийн гэгээнтнийг хороох ажиллагаа явуулахыг яс 
махандаа тултал мэдэж байсан тул түвдийн ард түмэн Далай 
ламын ордныг хүрээлэн хамгаалж Далай ламыг гадагш орон уруу 
морилохыг хүсэмжилсний улмаас түвдийн одоо болон ирээдүйн 
амгалангийн тухайд болгоон таалж 3 дугаар сарын 17-ны шөнө 
Лхас хотоос Энэтхэг орныг зорьж морилов. Энэтхэгт морилоод 
түвдийн засгийн газрыг тэнд шинээр байгуулав. 77 нь зүйл бүхий 
Түвд Хятад хоёрын байгуулсан гэрээ бичгийг Хятадын улаан 
засгийн газар хүлээн зөвшөөрөхгүй байгааг дэлхийн түмэн олонд 

Бурхан Багшийн Нирваан дүр үзүүлсний 2500 жилийн ойгоор Энэтхэг, 
Хятадын тэргүүнтэй хамт 14-р Далай ламын авхуулсан зураг

сонордуулав. Энэтхэгт дүрвэсний сүүлээр 1960 оны 9 дүгээр 
сарын 2 ны өдөр ном ёсны хийдүүдийн тэргүүн Цолхаасүм буюу 
гурван аймаг савын төлөөлөгчдын хамт түвдийн ард түмний 
хамтын байгуулага байгуулсан нь түвдийн дүрвэгсэдийн засгийн 
газрын эхлэл нь тавигдсан. 1961 оны 3 дугаар сарын 10 ны 
өдөр ирээдүйн түвд улсын үндсэн хуулийг батлав. 1961 оны 
10 дугаар сарын 10 өдөр түвдийн ардчилсан үндсэн хуулийн 
эхлэлийг тавьсан. 1992 оны 3 дугаар сарын 22 ны өдөр дээд 
хуулийг нарийн судалж нягтлах байгуулагыг байгуулан зохиох 
тэргүүтнээр түвдийн одоо ба ирээдүйн аль ч талаараа ардчилсан 
ёсонд таархаар цогцуулав. Тэдгээр нь төр баригч, үндсэн хууль 
сахигч, үндсэн хууль зохиох сэлт ардчилалын гурван тулгуур 
лугаа засаглал бүрэн бүрэлдэхүүнээр нь байгуулсан. Ирээдүйд 
түвдийн залуучууд хойдыг залгамжлагч нар гадна дотны эрдэм 
мэдлэгийг эзэмшин төгөлдөржүүлэхийн тухайд эхлээд 1960 
оны 3 дугаар сарын 3 ны өдөр өмнөд Энэтхэгийн Мансуурт 50 
түвд хүүхдийг сургуульд оруулан түүнээс авахуулан жил жилд 
нэмэн сургаж Энэтхэг Непал Бутан зэрэг улсуудад 100 гаруй 
түвд хүүхдийг бага сургууль, дунд сургууль, их сургууль зэрэгт 
элсүүлэн явуулж суралцуулав. Лам нар гаржидба нямааба 
гэлэгба гэх урсгалын хийдүүдийг тус тусад нь байгуулав. 
Эм зурхай, бүжиг ,урлаг гарын ур тэргүүтнийг уламжлуулан 
суралцуулах боломжийг хангаж өгөв. Түвдийн дүрвэгсэдийн хүнс 
хоол орон гэр аж байдал ажил зэргийг бүгдийг нь чадах ядахаар 
цогцуулав. 1960 оны 12 дугаар сард Өмнөт Энэтхэгийн Бангалор 
хэмээх газар 660 түвд айл өрхийг суурьшуулав. Түвд айл өрхүүд 
Энэтхэг оронд идээшиж эхлэв. 1964 оноос гадаадын оронд 
заримд залран соёрхож эхлэв. Америк, Англи, Франц, Тайван 
зэрэг гадаад гүрэнд морилон саатаж, тэдгээр орны улс төрийн 
байдалд цогцуулан түвд улсыг хүлээн зөвшөөрүүлэх оролдлогыг 
хийж эхэлсэн. Түвдийн үнэн байдлыг тодорхой харуулахын арган 
доор 1961 он 1967 онуудад тус тус түвдийн ард түмний дотор 
асуулга явуулаж чадсан. Тэрчилэн түвдийн дотоод асуудал нь 
Хятад Түвд улс хоёрын хооронд харилцан холбоо тогтоож санал 
солилцов. 1973 оноос түвд өөрийнхөө төлөөлөгчийг явуулаж 
харилцан ажиллаж байв. 1987 оны 9 дүгээр сарын 21 ны өдөр 
Америкийн ард түмнээс 75 зүйл бүхий гэрээг Хятадууд зөрчсөн 
хэмээн олон нийтэд мэдээлсэн. 1988 оны 6 дугаар сарын 17 ны 

өдөр европын холбооноос 75 зүйл бүхий түвд хятадын гэрээг 
хятадууд зөрчсөн гэдгийг албан ёсоор зарласан. Түвд Хятадын 
хооронд харилцан бие биенээ ойлгож итгэлцэл үзүүлэхийн 
үүднээс хоёр тал хоорондоо ярилцаж зөвлөлдсөнөөр барахгүй 
бурханы шашны ёс асрал энэрэлийг даган Энэтхэгийн ачит 
удирдагч Гандигийн энх тайвны аргаар цогцуулах үзэлийг 
баримтлан хоорондоо дайсагнахыг дэвчин гайхамшигт тэвчээр 
сэтгэлээр хандан байгааг замбуулангийн хүмүүн төрлөхтөн бүгд 
баясан харж 1989 оны 12 дугаар сарын 10 ны өдөр дэлхийн энх 
тайвны нэрт зүтгэлтэн хэмээн Новилийн шагнал гардуулсан 
явдал. Их бага улс түмэн энх тайвны төлөө зүтгэснийг нь үнэлэн 
одон медаль олныг надад өргөв. Тэрчлэн энэхэн замбуулингийн 
амар амгалан болгох арган доор шашин харилцан адилгүй 
шүтлэгтэнгүүд өөр биесээ хүндэтгэн хамтарч ашидын амгаланг 
бүтээх хэрэгтэй. Гадна талын дэд бүтэцийн хөгжил болон дотоод 
сэтгэлийн хөгжил хоёр хоёулаа зэрэг хөгжих хэрэгтэй тэргүүтнийг 

замбуулангийн олон ургалч 
үзэлтэн олон янзын хэлтэнд 
сургаал зарлиг хайрласаар 
байдаг. Зөвхөн Дүйнхэрийн 
вангаар жишээлэхэд л 28 
удаа 20 гаруй оронд олон 
мянган хүмүүст айлдсан 
байдаг.

Т.Булган багшийн 
англи хэнээс орчуулсан 
Миний эх орон, Миний ард 
түмэн хэмээх Дээрхийн 
гэгээнтэн 14-р Далай лам 
Данзанжамцын дурсамж 
намтарыг толилуулбаасуу

14-р Далай багш дүрвэж буй 
үе, Ари Ренбуучийтэй хамт

ТАРИАЧНЫ ХҮҮ

Түвдийн он тооллын модон гахай жилийн тавдугаар сарын 
5-ны өдөр (1935 он) Түвдийн зүүн хойд хэсэгт орших Дагцар 
хэмээх жижигхэн тосгонд XIV далай багш мэндэлжээ. Дагцар нь 
Дохамын аймагт багтах бөгөөд үүнийг тайлбал До гэдэг нь их 
тал руу нийлэн орсон их хөндийн доод хэсэг гэсэн утгатай агаад 
Хам гэдэг нь Түвд үндэстний нэг онцгой хэсэг болох Хамбаа 
нар нутагладаг түвдийн зүүн хэсэг агаад хүнээс айж эмээдэггүй 
буга согоо, зэрлэг илжиг, сармагчин болоод цөөн ирвэс, баавгай, 
үнэг гэх мэт зэрлэг ан амьтан шувуудтай. Тэд хүнээс айж 
бишүүрхдэггүйн учир нь Түвдийн ард түмэн Бурханы шашинтан 
учираас аливаа амьтанд хорлол хөнөөл хүргэхийг цээрлэдэгтэй 
холбоотой бөлгөө.

Байгалийн энэ үзэсгэлэнт цогийн дунд Түвдийн шажины 
түүхнээ хүндтэй байр эзлэх Гарма Шар Зон Рито хэмээх хийд 
оршдог. Энэ хийдийг Түвдэд хувилсан Гармаавийн анхдугаар 
дүр буюу IҮ Гармаава хувилгаан Гарма Ролбийдорж байгуулсан 
бөгөөд Христосын тооллын ХIҮ зуунд их шинэчлэгч Богд зонхова 

14-р Далай ламын гэр бүл

энэ хийдэд анх сахил хүртэж хуврага болсон түүхтэй. Дохамын 
хүн зон ихэнхдээ өндөр чацтай, бяр тэнхээтэй, байгалиас 
заяасан зоримог ширүүн зан ааштай хэдий ч тэдний сүжиг 
бишрэлийн буянаар номхон дөлгөөн, урсгал зөөлөн байдал 
зонхилно. Аливаа амьтан хүнд энэрэнгүй, асрангуй, өрөвч зөөлөн 
сэтгэлээр ханддаг нь тэдний сүжиг бишрэлийн ач үр юм.

Тэрээр эгэл жирийн тариачны гэр бүлээс гаралтайдаа их 
тамиртай бөгөөд бүр нялх байхдаа нутгаасаа гарчээ. Хожим 
олон жилийн хойно Хятадаас буцах замдаа Дагцараараа 
яаруухан дайраад мордохдоо хуучин өвөг дээдсийнхээ газар 
нутаг, тосгон суурин, өөрийн гэр орноо хараад өөрийн эрхгүй 
бахархах сэтгэлээ барьж чадаагүй гэдэг. Хэрэв их багштан 
маань баян язгууртны гэр бүлд төрсөнсөн бол Түвдийн эгэл 
жирийн ард түмний санаа сэтгэлийг ойлгон хүндэтгэж чадахгүй 
байсан боловуу. Тэднийх ам бүл өнөр олуулаа агаад хоёр эгч, 
дөрвөн ах, эрэгтэй эмэгтэй хоёр дүүтэй. Тэд цөмөөрөө эрүүл 
энх өсч өндийцгөөсөн ч эх нь 16 хүүхэд төрүүлсэн хэдий ч ес 
нь бага байхдаа энджээ. Түүний гэр бүл энэрэл хайр, элбэрэл 
асрахуйн сэтгэлээр дүүрэн тийм л айл байлаа. Эцэг нь зөөлөн 
цагаан сэтгэлтэй, жаахан ааштай ч үргэлж тийм бус бөгөөд 
өндөр чацтай, бяр чадалтай, өндөр боловсролтой бус ч гэсэн 

14-р Далай ламтан, өөрийн лааний тосоор хийсэн дүрийг 
сонирхож буй

байгалиас заяасан ухаалаг хэрсүү нэгэн байсан. Тэрээр моринд 
их хорхойтой, ажил хэргээ мориор амжуулдаг, адуу өвчлөхөд 
эмнэж домнож чаддаг байсан гэдэг. Тэдний гол амьжиргаа газар 
тариалан түүний зэрэгцээ малаа маллан, ногоогоо тарьдаг 
байлаа. Үндсэндээ өөрсдийн аж ахуйдаа тавуулаа ажиллаж 
ихэнх ажлаа өөрсдөө нугалж зөвхөн тариа тариалах, ургац 
хураах үест л хэдэн өдөр сайн дураараа туслах 15-40 хүний 
туслалцааг авдаг байлаа. Аливаа хүнд хэцүү үед бие биендээ 
тус болдог нь түвд хүний заншил юмаа.

Ээж нь түүнийг жаахан байхад үүрээд талбайн захад хатгасан 
шүхрийн дор унтуулаад талбайдаа ажиллахаар гардаг байсан 
гэдэг. Тэднийхний амьдрал эгэл жирийн атлаа аз жаргал баяр 
цэнгэлээр дүүрэн байсан бөгөөд үүний гол гавъяа нь олон 
жил Түвдийн шашин төрийн жолоодогч байсан XIII Далай 
лам Түвдэнжамцтай холбоотой юмаа.Тэрээр Түвдийн тусгаар 
тогтнолыг тунхаглан зарлаж ард түмнийхээ сайн сайхан тусын 
тулд их зүйлийг бүтээсэн нэгэн. 1933 он буюу усан тахиа жил 
Түвдэнжамц Далай лам жанч халж таалал төгссөн мэдээ 
Түвд даяар түгэхүйд ард түмэн хагацлын уй гашуунд автсан 
бөлгөө. Тосгонд энэ мэдээг авчирсан хүн бол түүний аав бөгөөд 
тэрээр Гүмбүмд наймаа хийхээр явж байгаад тэндэхийн нэгэн 
их хийдээс эл мэдээг сонсжээ. XIII Далай лам Түвдийн энх 
амгалан сайн сайхны тусад ихийг бүтээсэн болохоор Түвдийн 
ард түмэн түүний цогцсыг хүндэтгэл бишрэлийн шүтээн болгон 
сүр жавхлант алтан бунханд залахаар шийджээ. Эртний заншил 
ёсоор түүний чандрыг Түвдийн нийслэл Лхасын Бодалын ордонд 
залжээ. Далай лам болгон өөрийн өмнөх дээд дүрийн хувилгаан 
дүр болон тодордог жамтай учраас XIII Далай ламын таалал 
төгссөний дараахан түүний хойд дүрийг тодруулах шинжээний 
ажил эхэлжээ. Зүүн зүг зорин гарсан ухаант элч нар өвөл болж 
байхад Дохамын нутагт хүрэлцэн ирж Гүмбүмийн ногоон алтан 
дээвэрт хийд орныг ажиглажээ. Тэд Дагцар тосгонд яст мэлхийн 
сүүлтэй нэгэн байшин байхыг онцлон анхааралдаа авчээ. Тэрхүү 
хэсгийн ахлагч энэ айл хэдэн хүүхэдтэйг лавлаад хоёр ой хүрч 
яваа нэгэн хүүтэй болохыг мэдэв.

Эл чухал мэдээг сонсоод хэсгийн ахлагч өөрийн туслагч болон 
нутгийн хийдийн хоёр төлөөлөгчөөр замчлуулан хоёр элчийг 
тэрхүү байшинг тандуулахаар илгээжээ. Лувсанцэвээн хэмээх 

14-р Далай ламын гэр бүл

гол хэсгийн тэргүүлэгч хэргэмтэн лам жинхэнэ тэргүүн ламын 
дүрээр, харин жинхэнэ тэргүүн лам болох Сэра дацангийн их 
ламтан Гүйцан Рэнбучи уранхай ноорхой дээлийг өмсөж бараа 
болоочоор хувилжээ.

Байшингийн үүдэн дээр эцэг эх нь зочдыг угтаж Лувсанг их 
багш хэмээн итгэн түүнийг дагалдан яваа лам болоод бусад 
хүмүүсийг түүний бараа болооч нар гэж бодож гэртээ урьжээ. Тэд 
гэрт байгаа нөгөө бяцхан хүүг ажиглавал яг энэ үед хүү жинхэнэ 
ламыг хараад түүн рүү дөхөн ирж өвөр дээр нь суухыг хүсэв. 
Лам тугалын арьсаар хийсэн цув нөмөрч өөрийгээ далдалсан 
авч хүзүүндээ XIII Далай ламын эрхийг зүүсэн байлаа. Бяцхан 
хүү эрхийг таньж байгаа бололтой өгөхийг хүсчээ. Лам тэгэхэд 
намайг хэн болохыг таавал өгнө гэхэд хүү “Сэра-агаа” гэж 
хариулжээ. Энэ нь нутгийн аялгуугаар “Сэрийн лама” гэсэн үг 
юмсанжээ. Тэр лам хүүгээс хэн нь жинхэнэ тэргүүлэгч болохыг 
асуухад Лувсан гэж нэрлэв. Тэрчлэн жинхэнэ бараа болоочийн 
нэрийг ч зөв хэлэв. Түүнийг Амду Лувсан гэдэг юмсанж. Лам 

14-р Далай ламын гэр бүл

хүүхдийг унтах хүртэл өдөржин сонирхон ажиглав. Тэд шөнө 
хонож маргааш өглөө нь явахаар зэхэж байтал хүү орноосоо 
босч тэдэнтэй хамт явна гэж зүтгэсэн гэдэг. Энэ хүү бол одоогийн 
арван дөрөвдүгээр далай багш дараа дараагийн түүхийг өгүүлэгч 
юм.

Түүний аав ээж хоёр анхандаа тэдгээр гийчдийн хэрэг зоригийг 
сайн мэдээгүй өнгөрчээ. Харин хэдэн өдрийн дараа дээд 
мяндагтан ихэс лам нараас бүрэлдсэн шинжээний багийнхан 
Дагцарт иржээ. Нэр хүндтэй дээд мяндагтан гийчдийн эл 
байдлыг үзээд аав ээж хоёр нь Түвдэд олон хувилгаан байдаг 
учраас намайг хувилгаан юм байлгүй дээ гэж ухаарчээ. Том ах 
нь тэрхүү хувилгааны (эрдэм ном сайт хүмүүний хойд төрөл) 
нэгнээр аль хэдийнээ тодорчихоод байсан үе билээ. Аав ээж 
нь Гүмбүмийн хувилгаан лам саяхан таалал болсон болохоор 
шинжээний багийнхан тэр ламын хойд дүрийг тодруулах гэж яваа 
юм байна гэж бодсноос бус бяцхан хүүгээ Далай ламын хойд дүр 
гэж яахин санах билээ.

Урьд төрлийнхөө эд юмс болон хүмүүсийг таньдаг явдал нь 
бяцхан хувилгаан хүүхдийн нийтлэг нэгэн шинж юм. Зарим нэг нь 
огт зааж өгөөгүй байхад судар номыг уншдаг байх жишээтэй. Тэр 

14-р Далай лам Европийн парламентэд үг 
хэлж буй

ламд бяцхан хүүгийн хэлсэн ярьсан зүйл эрж явсан хувилгаан 
мөн байж болох горьдлог төрүүлсэн байж болох юм. Шинжээний 
багийнхан бүгдээр дараачийн сорилтыг хийхээр болов. Тэд хоёр 
ав адилхан хар эрхи авчирав. Эдгээр эрхиний нэг нь XIII Далай 
ламынх ажээ. Тэд хоёр эрхийг хүүд үзүүлээд Далай ламын 
эрхийг аван хүзүүндээ зүү гэв. Удаа нь үүн лүгээ адил хоёр шар 
эрхиний сорилго явуулав. Далай лам бараа болоочоо дуудахдаа 
хэрэглэдэг байсан жижиг дамар болоод алтан унжлага тэргүүтэн 
үлэмж гоёмсог чимэгтэй том дамрыг үзүүлэв.

Хүү жижиг дамарыг авч цохихыг завдсан авч мөргөл уншлагад 
хэрэглэгдсээр хагархай болсон байлаа. Сүүлд нь таяг авчрав. 
Эхлээд буруу таяганд хүрсэн авч эргэлзэж жаахан ажиглаад 
нөгөөдөхийг авч гартаа атгав. Энэ нь XIII Далай ламынх 
байжээ. Үүний дараа бяцхан хүүгийн эргэлзэн тээнгэлзсэнд 
гайхаж байснаа эхний таягийг XIII Далай лам мөн хэрэглэж 
байсан бөгөөд тэрээр түүнийг урьд нь өргөсөн Гүйцан Рэнбучид 
эргүүлэн өгч байсныг тэд сая санажээ. Ингээд тэд эдгээр 
сорилгоор хойд дүрийг олсон гэдэгтээ баттай үнэмшиж үүнийгээ 
нууранд Засаг ламын тольдсон гурван үсгийн дүрс зургаар улам 
баталгаажуулав.

Түвдийн Кабинетын (сайд нарын танхим) сайд тэргүүлж 
бүрэлдэхүүнд нь Лхасын гурван том хийдийн мяндагтан нар 
оролцож бүгдээр түүнд үндэсний хадаг болон Мандал дэнсүм 
өргөхийн зэрэгцээ Түвдийн Үндэсний Ассамб-лей, Түвдийн 
Кабинет болон эрхэм Засаг ламын соёрхосны дагуу түүнийг Х!Ү 
Далай лам хэмээн батлан өргөмжилсөн тунхаг бичгийг хүргэж 
иржээ. Ингээд хүү тариачны хувцсаа номын баринтгаар солив.

Албан ёсны туслахууд үйлчилж Түвдийн “пебжам” гэж 
нэрлэдэг шармал жуузанд түүнийг авч явах болсон. Энэ 
үеэс эхлээд үйл явдал нилээд өндөр хэмжээнд явагдах болж 
түүний өнгөрөн гарсан хот тосгон бүрт өлзийт тэмдэг, туг хиур 
чимэг тэргүүтнийг барьсан лам санваартны цуваа жагсаалтай 
тааралдаж байлаа. Үнэндээ аян замын эхний үед нэлээд хэдэн 
долоо хоногийн турш бяцхан хуврагт мөргөхөөр адис авахаар 
ирсэн хэдхэн мөргөлчнөөс өөр хүний бараа харагдаагүй билээ. 
Хятадын хяналт шалгалтаас эсэн мэнд мултарсны дараахан 
Лхаст Үндэсний Ассамблей хүлээн зөвшөөрсөн тухай тунхаг 
баталсан юм. XIII Далай ламын хаана дахин төрөх тухай 

буулгасан лүндэн, бяцхан хүүгийн сайтар өгсөн шүүлэг сорилго 
болон Засаг ламын тольдсон дүр зургийн тухай нарийвчлан 
нягталсан илтгэл тайлангуудыг Үндэсний Ассамблей авч 
хэлэлцэхдээ энэхүү шинжээний болон тодруулан тогтоох 
ажиллагаа нь их зурхайч болон мэргэд лам нарын заасан 
зааврын дагуу ёсоор хийгдсэнийг онцлон тэмдэглээд эцэст нь 
Ассамблей хүүг XIII Далай ламын хойд дүр мөн гэдгийг нэгэн 
дуугаар баталжээ. Ийнхүү дэлхийн буддын шашны их тэргүүн 
маань дөрвөн ой хагастай байхдаа Түвдийн шашин төрийн 
тэргүүн Х!Ү Далай лам хэмээн албан ёсоор өргамжилөгдсөн 
бөлгөө. Цаашид үргэлжлэх түүхийг дээрхийн гэгээн маань 
өөрийн сэтгэл, оюун ухаанаар бурханы шавь та бүхэндээ хүргэх 
таалан болгооно уу. Түвдийн ард түмний ирээдүй, аз жаргалтай 
энх амгалан байхыг ерөөе.

БУРХАНЫ ХУТГИЙГ ИРЭХҮЙ

Миний бие зургаан настайгаас эхлэн ном эрдмийн мөрөө 
эхэлсэн бөгөөд анхнаасаа Түвдийн уламжлалт сургалтын дагуу 
суралцаж эхэлсэн учраас түүний арга билиг, зорилгын талаар 
тайлбар өгөхийг хичээе. Хэдийгээр манай сургалтын тогтолцоо 
нь олон зуун жилийн өмнө бий болсон ч Түвдийг ёс суртахуун 
болоод оюун сэтгэлгээний өндөр түвшинд хүргэж чадснаар 
үр өгөөжтэй болох нь эртнээс батлагдсан нэгэн. Энэ нь орчин 
цагийн хэмжүүрээр жишихэд хэдхэн зууны түүхтэй шинжлэх 
ухааны мэдлэг оюунаас бүхэлдээ хоцорсон мэт харагдаж 
болно. Гэхдээ энэ нь саяхан хүртэл Түвд орон бусдаас тасархай 
хол оршиж байсантай холбоотой. Элдэв эрдэм мэдлэгийг 
эзэмшүүлэх замаар хүний оюун ухааныг хөжүүлэн боловсруулах 
нь манай сургалтын гол үндсэн зорилго болно. Гэгээрэл 
боловсролын нэлээд өндөр түвшинд бүжиг, дуу жөгжим, зурхай, 
яруу найраг, урлаг, эвлүүлэн найруулах, хэлний найрлага зэрэг 
ухааны орнууд багтана. Үүнийг Түвдүүд “бага ухаан” гэж нэрлэдэг. 
Эдгээрийг зөвхөн хар хүүхдүүд төдийгүй шашны боловсрол 
эзэмшиж байгаа шар хүүхдүүд ч гэсэн сонгон суралцаж болох 
бөгөөд тэдний ихэнх нь зурхай болоод хэлний найрлага зүйд 
голчлон суралцдаг. Дээд боловсролын хувьд тэжээхүйн ухаан, 

санскрит судлал, учир шалтгааны ухаан (логик), урлахуйн ухаан 
болон шашны гүн ухааны эрдэм номын сургалт багтдаг бөгөөд 
эдгээрийг таван их ухаан хэмээн нэрлэдэг.

Эдгээрээс сүүлчийнх нь хамгийн их чухал болоод үндсэн 
суурь хэмээн тооцогдоно. Учир шалтгааны ухаан нь дотроо 
таван салбарт хуваагдах агаад санскрит нэрийн хамт нэрлэвээс 
Паражнапарамита буюу Билгүүний чанадад хүрэхүйд 
Мадхаямика буюу Төв үзэл (хоёр хэтэрхий хязгаараас хагацсан 
чанарыг үзүүлэхүй)-д Винаяа буюу Шагшаабадын уртгаалд 
Абхидхарма буюу Метофизик (сав шимийн тогтолцоо) болон 
Парамана буюу Учир шалтгааны ухаан эдгээр болно. Хамгийн 
сүүлд дурдсан Учир шалтгааны ухаан нь гол ухаан болохоор 
барахгүй оюун ухааны хүчийг сайжруулан хөгжүүлэхэд гол 
түлхүүр болдгоороо дээрх таван их ухааны гол суурь болдог.

Их хөлөгний Тантрын (арвис тарнийн ёс) ухаан нь дээрхэд 
багтахгүй бөгөөд ангид нь судалдаг болно.Түвдийн лам 
санваартан нар голдуу шашны боловсролыг эзэмшдэг. Бэрх 
хэцүү номыг ухаарахад гүнзгий сайтар судлах их хичээл зүй 
ёсоор шаардагдана. Хүүхдийг мэдээллээр хангахаас гадна 
тэдний оюуны чадавхийг өрнүүлэхийн тулд түвдийн сургалт янз 
бүрийн аргыг хэрэглэдэг. Эхлээд гэрийн багшаар уншиж бичихийг 
заалгана. Тэрчилэн байгалиас заяагдсан амьдралдаа эртнээс 
хэрэглэж ирсэн арга ч бас бий.

Ой ухааныг хөгжүүлэх зорилгоор ном судар цээжлэх хичээл 
нилээд чухал байр эзлэнэ. Ертөнц орчлонг тайлбарлан таниулах 
бөгөөд зарим дацан шавь нартаа энэ талаар хичээл ном заадаг 
нь үүнтэй холбоотой. Гэхдээ ихэнх дацан хийд нь шавь багшийн 
хооронд эсвэл зөвхөн шавь нарын хооронд ном хаялцах аргаар 
ухааруулахыг эрхэмд барьдаг. Ихэнх хүүхдийн адил би уншиж 

Ж. Буштэй хамт Н. Монделотой хамт

бичихээс эхэлсэн бөгөөд анхандаа балчир насны хүүхдүүд 
сонирхолгүй байх юмуу заримдаа бүр эсэргүүцэх ч авир гаргах 
явдал надад ч мөн тохиолдож байсан. Гэсэн ч багшийнхаа сэтгэл 
санаанд хүрэхээр хичээл номондоо хичээн суралцаж, дан ганц 
эрдэм номын зүгт хичээж чаддаг болсноор миний амжилт ер 
бусаар ахих болсныг багш нар маань ажигласан билээ.

Намар миний бие, миний ёнзон багш нар, бараа болоочид 
болон засгийн газрын зарим тасаг хэлтсүүд Норовлингаад 
шилжин нүүсэн бөгөөд энэ үед Лхас хотын ард иргэд бидэнтэй 
уулзахаар ирцгээдэг. Би Норовлингаад очихдоо дуртай байдаг. 
Би Бодалын ордныг соёлын их сан хөмрөг, уран дарханы 
гайхамшигт урлалаар бахархдаг бол Норовлингаад гэр шигээ 
ээнэгшин дассан байлаа. Энэ нь олон жижиг ордон өргөөний 
цогцолбор агаад өндөр сүрлэг тансаг сайхан ханат цэцэрлэгт 
бөлгөө. Норовлингаа гэдэг нь “Эрдэнийн цэцэрлэг” гэсэн утгатай 
үг бөгөөд ХҮШ зууны үед ҮН Далай лам анх эхэлж дараа 
дараачийн лам нар өөр өөрсдийн өргөөг нэмэрлэж барьжээ. Би 
мөн тэнд өөрийнхөө өргөөг босгосон. Анхлан үндэсийг тавигч 
лам маш сайхан шимтэй газрыг сонгож авчээ. Норовлингаан 
цэцэрлэгт бид 20 фуут татах улаан лууван, та хоёр гараараа 
алдлаад хүрэхгүй байцаа тариалдаг. Тэрчлэн торлог, гацуур, 
унжгар уд, арцны модод болон алим, лийр, тоор, хушга, чангаанз 
зэрэг цэцэг жимсний бут Сөөг ургана. Би тэнд байхдаа чавга, 
интоорын модыг суулгаж билээ. Би хичээлиийнхээ завсраар 
цэцэг жимсгэний цэцэрлэгээр дайрч хажуугаар нь гардаг бөгөөд 
тэнд тогос, тэжээвэр буга бас байдагсан. Нуурын эргээр өнжин 
наадах дуртай.байсан. Хоёр ч удаа усанд унаж живэхээ шахсан. 
Нуур руу очдогийн нэг хэрэг нь загасаа хооллох ажилтай байлаа. 
Миний хөлийн чимээг сонсоод загаснууд маань усны мандал 
дээр гараад ирдэг. Гайхамшигт түүхт Бодал (ордон) маань 
одоо ямар хувь заяатай байгааг төсөөлж чадахгүй нь даанч 
харамсалтай.

Энэ бүгдийг эргэцүүлэхдээ Норовлингаад орж ирсэн Хятадын 
цэргийн хөлийн чимээг анх сонсоод миний загаснууд усны 
мандал дээр гарч ирсэн бол тун таагүй л юм болоодоо гэж 
заримдаа гайхширч сууна. Хэрэв тэд гарч ирсэн бол Хятадын 
ходоодонд ороо байлгүй. Норовлингаан бас нэгэн таатай 
сонин юм гэвэл цахилгаан гэрлийн мотор бөгөөд байсхийгээд 

л унтарчихдаг байлаа. Би туүнийг хэсэг хэсэг болгон задлах 
зөвшөөрөл авна. Энэ машины буянаар би дотоод шаталттай 
хөдөлгүүр яаж ажилладагийг танин мэдэж, динам эргэлдэж 
соронзон орныг үүсгэдэг талаар анхны мэдэгдэхүүнийг олж 
авсан түүхтэй. Би бүр түүнийг огт ажилгүй болсон үед ч нөхөж 
сэлбэж чаддаг болсныг энд тэмдэглэх хэрэгтэй. Энэ мэдлэгээ 
Лхасад л байдаг гурван хуучин машин дээр ашиглахаар оролдож 
үзэв. 1927оны хөх, улаан өнгөтэй хоёр Бэби Адстинз бас улаан 
өнгөтэй хожим нь эл шараар будсан 1931оны Лааж Додже гэдэг 
нэг машин байлаа. Эдгээр машиныг түрүүчийн Далай лам нарт 
бэлэглэсэн бөгөөд хэсэг хэсгээр задлан Гималайг давуулан 
авчираад угсарчээ.

Далай ламын таалал болсноос хойш ер гаргаагүй зогсоолдоо 
байсан бөгөөд бараг зэврэх шахсан байлаа. Би түүнийг ажилд 
оруулахаар нилээд удаан үзэв. Ингээд би Энэтхэгт жолооны 
сургуульд суралцсан нэгэн Түвд залууг олж өөрийн шадар 
туслагчаар ажиллуулж тэр маань

Додже машиныг ажилд оруулж, нэг Аустинзыг энд тэндээс 
юм олж тавьсаар босгож чадсан билээ. Энэ бүхэн миний 
амьдралын хамгийн дурсамжтай үеүд болж үлдэв. Миний 
хувьд дөнгөж 12 нас хүрээд л сая чойрын номонд (гүн ухаан) 
суралцаж эхэлсэн. Анхандаа амаргүй л байлаа. Миний хувьд 
аанай л баахан дурамжхан байсантай холбоотой юмуу эсвэл 
6 жилийн өмнө эхэлсэн бол байдал өөр ч байж болох юм. Гэвч 
удалгүй саад бэрхшээл арилж, хичээл номдоо шамдах болсон. 
13 настай байхдаа Гал тахиа жилийн наймдугаар сард Дрэпүнг, 
Сэра хэмээх хоёр их дацанд шавилан сууж билэз. Энэ үйл 

14-р Далай лам Неругийн хамт 14-р Далай лам Ганди нар



168

Ялгуугсан эрхт Далай лам нарын намтар,цадиг

явдлыг тохиолдуулж дээрх хоёр дацангийн зиндаанд дамжаа 
(ном хаялцах шалгалт) барив.Олны нүүрэн дээр гүн гүнзгий 
ном эрдэмийг хэлэлцэж анх удаа гарч байсан болохоор үнэндээ 
ичих, айх, гайхах зэрэгцэн баахан сандран мэгдэж байлаа. Ном 
хаялцаж байгаа лам нар маань дацангийн их гэвш нар, номын 
хэлэлцэх эрдэмд гаршиж мэргэжсэн сайчууд байсан бөгөөд 
дамжаанд хэдэн зуун эрдэм номт мэргэд тэрчлэн хэдэн мянган 
лам нар оролцсон юм.

Ийнхүү энэ номонд “идээшин” дасаж 15 насыг хүрэхэд миний 
дотор Бурхан багшид сүжиглэн бишрэх сэтгэл ая зөндөө төрөх 
болов. Түүнчилэн Бурханы шашны үнэлж баршгүй агуу их судар 
шастирыг бидэнд дамжуулж өгсөн Энэтхэгийн их багш нар болон 
энэхүү судар шастирийг бидний хэлнээ орчуулан хөрвүүлж, 
хадгалж нандигнаж ирсэн Түвдийн мэргэд эрдэмтэд яндашгүй 
их ач гавъяатай болохыг ухаарав. Би өөрөөс илүү өрөөл бусдыг 
бодох болж, их нигүүлсэхүй сэтгэлийн утга учрыг ухаарч эхлэв. 
Сайтар боловсорсон ой ухааны чадал, учир шалтгааны гүн 
ухаарал, өөртөө итгэх итгэлийн их хүч цогцолсон сэтгэлийн 
онгоцоор оюун билигийн чандад хүрдэгийн учир энэ болов уу.

СЭТГЭЛИЙН АМГАЛАН

Би Түвд орныг нөмөрсөн аймшиг зовлонгийн тухай 
өгүүлэхээсээөмнө ард түмнийхээ аз жаргалтай байсан өдрүүдийн 
тухай сэтгэгдлээ хуваалцахыг хүсч байна. Түвд орон зүүн болон 
хойд талаараа Хятад, Монгол, Зүүн Туркестан, өмнө талаараа 
Энэтхэг, Бирм, Непал, Сикким, Бутан улсуудтай хиллэдэг. 

14-р Далай лам нутгаасаа гарч буй нь

Пакистан, Афганистан, ЗХУ-тай ойр хөрш оршдог. Олон зууны 
турш бид эдгээр улсуудтай сайн хөршийн харилцаатай байлаа. 
Ялангуяа Энэтхэгийн хувьд өнгөрсөн хэдэн мянган жилд маш ойр 
дотно бат нягт холбоотой байж ирсэн. Энэ нь Түвд анх бурханы 
шашныг Энэтхэгээс авах тэр үед Түвд өөрийн бичиг үсэггүй 
байсан болохоор Бурханы олон ном судрыг орчуулж уншихын 
тулд Самгард хэлнээс Түвдийн бичиг үсгийг буй болгож авсан 
зэргээр нотлогдоно. Бид мөн Монгол, Хятадтай шашин болоод 
улс төрийн хэлхээ холбоотой байсан. Эртний үед бид Перс болон 
Зүүн Туркестантай харилцаатай байсны гэрч нь Перс хувцас нь 
манай хувцастай гайхамшигтай адилхан байдагт оршино. Бүр 
одоо цагийн түүх буюу XX зууны эхэн үеэс Орос улстай, дараа 
нь олон жилийн турш Их Британтай улс төрийн харилцаатай 
байж иржээ. Ийнхүү хөршийн харилцаа холбоотой хэдий ч Түвд 
бол ялгагдах онцлогтой тусгаар овог үндэстэн юмаа. Бидний 
удам угсааны гарал үүсэл, бидний хэл яриа, зан заншил дээрх 
хөрш зэргэлдээ улсуудаас үндсээрээ ялгаатай бөгөөд бид Азийн 
энэ хэсэгт хэнтэй ч угсаатны холбоо хэлхээ байхгүй. Магадгүй 
өнгөрсөн үед Түвдийн хамгийн онцлог мөн чанар нь бусад 
улсаас маш их алслагдсан, тасархай байсанд байх болов уу. 
Лхас хот гадаад ертөнцөд мартагдсан нийслэл гэж нэрлэгддэг 
байлаа. Гадаад ертөнцөөс тасархай байсан нь хоёр шалтгаанаар 
тайлбарлагдана.

Нэгдүгээрт нь энэ орон байгалийнхаа жамаар Балбын хилээс 
Лхас ороход жилийн ихэнхэд хаалттай шахам Гимлайн өндөр 
давааг даван хоёр сар гаруй явж байж хүрдэг замтай. Түвд 
Хятадын хиллэдэг хилийн орчимд орших миний төрсөн газраас 
Лхас хүртэл хичнээн хол болохыг нэгэнт өгүүлсэн бөгөөд хилийн 
нутаг маань Хятадын тэнгисийн эрэг боомтоос хэдэн мянган 
бээрийн алс холд оршдог бөлгөө. Ингэхлээр тусгаар оршиж 
ирсэн нь бидний чухал онцлог. Бид байгалиас заяасан энэ 
онцлогоос маш цөөн тооны гадаадын хүмүүсийг өөрийн орондоо 
байхыг зөвшөөрснөөр улам тодорч байдаг.

Урьд нь ялангуяа Хятадтай энэ талын маргаан гарч байсан 
түүх ч бий. Бидэнд энх тайван амьдарч шашин соёлоо 
хөгжүүлэхээс өөр хүсэл зорилго үгүй. Дэлхий ертөнцөөс аглаг 
байгаа эл байдлаа хадгалах хамгийн дээд арга зам бол энх 
тайвныг сахин хамгаалах явдал хэмээн бид үздэг. Би нэг биш 

удаа энэ бодлогыг эргэж харах талаар санаагаа илэрхийлж 
байсан бөгөөд ирээдүйд дэлхийн өнцөг булан бүрээс зочин 
гийчин тавтай морилоход Түвдуүд хаалгаа нээж өгнө гэдэгт 
би итгэж бас ч ийм хүсэл эрэмзлэлтэй байдаг. Түвд бол 
ихэнхдээ шашин шүтлэгтэй оронд тооцогддог. Үүний яг үнэн 
зөвийг би тогтоохгүй гэхдээ эгэл жирийн Түвдүүд оюуны хүчин 
зүйлийг эд өглөгийн баялагаас доргүй чухал ач холбогдолтойд 
тооцдог. Нэгэн тэмдэглүүштэй нь Түвдэд маш олон сүм хийд 
бий. Тодорхой бус тооцоогоор хүн амын арван хувийг лам нар 
болон санваартан эмэгтэйчүүд эзэлдэг байна. Нийгмийн бүтэц 
тогтолцоо нь ерөнхийдөө хос шинжийг агуулсан бөгөөд Далай 
лам миний бодлоор хар буюу төр, лам буюу шашны засаглал 
хослон оршдог гэж хэлж болно. Би хар, шар хоёр ерөнхий 
сайдтай. Тэдний удирдлагын дор бусад албадууд хуваагддаг. 
Гашаг Кабинет (сайд нарын танхим) үндсэндээ дөрвөн гишүүнтэй 
тэдний нэг нь Далай ламын шашны хэргийг эрхэлдэг 4 мяндагтан 
лам тэргүүлнэ. Нөгөө Цэканыг (эдийн засгийн алба) төрийн ажил 
албыг хариуцсан 4 хар хүн тэргүүлдэг. Аливаа засгийн газарт 
зайлшгүй шаардлагатай болох гадаад хэрэг, хөдөө аж ахуй, 
гааль татвар, шуудан холбоо, батлан хамгаалах, арми зэргийг 
хариуцсан департаментууд ажиллах бөгөөд эдгээрийг 2-3 дарга 
хариуцдаг. Тэрчлэн хоёр их шүүгч хажууд нь өөрсдийн хоёр хоёр 
амбан захирагчтай байна. Түвд бол ихэнхдээ шашин шүтлэгтэй 
оронд тооцогддог. Үүний яг үнэн зөвийг би тогтоохгүй гэхдээ эгэл 
жирийн Түвдүүд оюуны хүчин зүйлийг эд өглөгийн баялагаас 
доргүй чухал ач холбогдолтойд тооцдог. Нэгэн тэмдэглүүштэй 
нь Түвдэд маш олон сүм хийд бий. Тодорхой бус тооцоогоор 
хүн амын арван хувийг лам нар болон санваартан эмэгтэйчүүд 
эзэлдэг байна. Нийгмийн бүтэц тогтолцоо нь ерөнхийдөө хос 
шинжийг агуулсан бөгөөд Далай лам миний бодлоор хар буюу 
төр, лам буюу шашны засаглал хослон оршдог гэж хэлж болно. 
Би хар, шар хоёр ерөнхий сайдтай. Тэдний удирдлагын дор 
бусад албадууд хуваагддаг юм. Миний төрсөн нутаг болох зүүн 
аймаг буюу Хамбаагийн ард олон хуулийг хүндэлдэг хүлээц 
тэвчээртэй зон олон бөгөөд голдуу тусгаар тогтнолын билэгдэл 
болсон хурдан буугаа бусад өмч хөрөнгөнөөс илүү үнэтэй хэмээн 
эрхэмлэдэг ард түмэн бөлгөө. Сүжиг бишрэлийн гэгээ онгон тал 
нутаг эгэл олны зүрх сэтгэлд шингэсний нэгэн тэмдэг нь хамгийн 

ядуу айл гэрийн хойморт шүтээний өмнө бадамлаж байгаа 
зул гэрчилнэ. Миний суралцаж байх үест өөрийн улсаас бусад 
нийгмийн байгууллын талаар тун дулимагхан суралцсан агаад 
ер нь Түвдүүд байгалийн хууль ёсыг илүүд үздэг бөгөөд засгийн 
тухай элдэв онолыг төдийлэн хэрэгсдэггүй байжээ. Ингээд ухаан 
орох тусам энэ бодол хичнээн их буруутай болохыг мэдэрч 
эхэлсэн.

Өмч баялагийг хуваарилах тэгш бус харилцаа нь бурханы 
номтой огоот таарахгүй байсан агаад миний бие Түвдийн эрх 
барьж байх цөөхөн жилийн хугацаанд зарим нэгэн үндсэн 
шинэчлэлт өөрчлөлт хийж амжсан билээ. Хар, шар нийлсэн 
50 хүний бүрэлдэхүүнтэй “Шинэчлэлийн хороог” томилж мөн 
шаардлагатай шинэчлэлт явагдан байгаа эсэхийг шалгах болон 
дээд удирдлага болон надад мэдээлэл илтгэл өгөх зорилготой 
цомхон бүтэцтэй “Байнгын хороог” томилж ажиллуулав. 
Татвар хураах ажил дээр анхны шинэчлэлт хийгдэв. Засгийн 
газраас аймаг нутгаас авах шаардлагатай шимтгэлийн хэмжээг 
тогтоож өгөв. Урьд нь аймгийн захирагч цалин мөнгийг эрхийн 
чинээгээр их хумсалж, өөрсдийн мэдлээр авах ёстой гэсэн 
ойлголт аль эртнээс ноёлж байсан билээ. Энэ нь бүр хууль 
цааз болон мөрдөгдөж ард түмэн төлөхөөс өөр ямар ч аргагүй 
байлаа. Гэхдээ ард түмэн үүнийг шударга бус хэмээн үзэж ихэд 
дургүйцдэг байсныг би оройтоогүй мэдсэн юм.

Ийнхүү би Сайд нарын кабинет болон Шинэчлэлийн хороотой 
зөвлөлдсөний үндсэн дээр хуучин системийг өөрчилсөн 
юмаа. Аймгийн захиргаа шаардлагатай шимтгэлийг цуглуулж, 
их санд мөнгийг гуйвуулах үүрэгтэй бөгөөд засгийн газраас 
тодорхой хэмжээний  шан харамжийг өгдөг болгов.  Энэ нь 
шимтгэл хураахаасаа илүү орлого олдог зарим нэгэн аймгийн 
захиргаанаас бусад ихэнх олны сэтгэлд нийцэв.

Лхас бол нийгмийн амьдрал буцалж байдаг цорын ганц газар 
гэхэд хилсдэхгүй биз ээ. Хотын гаднах цөөхөн жижиг хотууд , 
сүм хийдийн оршин суугчдын амьдрал нь алс зайдуу нутаглах 
болохоос ердийн тариачдын амьдрал ахуйтай ялгагдах зүйл үгүй. 
Хоорондоо алслагдсан зайтай. Явган шууданч юмуу мориор өөр 
хоорондоо холбоо барьдаг. Уулархаг газраар цаг агаар ширүүн 
догшин, газрын үржил шимээр тааруухан. Тийм ч учраас хүн ам 
таруу, энгийн бор амьдралтай. Лхасаас алс хол орших хөдөө 



172

Ялгуугсан эрхт Далай лам нарын намтар,цадиг

нутгийн хүмүүсийн ихэнх нь хот сууринд ирж үзээгүй шахам. 
Жил тойрон газраа эдлэж тордон, сарлаг тэргүүтэн мал сүргээ 
адуулсаар нутгийн уудмаас чинад дэлхий ертөнцөд юу болж 
байгааг үл сонсон, үл үзэн өнгөрөөнө.

Ганцхан Түвд ч биш янз бүрийн засаглалтай ядуу буурай ийм 
улс орон дэлхийд олон байдаг гэж би боддог. Түвд хүн болгон 
номхон дөлгөөн, сайхан сэтгэлтэй гэж зөрүүдлэхгүй. Мэдээж 
манайханд гэм буруутан, нүгэлтэн бий. Энгийн жишээ татахад 
бид олон нүүдэлчидтэй. Тэдний зарим нь урсгал дөлгөөн 
тайван улс. Нөгөө хэсэг нь отог аймгаараа дээрэм тонуул хийх 
жишээтэй. Ийм болохоор айл саахалт нүүдэлчид өөрсдийгөө 
хамгаалахын тулд зэвсэглэх, аянчин жинчид хамгаалалтын 
тусгай том хэсгийг авч явдаг байна. Бид аз жаргалтай байсан. 
Хүсэл, шунал, уур хилэн нь зовлонг тарина. Аз жаргал зөвхөн 
тайван саруул ухаанаас л төрнө. Ихэнх Түвдийн хувьд эд 
баялагийн элбэг хангалуун амьдралыг тэр болгон амсаагүй ч тэд 
хүсэл шуналын золиос болсонгүй. Ийм өөрчлөлт сүм хийдийг 
хангаж байсан томоохон өмч хөрөнгөний салбарт явагдах ёстой 
боловч бид хувийн өмчөөс эхлэхээр шийдсэн бөлгөө. Гэсэн ч бид 
шинэчлэлийн эл шатанд хүрэхээс өмнө Хятадын тушаал зааврыг 
сонсдог байсан болохоор тэдэнтэй зөвшилгүйгээр энэхүү хэтийн 
зорилтот арга хэмжээг хэрэгжүүлж болохгүй байлаа. Гэвч тэд 
Түвдийн тариачдын дургүйг хүргэдэг газрын шинэчлэлтийн тухай 
коммунист үзэл санаатайгаа зууралдсаар байсан агаад хэрэв 
манай засгийн газар шинэчлэлийг тууштай нэвтрүүлбэл Хятадын 
шинэчлэлийг үгүйсгэх байлаа. Бид тэдэнд шахалт үзүүлсэн 
хэдий ч бидний саналд ямар ч хариу хэлэхгүй л байлаа. Эцэст 
нь байдал эрс буруугаар эргэж бидний санал няцаагдсан билээ. 
Ингээд бид өөрсдөө засан тохинуулах эрхээ хасуулсан тэр үйл 
явдлаас урьтаж нийгмээ дундад зууны байдлаас орчин цагийн 
хөгжилд хүргэх өөрчлөлтийн эхлэлийг тавьсан. Маш олон эгэл 
жирийн хүн ардыг өөд татахад их зүйлийг хийх хэрэгтэй байсан 
бөгөөд би болоод манай засгийн газар ирээдүйд чухам юу хийх 
байсныг өөр нэгэн бүлэгт өгүүлэх болно Нийгмийн ийм алдаа 
гажуудалтай, цаг агаарын ширүүн догшин нөхцөлд байдаг ч гэсэн 
Түвд бол аз жаргалтай улс орны нэгэн гэж би үздэг. Нийгмийн 
тогтолцоо нь дарлал мөлжлөгийн таатай нөхцөл болж байсан ч 
Түвдийн ард түмэн нийтдээ дарлан мөлжигч бишээ. Өнгөрсөн 

үеийн феодалын нийгэмд илэрч байсан хүн хүнээ дарлан мөлжих 
харгис хэрцгий ёсон бага зэрэг оршиж байсан хэдий ч шашин 
бол нийгмийн давхрага бүхэнд байнгын тус дэм, тэнцвэрийн 
хүчин болсоор ирсэн.Үйлийн үр буюу хойд насанд итгэл нь 
хүмүүсийг ижилгүй хувь тавиланд заяагддаг гэдгийг хүлээн 
зөвшөөрүүлэхийн үндэс төдийгүй шууд хүлээж авах нь зохистой 
мэтээр бусад шашинтанууд үздэг.

МАНАЙ ХӨРШ ХЯТАД

Түвд орноо өөрийн биеэр удирдаж байсан хэдэн жилийн 
хугацаанд улс үндэстэн хэмээх хууль ёсны эрх чөлөөнийхөө 
төлөө (статуст) санаа төвдөх зүйл огт гарч байгаагүй бөгөөд 
харин гэв гэнэтхэн урд өмнөхөөс илүү чухлаар шаардагдах 
болсны хэрэг юу билээ. Чухам энэ утга учигийн үүднээс дэлхий 
дахинаа улс орныхоо ахуй байдлыг баримт түшин тайлбарлахыг 
хүсэж байна. Эрт цагаас Түвд орон газар зүйн хувьд хүний мөр 
гараагүй хөвч их ой, цаст уулсаар хүрээлэгдсэн эх газар, мөн 
далай тэнгистэй ч байсан гэдэг. Тэнд хүн бий болсон цагаас эх 
газрын нэгэн хэсгийг овог аймгийн тэргүүн нар алжаал зүдрэл 
тайлах амралтын эдлэн болгож тэрчилэн тэд овог аймгийнхаа 
амьдрал ахуйг хөтлөн явуулах нутаг болгожээ. Эдүгээгээс 2000 
гаруй жилийн өмнө МТӨ 127 он буюу Бурхан багшийн таалал 
барьснаас хойш 418 жилийн модон бар жил (Энэтхэгийн тооллын 
дагуу) тэдгээр овог аймгууд нэгдэн нийлж Няа-Три-Цэнпо 
(Нятазанбу) хаантай Түвд үндэстэн бүрэлдэн тогтжээ.

Анхны 27 хаадын төр барих үед олон янзын шүтлэг бишрэлийн 
хамт Бон хэмээх шашин голлон дэлгэрч байжээ. 17-р хаан 
буюу Лха-То-Ри-Нян-Зэнгийн үест Түвдийн түүхнээ чухал ач 
холбогдолтой үйл явдлууд болжээ. Бурхан багшийн сургаалын 
боть түүний мутарт бууснаар бурханы шашин Түвд оронд анх 
эхлэн дэлгэрчээ. 33-р хаан Сонг-Зен Гамбо (Соронзонгомбо) 
Бурханы шашныг дэлгэрүүлэхэд маш их зүйлийг бүтээжээ. 
Тэрээр шороон үхэр жил ( МТ 629 он буюу Бурхан багшийн 
таалал барьснаас хойш 1173 жил) мэндэлсэн бөгөөд залуу 
зандан үедээ өөрийн сайд Томи-Сам-Ботаг (Томи-Самбадаа) 
Энэтхэгт суралцуулахаар илгээжээ. Тэрээр эргэн ирээд одоогийн 

Түвд бичиг үсгийг зохиосон гэдэг. Соронзонгомбо хаан төр, 
шашин болон нийгмийн амьдралын ариун ёс журмыг тогтоож 
санваартан нарын сахих арван зүйл болоод нийтээр дагаж 
мөрдөх арван зургаан зүйлийн цаазыг зохиов. Түүний үед Лхасын 
Зоканг хийд тэргүүтэн олон сүм хийд байгуулагджээ. Бодалын 
ордоны суурь ч тавигджээ. Хаан бээр гурван Түвд хатнаас гадна 
Хятад, Балбын хатдыг таалсан бөгөөд тэдний инжинд Хятад, 
Балбаас бурхан багшийн цутгамал дүр нижгээдийг илгээсэн 
гэдэг. Энэ бурхадын нэг нь намайг анх дөрвөн настай Лхасад 
ирж мөргөхөд Зокангийн шүтээний дотор байсан. Соронзонгомбо 
хааны үед Энэтхэг, Хятад, Балба зэрэг орнуудтай худалдаа 
арилжаа хийж Түвдийн эдийн засгийн чадавхи сайжиран ард 
түмэн аз жаргалтай сайхан амьдарч, улс гүрэн нь хүчирхэгжиж 
бэхжсэн түүхтэй.

Три-Дхи-Тсуг-Тенгийн хааны үед Хятад, Түвдийн хооронд дайн 
болсон бөгөөд хааны сайд Тара-Сүгон Хятадын хэд хэдэн мужийг 
байлдан дагуулжээ. Энэхүү сайдын ялалтыг алдаршуулан 
Бодалын ордны өмнө талд чулуун багана босгосон нь өнөөдөр ч 
байгаа. Тхи-Сонг-Де-Тсэн хаан (Дэсран Дэзэн) төмөр хонин жил 
(МТ 791 он, Бурхан багшийн таалал барьснаас хойш 1334 жил) 
мэндэлжээ. Хаан суух үед тэрээр Энэтхэгийн эрдэм номт сайчуул 
тухайлбал Кенчен Бодисадва, Ловон Бадма Самба нарыг Түвдэд 
урин залжээ. Энэтхэгийн олон бандида нар тэрчлэн Санскрит 
хэлэнд сайтар боловсорсон Түвдүүд нийлэн Түвд хэлнээ 
Бурханы сургаалыг орчуулах үйлсийг бүтээжээ. Мөн энэ л үед 
Самьяа хийд байгуулагдаж, Түвдийн анхны долоон хүн санваар 
хүртсэн. Улс орны улс төрийн хүч чадал нэмэгдэж, Түвдийн 
харьяанд байсан газар нутгийн хэмжээ өргөжин тэлж байжээ.

40-р хаан Нда-Даг-Три-Рал (Аадаг Тирал)-ын үед Түвдийн 
лам нарын тоо мэдэгдэхүйц их өсчээ. Тэрээр гал нохой жил 
(МТ 866 он, Бурхан багшийн таалал барьснаас хойш 1410 жил) 
мэндэлжээ. Энэ хааны үед Хятад, Түвдийн хооронд дайн гарч, 
Түвдүүд Хятадын нутгийн ихээхэн хэсгийг эзлэн авч байсан. 
Түвдүүд Хятадын нутгийн ихээхэн хэсгийг эзлэн авч байсан 
хэдий ч Түвдийн лам болон Хушаан хэмээх Хятадын лам нар 
хамтран энх тайвны төлөө бясалгал мөргөл үйлдэж байсан гэдэг.

Кун- Ку-Меру хэмээх Сино-Түвдийн хилийн зааг дээр хилийн 
чулуун баганыг босгосон бөгөөд яг ийм жижиг багануудыг 

Хятадын эзэн хааны ордны өмнө талд болон Лхасын Зокан 
дуганы өмнө байрлуулсан байдаг. Энэ гурван баганан дээр Түвд, 
Хятад аль нь ч тэрхүү тэмдэглэсэн хилийг зөрчихгүй хэмээн 
Түвд, Хятад үсгээр хамтын тангарагийг сийлсэн байдаг.

Энэ гурван хаан (33, 37, 40) нь Түвдийн түүхнээ агуу их 
гавъяатан хэмээн алдаршсан агаад өнөөдрийг хүртэл ард түмэн 
тэднийг хүндлэн хайрласаар иржээ. Гэвч үүний дараа төмөр 
тахиа жилд (МТ 901 он, Бурхан багшийн таалал барьснаас хойш 
1445 жил) 41-р хаан Ландарма хэмээх хаан ширээнд суусан 
бөгөөд түүний үеийг Түвдийн түүхнээ урьдах хаадын хийсэн 
бүхнийг сүйтгэсэн үе хэмээн тэмдэглэжээ. Тэр болон түүний 
сайдууд Бурханы шашин болоод Түвдийн ёс заншлыг устгажээ. 
Зургаан жилийн нүгэлт явдлынхаа дараа тэрээр хорлогджээ. 
Ийнхүү Түвдийн анхны хаанаас 41-р хаан хүртэл түүхийн мянга 
гаран жил улиран өнгөрсөн бөгөөд энэ хугацаанд эд баялаг, оюун 
санааны хүч чадлыг олж хөгжин дэвшиж иржээ. Хаан нас барсны 
дараа хаант улс задарчээ. Хаан 2 хатан, 2 хүүтэй байсан хэдий ч 
нэг нь өөрийн нь хүү биш байсан гэлцдэг.

Хятад хоорондоо хэрэлдэж, сайдууд талцаж эцэст нь Түвд 
хоёр хэсэгт хуваагджээ. Эдгээр хэсгүүд хожимоо бас дахин 
хуваагдсаар Түвдийн хаант улс олон жижиг хант улсууд болон 
бутарч, 347 жилийн нүүрийг үзжээ. Чингэвч Христосын тооллын 
XIII зууны үед Чойжил Пагва хэмээх Сажаа хийдийн тэргүүн их 
ламтан Хятадын их эзэн хаан Сэцэний (хубилай) номын багшаар 
залагдсан түүхтэй. Усан үхэр жил (МТ 1253 он, Бурхан багшийн 
таалал барьснаас хойш 1797 он) тэрээр ирж Түвдийн бүх 
мужийг захирсан анхны санваартан хаанаар залагджээ. Ингээд 
Түвд орныг 96 жил Сажаагийн 29 лам үе залгамжилан, удаа 
нь МТ 1349-1435 он хүртэл 86 жил Бамо Дүвагийн дамжлагын 
11 лам үе залгамжилан удирдаж байжээ. Дараа нь хар хүмүүс 
нэг хэсэг төр барьж байсан. Рипонг угсааны дөрвөн хаан 1435-
1565 онд, Цанбагийн гурван хаан 1566-1641 он хүртэл хаан 
ширээнд сууж байжээ. Ингээд усан морин жил (МТ1642 он, 
Бурхан багшийн таалал барьснаас хойш 2186 он) Далай лам 
Түвдийн эрх мэдлийг хүлээн авснаар Гаден-Пход-ранг хэмээх 
Түвдийн засгийн газрын тогтолцоо бүрэлдэж буй болжээ. Үүнээс 
хойш 300 гаруй жилийн турш арван хэдэн үеийн Далай лам нар 
Түвдийн шашин төрийн жолоог атган өнөөг хүрсэн бөгөөд тэдний 

эзгүй үед цөөн тооны төрийн хар хүмүүс болон дээдэс лам нар 
тэдний нэрийн өмнөөс засгийн ажлыг залгуулдаг байжээ. Анх 
түрүүн төрийн жолоог атгасан лам бол Ү Далай лам байлаа. I 
Далай лам нь Гэлүгвийн ёсыг (шар малгайтны шашин) үндэслэгч 
Зонхова богдын шавь байжээ. Далай ламын хувилгаан дүрүүд 
нь бүгд эрдэм номтой мэргэд байсан агаад I богд нь шашны 
эрдэмд онцгой сайн, Ү богд нь шашин төр хоёулангийн эрдмийг 
огоот эрхшээсэн ажээ. 1652 онд Хятадын Манжийн эзэн хаан 
Шунцэ Ү Далай ламыг өөрийн номын багшаар Хятадад урин 
залж, Түвдийн их хаан хэмээн өргөмжлөн хүндэтгэн зочилжээ. 
250 гаруй жилийн турш Далай лам нар улс орноо тэргүүлэх 
хугацаанд Далай лам болоод Хятадын эзэн хаадын хоорондын 
харилцааг нэг талаас төрийн удирдлагын харилцаа гэхийн 
сацуу шашин номын буюу бие биендээ найрсаг хандсан хувийн 
харилцаа гэж үзэх үндэстэй юм. Эзэн хаан бээр Амбан хэмээх 
хоёр төлөөний түшмэлээ Лхасад суулгадаг байв. Тэд эрх дархтай 
хэдий ч Далай ламын засгийн газрыг дагадаг байсан учраас 
тэдний эрх ямба их нөлөөгүй байлаа.

Миний урд дүр XIII Далай ламын үед л Түвд анх удаа олон 
улсын харилцаагаа өргөжүүлэх эх үндэс тавигджээ. XIII Далай 
лам ард түмнийхээ амьдралын төвшинг дээшлүүлэх, армийг 
шинээр зохион байгуулах талаар юу хийж бүтээснийг би дээр 
өгүүлсэн билээ.

Тэрээр оюутнуудыг эрдэм номд суралцуулахаар гадаадад 
илгээж, жижиг оврын усан цахилгаан станц зэрэг үйлдвэрүүдийг 
байгуулж, шуудан холбоог үүсгэж, марк, алт мөнгөн зоос, мөнгөн 
тэмдэгтийг гүйлгээнд гаргажээ. Мөн Гэлүгвагийн хийд дацангийн 
сургалтын тогтолцоог шинэчлэн тогтоов. Түүний үед олон улсын 
олон гэрээ хэлэлцээр хийжээ.

XIX зууны төгсгөлд Энэтхэгт байсан Английн засгийн газар 
Түвдтэй худалдааны гэрээ байгуулах хүсэлтэй байв. Гималайн 
орчимд Түвд, Английн эзэмшил нутгийн хэсгээр хилийн 
мөргөлдөөн байнга гарч байлаа. Англичууд энэ асуудлын талаар 
Түвд эсвэл

Хятадтай хэлэлцээр байгуулахаар шийдээд байв. Түвд, 
Хятадын хооронд 822 онд чулуун баганууд босгосноос хойш 
ямар ч гэрээ хэлэлцээр байгуулаагүй бөгөөд энэ нь Английн 
шийдвэрийг өөрчлөхөд нэг их хүчин зүйл болж чадахгүй байлаа.

1893 онд Англи Хятадтай конвенци байгуулж үүгээр хил 
хязгаарыг тогтоож, Англичуудад Түвдийн өмнө хэсгээр худалдаа 
хийх эрх олгожээ. Түвдийн засгийн газар энэ хэлэлцээрийг 
хүлээн зөвшөөрөөгүй юм. Тэгээд ч Англи , Хятадын комиссынхон 
хилийн тэмдэгийг байрлуулах үест Түвдүүд тэдний явахыг 
хүлээж байгаад явсны дараа тэрхүү тэмдгүүдийг авч хаяж 
байжээ. Английн тал худалдааны буулт хийхээр мэдэгдэхэд 
засгийн газраас гэрээнд зөвхөн Хятадын тал ганцаар гарын үсэг 
зурах хийгээд гэрээ Түвдийн талд ямар ч хамааралгүй гэдгийг 
мэдэгджээ. Байгалиас заяасан цагаан цайлган сэтгэлтэй Түвдүүд 
олон үеийн турш Хятадын амбантай хамт амьдарцгаасан 
билээ. Бусад улс гүрэн Түвдтэй албан ёсны гэрээ хэлэлцээр 
байгуулахаар хүссэн анхны тохиолдолд Хятадын засгийн 
газар Түвдийн нэрийн өмнөөс гэрээнд гарын үсэг зурах эрхийг 
Лхаст суугаа амбандаа олгосон нь Түвдүүдийн санаанд хэзээ ч 
багтамгүй зүйл байв. Хятадууд тэдний тусгаар тогтнолыг салган 
авахыг санаархаж байдаг гэдгийг өдий болтол хэн ч ухаараагүй 
явж иржээ.

Худалдааны эрхийг үл хэрэгсэн, хилийн тэмдгийг авч хаях 
зэргээс болж Английн тал ихэд цочрох болжээ. Энэтхэг дэх 
Английн хэргийг хамаарагч Лорд Кюрзен зөвхөн хоёр талын 
ашиг сонирхолын үүднээс хийгдсэн Түвдийг хянаж байх Хятадын 
бүрэн эрх гэгч нь хуулийн башир арга, улс төрийн хуурмаг 
зүйл гэж үзэж байгаагаа мэдэгджээ. 1903 онд Лхасад цэргийн 
хүчээ илгээсэн боловч замдаа удаан хугацаагаар саатжээ. Эл 
хугацаанд Хятадын амбан цэргийн командлапчид илгээлт явуулж 
түүнтэй уулзах хүсэлтээ илэрхийлжээ. Гэвч Түвдийн засгийн 
газар амбаныг Лхасаас гарахыг зөвшөөрсөнгүй. Түвдийн арми 
англичуудтай тулалдаж ялагдал хүлээв. Далай лам зүүн этгээдэд 
оргон гарав. Английн цэргүүд 1904 онд Лхаст орж ирж Түвдийн 
засгийн газартай конвенц байгуулав.

Далай ламыг эзгүй байх үед энэ гэрээнд түүнийг орлож үлдсэн 
Засаг лам үзэглэж Кабинет, Үндэсний Ассамблей, Дрэбүн, Сэра, 
Гандан хийдүүд тамгалжээ. Ийнхүү Түвд автономит эрхийнхээ 
хувьд албан ёсны олон улсын хэлэлцээрт гарын үсэг зуржээ.

Эл гэрээгээр хил хязгаар худалдааны эрхийг баталгаажуулж 
Английн зөвшөөрөлгүйгээр аливаа гадаад хүчин Түвдийн хэрэгг 
хөндлөнгөөс оролцох эрхгүй болохыг тогтоожээ. Хятад энэ 

баримт бичигт заасан бүгдийг зөвшөөрөөгүй бөгөөд гадаадын 
гүрнүүдийг оролцуулаагүй нь алдаатай зүйл хэмээв. Гэрээнд 
гарын үсэг зурангуут Английн цэрэг Түвдийн нутгаас гарч эргэж 
хэзээ ч бидэнд аюул занал учруулаагүй билээ. Хятадын засгийн 
газар ч энэ гэрээний талаар дахин хэзээ ч гомдол гаргаагүй 
болно. Хоёр жилийн дараа буюу 1906 онд Английн тал Хятадтай 
хийх худалдааны таатай нөхцөлөө алдаж болзошгүй хэмээн 
болгоомжлон Англи-Түвдийн гэрээг Хятадын засгийн газраар 
зөвшөөрүүлсэн байдалтай байгуулжээ.

Ийнхүү олон улсын гэрээний буянаар Түвдэд байсан Хятадын 
засаглалын хүчин төгсгөл болсон билээ. Гэлээ ч тэр болгон 
Англитай таарч тохирч байсангүй. Ази тивд хүч нөлөөнийхөө 
төлөө Орос, Англи хоёр өрсөлдөж байх яг тэр үөд 1907 онд 
Түвдэд түрэмгийлэл үйлдэхгүй байх болон зөвхөн Хятадаар 
зуучлуулан Түвдтэй хэлэлцээр хийх тухай гэрээнд хоёр тал 
гарын үсэг зуржээ.

Энэхүү гэрээнд Английн тал Түвдийг бүрэн захирах 
эрх Хятадад байхгүй гэдгийг мэдсээр байж Хятад Түвдийг 
хараан дороо байлгаж хянах эрх(сюзеренти) эдлэхийг хүлээн 
зөвшөөрсөн нь хэрэг дээрээ тун хоржоонтой зүйл байлаа. 
“Сюзеренти” гэдэг нь бүдэг бадаг эртний нэр томъёо бөгөөд 
172-1890 он хүртэлх Хятад, Түвдийн харилцааг тайлбарлахад л 
хэрэг болох барууны улс төрийн томъёо ч байж болох юм. Гэхдээ 
энэ үг барууны улс төрчдийн бүхэл бүтэн үеийг төөрөгдүүлэн 
будилуулж зүй бусаар хэрэглэсээр эдүгээ хүрчээ.Далай лам 
болоод Манжийн эзэн хаадын хоорондын харилцаа нь зөвхөн 
тэдний хоорондын хувийн найрсаг харилцаа гэдгийг ялгаж 
ухаараагүй, тэрчлэн зөвхөн шашин номын харилцаа гэдэгт 
анхаараагүй зэргээс ийм байдалд хүрчээ.

Өнөөдөр барууны улс төрийн хэвшмэл нэр томъёогоор 
тайлбарлаж болохгүй олон арван иймэрхүү эртний дорно 
дахины харилцааны хэлбэрүүд байгаа билээ. Шинэ гэрээний 
нөлөөгөөр Англичууд Оросоос болгоомжлон Түвдтэй шууд 
харилцах эрхээсээ татгалзах хандлага цухалзуулж гэрээ 
хэлэлцээ гэхгүйгээр Түвдэд тал засах маягаар аль хэдийнээ 
өөрсдийнхөө хаяаг манаж эхэлсэн нь Англичуудтай тэр болгон 
нийцэхгүй байсны гэрч болж байв. Бас өөр нэгэн үндэс нь 
анхны хоёр гэрээ Энэтхэгт байгаа Английн засгийн газартай 



179

Ялгуугсан эрхт Далай лам нарын намтар,цадиг

хийсэн байхад гуравдугаарх нь Лондонд байгаа Английн засгийн 
газартай хийснээр тайлбарлагдах агаад чухам яагаад ингэснийг 
хэн ч үл мэднэ. Хятад Түвдийн уламжлалт дорнын харилцааг 
Англиас илүү Энэтэхэг сайн мэднэ. Гэвч шинэ хэлэлцээрт гарын 
үсэг зурах энэ үед Түвд Хятад хоёрын алинаас ч огт асуугаагүй 
хийсэн зүйл. Чингэвч Хятадын хянан захирамжлах эрх гэгч 
Түвдийг өчүүхэн төдий ч хүлж чөдөрлөж чадаагүй билээ.

Английн цэрэг Лхаст ирснээр Хятадын тал нөлөө хүчээ 
алдах нэг золгүй үр дүнд хүрсэн боловч Английн цэрэг Түвдийн 
цэргийг ялж Түвдээс бүр мөсөн гарсны дараа багахан хэмжээний 
хамгаалалтын хүчтэй үлдсэн Түвдэд Хятад санаснаа хийх бүр ч 
их бололцоо гарчээ. Тэрчилэн Оросын хэлэлцээрт Англи Түвдэд 
түрэмгийлэл үйлдэхгүй гэсэн ам тангараг өргөсөн болохоор 
Хятадын хувьд Түвдэд чөлөөтэй навтрэх бололцоог олгосон 
байлаа. Ингээд Англитай хийсэн гэрээний заалтыг үл хайхран 
Хятад Түвдэд халдан түрэмгийлэв. Энэтхэгт байгаа Английн 
талаас тусламж эрэхээр Далай лам дахин оргон гарахаас 
аргагүй болов. 1910 онд Хятадын цэрэг Лхасад оров. Манжийн 
эзэнт гүрэн ганхаж унав. 1911 онд Хятадад хувьсгал гарав. 
Түвдэд орсон Хятадын цэргийн цалин пүнлүү хангамж тасалдаж, 
тэд цэргийн удирдлагынхаа эсрэг бослого гаргав. 1912 онд 
Түвдүүд тэдний үлдэгдэлийг Амбангийн хамт эх нутгаасаа хөөн 
зайлуулав.

Ингээд Түвд нь 1912 оноос 1950 оны Хятадын түрэмгийлэл 
хүртэл бүрэн тусгаар тогтнон ирсэн бөгөөд Хятад болон гаднын 
ямар ч хүчин Түвдэд байгаагүй билээ. Хятадын цэрэгт хөөгдөн 
гарсан Далай лам Энэтхэгээс эргэн ирж Түвд бол тусгаар 
тогтносон улс мөн гэдгийг зарлан тунхаглав. Энэ тунхаглалд 
олон жилийн өмнөөс тавьж ирсэн тамганы оронд Түвдийн ард 
түмнээс Далай лам нарт өргөсөн тамга дарагдав. Түвдийн эртний 
албан бичгийн толгой “Хятадын эзэн хааны зарлигаар”, “Бурханы 
шашны эзэн бол Далай лам” гэх мэтээр эхэлдэг байсан бол 
XIII Далай ламын бичиг нь “Бурхан багшийн зарлигаар” хэмээн 
эхэлдэг болов.

Бид тэмцэл бослогыг өрнүүлэн тусгаар тогтнолоо олж 
зарлан тунхагласан хэдий ч эргээд ганцаардмал байдалдаа 
буцаж оров. Хятадтай хэлцэн тохирч чадаагүйн гайгаар бидний 

“ди-факто” тусгаар тогтнол маань олон улсын хууль ёсны 
хэмжээнд зөвшөөрөгдсөнгүй. 1913 онд Англичууд эл асуудлыг 
шийдвэрлэхээр Энэтхэгийн Симлаад багд хурал хуралдуулж 
Түвдийн төлөөлөгчдийг урьж оролцуулав. 1948 онд Түвдийн 
засгийн газрын худалдааны төлөөлөгчид Энэтхэг, Хятад, Франц, 
Итали, Англи, АНУ-д айлчилж Түвдийн засгийн газраас Түвдийн 
төлөөлөгчдөд олгосон паспортыг эдгээр орны засгийн газар 
хүлээн зөвшөөрч байв.

Манай тусгаар тогтнолын эхний 22 жилийн турш Түвдэд 
Хятадын албан ёсны төлөөлөгч огтхон ч байгаагүй бөгөөд харин 
1934 онд XIII Далай ламын таалал барьсны дараа шашны 
мөргөл ёслолд оролцохоор Хятадын төлөөлөгчид иржээ. Тэд 
ёслолд оролцсоны дараа тухайн үед шийдэж чадаагүй байсан 
Сино-Түвдийн хилийн асуудлыг гүйцээн шийдвэрлэх хэлэлцээр 
хийхээр Лхаст үлджээ. Хятадын төлөөлөгчдийн байр суурь нь 
Англи, Балбын байр суурьтай адил байсан. Хожим нь Энэтхэгийн 
төлөөлөгчид ч Лхаст ирж байв. 1949 он гэхэд л дээрх Хятадын 
төлөөлөгчид манай орноос гарч явжээ. Энэхүү товчхон түүхийг 
эргэн харваас Түвд бол олон зууны турш Хятадтай найрсаг 
харилцаатай байсан ажээ. Нэгэн үе Хятад хүчтэй байсан. Түвд 
дорой буурай байсан. Хятад Түвдийг эзэлж байсан үе бий. Үүн 
лүгээ адил Түвд ч Хятадыг эзлэж байсан үе байсныг түүх гэрчилнэ.

Гэхдээ Хятадууд Түвдийг Хятадын хэсэг гэж хэлэх ямар ч 
түүхийн үндэс байхгүй. 1912-1950 он хүртэл Түвд улс үндэстэний 
“Ди факто” тусгаар тогтнолоо бүрэн дүүрэн эдлэж, 1912 оны 
хууль ёсны статус одоо болтол хүчин төгөлдөр хэвээр байна. 
Олон улсын Хуульчдын комисс сүүлийн хэдэн жилийн турш 
тэрхүү статусыг нарийвчилж нягтлан судалсан бөгөөд бо лоод 
үнэнч шударга шинжээчдээс бүрдсэн тэрхүү хорооноос НҮБ-д 
танилцуулсан дүгнэлтийг та бүхэнд толилуулбал өөрийнхөө 
бодлыг хэлснээс илүү дээр болно гэж би үзэж байна. Тэд 1959 
онд хэвлүүлсэн “Түвдийн асуудал ба Хууль эрх” хэмээх номондоо 
“1912 онд Түвд Хятадын цэргийг хөөн гаргаснаар “ди факто” 
тусгаар тогтнолоо олсон бөгөөд Хятадын хувьд алив нэгэн 
хууль ёсны ашиг хонжоо эрэлцэх явдалгүй гэж үзэх хуулийн бат 
үндэстэй. Иймд 1911-1912 оны үйл явдал нь Түвдийн бүрэн эрхт 
байдал, тусгаар тогтнолыг дахин нотлон харуулсан явдал хэмээн 
үзэж байгаагаа өргөн танилцуулж байна” гэжээ.



181

Ялгуугсан эрхт Далай лам нарын намтар,цадиг

ТҮРЭМГИЙЛЭЛ

Тэр үед би оюутан байлаа. 1948 он буюу миний бие суралцаж 
байх үедээ манай засгийн газраас Хятадын коммунист тагнуул 
туршуулууд манай оронд ажиллаж байгаа талаар гаргасан 
мэдээлэлийг анх сонсож билээ. Тэд манай армийн хүчин чадал 
болоод цэргийн тусламж хаанаас авдаг зэргийг тагнан мэдэхээр 
ирсэн гэдэг. Тэд хүссэн зүйлээ олж мэдэхэд хэцүү гэдгийг 
ухаараагүй бололтой. Түвд аливаа цэргийн тусламж авахад 
бэрхтэй алс хол оршдог. Миний мэдэхээр л Европоос зургаахан 
хүн ажиллаж байлаа. Тэдний нэг нь загалмайтны шашин 
номлогч, хоёр нь дио холбоочин нийлээд гурван англи хүн, мөн 
хоёр австри, ганц цагаан орос байсан бөгөөд тэд нар дайны үеэр 
Энэтхэгт байсан Английн хорих лагериас оргож ирсэн хүмүүс 
байлаа. Тэдний аль нь ч цэргийн асуудалд огт хамаагүй хүмүүс. 
Армийн хувьд бүрэн зэвсэгтэй 8500 гаруй цэрэг офицертой, 250 
гаруй буу, элдэв төрлийн зэвсэг оролцуулсан 200 гаруй хуягт 
байв. Миний дээр дурьдсанчлан армийн гол зорилго нь хууль бус 
зөрчигчдийг зогсоох болоод цагдаагийн үүрэг гүйцэтгэх явдал л 
байлаа. Энэ нь дайн байлдаанд хаанаа ч хүрэхгүй нь мэдээж.

Аюул зөгнөсөн эл явдалын дараа удалгүй Түвдийн зүүн 
хэсгээс илүү түгшүүртэй мэдээ сонсдов. Зүүн Түвдийн захирагч 
Лхалү нь хилийн ойролцоо орших Чамдууд суудаг бөгөөд тэрээр 
өөрийн радио холбоочинтой байв. Бусад холбоочид Лхаст суудаг 
байлаа. Ингээд удалгүй захирагчаас Хятатууд их цэрэг хөдөлгөж, 
зүүн хилийн орчим хүчээ зузаатгаж байна гэсэн яаралтай мэдээг 
дамжуулах болов. Үүнээс үзвэл Хятадууд бидэн рүү дайрах 
юм уу эсвэл сүрдүүлэг хийхээр завдаж байгаа нь илт мэдэгдэж 
эхлэв. Энэ мэдээг Кабинетэд ирэнгүүт Үндэсний Ассамблейг 
цуглуулж Түвдэд хэдэн зуун жил нүүрлээгүй тодорхой аюул занал 
зүүн талаас тулгарч байгааг сануулан мэдэгдэв. Коммунизм 
Хятад орныг байлдан дагуулсан тэгээд ч түүнийг хэдэн зууны 
туршид байгаагүй хүч чадалтай болгож чадсан. Бидэнд 
заналхийлж байгаа аюул бол хүч чадлаар үлэмж давуу төдийгүй 
мөн чанараараа онцлог ялгаатай байлаа.

Өнгөрсөн зуунд манай хоёр орны хооронд шашин номын 
найрсаг харилцаа нэгэн үе голлож байсан бол эдүгээ бид цэргийн 
ноёрхол төдийгүй тэрслүү улааны үзэл онолын ноёрхолд автах 

аюул занал нүүрлэж байгааг ухаарч жигшин зэвүүцэхэд хүргэсэн 
юм. Түвд улс ийм аймшигт хүчний өөдөөс нутаг дэвсгэр эрх 
чөлөөгөө хамгаалан босоход эд материал, цэрэг зэвсэг, хүн 
хүчний хувьд мөхөс гэдгийг Ассамблей санал нэгтэй хүлээн 
зөвшөөрөөд энэ аюулыг оройтойгүй дээр нь хазаарлан зогсоохын 
тухайд Хятадад шахалт үзүүлэхийг бусад улс орнуудаас 
хүсэмжилсэн тунхаг даруй гаргахаар шийдвэрлэв.

Тусламж эрэхээр Англи, АНУ, Энэтхэг, Балба улсуудад 
явах дөрвөн төлөөлөгчийг томилов. Төлөөлөгчдийг Лхасаас 
явахаас өмнө манай тусгаар тогтнолд аюул занал учирч, 
Түвдийн засгийн газар төлөөлөгчдөө илгээх хүсэлтэй байгаагаа 
илэрхийлсэн цахилгаан утсыг тухайн орнуудад илгээв. Гэвч тун 
таагүй хариу хүлээж авав. Английн засгийн газар Түвдийн ард 
түмэнтэй эв санаа нэгтэй байгаагаа илэрхийлээд нэгэнт Энэтхэг 
тусгаар тогтнолоо зарласан болохоор Түвдийн газар нутгийн 
байдлаас шалтгаалж туслаж чадахгүй болсондоо харамсаж 
байгаагаа илэрхийлжээ. АНУ иймэрхүү утгатай хариу өгч манай 
төлөөлөгчдийг хүлээж авахаа хойшлуулав. Энэтхэгийн засгийн 
газар цэргийн тусламж үзүүлэхгүй гэдгээ мэдэгдээд цэргийн 
хариу цохилт өгөхгүй байхыг зөвлөж, харин 1914 оны Симлагийн 
хэлэлцээрийн үндсэн дээр асуудлыг энх тайванаар шийдэх 
хэлэлцээрийг нээх саналаа илэрхийлэв.

Ингээд бид цэрэг дайны заналын дунд ганцаараа үлдэв. Яг 
ийм хүнд цаг үед зүүн Түвдийн захирагч Лхалүгийн хугацаа 
дуусч, түүний оронд Абуу Наваан Жигмэ хэмээх түшмэл 
томилогдов. Абуу Жигмэ зүүн мужийг захирахаар Лхасаас 
мордох үед байдал тун эгзэгтэй болсон бөгөөд Кабинет Лхалүг 
өөрийн залгамжлагчийн ажил үүрэгт туслалцуулах зорилгоор 
хуучин албаа хамтран хашихыг түүнээс хүсчээ. Гэвч Абуу 
очингуут үүрэг хариуцлагыг бүрэн даахаа мэдэгдсэнээр Лхалүг 
дахин дууджээ. Ингээд удалгүй ямар ч албаны сануулгагүй Улаан 
Коммунист Хятадын арми зүүн Түвдийг түрэмгийлэн эзлэв.

Түвдийн арми Хамбаа үндэстэн сайн дурынхантай хамтран 
Хятадуудтай хүч үзэлцэн богино хугацаанд ухрааж байжээ. 
Гэсэн ч манай армийн хүн хүч, цэрэг техник хаана нь ч хүрэхгүй 
билээ. Захирагчийг сольсон явдал засаг захиргааны будлианыг 
тарьж Абуу захиргааны төвөө Чамдуугаас ухрааж баруун тийш 
нуүлгэсэн байлаа. Түвдийн цэргүүд хилээс ухран Чамдууд 

ирэхэд тэрээр газар нутгаа орхин аль хэдийнээ талийж одсон 
нь мэдэгдэж аргагүйн эрхэнд цэргүүд зэр зэвсгийнхээ агуулахыг 
галдаад түүнтэй нийлэхээр цаашид ухралтанд орохоос өөр 
аргагүй болжээ. Гэвч ухралт үр дүнд хүрсэнгүй. Абуу өөрөө 
Хятадын цэрэгт олзлогдсноор харилцаа холбоо тасарч олон Түвд 
цэргүүд бүслэгджээ.

Чамдуугийн радио дамжуулах станц болон түүний англи 
холбоочин баригдаж чухам юу болж байгаа талаар ямар ч мэдээ 
засгийн газарт ирэхгүй нилээд хугацаа өнгөрөв. Ингээд Хятадын 
командлагчийн даалгавартай Абуугийн хоёр элч Лхаст ирж Абуу 
шоронд хоригдсон хийгээд тэрбээр энх тайвны хэлэлцээр хийх 
эрх олгохыг хүссэн тухай мэдээлэв. Тэд Хятадын командлагч 
Хятад Түвдийн газар нутагт ноёрхлоо тогтоохыг огт хүсээгүй 
мэтээр Кабинетаар батлуулахыг санаархаж байгаа талаар мөн 
мэдээллэв.

Ийнхүү Түвдийн дорно зүгт аюул занал нүүрлэн байсан яг тэр 
үед Лхасад засгийн газар, дээдэс лам нар болоод Чойжин гүртэн 
хуралдан зөвлөлдөж эш лүндэнг болгоон соёрхож засгийн бүрэн 
эрхийг надад даалгах тухай шийдвэр гаргаснаа танилцуулсан 
билээ. Энэ нь миний гайхлыг тун их төрүүлэв. Би дөнгөж 16-хан 
настай, шашны эрдэм боловсролоо дүүргэх яагаа ч үгүй, дэлхийн 
байдлын тухай юу ч мэдэхгүй, улс төрийн ямарч туршлагагүй 
байлаа. Хичнээн их зүйл сурах цаг байсан ч өдий болтол үүнийг 
сурч мэдээгүйдээ би ихэд гутарч байв. Би анхандаа эсэргүүцэж 
үзэв. Учир нь би дэндүү залуу бас ч тэгээд 18 нас хүрээд Засаг 
лам шалгасны дараа л Далай ламын үүргийг хүлээдэг журамтай 
байлаа. Миний насанд хүрээгүй байх үед манай засгийн газрын 
дотоод хүчнүүдийн хооронд маргаан зөрөлдөөн байсан бөгөөд 
энэ нь улс орны удирдлага доройтох буурах шалтгаан болсон гэж 
бодогддог.

Үүрэгт ажлаа хийхээсээ илүү уурлаж бухимдсан хүмүүс 
зонхилсон тийм засгийн газрыг бид хүлээж авав. Гэлээ ч 
түрэмгийллийн аюул нөмөрсөн ийм хүнд үед бидэнд эв нэгдэл юу 
юунаас илүү хэрэгтэй байсан бөгөөд Далай ламын хувьд миний 
бие манай хүн бүхнийг нэгэн сэтгэлээр удирдан чиглүүлэх хүч нь 
болох ёстой байхаа. Би татгалзсан хэдий ч Үндэсний Ассамблей 
чуулж, Кабинет хүсэлтээ өргөн барьж, манай улсын түүхэн дэх 
тийм чухал үйл явдалыг хараад миний бие надад даалгасан 

үүрэг хариуцлагаас зайлах учиргүйгээ ойлгосон билээ.
Миний хувьд нас бие минь бага хэдий ч би ард түмэндээ 

туслах үүрэгтэй бөгөөд даруй түргэн чадалынхаа хэрээр 
Коммунист Хятадын бузар хүчний эсрэг улс орноо удирдахад 
өөрийгөө зориулах хэрэгтэй боллоо. Ийнхүү миний бие сэтгэл 
догдлон үндэсний уламжлалын дагуу надад өргөсөн бүх эрх 
мэдлийг хүлээж авсан билээ. Миний нэрийн өмнөөс өршөөл 
үзүүлэх болсныг зарлаж Түвдийн шоронд суугаа бүх ялтанг 
суллав. Яг энэ мөчид миний том ах зүүн зүгээс Лхаст ирэв. Ах 
минь төрсөн тосгоноосоо тун холгүй орших Гүмбүм хийдийн 
хамба лам болсон байв. Тэрээр Чан-Кай-Шекийн засаглалын 
уналт болоод шинэ коммунист дэглэмийн эзлэн түрэмгийлэлийн 
амьд гэрч байлаа. Тэр мөн Хятадын коммунистууд Түвдийн 
ард түмнийг хамгаалахаар ирсэн хийгээд манай шашин номын 
эрх чөлөөг хангана хэмээн амласан хирнээ шашин номын үйл 
ажиллагааг зориуд санаатайгаар устгаж эхэлсэн үймээн самуун, 
дарлал дормжлол, аллага хядлагын он жилүүдийн амьд гэрч нь 
байлаа.

Тэрээр чанд хатуу мөрдлөг хавчлагын дор байж 
Коммунистуудын улиг болсон шаардлага шахалтад өртөж 
эцэстээ Хятадууд Түвд бол Хятадын хэсэг гэдэг өнөөх л шахаж 
шаарддаг зүйлээ батлуулж авах зорилготой байдгаа түүнд 
тайлбарлаж өгчээ.Тэгээд тэд би болоод миний засгийн газраар 
тэрхүү эзэрхэг түрэмгийллээ хүлээн зөвшөөрүүлэхээр санаархаж 
манай ахыг Лхас руу элчээр илгээхээр оролдож байжээ. Хэрвээ 
энэ ажлыг бүтээвэл ахыг Түвдийн захирагч эзэн болгоно хэмээн 
амлаж ч үзжээ. Тэрээр энэ бүгдээс татгалзан үргэлжид ийм 
байвал амь насанд нь аюул учрахыг мэдрэх болжээ.

Нөгөө талаас Хятадын энэ төлөвлөгөөг надад заавал хэлэх 
ёстой гэдгийг үргэлжид бодсоор бидэнд тулгарч байгаа аюул 
заналыг сэрэмжлүүлэхээр Хятадын мөшгөлтөөс оргон зайлж 
Лхаст амь дүйн иржээ.Үүний дараа манай засгийн газар НҮБ-д 
хандахаасаа өмнө манай байдлын талаар нэлээд хэдэн арга 
хэмжээг авсан юм. Энэ байдлыг хэлэлцэхээс өмнө миний хувьд 
Энэтхэгийн засгийн газрын зөвлөмжийг анхаарах хийгээд 
байдал хүндрэхээс өмнө Хятадын талтай хэлэлцээр хийх талаар 
хүчин чармайлт тавих нь зүйтэй гэсэн байр суурийг баримталж 
байлаа. Ингээд Чамдууг эзэлсэн Хятадын армийн командлагчаар 

дамжуулан Хятадын засгийн газарт бичиг илгээв. Тэрхүү 
бичигтээ, манай хоёр орны хооронд сайн хөршийн харилцаатай 
байсныг би ухаан орох цагаасаа сайн мэдэх бөгөөд эдүгээ 
миний бие засгийн бүх эрхийг эрхшээсний хувьд өнгөрсөн үеэс 
уламжилсан харилцаагаа улам үргэлжлүүлэхийг гүнээ хүсэн 
байгаагаа илэрхийлэв. Мөн Хятадын цэрэг олзолж авсан Түвд 
хүмүүсийг буцаан өгөх болоод цэргийн хүчээр эээлсэн Түвдийн 
нутгаас цэргээ татан гаргахыг тэднээс хүсэв.

Яг энэ үед бидэнд тулгараад байгаа аюул заналын талаар ард 
түмний сэтгэл санааг судлах зорилгоор Үндэсний Ассамблейг 
зарлан хуралдуулав. Ассамблейн үр дүн төдийлөн сайн 
харагдахгүй л байлаа. Ямар ч тохиолдолд Хятадын арми Лхасыг 
хүчээр эзлэн түрэмгийлэх нь зайлшгүй. Ийм нөхцөлд миний 
аюулгүй байдлын тухайд намайг Лхасаас нүүлгэж Энэтхэгийн 
хилийн ойролцоох Яатунг хэмээх жижиг хотод аваачих тухай 
шийдвэрийг гишүүд гаргав. Би үнэндээ явах дургүй байлаа. Би 
эндээ үлдэж ард түмнийхээ төлөө юу чадахаа хийх ёстой байлаа. 
Гэвч Кабинет намайг шахаж эцэстээ би хүлээж авахаас өөр 
аргагүй болов.

Би дахин эсэргүүцэж маргаан өрнөв. Эрүүл саруул залуу хүний 
хувьд ард түмнийхээ амь дүйсэн энэ л үед бие зовлон жаргалаа 
хуваалцах нь миний үүрэг. Далай лам бол Түвдийн ард түмний 
юугаар ч сольшгүй их эрдэнэ эрхэм дээд оройн шүтээн юм. Хэзээ 
нэгэн цагт аюул тулгарлаа ч би өөрийгөө хэрхэхээ бодохоос илүү 
намайг цаашид хэрхэхээ өөрсдөө мэдтүгэй хэмээн ард түмэндээ 
итгэх явдал чухал байлаа. Аян замд гарахаар бэлтгэж эхлэв. 
Явахаасаа өмнө Лувсандаш хэмээх өндөр мяндагтан болоод 
Лувсан хэмээх удирдах алба хашиж байсан туршлагатай хоёр 
хүнийг сайдаар томилж бүрэн эрхийг олгож, хамтран хариуцлага 
хүлээхээр болгож онц чухал шаардлагатай үед надтай холбоо 
барихыг үүрэг болгов.

Дөчөөд жилийн өмнө Хятадын булаан эзлэлтээс болж миний 
урд дүр Энэтхэгт дүрвэн гарсан шиг байдал улам хүндэрсээр 
миний бие Энэтхэг рүү дүрвэн гарах нь зайлшгүй боллоо 
гэдгийг миний сайдууд лавтай ухаарч байсан. Жас сангийнхаа 
багахан хэсгийг эхлээд явуулж байхыг надад зөвлөв. Алт 
мөнгөн гулдмай цувималыг Лхасаас зөөж Сиккимтэй хиллэх 
нэгэн давааны зооринд шилжүүлэв. Гэхдээ энэ нь сүүлдээ 

бидэнд нэг их хэрэг болоогүй. Ингэж байтал НҮБ Түвдийн 
асуудлыг хэлэлцэхээ хойшлуулсан тухай шийдвэр гаргасан 
нь бидний сэтгэлийг бүр ихэд гонсойлгов. Шударга үнэнийг 
олохын үүднээс л бид НҮБ-д хандан найдлага тавьж байсан 
хэрэг. Гэтэл Английн талын санаачлагаар асуудал хойшлуулсан 
тухай сонсоод бид хирдхийтэл цочив. Бид Англитай эртнээс 
нааш маш найрсаг нөхөрсөг харилцаатай байж ирсэн, Английн 
хааны ордны олон нэрд гарсан төрийн зүтгэлтэнүүдийн оюун 
ухаан, арга туршлагаас суралцан ирсэн тэрчлэн бидний бүрэн 
эрхийг хүндэтгэн гэрээ хэлэлцээр байгуулах замаар манай 
тусгаар топгнолыг хүлээн зөвшөөрсөн улс бол Англи шүү дээ. 
Гэтэл өнөөдөр тэдний төлөөлөгчид Түвдийн хууль ёсны байр 
суурь тодорхойгүй гэх буюу 38 жилийн турш ямар ч Хятад 
суугаагүй манай орон яг өнөөдөр Хятадын бүрэн эрхшээлийн 
доорхи хууль ёсны субьект байх ёстой хэмээн мэтгэх учир юу 
юм бол. Энэтхэгийн төлөөлөгчдийн байр суурь мөн адил урам 
хугалав. Тэд энх тайвны гэрээ зайлшгүй шаардлагатай. Түвдийн 
автономит эрхийг хамгаалах ёстой. Үүнийг хангах хамгийн сайн 
арга зам бол НҮБ-д эл асуудлыг хэлэлцэх саналаас татгалзах 
явдал хэмээн үзжээ.

Эдгээр нь цэргийн тусламж үзүүлж чадахгүй хэмээсэн 
түрүүчийн мэдээнээс ч илүү биднийг сэтгэл санааны гутралд 
оруулав. Манай нөхөд шударга ёсны төлөө бидний мэдүүлгийг 
хүлээж авахгүй нь тодорхой болов. Бид ийнхүү Хятадын цэрэг 
зэвсгийн золиос болсноо ухаарав. Өнөөдөр өнгөрсөн түүхээ 
эргэн харвал бид ийм хүнд хэцүү аргаа барсан байдалд хүрсэн 
нь манай бодлоготой холбоотой байсныг хялбархан ойлгох 
болов.

1912 он бид бүрэн тусгаар тогтнолоо олсон тэр үед 
тусгаарлагдмал бөглүү байдлаас гарах бүрэн дүүрэн 
бололцостой байсан ч манай тусгаар тогтнолд гадаад улс түмний 
хууль ёсны баталгаа зайлшгүй хэрэгтэй гэдэг бодол хэний маань 
ч ухаанд буугаагүй нь өнөэдрийн эл байдал нутлаж байна. Хэрэв 
бид эл маргаантгй цагаас өмнө Үндэстний холбоо болон НҮБ-д 
элсэхээр өргөдлөө гаргах юм уу цөөн тооны тэргүүлэх улсуудад 
элчин сайдаа илгээсэн бол бүрэн эрхийн хэм хэмжээ ямар ч 
маргаангүй шийдзэрлэгдэж болох байсан бөгөөд бидний хувь 
заяаны үнэн шударга ёсон тэс өөр нөхцөлд явагдсан хуучирсан 

хэлэлцээрийн бусармаг шийдлээр халхлагдах ёсгүй байсан 
бизээ. Өнөөдөр бид аливаа дарлал доромжлолоос тусгаар 
орчинд амьдарч ирсэн ард түмэнд дэлхий багаддагийн гашуун 
сургамжийг амсах хэрзгтэй боллоо. Яая гэхэв.

Аль чадлаараа хэлэлцээрээ амжилттай сайн хийх л бидэнд 
чухал болов. Бид Абуугийн хүссэн ёсоор болгож хэлэлцээр хийх 
эрхийг түүнд зөвшөөрөв. Хятадын арми цаашид Лхасад хүчээр 
орж ирэхгүй байх баталгаа гаргасан нөхцөлд л хэлэлцээр эхлэх 
эрхийг Абууд олгохоор тогтож миний болон манай засгийн газрын 
илгээлтийг түүний элчийн нэг нь авч мордов. Бид хэлэлцээрийг 
Лхас эсвэл Хятадын цэрэг байрлаж байгаа Чамдууд хийхээр 
төлөвлөж байсан авч Энэтхэгт сууж байсан Хятадын элчин сайд 
манай төлөөлөгчдийг Бээжинд очихыг санал болгов.

Миний бие Абууд туслуулахаар албаны дөрвөн хүнийг 
томилсон бөгөөд манай төлөөлөгчид 1951 оны эхээр Бээжинд 
хүрэлцэн очжээ. Тэд Лхаст эргэж ирэлгүй нилээд удсаны дараа 
чухам юу тохиолдсныг бид дуулж мэдэв. Тэр үед гаргасан 
мэдээ ёсоор Хятадын гадаад хэргийн сайд Жоу Ен-Лай тэднийг 
хүлээн авч, Хятадын төлөөлөгчдөд албан ёсоср танилцуулжээ. 
Анхны хуралдаан эхлэнгүүт Хятадын төлөөлөгчид урьдчилж 
бэлдсэн арван зүйлт гэрээний төслийг үзүүлжээ. Ингээд үүнийг 
нилээд олон өдөр хэлэлцсэний эцэст манай төлөөлөгчид Түвд 
тусгаар тогтносон улс гэдгийг батлан түүнийг нотлох бүхий 
л баримтуудыг гаргаж танилцуулжээ. Гэсэн ч Хятад хүлээж 
авсангүй.

Эцэстээ Хятад 17 зүйлт гэрээний шинэчилсэн төсөл гаргажээ. 
Энэ нь хамгийн сүүлчийн хувилбар байв. Манай төлөөлөгчдөд 
өөр хувилбар санал гаргахыг Хятадууд зөвшөөрсөнгүй. Ингээд 
зогссонгүй манайхныг доромжлон харааж зүхэж, тэдний амь нас 
болоод Түвдийн ард түмний эсрэг цаашид дайн түрэмгийллийг 
хийхээр заналхийлж, цаашид хэрхэх талаар надтай болоод 
засгийн газартайгаа холбоо барих ямар ч эрх тэдэнд олгоогүй 
ажээ. Тэрхүү гэрээ гэгч нь Түвд бол Хятадын хэсэг мөн гэдэг 
санаархал дээр үндэслэсэн байв.

Энэ бол бусармаг худал зүйл бөгөөд манай төлөөлөгчид 
хэдийгээр даралт шахалтад байсан ч миний бие болоод засгийн 
газрын зөвшөөрөлгүйгээр хэрхэвч шийдэж болохгүй асуудал 
мөнөөс мөн байлаа. Абуу Хятадын шоронд удаан хугацаагаар 

хоригдож байсан бөгөөд дээр нь манай төлөөлөгчдийг нэмж 
хорьжээ. Тэд ийнхүү ямар нэгэн зөвлөлгөөн заавар авахаас 
бүрэн тусгаарлагдаж, аргагүйн эрхэнд хүчинд автан гэрээнд 
гарын үсэг зуржээ. Тэд гэрээг баталгаажуулж тамга дарахаас 
татгалзжээ. Гэвч Хятадууд Бээжинд Түвдийн тамгыг хуурамчаар 
сийлж, манай төлөөлөгчдийг тамга даруулахаар хүчирхийлжээ. 
Гэрээнд гарын үсэг зурсан тухай надад болоод манай засгийн 
газарт алинд ч мэдэгдсэнгүй. Бид энэ талаар Абуугийн 
Бээжингийн радиогоор хийсэн мэдээлэлээс анх сонсож мэдсэн 
юм.

Бид үүнийг сонсоод маш хүнд байдалд оров. Бүр үндсээрээ 
худал хуурмаг холион бантан болсон коммунистуудын сүржин 
мэдэгдлүүд нь биднийг цочирдуулав. Ингээд бидний төсөөлж 
байснаас байдал улам муудах тийшээ хандав. Тэдний 
мэдэгдлийн эхний хэсэгт “Сүүлчийн зуу гаруй жилд империалист 
хүчин Хятад Түвдэд нэвтрэн орж ирсэн бөгөөд элдэвийн заль 
мэх.хардлага хавчилтыг явуулж байсан ийм нөхцөлд Түвдийн 
ард түмэн гал усны гашуун зовлонгийн далайд живсэн болно” 
гэжээ. Энэ бол үнэндээ шал худал хуурмаг зүйл байлаа. Ингээд 
Хятадын засгийн газар “Ардын чөлөөлөх арми” -ийг Түвдэд 
оруулах болсноо онцлон тайлбарлажээ.

Түвдэд байгаа империалист харгис хүчний нөлөө бүрэн 
арилаад Түвдийн ард түмэн БНХАУ-ын “их гэр бүлд” эргэж 
нэгдэж чадна хэмээн эл бичигт мөн дурджээ.

Гэрээний нэгдүгээр зүйлд: “Түвдээс империалист харгис 
хүчнийг хөөн зайлуулсны дараа Түвдийн ард түмэн Их гэр 
бүлийн эх орон БНХАУ-д эргэж нэгдэх болно” гэжээ. Үүнээс үзвэл 
1912 онд Хятадын цэргийг гаргаснаас хойш Түвдэд гадаадын 
ямар ч хүчин байхгүй гэдэг бидний үзэл эндүү ташаа болж 
таарах нь ээ. Хоёрдугаар зүйлд: “Түвдийн орон нутгийн засаг 
захиргаа нь Ардын чөлөөлөх армийг Түвдэд нэвтрэхэд байнгын 
туслалцаа үзүүлж, үндэсний батлан хамгаалалтад баталгаа 
олгоно” гэжээ. Абуу зөвшөөрсөн эрх мэдлийг хэтрүүлэн ингэсэн 
ч байж болно. Наймдугаар зүйлд Түвдийн арми Хятадын армитай 
нэгдэж болохыг баталж, арван дөрөвдүгээрт Түвд өөрсдөө 
гадаад хэргээ явуулах бүх эрхийг хязгаарлахаар тус тус заасан 
байлаа.Түвд хэзээ ч үл зөвшөөрөх эдгээр заалтуудын завсраар 
Хятадууд элдвийн амлалт хавчуулсныг дурдвал Түвдийн 

оршин тогтнож ирсэн улс төрийн системийг үл өөрчлөх, статус 
үйл ажиллагааг болоод Далай ламын эрх мэдлийг үл хөндөх, 
Түвдийн ард түмний шашин шүтлэг, зан заншил, уламжлал ёсыг 
хүндэтгэх, сүм хийдийг хамгаалах, хөдөө аж ахуйг хөгжүүлэх, ард 
түмний амьдралын түвшинг дээшлүүлэх, шинэчлэлийг албадан 
хүлээлгэхгүй байхаар тусгажээ. Гэвч эдгээр амлалт нь Хятадын 
харъяанд үндэстэн байх бус харин өөрсдөө улс орныхоо эзэн 
байх бидний чин хүслийн дэргэд юу ч биш байлаа. Тусламжийн 
тухай горьдохын ч хэрэггүй болов. Найз нөхөдгүйгээр бид гэрээг 
үг дуугүй хүлээн зөвшөөрөхөөс өөр арга зам олдохгүйд хүрч, 
хүчтэй эсэргүүцэхээ азнан Хятадын тушаал зааврыг цэгнэн 
хэлэлцэж байлаа. Тэд бидний гомдол дүргүйцлийг аргалсаар л 
байв. Хятадууд хүч түрэмгийлсэн, явцуу өрөөсгөл хэлэлцээрээ 
тулгаж зууралдах нь бидэнд ойлгомжтой байлаа. Хэлэлцээрт 
гарын үсэг зуруулсны дараахан Лхаст суух төлөөлөгчөөр Чанг-
Чин-Юу хэмээх генерел томилогдсон тухай манай төлөөлөгчид 
надад цахилгаанаар мэдээлжээ. Тэрээр зуүн Түвдийн дамжин 
ирэх тойруу урт замын оронд Энэтхэгээр дамжин ирэх гэнэ. 
Миний байгаа Яатунг нь Энэтхэгээс Лхас орох гол зам дээр 
Түвдийн хилтэй тун ойрхон оршдог. Ингэхлээр миний бие 
Хятадын генарал манайд хөл тавьсан цагт нүүр учрах нь 
тодорхой болов. Тийм ч хүсмээр ажил биш л дээ. Хятадын 
генералтай урд өмнө уулзаж яваагүй. Олигтой үр дүн юу л бол. 
Тэр үнэхээр туслахаар уу эсвэл дарангуйлахаар ирж үү гэдгийг 
хэн ч үл мэднэ.Нэгэнт гэрээнд гарын үсэг зуруулчихсанаас 
хойш оройтойгүй дээр намайг Энэтхэгт гарахыг манай нөхөд 
санал болгож байсан ч генералтай уулзаж түүний байр байдлыг 
ажиглаад зарим маргаантай асуудлыг шийдсэний дараа л 
шийдэх нь зүйтэй болов уу гэж санагдав.

Миний зарим ахлах зөвлөхүүд Яатунгад генералтай уулзав. 
Би хийд дээрээ байв. Дуганы дээд хэсэгт үзэсгэлэнт сайхан 
сэрүүн ордон байдаг бөгөөд тэнд уулзахаар байр засав. Яатунгад 
уулзахдаа тэр бид хоёр эрх тэгш хэмжээнд уулзана гэдгээ 
мэдэгдсэн байв.

Түвдийн ёс заншлын дагуу зассан олбогийг сольж ёслолын 
дэгийн дагуу хүн бүрт сандал тавив. Ингээд цаг болоход 
миний бие чухам ямар хүн байдгийг сонирхохоор гэгээвчээр 
шагайн харахад сайн танигдахгүй байсан ч улаан шар тунарсан 

орхимжтой манай албаны хүмүүсийн дунд нэг л сүргүй хүйтэн 
зэгэл саарал хүрэмтэй, шовгор малгайтай гурван хүн үзэгдэв. 
Иймэрхүү хүйтэн байдал нь Хятадууд биднийг зүйл дуусгахаас 
наахнуур болгох гэсэн зүүд мэт утгагүй санаархалдаа хөтлөгдөж 
ирээ юү дзэ гэсэн совинг татуулав.

Төлөөлөгчдийн цуваа дуганыг чиглэн миний ордон руу ирэхэд 
генерал их нөхөрсөг дүр эсгэн царайгаа засав. Түүний дагалдан 
яваа хоёр саарал хувцастны нэг нь туслагч, нөгөө нь орчуулагч 
нь аж. Тэрээр над Мао-Зэдүнгийн захиаг өгөв. Миний урьдчилан 
бодсноор тэр захианы утгыг шинжилбэл аугаа их эх орондоо 
эгэж тавтай морилохыг урьсан нөгөөх л гэрээний нэгдүгээр 
бүлгийн санааг их бага аль нэг хэмжээгээр шичгээсэн байх аж. 
Дараа нь тэрээр орчуулагчаараа дамжуулан өнөөх улигт зүйлээ 
давтан нуршив. Түүнд цай барив. Бидний зүрх сэтгэлд юу болж 
байгааг ойлгоогүй хүний нүдэнд бол уулзалт бүрэн нөхөрсөг 
уур амьсгалд боллоо гэхээр байв. Тэд нүдэнд хүйтэн харагдсан 
шигээ бидэнд онц таашаагдаагүй нь харсан хэн бүхэн ойлгохоор 
байлаа. Иймд Норовлингаад буцахаас өөр аргагүй болж тэнд 
миний бие Хятадын цэргийн удирдлагын ээлжилт шахааны бай 
болох ёстой аж.

Лхасын амьдрал улам хүндрэн дордсоор байхад Хятадын 
генералууд нааш цааш сүлжилдэн генерал Чанг Чин-Юу мэт 
зарлан урт удаан хугацааны хурал зөвлөлгөеч хийсээр л байв. 
Кабинетын гишүүд хуралд оролцох хүсэлт тавив. Энэ нь миний 
ерөнхий сайд агсан Лукангваагаас ард олны шаардлага болон 
эзлэн түрэмгийлэгчдийн хүсэлтийг тэнцүүлэх зорилгоор гаргасан 
санаачилга байв.

Тэрээр Түвдийн ард түмэн эгэл жирийн шүтлэг бишрэлтэн улс 
болохоор зөвхөн өөрсдийнхөө л хэрэгцээний зүйлийг нөөцөлдөг 
гэдгийг Хятадуудад хэлж чадах зориг зүрхтэй нэгэн байв. Хоёр 
гуравхан сар л Хятадын армийг хангах хүнсний нөөц үлдэж дахин 
түргэн хугацаанд нөхөх ямар ч бололцоогүй учраас цаашдаа 
Лхаст ийм их хэмжээний цэргийн хүчийг хадгалж байх ямар ч 
нөхцөлгүй, тэрчилэн үнэхээр Түвдийг хамгаалахаар ирсэн юм 
бол тэд хил дээр очих ёстой бөгөөд зохих тооны хамгаалалтын 
офицерууд л хотод үлдвэл зохилтой гэж тэр мэдэгдэв.

Хятадууд анхандаа их л найрсагаар хүлээж авав. Генерал 
Чанг Чин-Юу нэгэнт танай засгийн газар Хятадын цэргийн хүчийг 

Түвдэд байрлуулахаар хэлэлцэн тохирсон болохоор танай тал 
цэргийг байр хоолоор хангах ёстой. Бид империалист дарлалаас 
Түвдийг хамгаалах, Түвдийн хүчин чадал нөөцийг нэмэгдүүлэхэд 
туслах гэж ирсэн бөгөөд Түвдүүд өөрсдөө дотоод хэргээ 
төвхнүүлж чадаад хил хязгаараа хамгаалах чадалтай болохлоор 
өөрөөр хэлбэл та марыг хөл дээрээ зогсохлоор хэлсэн хэлээгүй 
бид нутаг буцах болно хэмээн мэдэгдэв.

Урьд өмнө хэзээ ч аюул занал нүүрлээгүй ирсэн манай хилийг 
ийм байдалд хүргэсэн хүмүүс нь Хятадууд өөрсдөө бөгөөд хэдэн 
зууны туршид бид өөрөө өөрсдийнхээ хэргийг хөтөлсөөр ирсэн 
гэдгээ Лукангваа шийдвэртэй мэдэгдэв. Нэгэн хурал дээр тэрээр 
генералд хандан та нар Түвдэд ямар ч зөвшөөрөлгүй туслана 
хэмээн орж ирчихээд одоо болтол юугаар ч туслахгүй харин бүр 
ноцтой зовлон бэрхшээлийг тарьж байгаа явдал чинь ард түмний 
уур хилэн гомдол дүргүйцлийг хүргэж байгааг онцлон мэдэгдэв. 
Түүний мэдэгдэлийн дотроос бидэнд чухлаас чухал санагдсан 
нэгэн зүйл болбоос ариун гэгээн Лхас хотод үхсэн амьтны яс 
шатааж байгаа нь Түвдийн ард түмний шашин шүтлэгийг илэрхий 
доромжлон гутааж хорсол дургүйцлийн галыг бадрааж байна гэж 
тэрээр мэдэгдсэн явдал байлаа.

Удалгүй Чанг Чин-Юу ард түмнийг илэрхий доромжлон 
гутааж байгаа үйлдлүүдийг хянан үзэж эцэс болгохоо манай 
засгийн газарт мэдэгдэв. Лхасын оршин суугчид Хятадуудыг 
буруушаасан дууг гудамжаар дуулж байгаад дургүйцсэн гене рал 
Хятадуудтай нөхөрсөг харилцаа тогтоох тухай тунхаг гаргахыг 
бидэнд санал болгож төслөө үйлдэж Лукангваад гардуулж 
өгчээ. Тэрээр төслийг уншаад гудамжаар зүгээр дуу дуулахыг ч 
хориглосон утгатай болсныг ухаарч ийм хөгийн юм хэвлэснээс 
хэвлээгүй нь дээр хэмээн үзэж тэрхүү бичгийг дахин засварлан 
бичжээ. Ингэсний төлөө Хятадууд түүнийг өслөх болсон юм. 
Нилээд хэдэн уулзалтын дараа Хятадын нэхэл бүр чангарав. 
Тэд өөрсдийгөө Түвдийн ард түмэнд туслахаар ирсэн мэтээр 
ойлгуулахаар хичнээн ятгавч үнэн хэрэгтээ ард түмний аж 
байдал өдөр ирэх дутам дордсоор л байв.

Хятадын арми Түвдийг хүчээр түрэмгийлэв. Хятадын засгийн 
газар Түвдүүдэд шинэчлэлийг албадан тулгахгүй гэж гэрээнд 
заасан атал Түвдийн цэргийг Хятадын армид татахыг санаархаж 
байгаа зэрэг нь Түвдийн ард түмний дургүйцэл жигшлийг төрүүлж 

байгаа энэ явдлыг шинэчлэл гэж хэзээ ч үзэхгүй гэв. Үүний дараа 
Хятадын генерал эл асуудал тийм ч чухал бишээ гээд Түвдийн 
гомдлыг нэг их ойшоосонгүй орхив. Тэгснээ байр сууриа өөрчилж 
Түвдийн цэргийн хуарангийн дээрх Түвдийн далбааг буулгаж 
оронд нь Хятадын цэргийн далбааг мандуулахаар санал оруулав.

Хэрвээ Хятадын далбааг босговол цэргүүд буулгаж 
Хятадуудыг бажгадуулах нь гарцаагүй гэж Лукангваа мэдэгдэв. 
Далбааны тухайд Хятад Түвдийн бүрэн эрхт байдлыг бүдүүлгээр 
зөрчсөн хирнээ далбаагаа мандуулж Түвдүүдтэй найрсаг тогтооё 
гэдэг чинь огт зүйд нийцэхгүй зүйл гэж Лукангваа үнэхээр зөв 
зүйтэй ярив.

“Хэрэв та хүний толгойг нь цавчиж, гавлыг хагалваас түүнтэй 
нөхөрлөнө” гэж горьдохын ч хэрэггүй шүү гэж тэр мэдэгдсэнд 
Хятадууд хагартлаа уурлав. Ийнхүү хурал төгсөж, гурван өдрийн 
дараа дахин хуралдахаар санал гаргав. Дараачийн уулзалт 
дээр генерал Фан Минг Хятадын албаны ёсны элчээр оролцов. 
Тэрээр Лукангваагаас түрүүчийн хуралдаанд хийсэн мэдэгдэлдээ 
алдаа гаргасан бол уучлалт хүсэж болно гэв. Гэвч Лукангваа 
өөрийн хэлснээс буцах няцахгүй болохоо дахин мэдэгдэв. Тэрээр 
Зүүн мужуудад Хятадын түрэмгийлэл газар авсан тухай мэдээ 
Түвд даяар тархаж ард олны сэтгэл санаа ихэд түгшүүрлэн 
дургүйцэж байгаа болоод хэрвээ Хятадын армийн саналыг 
хүлээн зөвшөөрвөл зөвхөн Түвдийн армиас төдийгүй ер нь нийт 
ард түмнээс хүчтэй хариу ирэх нь лавтай гэдгийг тэдэнд шуудхан 
тайлбарлав.

Ингэсэнд генерал Фан Минг тун эгдүүцэн дургүйцэж 
Лукангвааг гадаадын империалистуудтай холбоо сүлбээтэй 
хэмээн дайран доромжилж, түүнийг албан тушаалаас нь 
буулгахыг шаардав. Хэрвээ би болоод Далай лам буруу ажиллаж 
байгаа нь батлагдвал зөвхөн засгийн газраа буулгах төдийгүй 
амь насаа ч өгөх ёстой гэж тэр мэдэгдэв. Гэтэл гене рал Чанг 
Чин-Юу дундуур орж, Фан Мингийг алдаа гаргасныг хэлээд 
төлөөлөгчдөөс түүний хэлсэн зүйлийг анхаарч хүлээж авахгүй 
байхыг санал болгосноор хурал ямар ч тохиролцоонд хүрэлгүй 
төгсөв.

Чанг Чин-Юу ийнхүү хурлыг завсарлуулсан боловч энэ хурлын 
дараахан миний бие Түвд Хятадын харилцааг сайжруулахыг 
хүсэхгүй байгаа учраас Лукангвааг албан тушаалаас нь 

өөрчлөхийг шаардсан Хятадын бичгийг хүлээж авав. Мөн миний 
Кабинетын талаар яг ийм шаардлага тавьсан байв. Хэрвээ хоёр 
ерөнхий сайдыг огцруулбал бид ч бэлэн байна гэсэн байр сууриа 
Кабинет надад мэдэгдэв. Толгойд багташгүй зөрчил сөргөлдөөн 
ундарч миний бие хүнд бэрх сорилттой тулгарав.

Хятадын эсрэг баттай зогсож байгаа Лукангваагийн чин зориг 
надад үнэхээр их бахдал төрүүлэв. Гэхдээ би одоо түүнийг 
цаашид үргэлжлүүлэн ажиллуулах уу эсвэл Хятадын шаардлагад 
өвдөг сөхрөн түүнийг болиулах уу гэдгийг шийдэх хэрэгтэй болов.

Лукангваагийн хувийн аюулгүй байдлыг бодох уу эсвэл улс 
орныхоо ирээдүйг бодох уу гэдэг хоёр л зам байв. Энхний 
замын тухайд Лукангваа амиараа дэнчин тавихад бэлэн гэдэг нь 
ойлгомжтой. Хэрэв би түүнийг албанаас чөлөөлөхөө татгалзлаа 
гэхэд Хятадууд хүссэнээ биелүүлэх гэж зүсэн зүйлийн шалтаг 
эрэх нь дамжиггүй.

Миний бие хурцадмал байдал удаан үргэлжлэх эл явцад 
хамаг ухаан бодлоо генералын асуулгад зарж байлаа. Улс 
төрийн будлиан маргааны талаар онолын мэдлэг туршлага 
үнэндээ дутаж байсан цаг. Олны тусад гэсэн сэтгэлийг барьж 
зөвхөн шашны номын мэдлэг ухаанаар энэхүү асуудалд хандаж 
байлаа. Үнэндээ миний итгэж байсан, итгэж ирсэн шашны үзэл 
баримтлал маань үнэхээр бодит удирдлага минь болж чадсан юм 
аа.

Хэрэв бид эсэргүүцлээ үргэлжлүүлж Хятадын удирдлагын 
дургүйг ихэтгэвэл бүх нийтийн хэлмэгдэл, доромжлолын аймшигт 
хавханд орох нь гарцаагүй гэсэн дүгнэлтэд хүрэв. Эцэстээ хүний 
амь нас хүчирхийллийн гамшигг ч нэрвэгдэж болохоор аюул 
нүүрлэнэ. Хүчирхийлэл бол ашиггүй. Хүчирхийллийн ямар ч 
аргыг хэрэглэлээ гэсэн бид Хятадыг буцааж чадах бололцоо 
одоохондоо алга. Бид тэрсэлдвэл бүр юу ч үгүй болж мэднэ. 
Гартаа зэвсэггүй, алив бэлтгэлгүй энгийн номхон ард иргэд 
түүний золиос болохоос өөр юмгүй. Гэрээнд заасан амлалтаа 
бүрэн биелүүлэхийг л Хятадуудаас энх тайвнаар шаардах нь 
бидний гол найдвар. Хүч үл хэрэглэх нь хэдэн жил тэсвэртэй 
хүлээсний эцэст эрх чөлөөгөө эргүүлэн олж ялах цорын ганц 
үндэс байлаа. Энэ нь хөндлөнгийн эсэргүүцэл чухал бус 
харин хамтран ажиллах нь хэзээд ч хэрэгтэй гэсэн санаа юм. 
Хүчирхийлсэн эсэргүүцэл амьдралд хэрэгцээгүй мөн энэ ёс 

суртахуунгүй зүйл. Хүч үл хэрэглэх гэдэг ёс суртахууны хүчин 
зүйл. Энэ нь зөвхөн миний итгэл үнэмшил төдийгүй Бурхан 
багшийн сургаал ёсоор ч ийм учраас Түвдийн удирдагчийн хувьд 
миний гол үзэл баримтлал үүн дээр тулгуурласан бөлгөө.

Нэгэн үед бид дарлагдан доромжлогдон, бидний энхрийлдэг 
өв уламжлал маань хаягдаж ч болох, ер нь дарлагдан 
доромжлогдох нь бас ч бидний үйлийн үр ч байж болох юм гэж 
би итгэдэг. Ийнхүү би Кабинетын заавар зөвлөмжийг хүлээн авч, 
ерөнхий сайдуудыг чөлөөлөх талаар хүсэлтээ гаргав. Тэд надтай 
уулзахаар ирэхэд би хадаг бэлэг сэлт өөрийн сүүдэр зургаа 
бэлэглэв. Тэд миний байдлыг тун сайн ойлгож байгаагаа надад 
мэдэгдэв. Хятадын золиосонд ерөнхий сайдуудаа өгснөөс ингэх 
нь хавьгүй дээр бөгөөд миний байр суурь Түвдийн ард түмний 
нүүрэн дээр ил тод болж бүх хариуцлагыг өөрийн биеэр үүрэх 
учир тун сайн зүйл болов. Хожим Лукангваа Энэтхэгт очоод 
өндөр насны чөлөөнд гарах хүртлээ миний ерөнхий сайд болон 
миний итгэмжлэгдсэн зөвлөхөөр ажилласан юм. Харамсалтай нь 
миний лам ерөнхий сайд агсан Лувсандаш маань намайг Түвдээс 
гарсны дараа 1959 онд Хятадуудад баривчлагдан шоронд 
хоригдон суллагдаагүй билээ. Үйл явдал иймэрхүү байдлаар 
эргэсэнд Хятадууд нилээд нөхөрсөг, эвлэрэнгүй байдалд оров. 
Тэд Түвдийн албаны хүмүүс, лам нар, худалдаачид болон бусад 
хүмүүст Хятадын ард түмэн шашин шүтэх бүрэн чөлөөтэй гэдгийг 
үзүүлэх, тэрчлэн өөрсдийнхөө ахуй амьдралтай танилцуулах 
зорилгоор Хятад руу явуулах санал дэвшүүлэв.

Бид саналыг хүлээн авч төлөөлөгчдийн бүрэлдэхүүнээ 
сонгов. Тэд Хятадын зориуд бэлтгэсэн газраар аялж эргэж 
ирээд Хятадын зааврын дагуу бичсэн нь хэнд ч мэдэгдэх илтгэх 
хуудсаа танилцуулах ёстой гэнэ. Дараа нь намайг болон миний 
засгийн газрыг Хятадад айлчлахыг урьжээ. Эдгээр алхам 
нь миний засгийн газар болоод Түвдэд байгаа Хятадын эрх 
мэдэлтэнгүүдийн хоорондын харилцаанд нилээд нааштай мэт 
үзэгдэвч манай ард түмний жинхэнэ эрх ашиг, сайн сайхны тусад 
бүрэн нийцэхгүйд миний сэтгэл ихэд зовниж байлаа. Би Хятадын 
дээд удирдлагуудтай уулзаж бидэнд хүчээр хүлээлгэсэн гэрээнд 
заасан амлалтаа хэрэгжүүлэхийг шаардахаар Хятадыг зорихоор 
шийдлээ.

КОММУНИСТ ХЯТАД

Намайг Хятад руу явах болсонд Лхасын олон түмэн тун дургүй 
байлаа. Намайг хэзээ ч эргэж ирэхгуй болов уу гэж тэдний 
сэтгэл нь түвдэж зовсон ажээ. Гэхдээ миний хувьд хоригдож 
шийтгэгдэхээс огтхон ч айгаагүй харин ч явах нь миний үүрэг 
гэсэн бодол л намайг эзэмдсээр байв. Тийм ч учраас миний бие 
Норовлингаад болсон олон түмэн оролцсон шашны цуглаан 
дээр нэг жилийн дотор эргэж ирнэ гэдгээ тэдэнд ойлгуулахыг 
чадах чинээгээрээ оролдсон бөлгөө. Яг энэ үеэр үндсэн хуулийн 
дагуу Бээжинд Хятадын Ардын Үндэсний Ассамблей чуулахаар 
бэлтгэж байсан бөгөөд Хятадууд Ассамблейд суух арван суудлыг 
Түвдэд хуваарилаад байв.Хятадын төлөөлөгчид сонгогдох 
боловч Түвдийн төлөөлөгчдийг надаар томилуулах тэрчлэн 
намайг төлөөлөгчдөө толгойлохыг Хятадын тал хүссэн байв. 
Энэхүү Ассамблейн гишүүн болох нь Далай ламын нэр хүндийг 
бататгах зүйл биш гэдгийг олон түмэн мэдэж байсан хэдий ч 
үүнээс тойрох ямар ч арга зам байсангүй. Ингээд би 1954 онд 
Лхасаас мордов. Намайг үдэхээр Лхасын олон түмэн цугларч, 
голын эрэг дээр шашины их ёслол үйлдэв. Тэдний нүүрэнд их 
гуниг хуралдаж байгаа нь илт бөгөөд миний хувьд Түвдээс анх 
удаа гарч байгаа ч миний аяллаас сайн сайхныг горилох гэдэг 
хэцүү зүйлийн нэгэн байв. Миний урт холын аялал машинаар 
эхэлсэн юм. Би хоёр өдрийн дараа Мао-Зэдүнтэй анх удаа 
уулзав. Мартагдашгүй ярилцлага болов. Уулзалт хүлээн авалтын 
их танхимд болж, Хятадын Коммунист намын нэрт зүтгэлтнүүд 
гол зочид нь болж байв. Мао-Зэдүнийг Хятадын ерөнхийлөгч 
Лио-Шао-Чи тэргүүтэй албаны хэдэн хүмүүс дагалджээ.

Надтай хамт 4-5 албаны хүмүүс оролцов. Мао-Зэдүн үгийнхээ 
эхэнд “Түвдүүд эх нутагтаа эргэж ирсэнд болоод намайг 
Үндэсний Ассамблейд орохоор зөвшөөрсөн явдалд баяртай 
байгаагаа мэдэгдэв”. Тэрээр цааш нь Түвдийн байгалийн 
баялгийг хөгжүүлэх замаар Түвдэд хөгжил дэвшлийг авчрах 
нь Хятадын сайн санааны зорилго мөн бөгөөд Лхаст байгаа 
Хятадын төлөөлөгч генерал Чанг Чин-Юү, Фай-Минг нар 
танд болон танай ард түмэнд туслах болно гэв. Тэд Түвдийн 
засгийн газар болон ард түмнийг засаглан удирдах ямар ч эрх 
эдлэхгүй. Хэрэв Хятадын төлөөлөгчид миний эсрэг зүйл хийх 

аваас даруй мэдэгдэж байхыг надаас хүсэв. Би нилээд хүнд 
байдалд орсноо мэдрэв. Хэрэв би нөхөрсөг уур амьсгалыг 
тогтоож чадахгүй бол манай орон одоо байгаадаасаа бүр илүү 
зовлонд учрах нь лавтай санагдав. Ингээд би Түвдийн ард 
түмэн түүний удирдлагын дор байгуулах ирээдүйдээ ихэд итгэж 
байна. Хятадын төлөөлөгчидтэй таарахгүй хүндрэлтэй зүйл 
гарваас шууд мэдэгдэх болно гэв. Дараагийн бидний ярилцлага 
гурван цаг гаруй үргэлжлэв. Үүнд хэлмэрчээс өөр хэнийг ч 
оролцуулсангүй. Бид дахиад л Түвд болон түүний ирээдүйн 
тухай ярилцав. Манай байдлын талаарх аливаа эргэлзээ сэжгийг 
таслахын тухайд би түүнд Түвдийн өнөөгийн байдлын талаар 
хувийн дүгнэлтээ танилцуулав. Бид харилцан буулт хийлгүйгээр 
Хятадын савраас шууд мултарч чадахгүй нь лавтай гэсэн бодол 
надад байсан болохоор эхлээд түүнд итгэл олж авахыг би 
чармайж байлаа. Бид Хятадын санаархлыг зогсоох, зарим зүйл 
дээр хүлээн зөвшөөрөхүйц байдалд хүрэхийн тулд хүлээцтэй 
хандах нь чухал байв. Ингээд энэ явдалд сэтгэл минь түгшин 
эрх чөлөөгөө хамгаалах хамгийн сүүлчийн боломжоо алдахгүй 
байхын итгэл сэтгэлд автан нутгийн зүг хөлгийн жолоо заллаа.

ШИНЭТГЭЛ БА ЖИГШИЛ

Буцах замдаа төрсөн нутаг Дагцараараа дайраад гарах 
завшаан олдсон юм. Муу ёрын энэ аяллаас хамгийн сайхан аз 
жаргалтай мөч нь энд л байсан. Миний бие эгэл жирийн Түвд 
айлд төрснөөрөө бахдан баярлаж, дөрөвхөн настайдаа орхиж 
гарсан газар нутгаа санагалзан ээнэгшсэн сэтгэл минь дэвтэх 
шиг болов. Гэвч би тааралдсан хүмүүстэй зөвхөн одоогийн 
нөхцөл байдлын талаар л ярилцаж явав. Би тэднээс аз 
жаргалтай амьдарч байгаа эсэхийг асуухад цөмөөрөө л “Хятадын 
коммунист нам болон Мао-Зэдүний гарамгай удирдлагын дор 
маш аз жаргалтай дэвшил хөгжилтэй амьдарч байна” гэцгээж 
байв. Гэвч тэд ингэж хэлэхдээ нүдэндээ нулимстай байсныг 
би нүдээрээ харсан. Бүр надтай уулзахдаа хүртэл тэд Хятадын 
коммунист заавраас ангид хариулахаас эмээдэг болохыг би 
тэгэхэд ухаарсан юм. Хил хязгаараар явах энэ хугацаанд 
Хятадуудын талаар надад хоёр зүйл ажиглагдсаны нэг нь бүр 

муу нөгөөдөх арай дээр сэтгэгдэл төрүүлсэн билээ. Анхных 
нь Хятадын сүм хийд байв. Хятадын алс хязгаарт байгаа сүм 
хийдүүд нь түүхийн ач холбогдолтой хэдий ч хөсөр хаягдаж 
ихэнх нь хоосон байхыг олж мэдэв. Нас сүүдэр өндөр болсон 
цөөхөн лам нартай. Тэд зөвхөн сүмдээ ирж уншлага уншихаас 
л цаашгүй бололтой. Намайг Бээжинд байхад адис авахаар 
Өвөр Монголын олон зуун лам нар ирсэн юм. Тэднээс би Өвөр 
Монголд номтой эрдэмтэй лам олон бий гэж сонссон хэдий ч би 
үнэндээ энд номтой хүнтэй тааралдсангүй. Гэхдээ үүний гол учир 
нь залуу хүмүүсийг сахил санваар хүртэхийг хориглож, шашны 
байгуулагуудад коммунистууд нэвчин шингэж үзэл суртлын 
ухуулга явуулдгаас болжээ. Хятадын засгийн газар аман дээрээ 
шүтэн бишрэх эрх чөлөөтэй гэх боловч шашин сүм хийдийн 
талаар хийсэн ажил үнэндээ харагдсангүй. Харин ч доройтон 
суларч мөхөх тийшээ хандсан санагдав. Хятадын гарт аль 
хэдийнээ орсон Түвдийн сүм хийд лам нарыг ч гэсэн ийм хувь 
заяа тойроогүй гэдэг нь ойлгомжтой. Харин миний ажигласан 
нөгөө нэг .зүйл нилээд баттай итгэл төрүүлсэн юм. Энэ нь 
Түвдийн ард түмэн хөгшин залуу бүгдээрээ Хятадын ятгалгын 
золиос болохооргүй өөрсдийн зан чанар, итгэл үнэмшилдээ 
үнэнч баттай болохоо гэрчилж чадсан явдал юмаа. Бээжинд 
Үндэсний сургууль гэгчид хүргэгдсэн Түвд хүүхдүүд Монгол, 
Зүүн Туркстан, Солонгос хүүхдүүдтэй хамт суралцаж байв. 
Хятадууд тэдний сэтгэл оюунаас шашин соёлын уламжлалыг 
арилгаж оронд нь их гүрний дарангуйлагч үзэл суртлыг шингээх 
гэж байдгаараа чармайж байжээ. Гэвч Түвдийн хүүхдүүдийн 
сэтгэл оюуныг гавлаж чадаагүйг хараад би маш их баярлаж 
билээ. Тэр хүүхдүүд өөрсдийн үзэл бодлоо эрхэмлэж дээдэлсээр 
л байжээ. Үндэсний үзэл гэдгийг хэзээ ч устгаж болохгүй зүйл 
гэдэг нь ойлгомжтой. Сүүлдээ хятадууд хүүхдүүдийг өөрчилж 
чадахгүйдээ залхаж гэрт нь буцаажээ. Тэдний зарим Лхаст 
болсон эсэргүүцлийн бослогод оролцон амь насаа алдаж, хориос 
доош насны үлдсэн цөөхөн хэсэг нь Энэтхэгт дүрвэн гарчээ. 
Энэ бүтэлгүй явдлынхаа дараа Хятадууд хилийн нутгуудаар 
нилээд олон сургууль нээсэн авч мөн л бүтэлгүйтжээ. Түвдийн 
хүүхдүүд зүгээр нэг өнгө мөнгөнд хууртах өтөл дорой бишээ. Тэд 
дотоод сэтгэлдээ Түвд хэвээрээ Бурханы шашинтан хэвээрээ л 
байлаа. Монгол болон Зүүн Туркстанаас ирсэн хүүхдүүд мөн 

л шашин, уламжлалаасаа салаагүй гэдэгт би итгэдэг. Сүүлийн 
жилүүдэд Хятадууд хэдхэн хоносон манцуйтай Түвд нялхсыг 
Хятад руу хүчээр аваачиж байсны гол гогцоо нь тэднийг 
багаас нь коммунист Түвд болгон хүмүүжүүлэхээр горилж 
байснаас гарцаагүй. Чингэж би Түвд хүүхдүүдийн чинхүү сүжиг 
бишрэлд бахдан баярлаж, Хятадууд яаж ч аяглаад биднийг 
устгаж чадахгүй юм байна гэдгийг мэдэрч авсан бөлгөө. Би 
шашиныхаа бүрэн эрхийг хадгалахын үүднээс улс төрийн бүх 
үйл ажиллагаанаас өөрийгөө татан авах нь Түвдийн ард түмний 
эрх ашигт хамгийн тустай зүйл хэмээн үзэх болсон юм. Тиймээс 
Түвдэд байвал улс төрөөс ангижирч чадахгүй нь мэдээж тул 
хэдийгээр гунигтай, зовлонтой ч гэсэн эх орноо орхин гарахаас 
өөр аргагүйд хүрсэн бөлгөө.

ЭНЭТХЭГТ МӨРГӨЛӨӨР ОДСОН МИНЬ

Ийм сэтгэлийн гүн энэлэлд унасан энэ л үест Энэтхэгт 
айлчилах урилга хүлээж авлаа.Сиккимийн эрхэмсэг ван, миний 
анд Кумар тэрхүү урилгыг надад гардуулахаар Лхаст зориуд 
хүрэлцэн ирсэн явдал нь гадаад ертөнцөөс ирсэн хүндэтгэл, 
бишрэлийн гэрэл гэгээ гэмээр байлаа. Бурханы гэгээний сургаал 
номыг дэлгэрүүлэх болоод Энэтхэгийн сүсэгтэн мөргөлчид, 
сүм шүтээнийг ивээн тэтгэх зорилгоор 70-аад жилийн тэртээ 
байгуулагдсан Энэтхэгийн Маха Бодхи нийгэмлэгээс Бурхан 
багшийн мэндэлсний 2500 жилийн ойн их дүйчин ёслолд 
намайг оролцуулахаар урьсан байлаа. Миний хувьд улс төр 
шашны ямарч нөхцөлд явахыг чин сэтгэлээс хүсч байсны учир 
нь Бурхан багшийн мэндэлсэн их дүйчэн гэдэг бол Бурханы 
шашинтай бүхэнд онцгой чухал бэлэг дэмбэрэлтэй зүйл бөгөөд 
тэгээд ч Түвд хүн бүхэн энэ яваа насандаа заавал Энэтхэгт 
очиж эргэл мөргөл хийнэ гэж хүсэж мөрөөддөг байлаа. Хэдэн 
зууны тэртээгээс Энэтхэг орон бидний хувьд ариун дагшин орон 
болж ирсэн бөгөөд түүний гол учир нь эл орон Бурхан багшийн 
мэндэлсэн өлгий нутаг болохын дээр Энэтхэгийн орон их 
мэргэдээс Цастын оронд улбаалан гэрэлтсэн их билэг оюун, ном 
эрдмийн эх ундарга бөлгөө.

Шинэ Делид ирсэн миний анхны айлчлал Махатма Гандийн 

бунхалсан газар Ражгатаас эхлэв. Би Жамуха мөрнийг эмжсэн 
ногоон нуга зүлгэн дээгүүр мөргөл залбирлаа үйлдэн аажуухан 
дөхөж очлоо. Би тэрхэн агшинд Энэтхэг болоод нийт хүн 
төрөлхтний төлөө эцсийн амьсгалаа хураах хүртлээ оюун ухаан, 
амь биеэ зориулсан Бурханы үнэнч шавь, хүн төрөлхтний энх 
амгалан, эв зохицлын төлөө үнэнч зүтгэгч, манай эрин үеийн 
суу билигтний нэгэн болох тэр аугаа хүний сүлд оршсон ариун 
дагшин газар ирснээ мэдэрч байлаа. Хэрэв Махатма сэрүүн 
тунгалаг асан бол надад хичнээн сайхан үнэт зөвлөгөө хайрлах 
болоо гэсэн бодол тэрхэн үед намайг эзэмдэн байв. Тэрээр 
өөрийн хүсэл эрэмзлэл, сэтгэл оюун, хүч чадлаа Түвдийн ард 
түмний эрх чөлөө энх тайвны төлөө зориулах л байсан гэдэгт би 
огтхон ч эргэлзэхгүй. Энэ ертөнцөд түүнтэй уулзаж учирсан бол 
өөрийгөө өндөр их хувьтайд тооцох байлаа. Би тэнд байхдаа 
түүнтэй уулзаж байгаа ч юм шиг, бүр тэрээр надад энх тайвны 
замыг тууштай дагахыг зөвлөж байгаа ч юм шиг санагдсан 
юм. Би түүний сургаж номлосон хийгЬэд бодит амьдралд 
хэрэгжүүлсэн-Хүч үл хэрэглэх зарчмыг тууштай баримталж ирсэн 
агаад одоо ч баримталсаар явна. Надад ямарч саад бэрхшээл 
тулгарлаа гэхэд түүний заасан замаар замнана гэдгээ сэтгэл 
зүрхэндээ тушааж хүчирхийлэлийг хэзээ ч хүлээн зөвшөөрөхгүй 
гэж хатуу шийдсэн бөлгөө.

Энэхүү мөргөлийн дараагаар хоёр гурван өдөр үргэлжилсэн 
Бурхан багшийн их дүйчэнд зориулсан ёслолын ажиллагаанд 
оролцож тун завгүй байлаа. Эл баяр ямар ч айх аюулгүй эрх 
чөлөөтэй ажиллаж амьдардаг дэлхийн өнцөг булан бүрээс ирсэн 
ухаант хүмүүстэй нүүр учиран дэлхийн энх амгалангийн төлөө 
Бурхан багшийн сургаалыг түгээн таниулахад таатай бололцоог 
надад олгосон билээ. Би улс төрөөс үнэхээр залхаж байлаа. 
Делид байх хугцааны ихэнх цагийг улс төрийн яриа хэлэлцээр 
эзэлж, эргэл мөргөл хийхэд багахан хугацаа зарцуулжээ. Хэрвээ 
би Түвдийн ард түмний төлөө хүлээсэн үүрэг үүрээгүйсэн бол 
эхнээсээ халширч, улс төрөөс ангид аглаг явж болох байсан биз 
ээ. Калимпон болон Гантокод байхад надтай уулзахаар хуран 
чуулсан тэр хүмүүстэй ном сургаал хэлэлцэж, бясалгал диян 
хийх цаг олдсонд туйлын баяртай байдаг. Ууланд цас бударч 
байлаа. Натула давааг даван Түвд орох зам нээгдэх хүртэл сар 
шахам тэндээ хүлээх хэрэгтэй болов.

БОСЛОГО

Тэнгэр цэлмэж зам харгуй нээгдэв. Эндээс Натула нутгийнхан 
маань намайг үдэж өгөв. Түвд рүү орох давааны оройд гарахаар 
мацан явах зуур Түвдүүдийн өндөр газар хийсгэдэг заншилтай 
хийморийн дарцгийн дунд Хятадын хурц улаан туг хатгаж Мао-
Зэдүний хөрөг өлгөөтэй байгаа нь нүдэнд тусав. Энэ нь мэдээж 
намайг угтаж байгаа санаа хэдий ч эх нутгийн минь хувьд уйтгар 
гунигийн ёр байв. Хятадын генерал намайг угтахаар хүлээж байв. 
Гэхдээ аз таарахад Хятадын (офицерууд дундаас миний сэтгэлд 
таалагддаг нэгэн болох дивизийн командлагчийн орлогч генерал 
Чин-Рао-рен байв. Би түүнтэй адил сайхан сэтгэлтэй хүмүүстэй 
уулзаж байсан ч тэрээр үнэхээр шударга, шулуун үнэнчээрээ 
онцлог нэгэн. Хятадын олон хүн бидэнд үнэн сэтгэлээр туслахыг 
хүсэвч коммунист дэглэмдээ тууштай зүтгэх үүрэгтэй учир 
тэдний хийж чадах зүйл үнэндээ тун бага байсныг би тодорхой 
ойлгож байлаа. 1958 онд тэдний нэг нь сэтгэл шулуудан манай 
босогчидтой нийлж найман сарын турш мөр зэрэгцэн байлдаж 
яваад Энэтхэгт дүрвэн гарсан байдаг. Ингээд би Лхас руу буцах 
замдаа Яатунг, Кенце, Шигаци хотуудаар бууж чөлөөт ярилцлага 
хийж явав. Хятадууд Делид байхдаа миний ах болон надад өгсөн 
амлалт нь газар дээрээ ямар байгааг үзэх хүсэл төрж байлаа. 
Миний бие 1955 онд Хятадаас буцаж ирсэн даруйдаа өөрийн 
ард түмэн болон Хятадын албаны хүмүүст хандан “Хятад бол 
манай удирдагч биш бид ч тэдний албат бус” гэж мэдэгдсэн үгээ 
дээрх гурван хот болон Лхасын уулзалтууд дээр давтсан билээ. 
“Бид автономит тусгаар эрхийг эдлэх ёстой бөгөөд үүнийхээ 
төлөө чадлынхаа дээдээр тэмцэх шаардлагатай болжээ. Бидний 
гол зорилго бол Хятад бус Түвдүүд бид өөрсдөө улс орон хувь 
заяаныхаа эзэн шудрага ёсны тэмцэл” гэж миний хувьд үзэх 
болов. Ингээд би 17 зүйлт гэрээний заалтыг биелүүлэх үндсэн 
дээр засгийн газрынхаа үйл ажиллагааг явуулах Түвдийн 
автономит эрхийн төлөө бүхий л бололцоогоороо тэмцэхийг гол 
зорилгоо болгов. Анхандаа би Хятадын талаас их эсэргүүцэлтэй 
тулгарсангүй. Гэвч аажимдаа тэд намайг гадаадынхны ивээл 
дор ажиллаж байна гэж сэжиглэх болсныг ажиглав. Энэтхэгт 
байхдаа Хятадын эсрэг ард түмний дургүйцэл Лхас болоод 
ойр орчмын газар нутгуудад улам ширүүсэн газар авсан тухай 

сонссон билээ. Үүний гол шалтгаан нь Хамбаа болон бусад 
мужаас дүрвэж ирэгсэд баруун тийш цувах болсонтой холбоотой 
юм. Лхасын эргэн тойронд олон мянган дүрвэгчид засгийн газраа 
хамгаалахаар хуран цугларсан байлаа. Хятадууд зүүн нутагт 
өөрсдийн номлолоо хүчээр тулган хүлээлгэхээр хэрэглэсэн 
бусармаг аргаас хүн бүхэн хаширсан агаад тэрхүү аргаа Түвдийн 
бусад газар хэрэглэх вий гэдгээс тэд болгоомжлон сэрэмжилсээр 
байлаа. Ард түмний уур хилэн тэмцэлд босохоор чинээндээ 
тулж ирэхүйд Хятадын эрх баригчдийн хандлага тун ноцтой 
ичгэвэртэй байдалд шилжив. Намайг гэртээ харихаас өмнөхөн 
тэд манай сайдуудтай Хятад хүн л гаргаж чадах найланхай 
зусарч зангаар харилцсан тийм үе тохиожээ. Энэ үеэр тэд 
манайхантай уулзахдаа Түвдэд шинэчлэл хийх санаа нь ард 
түмний дуйргүйцлийг төрүүлэх болсныг Хятадын засгийн газар 
ойлгож байгаагаа мэдэгджээ. Эцэстээ тэд ард түмний хүсэл 
сэтгэлийг хүлээн хүндэтгэхээс өөр аргагүй болсон бөгөөд ингээд 
шинэчлэлийг зургаан жилээр хойшлуулав. Гэхдээ энэ нь Делид 
Жоу Ен-Лайд илэрхийлсэн миний эсэргүүцлийн үр дүн үү эсвэл 
өөр зүйлийнх үү гэдгийг би мэдэхгүй. Гэсэн ч энэ бүгд ард түмний 
өширхөл дургүйцлийг намжаахад бодитой нөлөө үзүүлэхээс 
нэгэнт өнгөрсөн байлаа.

Найрсаг эелдэг байх энэ зуур зүүн нутагт аль хэдийнээ 
Хятадын эрх баригчдын эсрэг бослого гарсан хийгээд тэрхүү 
бослогыг дарахаар шаардлагатай арга хэмжээ бүхнийг авахад 
бэлэн байгаагаа Хятадууд Кабинетэд дуулгалгүй олон нийтэд 
зарласан байлаа. Энэ нь сайдуудад том цохилт болов. Тэд 
Хамбаа нар тэмцэж байгааг ойлгож байлаа ч гэсэн тэрхүү 
бослого Хятадуудад нийт олны сэтгэлийн илэрхийлэл гэдгийг 
ойлгуулж чадахаар тийм хэмжээнд хүрч чадав уу, үгүй юу гэдгийг 
тодорхойлж чадахгүй байлаа. Дараа нь удалгүй бидний санаанд 
огт ороогүй байтал нөхөрсөг байдал маань шувтарга болж эргээд 
л хуучин түгшүүр, заналхийлэл, доромжлолын уур амьсгалдаа 
шилжив. Би ноён Неруг Лхаст айлчлахыг Энэтхэгт байхдаа 
урьсан билээ. Чингэхийн учир нь би Энэтхэгт тавтай сайхан 
айлчилсан болоод намайг найрсаг сайхан хүлээн авсанд түүнд 
талархалаа илэрхийлэх төдийгүй Түвдэд чухам юу болж байгааг 
нүдээр үзэх боломж түүнд олгохыг л үнэн сэтгэлээс хүссэн 
бөлгөө. Тэр миний урилгыг хүлээж авсан юм.

Хятадууд анхандаа ямар ч эсэргүүцэл тавиагүй. Гэхдээ юу л 
болох бол гэж сэтгэл зовж байлаа. Тэд өөрсдийгөө харуулахаар 
гадаад орны олон улсын нэр хүндтэй зүтгэлтэнг урин залж 
хэрхэвч зүрхлэж чадахгүй гэдгийг би гадарлаж байсан. Г этэл 
яг айлчлал болохын өмнө Хятадууд Түвд найрсаг зочломтгой 
хэдий ч зочны аюулгүй байдлыг хангаж чадахгүй учраас муу 
явдал тохиож болзошгүй хэмээн цааргалсаар миний урилгыг 
хойшлуулж дөнгөв. Ингээд миний бие түшиг тулгуур, тус 
дэмжлэгээсээ таслагдав. Энэ өдрүүдэд болсон үйл явдал 
огт дуулдахгүй бүр мэдэгдэхгүй өнгөрч болохоор байсан ч 
аажимдаа дүрвэгчдээс ирсэн мэдээгээр зүүн болон баруун 
өмнөд хэсгүүдээр аймшигт үйл явдал өрнөж байгаа талаар бид 
тодорхой ойлгоцтой болов. Хятадын түрэмгийлэл эхэлсэн цагаас 
Хятадын эрх баригчдын мэдэлд байсан мужуудад оршин суугчид 
ууланд дүрвэж, чингэж дүрвэсэн Хамбаа нарын тоо зуугаас хэдэн 
мянгаар нэмэгдсэн байлаа.

Тэд Хятадуудтай нилээд хэдэн удаа тулалдаанд орсон байлаа. 
Хятадууд хүнд их буу, бөмбөгдөгч онгоц хэрэглэн дурвэгсэд 
төдийгүй, тэдэнд туслаж байна хэмээн сэжиглэн тосгоны болон 
сүм хийдийн олон гэм зэмгүй хүмүүсийг хамтад нь егүүтгэжээ. 
Тэрхүү тосгодын бүх сүм хийд орвонгоороо сүйрчээ. Лам нар 
болоод энгийн хүмүүс хэлмэгдэн шорон гянданд хоригдон алуулж 
дүүжлүүлжээ. Газар нутгийг нь хураан авчээ. Бидний бурхан 
шүтээн, ном судар, эрхэм нандин бүхнийг эвдлэн сүйтгэж, бүр 
хулгайлж авчээ.

Сонин хэвлэлээр увайгүй ухуулга явуулж шашин бол ард 
түмнийг мөлжих хэрэгсэл, Будда бол харгис дарангуйлагч хэмээн 
сургуульд номлож байв. Хятадад хэвлэгдсэн сониноос маш 
цөөхөн тоотой Лхаст ирж Түвд Хятадын албаны хүмүүсийн дунд 
тардаг байв. Түвдийн эсэргүүцэл хүчтэй агаад цааш гүнзгийрэх 
явцтай байгааг ухаарсан Хятадууд Лхасын хүн бүхэн сонсохоос 
өмнө гүйлгээнээс гарган таван доллараар тэдэнд зардаг болжээ. 
Хэрэв Хятадууд “эх орны иргэн” хэмээн Түвдүүдийгэзлэн авахыг 
санаархвал адаглаад зүүн нутагт өдөөсөн оролдлогоо зогсоох 
ёстой. Бидний хамгийн эрхэм дээд өв болсон шашин шүтлэгийг 
минь доромжлон гутаасан нь тэнэг мулгуу бодлого бөгөөд Түвдүүд 
бид хэзээ ч үүнээс айхгүйн дээр хүлцэн тэвчиж чадахгүй. Эл 
бослого цаашид тэмцэл даамжрахын шалтгаан шижим болж өгөв.



203

Ялгуугсан эрхт Далай лам нарын намтар,цадиг

Лхасад намайг ирээд удаагүй байх хооронд Түвдийн зүүн, 
зүүн хойд болон зүүн урд хэсэгт ард түмэн зэвсэг барин босов. 
Энэ үед зөвхөн улс орны баруун болон төв хэсэгт л байдал 
харьцангуй тайван байлаа. Мэдээж би Хятадын цохилтыг 
эсэргүүцэж Лхаст байгаа Хятадын генералуудад маш хүчтэй 
эсэргүүцэл илэрхийлж байв. Жишээлэхэд тосгон суурин, сүм 
хийдийг бөмбөгдөх явдлыг зогсоохыг шаардаж байсан хэдий ч 
байдал үргэлжилсээр л байлаа. Лхаст Хамбаа, Амду болон зүүн 
нутгаас ирсэн ард түмний тоо хэдэн арван мянгад хүрэв. Тэдний 
зарим нь байнгын оршин суугчид боловч ихэнх нь дүрвэгчид 
байлаа.

Хятадууд манай засгийн газрыг зэмлэн буруушаахын 
зэрэгцээ ерөөс манайд байхгүй “империалистуудыг” мэргэн 
буугаар намнах тухай анхааруулав. Тэд Түвдэд империалист 
хүчин байхгүй гэдгийг шалгасны дараа “Тэд байхгүй байна” 
гэдгийг зарлах ёстой гэнэ. Гэвч одоо Энэтхэгт байгаа Түвдүүд 
империалистүүдтэй холбоо сүлбээтэй болсон нь Түвдэд маш 
гамшиг тарих аюултай. Тэднээс есөн хүн байгаа агаад тэдний 
дотор миний ерөнхий сайд агсан Лукангваа, миний ах Түвдэн 
Норов, Жило Дондүв нар орсон бөгөөд тэднийг Түвд үндэстэний 
тооноос хасах ёстой хэмээн тушаав. Би болоод миний засгийн 
газар аль нь ч энэ тушааалыг эс тоов. Гэвч эл гомдол ямар ч 
учир утгагүй бөгөөд тэр есөн хүн ингэж дуудуулснаар харин нэр 
төрийн хэрэгхэмээн үзэцгээж байсан гэдгийг би сонссон. Тэдэнд 
ямар ч муу юм болоогүй өнгөрсөн юм. Гэвч Лхаст байдал дээд 
цэгтээ тулав.

Хятадууд болон Кабинетийн хоорондын мөргөлдөөн ил гарч 
ирэв. Хятадууд иргэдээ зэвсэглэж, зэвсэглэсэн анги нэгтгэлүүдээ 
Лхаст оруулах болов. Тэд улс орондоо байгаа өөрийн улс 
үндэстэн, ах дүүгээ хамгаалах нь бидний үүрэг зорилго хэмээн 
тунхаглаж сургууль соёлын газруудаар хурал цуглаан хийж, 
Кабинет тэрслэгч нартай сүлбэлдсэн хийгээд тэдний гишүүдийг 
удахгүй буудан алах ёстой мэтээр тайлбарлах болов. Тэд 
аажмаар нийтээр хомроглон устгах ажилд оров. Ямар ч атугай 
Хятадууд ингэж үймээн самууны үүдийг нээв.

ЛХАСЫН ХЯМРАЛ

Энэ үед улс төрийн байдал илүү хурцтаж байсан бөгөөд 
миний бие Лхасаас орголоо гэхэд хаашаа явах вэ? Хаана 
толгой хорогдох вэ? Хэрэв намайг явчихвал манай ард түмэн 
минь, ариун дагшин нутаг орон минь яах бол. Намайг явчихсныг 
дуулаад хүмүүс ордноос холдох болов уу. Хүний амь нас 
аврагдах болов уу яадаг бол гэх мэт хариулж болохгүй олон 
асуудал сэтгэлд эргэлдэнэ. Хятадын доромжлол занал, бүх 
нийтийн аллага хядлагын золиос болохоос өмнө намайг л аврах 
юмсан гэсэн зон олны зовлонг нэмэхээс өөр тодорхой зүйл 
олж чадахгүй л байлаа. Ингээд би “Хэрэв би үлдвэл миний ард 
түмэн болоод миний дотно хүмүүст бүр их бэрхшээл учруулж 
болзошгүй учраас би явахаар шийдлээ” гэсэн үндэслэлээ гаргаж 
мэдэгдэл хийхээр шийдэв. Би үүнийгээ дэлхийн олон нийт 
хүлээж авахуйц нааштай шалтгаан болов уу гэж боддог. Ингээд 
би энэ зарчимаа барихыг тангараглаж үүнийг хүлээн зөвшөөрсөн 
бөлгөө. Хаашаа явах вэ? Хаана төгсөх вэ? гэдгээ хэлж болохгүй 
нь мэдээж. Миний ойр дотны хүмүүс надтай явахыг хүсэв.

Тэр үед миний Кабинетыг төлөөлж байсан дөрвөн гишүүн, 
миний ёнзон багш нар, миний хэргэмтнүүд, миний бие 
хамгаалагч, мэдээж манай гэрийнхэн намайг дагалдав. 
Үймээн эхлэх үед ээж маань миний хамгийн отгон дүүтэй 
хамт Норвлингаад ирсэн бөгөөд энэ дүү маань түрүүчийн 
дүү эндэсний дараа хоёр жилийн хойно төрсөн юм. Миний 
бие хамгаалагч Гүсүн Депонгтай ханилсан том эгч маань бас 
энд байв. Хоёр ах маань Америкт, бас нэг бүсгүй дүү маань 
Энэтхэгийн Даржайлингийн сургуульд суралцаж байв. Ингээд 
ийм олон хүнтэй баг бүрдэн мөн үүнд үйлчлэх төдий чинээ хүн 
хэрэгтэй болох нь мэдээж. Бид энэ бүхнээ Хятадаас төдийгүй 
гадаа цугласан олноос ч нуух хэрэгтэй болов. Цугларагсдын 
дунд Хятадын тагнуул байгаа гэж хаширлацгаав. Хамгийн гол нь 
цугларсан олон намайг явж байгааг мэдвэл намайг хамгаалахаар 
олон мянгаараа дагалдан явж таарна. Хятадууд үүнийг мэдээж 
зүгээр өнгөрөөхгүй. Ингээд шууд л аллага хядлага эхлэх 
болзошгүй тул сэрэмжлэх хэрэгтэй байлаа.

Би болоод миний сайдууд удирдагч нартай зөвлөлгөөн хийв. 
Тэд ямар нэг юм хийх нь гэдгийг гадарлажээ. Гэхдээ тэд сонгогч 

ард олондоо юу ч хэлээгүй юм. Тэд бидэнтэй тун сайн хамтран 
ажиллаж байв. Би тэдэнд захиа бичиж маргааш өдөр олон 
түмэнд хүргэх заавар өгч Норовлингаад үлдээв. Би тэднээс 
Хятадууд дайраагүй үед гал нээхгүй байхыг туйлаас хүсч 
байгаагаа дахин илэрхийлээд нүүрлэсэн аюул занал болоод 
одоогийн түгжигдмэл байдлаас гарсан даруйдаа нарийн заавар 
зөвлөлгөөг илгээнэ гэдгээ тэдэндээ амлав. Бидэнд цаг зав тун 
бага учраас хэрэгтэй чухал зүйлээ л амжуулах хэрэгтэй байлаа. 
Үүр цайхаас өмнө Лхасаас мордох ёстой байв.

Сайд нар тамга, Кабинетын тамга, Норовлингаад үйлдсэн 
хэдэн баримт бичгээ авцгаав. Кабинет болон Бодалд 
холбогдолтой баримт бичгээ устгав. Өөрсдийн хувийн бичиг 
баримтаа ч мөн ингэв. Би ганц хоёр солих лам хувцсаа авав. 
Миний мэдэлд байдаг эрдэнэсийн сан болоод Бодалд байдаг 
үл хөдлөх хөрөнгө, үнэт эрдэнэсийн сангийн алинд ч бид 
гар хүрсэнгүй. Бид хэсэг хэсгээрээ гарч явахаар тохиролцов. 
Хамгийн түрүүнд гол гатлах явдал байлаа. Норовлингаа болон 
Хятадын хуаран хоёр голын дээд талаар ойрхон учраас зөвхөн 
голынхоо доод талаар нь гарч болох боломжтой байв. Биднийг 
голоор гаргах, эргийн нөгөө талаас харж хамгаалах, морь 
унааны хөтөч хийх үүрэгтэй нэгэн дуганчийг эхлээд явуулав. 
Түвдийн армийн хоёрдугаар баталионы командлагч Дорж 
Дадүл голоор гатлахад хамгийн тохиромжтой гүехэн гарц болох 
Норовлингаагийн зүүн өмнөд хэсгийн цэгийг хамгаалахаар зуу 
гаруй цэрэгтэй хөдлөв. Бидний төлөвлөгөө өглөөгүүр золтой л 
баларсангүй.

Манай хүмүүс хөдлөөд дөнгөж хагас милл хиртэй явж байтал 
Хятадын харуулын бараа харагдав. Тэд буугаа онилж таван удаа 
буудав. Энэ байдал нүд ирмэхийн зуур өнгөрч байдал хэвийн 
болов. Хятадууд голын ойролцоо зэвсэглэсэн Хамбаа нар байна 
гэж ойлгосон бололтой. Гэсэн ч харанхуй байсан болохоор 
тэд бидний тоо хэмжээ, байдал төрхийг ялгаж чадаагүй тул 
эндээс холгүй байгаа байр руугаа буцав. Бүх зүйл бэлэн болсны 
дараа би Махгалын сүм рүү очив. Би холын аянд явахаасаа 
өмнө энэ сүмд очиж залбирал хийдэг байсан. Лам нар маань 
хурал номоо хурдаг ёсоороо хурж л байлаа. Тэд нарийн учрыг 
мэдээгүй л байв. Би аян замын аврал айлтгаж шүтээндээ хадаг 
өргөв. Яагаад намайг ингэж байгааг гайхсан хэдий ч тэд үнэхээр 

мэдэхгүйгээс болоод гайхаагүй нь надад мэдрэгдэв. Сүмээс 
гараад би миний ахлах Чамберлин, Тэргүүн цорж, Гүсүн Депонг 
нартай уулзав. Чамберлин, Цорж хоёр хэдийнээ энгийн хувцас 
өмсчээ. Тэр хоёрын ингэж хувцасласан байхыг урьд нь хараагүй 
бөгөөд харин сүүлийн хэдэн хоногт ийм байдалтай явахаас өөр 
аргагүй болсон биз ээ.

Бид дотуур хэрэмний хаалган дээр арван цагийн үед 
уулзахаар тохироод цагаа тааруулав. Ингээд би цааш явж сүм 
дуганаар орон мөргөл залбирал үйлдээд өөрийнхөө өрөөнд ирж 
ганцаар хүлээн суув. Хүлээж байх зуур миний ээж, эгч дүү нар 
явах гэж байгааг мэдэн тэднийг түрүүлж явуулахаар гохиров. Тэд 
ордны дотор шар хэрмэнд амьдарч байсан болюхоор биднээс 
түрүүлж явахад тийм ч төвөгтэй биш байлаа. Ээж эгч хоёр 
Хамбаа эрэгтэйн байдлаар хувцаслажээ. Эдний дараа би, манай 
сайдууд, миний ёнзон багш нар явах ингээд үлдсэн цөөнх хүн 
гуравдугаар баг буюу сүүлчийн хэсэг болж явах байлаа. Ингээд 
есөн цаг хагасын үед би лам хувцасаа тайлж цэргийн хувцас, 
үстэй малгай өмсөж зүсээ хувиргав. Энэ ер бусын хувцастайгаа 
уншлагын өрөөндөө орж сүүлчийн удаа өөрийнхөө ширээн 
дээр сууж Бурхан багшийн нэгэн судрыг аван дотроос нь шавь 
нартаа шударга зоригтой байхыг айлдсан хэсгийг уншиж, судраа 
баринтаглаад өрөөгөө адислаад гэрлээ унтраав. Сэтгэл санаа 
минь үймрээд яаж байгаагаа сайн мэдсэнгүй. Газар товших 
гутлын чимээ, аниргүйг эвдэх цагийн цохилт л сонсдоно.

Миний байрны дотор хаалган дээр нэг цэрэг гадаа хаалган 
дээр бас нэг нь намайг хүлээж зогсоно. Зүсээ хувиргахын тулд 
тэдний нэгнээс хурдан бууг нь авч мөрлөв. Миний амьдралын 
гэрэл гэгээтэй олон сайхан дурсамжийг өгүүлэх цэцэрлэг 
дундуур хоёр цэргийн хамт явж өнгөрөв. Гүсүн Депон хэрэмний 
үүдэн дээр биднийг тосч хоёр цэргийг буцаав. Тэр намайг эхний 
хаалган дээр тосох нөгөө хэсгийг хоёрдугаар хаалган дээр хүлээх 
ёстой байв. Бид Махагалын сүмийн дэргэдэх номын санпын 
хажуугаар өнгөрөхдөө залбирч толгой бөхийлгөв. Цэцэрлэг 
дундуур гадаа хэрэмний хаалга хүртэл бид цугтаа явав, Цорж, 
Чамберлин, Хамгаалалтын командлагч нар түрүүлэн араар 
хоёр цэрэг тэгээд би дагалдав. Хүмүүст танигдахгүйн тулд 
би нүдний шилээ авав. Хаалга хаалттай байлаа. Чамберлин 
түрүулж очиж шалгалтаар яваа гэж харуулд хэлэв. Тэд түүнд 

ёслоод хүнд түгжээг онгойлгов. Есөн жилийн өмнө Яатунг 
очихоор амьдралдаа анх удаа ордноос гарч байсан. Өнөөдөр 
Норовлингаагийн үүднээс ямар ч ёслолын үйл хийлгүйгээр гарч 
одох нь энэ ээ. Үүдэнд ирээд би хаалга манаж байгаа өөрсдийн 
хүмүүсээ харанхуйд бүдэг бадагхан таньж байлаа. Харин 
тэдний хэн нь ч эгэл цэргийг анзаарсангүй. Ингээд би алс холын 
харанхуй харгуйг чиглэн алхав.

АМЬ АВРАГДАВ

Бид гол уруудан цугларсан олныг зүглэв. Чамберлин түр 
зогсож тэдний удирдагчтай уулзав. Тэдний цөөнх нь намайгөнөө 
шөнө явж болзошгүй гэж барагцаалж байсан ч яг энэ үед ямар 
ч сэжиг авсангүй. Тэднийг ярилцаж байх зуур би зогсох, хүлээх 
зэрэг нь яг л цэрэг хүн шиг байхыг хичээв. Тас харанхуй биш ч 
гэсэн нүдний шилгүй болохоор сайн ялгаж чадахгүйн дээр бас 
хүмүүс намайг сонирхож байна уу үгүй юу гэдгийг мэдэхгүй байв. 
Ашгүй ингээд ярилцлага өндөрлөв. Бид замынхаа дээхэн талаар 
голын савд дөхөж очихуйд бут бутаар ургасан бургастай элсэн 
хөндийн тааралдаж явган алхахаас аргагүй болов.

Манай цорж ханхар том хүн. Тэрээр хурц иртэй сэлэм 
барьчихсан, бүр болохгүй бол бүгдийг цавчих янзтай бут 
болгоныг сүрхий ажиглаж байгаа нь харагдав. Гэвч бутны цаана 
нуугдсан дайсан байсангүй. Бид саадыг гэтлээд голын нөгөө 
хөндийд гэрийнхэнтэйгээ учирав. Норовлингаагаас бэржээхэн 
бүрхүүлтэй ачааны тэргээр нуугдан гарсан манай сайдууд, миний 
ёнзон багш нар мөн энд уулзав. Гунгаа Самдан, Дэмбэ даржай, 
хорихон настай чин зоригг Ванчүг Цэрэн тэргүүтэй Хамбаагийн 
30 гаруй цэрэг биднийг хүлээж байв. Лувсан-Иш хэмээх хүү бас 
тэнд байв. Тэрээр Бээжинд сургуульд явсан хүүхдүүдийн нэг 
нь бөгөөд таван жил тэнд байхдаа Хятадын суртлыг үргэлжид 
эсэргүүцдэг нэгэн байжээ. Гэвч тэрээр хоёр жилийн дараа 
тулалдаанд амь үрэгдсэн гэдэг. Бид тэдэнтэй хадаг барин золгов. 
Тэд бүх зүйлийг өөрсдийнхөө чадлаар бэлтгэсэн байв. Дуганч 
сайн эмээл олоогүй ч гэсэн бид бүгдэд одой морь олж иржээ.

Ингээд түргэхэн мэндээ мэдээд төдөлгүй мордоцгоов. Эхний 
хэдэн мод газар нилээд аюултай байж болзошгүй санагдав. 

Тэрээд замгүй бөгөөд харин голын цаадах толгодыг ороосон 
нарийхан цухал чулуун жимтэй аж. Баруухан талд Хятадын 
хуарангийн гэрэл харагдана. Бид цуварч явав. Бид голын 
харанхуй эргийн дагуу байрласан харуулын дэргэдүүр бүр 
чимээгүй өнгөрөв. Хятадууд шөнө дөл болтол ачааны машинаар 
чулуу татдаг уурхайн нэгэн овооны хаяагаар шүргэн гарав. 
Хэрвээ тэдний нэг нь л ирвэл бид малгайн гэрэлд нь илчлэгдэх 
байлаа. Бидний явж байхад зам дөнгөн данган харагдах төдий 
л байв. Адууны арьсан гутлын чихрах чимээ чанга дуулдана. 
Харуулууд сонсож болзошгүй учир бид яарцгааж байв. Нэгудаа 
би замаа алдаад мориныхоо амыг эргүүлж буцаж явав. Тэгтэл 
бидний ард бамбар сүүмэлзэх харагдав. Хятадууд манай цуваанд 
ойртоод ирэв үү гэсэн бодол сэтгэлд буув. Гэвч эд нар манайхны 
замаасаа төөрсөн будилсан улсуудыг замд нь оруулахаар яваа 
Түвд цэргүүд байсан юм.

Хэдийгээр энэ аюулыг амжилттай давсан ч голын хөндийг 
уруудан дахиад гурван милл газрыг туулах ёстой. Энэ цэгээс 
доошлоход машин гарч болохоор гүехэн хэсэгт очих бөгөөд 
хэрвээ Хятадууд харуулдаж байвал бүр доошилж өөр гармаар 
биднийг авч гарахаар төлөвлөсөн байв. Нэг офицер хэдэн 
цэргийн хамт ар талыг сэргийлэн хамгаалахаар тэндээ үлдээд 
бид цааш хотоос алсалж, амар тайван хөдөөгийн тал руу яаран 
мордоцгоов. Холын замд айл амьтаны бараа нилээд хэсэггээ 
харагдсангүй. Өглөөгүүр гурван цагийн алдад нохой боргох чимээ 
сонсдож нэгэн айлд ирэв. Би тийш нь чухам ямар айл байгааг 
мэдүүлэхээр Чамберлинг явуулав. Тэрээр бид Намжилганг 
хэмээх газар ирчихээд байна. Мөн тэр айлын эзэн нь эгэл жирийн 
нэгэн эр бөгөөд манаа хоёр харуул түүнд маш чухал зочин ирэх 
гэж байгааг урьдчилж мэдэгдсэн байна гэв. Би нилээд ядарч 
явсан учир тэнд жаахан амрав.

Энэ айл намайг чухам хэн болохыг минь мэдсэн мэдээгүй 
ялгалгүй зөвхөн намайг л өмгөөлөн хамгаалахын төлөө 
байсан эгэл жирийн олон арван Түвд айлуудын хамгийн 
анхных нь байлаа. Хориодхон насны хийморь цог нь бадарсан 
Хамбаагийн нэгэн удирдагч Ванчүг Цэрэн голын цаад талаас 
ирэх дайралтаас сэргийлэн хамгаалахаар өөрийн 400 гаруй 
хүнтэй хамт бидний араас ирчихсэн байлаа. Тэрээр мөн бидний 
замыг хамгаалуулахаар 200-300 хүнтэй Хамбаа нарын өөр нэгэн 

хэсгийг томилжээ. Норовлингаагаас хөдлөхдөө энэхүү бэрх аян 
замын уртад шууд Энэтхэг явчихна гэж огт төсөөлөөгүй билээ.

Түвдийн нутгийн хаа нэгтээ л бууна гэж бодож явлаа. Лхасаас 
баруун урагш орших Энэтхэгт хүрдэг ердийн замаар явна гэж 
горьдохын аргагүй байсны учир нь энэ замыгХятадууд машид 
чандлан хамгаалсан байлаа. Бид үүний оронд Лхасаас гараад 
өмнө болон зүүн өмнөд зүгийг барьж явсан юм. Яг эл чиглэлд 
ямар ч нүх сүвээр нь Хятадууд нэвтэрч үл чадах, огт зам 
харгуйгүй өндөр их уулс үргэлжилнэ. Дүрвэгчид болон Хамбаа 
нарын болзоотын бор толгой нь чухам хэн ч эл сүрлэг газрууд 
болжээ. Энэ уулсын өврөөс Гимлайн нуруу хүртэл үргэлжлэх 
хэдэн зам хил дайран доошилж Бутан улс тэгээд Энэтхэгт хүрдэг 
ажээ. Олон зууны турш Бутан Түвдийн худалдаачид энэ л замаар 
замнасан бөгөөд алив муу зүйлээс биднийг хамгаалах орон 
байсан бөлгөө. Уулан дахь тэр дагшин газраа хүрэхээс өмнө 
бид Түвдээр Цангпо хэмээх Барахмапутра гол ыг гатлах, түүнээс 
өмнө бас Чела гэдэг давааг давах хэрэгтэй байв. Хэрэв Хятадууд 
намайг зугатсаныг мэдвэл Цангпо голын хавиар харуул тавих 
аюултай учраас аль болохоор бид түргэн газар ахих шаардлага 
тулгарав. Бид өглөөний найман цагийн үед Челагийн бэлд ирж 
цайгаа уув. Уулын толгойн дээгүүр нар дөнгөж цухуйж нуга талыг 
гийгүүлнэ. Бид давааг давах урт авиралтаа эхлэхэд уулын сүүдэр 
биднийг бүрхээрлэн байв.

Зам бартаа саад ихтэй. Удалгүй биднийг цасан зам руу хөтлөв. 
Гэвч биднийг авирч явахад бидэнтэй ирж нийлсэн Дашноров 
хэмээх өвгөн надад сүрлэг сайхан ажнай өргөсөн нь бидэндхуч 
чадал урам зоригийн адистэд нэмэв. Түвдүүд ийм бэлгийг билэг 
дэмбэрэлтэй учирал хэмээн дээдэлдэг учраас би болон манай 
багийнхан ихэд бишрэн хүлээн авч билээ.

Ченла гэдэг элсэн даваа гэсэн утгатай бөгөөд оройгоос 
доошхи налуу нь дан элсболохоор бид мориноосоо буун элсэн 
голдрилыг даган уруудав. Гэхдээ бид давааг өгсөх гэж гурав 
дөрвөн цаг болов. Биднийг Цангпо голын хөндийд нийлэх 
давааны бэлд дөнгөж бууж иртэл гэнэт нүүр нүдгүй шороон 
шуурга тавив. Гэхдээ энэ нь голын хөндийгээр Хятадууд харуул 
хийж яваа бол аятайхан зүйл болмоор санагдав. Давааны бэлээр 
айл амьтаны бараа харагдсангүй. Зүүн зүгтээ урсгалынхаа доод 
тал руу арваад миллийн зайтай нэгэн гарам байв. Энэ бол цорын 



210

Ялгуугсан эрхт Далай лам нарын намтар,цадиг

ганц гарам бөгөөд Хятадууд ирэхээс өмнө бид амжиж гарав. 
Голын гарамаас нилээд зайтай Аз жаргалант нуга гэсэн утгатай 
Гешонг хэмээх жижиг тосгон дайралдав.

Голын татлага онгоц эрэгт дөхөж ирэхэд биднийг хүлээн 
авахаар цугласан олон хүнийг харав. Тэдний дунд Хамбаа 
цэргүүд, Хамбаа нартай нэгдсэн сайн дурын армийн хүмүүс 
болох бугуйн дээрээ цагаан шар сүлд тэмдэгтэй тосгоныхон 
зогсож байв. Бид буугаад Лхасад болсон хэрэг явдлын талаар 
тэднээс сонсоод сэтгэл ихэд цочирдов. Намайг мордох үед олон 
хүн нүд дүүрэн нулимстай байсныг санаж байна. Гешонг бол 
миний аян замд дайран гарсан хамгийн эхний тосгон. Тэгээд ч 
тэр үү биднийг мордоход түүний нэр утгаа алдсан мэт надад 
санагдав. Олон зууны турш энэ нутгийн Түвдүүд Аз жаргалын 
нугадаа айх аю улгүй амар жимэр сууж, энх тунх ажирч ирсэн 
бөгөөтөл өнөөдөр тэднийг харгис хүчирхийллийн аюул нөмрөн, 
амь амьдралд нь заналхийлж байлаа. Гэвч тэдний сэтгэл санаа 
өндөр, зориг тэвчээр нъ шулуудсан байлаа. Тэднээс хүссэн 
хүсээгүй амь амьдралаараа намайг хамгаалахад бэлэн байгааг 
нь би мэдэрч явлаа. Бидний ард ийм чин зоригтонгууд байгаа 
болохоор бид мөрдөн мөшгилтөөс нэг хэсэгтээ л айхын хэрэг 
байсангүй.

Шөнийг өнгөрөөхөөр Раме хэмээх хийд дээр үдээс хойш 4 
цаг хагасын үед ирэв. Морь унаа болоод бид өөрсдөө чадаж л 
байвал өдөртөө арван найман цаг шахам явж байсан. Ингээд 
бидний ард яваа багийнхандаа сэтгэл зовниж байтал тэд оройн 
есөн цагийн үед хүрэлцэн ирэв. Энэ орой манай сайд нар 
Лхасад үлдсэн хоёр сайд Абуу, Самдүв Поданг нарт Түвдийн ард 
олондоо туслаж байхыг хүсэн улс орныхоо тусгаар тогтнолын 
төлөө бидэнтэй сэтгэл зүрх нэг байгаа гэдэгт эргэлзэхгүй 
байгаагаа илэрхийлсэн захиа илгээө. Энэ үед манай багын 
гишүүд зуугаар нэмэгдэж, биднийг 350 гаруй Түвд цэргүүд 50 
шахам дүрвэгсэд хамгаалах болов.

Рамегаас хөдлөх үед. 100 гаруй хүнтэй нэг бүлэг Хятадуудын 
довтолгооноос Энэтхэг орох гол замыг хамгаалах зорилгоор 
баруун өмнө зүг рүү мордов. Ингээд бид Түвдийн нутагт хаа 
сайгүй тохиолдох нарийхан чулуун жимийг даган нөгөө уулын 
энгэр хүрэхээр сүүлчийн таван хоногийн аяндаа гарцгаав. Өдөр 
нь хэдэн хэсэг болон салж, шөнө нь тосгон юм уу сүм хийдэд 

зуур хоноглодог байв. Заримдаа бидэнтэй босогчдын ахлагч нар 
тааралдах ч үгүй. Нөгөө уулчид байгаа хэсгийнхэнтэй байнга 
холбоо тогтоон явсаар нэг мэдэхнээ урд өмнө хэзээ ч үзээгүй 
сүсэг бишрэлт хүмүүсээр бид хүрээлэгдэв.

Манай хэсгийг хамгаалж яваагаа тэдний хэн нь ч мэдээгүй 
бололтой.   Рамегаас  гарснаас хойш  Допү  Чойнхор хэмээн 
жижигхэн тосгонд эхлээд буув. Энэ тосгоны босогчид Хятадын 
түрэмгийлэгчидтэй бага багаар үзэлцсээр өнөөдрийг хүрчээ. 
Тосгоныхон бүгдээр биднийг уггахаар ирсэн хэдий ч хувцасаа 
сольсон болохоор тэдний ихэнх мөн хөрш нутгийн хийдийн лам 
нар намайг сайн таньсангүй өнгөрөв. Ингээд таван өдрийгаяны 
явцад бидний төлөвлөгөө сэтгэлчлэн бүтсэн тул цааш хэрхэхээ 
хэлэлцэх, Лхасад байгаа албаны хүмүүс, Хамбаа нар болон 
босогчдод заавар зөвлөлгөө өгөх зорилгоор Чени хэмээх газар 
үдлэхээр шийдэв. Төлөвлөсөн ёсоор бид хилийн ойролцоо 
орших Лүнцэ Зонг гэдэг газар хүртэл аялах ёстой байв.

Тэр газар бүс нутагтаа хамгийн том боомт төдийгүй Өмнөд 
Түвдтэй холбоо харилцаа сайтай байлаа. Би тэнд үлдэж 
Хятадтай энхийн хэлэлцээрээ дахин сэргээх бодолтой байв. 
Хэрэв би Түвдэд үлдсэнсэн бол Хятадууд тулгамдсан асуудлыг 
хэлэлцэн шийдвэрлэх, Лхасыг бөмбөгдөхөөс урьдчилан 
сэргийлэх боломжийг алдахгүй байсан гэдэгт бид итгэдэг. Бид 
Ченийд тайван ирэв. Ээж эгч хоёрыгоо саадгүй явуулахыг 
бодон өөрийн багт бага дүүгээ авав. Цөөн тооны Хамбаа нараар 
хамгаалуулсан бидний ард явсан багийнхан маань гүйцэж ирэв. 
Бид тэдэнтэй огт бараа сураггүй явсаар өнөөдөр л энд уулзав. 
Тэдний аюулгүй байдлын төлөө зовж явсан сэтгэлийн зовнил 
арилав. Лхасын талаар чухал мэдээ мэдээлэл соносохын тулд 
бид хүлээн авагчаа авч сонсож явлаа. Ченийд байхдаа Лхасын 
тухай мэдээг анх сонсов. “Америкийн дуу хоолойгоор хотод юу ч 
үлдээгүй тухай мэдээ авав. Гэвч миний ойр хавийнханы тухай юу 
ч мэдээлсэнгүй.

Бид Ченийд хоноглох ёстой байсан авч хүн бүхэн бидэнд 
амрахаасаа өмнө дараачийн буудал болох Чонгэ Рү-дэчин 
хэмээх хийдэд хүрч хонохыг зөвлөв. Тэр хийд том төв учраас 
босогчдын удирдагчидтай холбоо барих бүрэн бололцоотой 
гэж үзэв. Ингээд дахин найман цагийн аяндаа мордов. Аянаа 
дуусахын алдад бидний төлөвлөгөө өөрчлөгдөв. Лхаст юу 

болсон тухай мэдээ бидэнд шууд ирэх нь тэр. Ченигээс гарсны 
дараахан биднийг зүглэн хэсэг морьтон айсуйг бид харав. Тэдний 
дунд долоон сарын өмнө Кабинетаас зэвсэгт эсэргүүцлээ азнах 
талаар Хамбаа нартай тохиролцохоор томилогдоод тэдэнтэй 
нийлж Лхастаа эргэж ирээгүй Цэвээн Намселин ирж явахыг 
бид танив. Бид түр зогсож тэдэнтэй удаан ярилцав. Тэрээр 
надад Хятадын цэргийн байдал, тэдэнтэй хийж буй Хамбаа 
нарын тулалдааны талаар нарийн ширийн зүйлийг ярив. Түүний 
авчирсан мэдээний хамгийн аймшигтай нь Лхасыг аль хэдийнээ 
бөмбөгдсөн тухай мэдээ байлаа. Түүний энэ мэдээ дам мэдээ 
байсан юм. Ингээд удалгүй миний хувийн нарийн бичгийн дарга 
Генчүнг Тара нэгэн захиа авчирч өгсөн юм. Би түүнтэй хамгийн 
сүүлд Лхасад уулзсан юм. Захиа Раме хийдээс ирсэн байлаа. 
Тэрээр Лхасыг буудаж эхлэх хүртэл тэнд байжээ. Тэрээр 
Норовлингаагийн дотор байж байгаад бөмбөгний хэлтэрхийд 
өртөж шархтсан байлаа. Энэ болон дараагийн өдөр ирсэн 
гэрчүүдээс миний урьд нь сэрэмжлэхээр хичээж байсан тэрхүү их 
сүйрлийн ерөнхий дүр төрхийг төсөөлж чадахаар боломж олдсон 
юм.

Хятадууд миний явсан эсэхийг шалгахаасаа өмнө буюу 
намайг явснаас хойш яг 48 цагийн дараа гуравдугаар сарын 
20-ны өглөөний хоёр цагаас буудаж эхэлжээ. Тэд өдөржингөө 
Норовлингааг буудаж дараа нь их бууныхаа амыг хот руу, Бодал 
руу болон ойр хавийн сүм хийд рүү чиглүүлжээ. Хичнээн хүн 
алагдсныг хэн ч тоолж чадаагүй бөгөөд Норовлингаагийн гадна 
дотор талд хичнээн мянган хүний хүүрээр дүүрчээ. Норовлингаан 
доторхи гол гол цогцолборууд бүгд сүйрсэн бөгөөд бусад хэсгүүд 
нь бас л нурж сүйдэхийн даваан дээр болжээ. Харин золоор 
Махгалийн сүм л ганцаараа үлджээ. Хотын доторхи байшин 
барилга нурж хэмхрэн галд шатан, сүмийн алтан дээврүүд 
цөмөрч олон сүм дуган үнсэн нурам болжээ.

Бодалын ордоны баруун жигүүр сүрхий гэмтэж, миний байсан 
өрөө болоод засгийн газрын сургууль, дааман хаалга, армийн 
удирдах штаб гээд олон барилга байшин эвдэрч сүйрчээ. Шинэ 
тосгоны барилга байшин мөн ингэжээ. XIII Далай ламын алтан 
бунхан байсан өрөөний адар нуржээ. Түвд эмнэлгийн сургууль 
Чакпори газрын хөрстэй тэгширчээ. Аугаа их Сера хийд мөн 
энэ гай гамшгийг тойрсонгүй. Ингээд өдөржин буудсаны эцэст 

Норовлингаа бараг үнсэн нурам болж гал утаанд хайлаад 
дуусах шахаж байхад Хятадууд дотогш оржээ. Хятадын хуаранд 
байсан Абуу зэргийн хэдхэн Түвдүүд миний хувь заяаны төлөө 
сэтгэл түгшин зовж байжээ. Хятадууд хүүр бүгдийг ялангуяа лам 
хувцастайг нь нягтлан шалгаад намайг сураггүй алга болсон 
гэсэн мэдээтэй шөнө дөлийн үед буцжээ.

Хятадууд юунд ингэв. Тэд намайг байгааг мэдсээр итгэсээр 
хирнээ Норовлингааг ингэж газартай нь тэгшлэв. Бүр тэгээд 
намайг үхэж үү үгүй юу гэж яаран ирж шалгацгаасан нь хэнд ч 
тодорхой. Тэд намайг амьд үхсэн аль нь ч мэдэгдэхгүй алга 
болсныг мэдчихээд хот сүм хийдийг дахин балмадаар бууджээ. 
Чингэж Хятадууд цэрэг, арми зэр зэвсгийн хүчээр хэдхэн гар 
буу, хутга, жад төдийхэн барьсан, өөрсдийгээ хамгаалах ямар ч 
чадваргүй энгийн номхон олон мянган иргэдийг хүчирхийлэн хүйс 
тэмтэрчээ. Эл аймшигт мэдээг сонсоод бид манай ард түмний 
баян, язгууртны аль ч давхарга, ялангуйяа эгэл жирийн ард олон 
Хятадын харгис хэрцгий бодлого, засаглалыг хэзээ ч хүлээн 
зөвшөөрөхгүй гэдгийг Хятадууд бузар түрэмгийлэлээ эхлэснээс 
хойш найман жил болсны хойно сая нэг л ухаарсан нь энэхүү 
нүгэлт явдлын цорын ганц шалтгаан боллоо гэсэн дүгнэлтэд 
хүрэв. Тийм л учраас тэд бурангуй засаглалаа хүчээр тулган 
хүлээлгэхийн тухайд л нүгэлт аллага хядлагаа үйлдсэн болж 
таарлаа.

Одоо би эх орноосоо гарч явсан яг тэр мөчөө эргэн тодхон 
санаж сууна. Хэрвээ би үлдсэн бол ард түмнийхээ төлөө юу ч 
хийж чадахгүй өнгөрөх байж дээ. Хятадууд намайг баривчлаад 
зүйл дуусгах нь мэдээж. Ингээд миний бие үлдэж хоцорсон ард 
түмнийхээ сайн сайхны төлөө өөрийгээ зориулахаар сэтгэл 
шулуудав. Одоо надад Энэтхэг явах, Энэтхэгийн засгийн газраас 
орогнол хүсэх л үлдлээ. Гэвч эхлээд энэ бодлоо өөрөө хүлээн 
зөвшөөрөх хүртэл надад тун хүнд байлаа. Ингээд бид хожимоо 
сайн бүтэлтэй болоогүй ч Лүнцэ Зонгод засгийн газраа эмхлэн 
байгуулна гэсэн итгэл өвөрлөн тийш хөлгийн жолоог заллаа.



214

Ялгуугсан эрхт Далай лам нарын намтар,цадиг

ӨНӨӨ БА ИРЭЭДҮЙ

Бид Энэтхэгт хөл тавьсан анхны хот тосгоноос эхлэн надад 
үзүүлсэн талархал дэмжлэгт сэтгэл дундуур байх ямар ч үндэс 
үгүй билээ. Бид замдаа хүрэхийн өмнө төмөр замын буудал 
орохоор нилээд хэдэн уул давааг даван долоо хоног шахам 
явган аялсан юм. Урьд нь миний бие Энэтхэгт айлчилж байхад 
миний хэлмэрч хийж, хожим бидний холбооны офицер болсон 
Энэтхэгийн албаны нэгэн танил хүн намайг эхлээд угтсанд би 
туйлын их баярлав. Удалгүй би ноён Неругээс баярын цахилгаан 
утас хүлээж авав. Тэрээр утсандаа “Та болон танай нөхөд 
Энэтхэгт эсэн мэнд хүрэлцэн ирсэнд чин сэтгэлийн халуун мэнд 
дэвшүүлье. Та болон танай ам бүл, бараа бологчид Энэтхэгт 
саатан морилоход шаардлагатай бүх зүйлийг хангахад бид 
баяртай байна. Таныг бишрэн дээдэлдэг Энэтхэгийн ард түмэн 
таныг ёсчилон хүндэтгэнэ гэдэгт бид эргэлзэхгүй. Танд сайхан 
сайхныг хүсье” гэжээ. Биднийг галт тэрэгний өртөөн дээр ирэхэд 
сайн сайхныг хүссэн, хэдэн зуун мянган цахилгаан утас ирж, 
дэлхийн сонин хэвлэлийн зуу гаруй сурвалжлагчид, зурагчид алс 
холын газраас тэдний нэрлэдэгээр “Тэр жилийн содон түүх” -ийг 
бичихээр надтай уулзахаар цугларсан нь тун гайхмаар санагдаж 
билээ. Тэд миний хувьд заяаны талаар л ихэд сонирхож байгааг 
гадарласан боловч энэ удаа шууд ярилцлага өгч арай чадамгүй 
байлаа. Сэтгэл маань сайн төвлөрөөгүй түүнээс гадна Түвдэд 
үлдсэн ард түмнийхээ сайн сайхны тусад үг бүхнээ сайтар 
хянаж бодолтой хариулах тийм цаг үе байлаа. Тийм ч учраас 
энэ номондоо өгүүлсэн зүйлийн сүүлчийн хэсэгт тайлбар, 
тодорхойлолтыг гаргаж, нэр томъёо зэргийг хянан боловсруулах 
зэргээр албан мэдэгдлийг танилцуулсан буй. Биднийг халуун 
дотно хүлээн авсан Энэтхэгийн засгийн газарт болон сайн 
сайхныг хүсэн ерөөж илгээлт ирүүлсэн явдалд хязгаарлашгүй 
их баярлаж байгаагаа илэрхийлсэн юм. Хэлмэгдэж зовсон ард 
түмнийхээ төлөө, тэдний амьдарч тэмцсэн бүгдийн төлөө, Түвдэд 
чухам юу тохиолдсон одоо юу болж байгааг НҮБ-ээр дамжуулан 
дэлхийн сонорт хүргэх, эрх чөлөөг тэмцэн надтай хамт дүрвэсэн 
Түвдийг анхаарч халамжлах болоод ирээдүй хойчид Түвдийн 
хувь заяаг шийдэхийн тулд энэ номоороо дамжуулан миний 
бие ноогдсон үүргээ биелүүлэхээр цагаачилж гарсан заяагаа 

зориулна. Намайг эх орноосоо цагаачилж гарсны дараа 60000 
гаруй Түвдүүд Хятадын мөрдөлт мөшгилтөөс дайжиж зугатан 
Гималайн нурууны хүнд бэрх замыг туулан дүрвэж ирсэн. 
Тэд ганцхан анги давхаргын бус нийт Түвдийн ард түмний 
төлөөлөгчид билээ. Тэдний дунд улс орондоо алдрын цог нь 
дэлгэрсэн эрдэм номтой лам нар, нэрт эрдэмтэд, 5000 гаруй 
лам хуврага, засгийн газрын ажилтнууд, худалдаачид, цэргийн 
хүмүүс, олон тооны тариачид, малчид мөн гар урчууд байна. Тэд 
миний ирсэн замаас бүр илүү алс хол саад бэрхшээлтэй аюул 
аймшигтай газраар амь дүйн тэмцэж иржээ. Нэг хэсэг нь ам 
бүлээрээ гарч амжсан байхад нөгөө хэсэг нь уул нурууг давах 
хүнд бэрх замд үр хүүхдээ алдаж осолджээ. Тэдний дунд дайн 
тулааны үеэр эхнэр хүүхдээсээ хагацсан олон эрчүүд байв. 
Эхнэр хүүхдийг нь Хятад руу аваачсан тухай гашуун мэдээг 
сонсоод тэдний сэтгэл улам шаналав. Эдгээр дүрвэгсэд Энэтхэг,

Бутан, Сикким, Балбад байгаа нийгэмлэгүүдэд тарж байрлав. 
Энэтхэгийн зарим томоохон хотуудад Түвдийн дүрвэгсдэд туслах 
зорилгоор Тусламжийн түр хороо байгуулагдав. Энэ хороо манай 
ард түмэнд туслахаар Энэтхэгийн засгийн газартай хамтран үйл 
ажиллагаа явуулах болов. Олон оронд байгуулагдсан сайн дурын 
тусламжийн байгууллагуудаас мөнгө хөрөнгө, хоол хүнс, хувцас 
хунар, эм тангаар туслав. Их Британ, Америк, Австрали, Шинэ 
Зеландын засгийн газраас хүүхдүүдийг сургаж боловсруулахад 
зориулсан бэлэг тусламжийг илгээж Өмнөд Вьетнамын засгийн 
газар бэлгийн цагаан будаа ирүүлэв. Энэ бүх сайхан сэтгэлийн 
харамжинд бид туйлын их баяртай байдаг бөгөөд энэ бүгд 
биднийг анх суурьшиж төвхнөхөд үнэлж баршгүй ач тусаа өгсөн 
билээ.

Гэвч мэдээж хэрэг бид ингэж бусдын хишиг буянд үргэлжид 
дулдуйдаж амьдрах ёсгүй учраас даруй түргэн өөрсдөө хөл 
дээрээ зогсох хэрэгтэй байлаа. Ингээд Энэтхэгийн засгийн газар 
манай хөдөлмөрийн чадвартай хүмүүст ажлын байр олоход 
туслав. Олон хүмүүс түүний дотор лам нар зам барилга дээр 
ажиллав. Уулын хүмүүс Энэтхэгийн халуун бүсэд ажиллана 
гэдэг хэрэг дээрээ туйлын хүнд хэцүү байсан ч засгийн газрын 
урмыг бодож өөрсдийн цаг агаараас тэс ондоо орчинд дасахаар 
манайхан хичээн мэрийж байлаа. Чингээд бид мөн 600 гаруй 
хүн худалдаа наймаа хийдэг Гимлайн бэлд орших Даржаами, 

Далхауз хэмээх газар гар урчууд бэлтгэх төвийг байгуулж амжив. 
4000 гаруй хүн Муссуури болон Асамын хөдөө тосгон болон 
бусад боломжийн газруудад ажлын байртай болов. Үлдсэн 
хөгшчүүл маань газар тариалан, мал ахуй, цэцэрлэгжүүлэлт 
болон хүнсний үйлдвэрт ажиллаж эхлэв.

Бид 16-20 насны аль болох олон хүүхдүүдийг манай оронд бүр 
хоцрогдсон техник механикийн мэргэжилд сургаж мэргэжүүлж 
байв. Миний бие 1950 онд Сиккимд шилжүүлсэн алтан ембүү, 
мөнгөн гулдмайнууд их ач тусаа өгсөн билээ. Би тэднийг бэлэн 
мөнгөөр зарсан. Гэхдээ энэ мөнгө мэдээж хэрэг Түвдийн 
ирээдүйн төлөө, Түвдийн дүрвэгчдийн төлөө манай засгийн 
газрын хийхээр хүссэн, хийх ёстой зүйлд бүрэн хангалттай 
гэж хэлж болохгүй нь мэдээжийн хэрэг. Надад болоод нийт 
дүрвэгчдэд шашин номоо дээш татан хөгжүүлэх нь огт танихгүй 
ертөнцөд хөл дээрээ босохын тулд ахуй амьдралын тэмцэл адил 
маш чухал зүйл. Хэдийгээр бидний хуучны өнгө цогийг гүйцэд 
хослуулж чадахгүй ч гэсэн Түвдэд хурдаг шигээ хурал номоо 
хурж баяр ёслолоо тэмдэглэж ирэв. Бид хуучин цагт дэндүү 
сүр бараатай хурдаг байжээ. Гэхдээ энэ маань цааш бэхжиж 
хөгжихөд тийм ч муу зүйл болоогүй болов уу.

Би бурханыхаа номыг цааш үргэлжлүүлэн судлахын зэрэгцээ 
дэлхий ертөнцтэй улам сайн танилцахын тулд Англи хэл суран, 
аль болохоор их зүйл уншиж мэдэхийг хичээж байлаа. Миний 
анхны айлчлалын үед улс төрөөс болж тасарсан Энэтхэгийн 
ариун дагшин газраар эргэл мөргөлөө үргэлжлүүлэв. Мөн 
тэрчилэн би Христос, Хиндү, Жайнийн ариун дагшин газраар 
явж, эдгээр шашны хүмүүстэй уулзав. Бидний хооронд хичнээн 
их нийтлэг зүйл байдгийг олж мэдсэндээ би туйлын их баяртай 
байдаг. Бодигаяа болон Венарасад эргэл мөргөл хийж явахдаа 
бурханы шавийн төгс санваар болох гэлэнгийн санваарыг 
Түвдийн 162 лам нарт хүртээв.

Би анх удаа ингэж сахил хүртээсэн бөгөөд Бурхан багш номоо 
номносон энэ газар түүний сургаал ном Түвдэд үгүй болсон энэ 
цаг үед ингэж явна гэдэг ямар их хувь тавилан хэмээн гайхаж 
явлаа. Ингэж олон найз нөхдийн тусаар надтай хамт дүрвэж 
гарсан хүмүүсийн байдал нилээд зохирох тийшээ хандав. Гэвч 
Түвдийн их зонхи нь дүрвэж гарч чадаагүй бөгөөд одоо ч чадахаа 
нэгэнт өнгөрсөн хэрэг. Гималайн цаад талд Түвд аугаа их шорон 

болон хувирчээ. Тэдний төлөө миний хийж чадах зүйл гэвэл 
тэднийг яагаад ч мартаж чадахгүйд л байв. . Түвдийн үйл явдал 
түүхэнд бичигдэх нь зайлшгүй гэдгийг бид сайн ойлгож байна. 
Гэхдээ Түвд бол энэ дэлхий дээр байна. Түвдүүд бол хүн. Тэд 
өөрийнхөө замаар соёл иргэншлийг олсон. Тэд зовлонг мэднэ. 
Дэлхийн II дайнаас хойш ямар ч хүн ард зовж тарчлаагүй. Гэтэл 
бидний зовлон дуусаагүй, өдөр шөнөгүй үргэлжилсээр л. Тэр 
зовлон Хятадууд манай нутгаас зайлтал үргэлжилнэ. Эсвэл 
Түвдүүд улс үндэстэн байхаа болих юмуу эсвэл шашин шүтлэгээ 
үгүй хийсний дараа л тэр зовлон арилах бизээ гэж би зоригтой 
хэлэх байна. НҮБ-д Түвдийн хэрэг явдлын талаар өргөн мэдүүлэх 
замаар дэлхий нийтэд өөрсдийн хувь заяагаа ойлгуулан 
таниулах нь миний гол зорилго боллоо.

Би анхандаа энэ асуудлаа яаж тавих талаар сайн мэдэхгүй л 
байв. Надад Түвд зөвлөх байсангүй. Энэтхэгийн засгийн газар 
эхний үед ийм алхам хийхийг таашаахгүй байлаа. Хэдий ийм ч би 
эл асуудлын талаар Делид засгийн газар болон хэд хэдэн орны 
элчин сайд нартай уулзаж зөвлөлдөв. НҮБ-ын хоёр гишүүн

Ирланд, Малаяагийн төлөөлөгчид манай уриалгыг дэмжиж, 
1959 оны Ерөнхий Ассамблейн чуулганы өмнө Байнгын комиссын 
хуралдаанаар оров. Ерөнхий Ассемблейгаар Түвдийн асуудлыг 
хэлэлцэх эсэх талаар санал хураахад арван нэгэн улс зөвшөөрч, 
таван улс эсэргүүцэж, дөрвөн улс түдгэлзжээ. Зөвлөлтийн 
төлөөлөгч хурлын хэлэлцэх асуудалд нэмэлт өөрчлөлт 
оруулахаар санал тавьж, Чехсловак шинээр санал хураахыг 
шаарджээ. Ингээд санал хураахад арван хоёр улс зөвшөөрч, 
эсэргүүцсэн байхгүй, зургаан улс түдгэлзжээ.

Ингээд НҮБ уг асуудлыг авч хэлэлцээд дүрэм тогтоолыг 
эцэслэн баталжээ. Ерөнхий Ассемблей НҮБ-ын дүрэм болон 
1948 оны 12-р сарын 10-ны өдөр Ерөнхий Ассемблейгаас 
баталсан Хүний эрхийн түгээмэл тунхаглалд заагдсан хүний 
язгуур эрх, эрх чөлөөний гол зарчмуудыг үндэс болгох

Түвдийн ард түмэн бусдын нэгэн адил иргэний болоод шашны 
эрх чөлөө тэргүүтэй хүний бүхий л язгуур эрх, эрх чөлөөг бүрэн 
эдлэх ёстойг хүлээн зөвшөөрөн Түвдийн ард түмний өвөрмөц 
соёл болон шашины өв уламжлал болоод тэдний үе үед 
уламжлан эдэлж ирсэн өөртөө засан тогтнох эрхийг хүндэтгэн 
үзэх

Далай ламын мэдэгдэл болоод бусад албан бичигт өргөн 
мэдүүлсэн Түвдийн ард түмний хүний язгуур эрх, эрх чөлөөгөө 
эдлэх явдал нь өөрийн эрхгүй дормжлогдож, үгүйсгэгдэж байгаад 
туйлаас сэтгэл түгших

Энэ үйл явдал олон улсын хурцадмал байдлыг намжааж, улс 
хоорондын харилцааг сайжруулахаар улс гүрний хариуцлагатай 
тэргүүн нар нааштай алхмууд хийгээд байгаа энэ цаг үед 
улс үндэстэн хооронд харилцаанд сэв суулгах, олон улсын 
хурцадмал байдлыг улам даамжруулах уршиг тарьж байгаад 
харамсанам.

1. НҮБ-ын дүрэм болон Хүний эрхийн түгээмэл тунхаглалын 
үндсэн зарчмуудыг хүндэтгэн үзэх нь хууль эрх зүйн үндсэн 
дээр энх амгалант дэлхийн журамд шилжих үйл явцын амин гол 
хэмээн үзэж байгаагаа илэрхийлж байна.

2. Түвдийн ард түмний язгуур эрх ашиг болоод тэдний 
өвөрмөц соёл, шашинт ахуй амьдралыг хүндэтгэн үзэхийг 
уриалж байна. 834-р бүгд хуралдаан 1959.10.21 Энэ тогтоолыг 
батлахад 45 улс зөвшөөрч, 9 улс эсэргүүцэж, 25 улс түдгэлзжээ. 
Би Хятадуудыг олон улсын үзэл бодлыг хүндэтгэх болов уу гэж 
найдаж байсан боловч энэ нь тэдэнд ямар ч цочроо өгсөнгүй 
бололтой. Шударга бус явдлыг хазаарлаж чадсан ч бай үгүй ч 
бай ямар ч атугай бид шударга бусыг зогсоох эрхтэй.НҮБ-ын 
олонхи төлөөлөгчид манай хүсэлтийг дэмжсэнд л бид туйлын 
бахархалтай байдаг даа. Нэг харамсалтай зүйл нь манай хэрэг 
явдал хүйтэн дайны нэгэн хэсэг гэж үзсэнд оршиж байв. Энэ бол 
дэлхийн өнөөгийн нөхцөлд байж болшгүй төдийгүй ерөөсөө байх 
есгүй зүйл л дээ. Түвдийг эзлэн түрэмгийлэх гэдэг анхнаасаа 
ганцхан Коммунистуудын санаа биш. Эрт цагаас Хятадын 
хаадууд манайхыг эзлэн түрэмгийлж, мөн ингэхээр завдаж 
байсан түүхтэй. 1930 онд Куаминтангийн (гоминдан) засаг дээрх 
оролдлогыг хийж байв. Хятадууд Коммунизмд шилжсэн явдал 
нь эзлэн түрэмгийлэх шуналыг улам бадрааж, улам догшруулан 
Түвдийн ард түмнийг улам жигшин зэвүүцэхэд хүргэсэн юм. 
НҮБ-д байгаа коммунист гүрнүүд Хятадын талд санал өгөх байх 
гэсэн яриа байсан ч тэд бүгдээрээ Хятадын явуулгыг дэмжиж 
батлана гэдэгтэй би санал нийлэхгүй байсан. Ийнхүү олны 
дэмжлэг хүлээн тогтоол батлагдсанд миний сэтгэл хангалуун 
байсан авч ингээд зогсож болохгүй нь гэдгийг би мэдэрч авлаа. 

Тогтоол батлагдаж байх үест Олон улсын хуульчдын хорооны 
хоёрдугаар илтгэл хараахан хэвлэгдээгүй байсан учраас 
Хятадын түрэмгийлэгчдийн харгислалын тухай бүрэн мэдээлэл 
болон Түвдэд аймаглан устгах ялт ажиллагаа явуулсан тухай 
комиссын дүгнэлт зэргийг Ерөнхий Ассемблейн төлөөлөгчдийн 
сонорт хүргэж чадаагүй байв. Ингээд 1960 онд Ази Африкийн 
хорооны үнэлж баршгүй дэмжлэг Тайланд, Малаяа, Ирланд 
улсын санаачилгаар асуудлыг НҮБ-ын Ерөнхий Ассемблейн 
хэлэлцэх хэргийг төлөвлөгөөнд оруулсан билээ. Сан-Сальвадор 
манай санаачлагчаар оролцов. Гэвч энэ хуралдаан дээр Африкт 
болж байгаа үйл явдал гол асуудал болсноор манай асуудал 
өдөр өдрөөр хойшлогдов. Ингээд Ассемблей манай асуудлыг 
хэлэлцэх цаг гартал асуудлыг хойшлуулах шийдвэр гаргав. 
НҮБ нь дарлагдсан жижиг улс үндэстэн байтугай дэлхийн улс 
үндэстэн бүхний итгэл найдварын гагц үндэс гэж үздэгийн 
хувьд асуудлаа энэ байгууллагын анхаарлын төвд байлгахын 
төлөөнөө хичээх нь чухал байлаа. Бидний хувьд Түвдүүд 
Хятадын коммунист дарангуйлалыг ямар ч эсэргүүцэлгүй 
хүлээн авсан мэтийн ойлголтыг хэзээ ч зөвшөөрөхгүй ёстой 
бөгөөд ийм явдал хэзээ ч гарахгүй учиртай бөлгөө. Түвд дахин 
одоогийнх шиг байдалд хүрэхгүй нь лавтай. Бид ч чингэхийг 
үл хүснэ. Тэр дахиж дэлхий ертөнцөөс таслагдах учиргүй, тэр 
дахин хагас феодалын системдээ орох ёсгүйсэн. Хятадууд 
таслахаас өмнө би дээр өгүүлсэн шинэтгэлийнхээ эхлэлийг таьж 
байсан бөгөөд одоо дүрвэж гарсан хойноо ч үндсэн хуулийн 
мэргэжилтний тусламжтайгаар шинэтгэлийн үзэл баримтлалыг 
тодорхойлох болон Бурхан багшийн сургаал болон Хүний эрхийн 
түгээмэл тунхаглалын зарчимд үндэслэн Түвдийн шинэ либерал 
ардчилсан үндсэн хуулийн төсөл боловсруулах зэргээр шинэтгэл 
хэрэгжүүлэх арга замаа л бодож боловсруулж явна. Энэ ажил 
маань арай дуусаагүй л байна. Үүнийг гүйцэхлээр олон улсын 
мэргэжилтний комисс, дүрвэн гарсан ард олон өөрийн хүрч 
чадах хүн болгонд хүргэж хэлэлцүүлнэ гэж бодно. Манай ард 
түмний төлөөлөгчдөөс бүрдэх Ассамблейгаа өөрсдөө сонгож, 
бидний удаан хүлээсэн эрх чөлөөт орныхоо хууль тогтоомжоо 
өөрсдөө боловсруулж батлах болно. Миний хувьд нэг танхимт 
парламенттай баймаар төсөөлдөг. Ард түмнээс сонгогдсон 
төлөөлөгчид тэрчилэн цөөнхийн сонирхолыг хамгаалсан 

төлөөлөгчдөөс танхим бүрдэнэ. Танхимын гишүүдийн олонхийн 
саналаар шинэ хуулиа батлах, дөрөвний гурвын саналаар хуульд 
нэмэлт өөрчлөлт оруулж байна. Сонгуульд сонгуулийн насны бүх 
хүмүүс лам хүртэл оролцох эрхтэй. Түвдэд үүнийг хэрэгжүүлэхэд 
бэрхшээлтэй зүйл байхгүй. Манай хүн ам цөөхөн ч мэдлэг 
боловсролоор дутах зүйлгүй. Хэдийгээр өнгөрсөн үед манай ард 
түмэн улс төрийг төдийлэн сонирхоогүй ирсэн ч өнгөрсөн арван 
жилийн хугацаанд өөрсдийнхээ санаа бодлоо цэнэж сурсан 
нь лавтай. Тэргүүлэшгүй цагаас Түвд орон нэгдсэн төрт улс 
байсаар ирсэн бөгөөд Түвдийн ард түмэн, засгийн газрын одоо 
золгох шинэ нөхцөл байдалд зангидсан хүчин байх нь зайлшгүй 
шаардлагатай байгаа юм. Миний хувьд ард түмний хооронд шууд 
юмуу шууд бус байдлаар мөргөлдөөн сөргөлдөөн өдөөх юмуу 
үндэсний эрх ашгийг дээдлэхийн оронд хэсэг бүлгийн болон 
орон нутгийн ашиг сонирхолыг илүүд үзэн туйлшардаг аливаа 
байгууллага үүсгэхийг эсэргүүцдэг. Учир нь бидний эн тэргүүний 
эрхэм зорилго бол бид нэгдмэл нэг улс болон хөгжих жамтай. 
Парламент нийтийн гүйцэтгэх засаглалыг байгуулснаас аюулгүй 
байдлаа хамгаалахын тулд ерөнхийлөгчийн засаглалтай байх 
нь дээр болов уу гэж үздэг. Төрийн тэргүүний хувьд Далай лам 
Кабинетын гишүүдийг томилно. Далай лам парламентэд таслах 
эрхгүй ч үг хэлэх эрхтэй өөрийн сайд нараа томилох эрх эдлэх 
бөгөөд парламент сайд нарыг өөрчлөх хүсэлтээ гаргах эрх 
эдлэнэ. Хэрэв Далай лам болоод парламент хоёр энэ асуудлаар 
тохиролцоонд хүрч чадахгүй бол Дээд шүүх хоёулангийн саналыг 
цуцлах эрхтэй. Дээд шүүх нь Кабинетын сайд нарыг адил тэгш 
хамгаалах үүрэгтэй. Үндсэн хуулинд заасан хууль эрхийн дагуу 
төр улсынхаа эрх ашгийг дээдлэн Далай лам хэмжээт эрх эдлэх 
хуулийн этгээд байх ёстой. Далай ламын цөөнхийн үе буюу эсвэл 
таалал төгсөх, ажлын чадваргүй болох, осол эндэл тохиолдсон 
үед парламентийн гуравны хоёрын саналаар томилогдсон 3-5 
гишүүнтэй Засаг барих зөвлөл түүнийг орлоно.

Энэхүү үндсэн хууль болон түүнтэй холбогдох асуудлыг 
эдүгээ нарийвчлан боловсруулж байгаа бөгөөд төгс боловсрох 
хүртэл нилээд хугацаа шаардагдах тэрчлэн миний дэвшүүлсэн 
саналуудад өөрчлөлт хийгдэх нь зайлшгүй.

Түвдийн ард түмэн өөрсдийн санаа сэтгэлээ илэрхийлэн 
үндсэн хуулиа батлах зэрэг үнэхээр их ажил бидэнд байна. 

Гэхдээ засгийн газар ард түмний хүсэл эрмэлзлэл, хамтын 
ажиллагааны илэрхийлэл болох учиртайг би хувьдаа ойлгож 
байна. Ард түмний хүссэн алив асуудалд би чадах чинээгээрээ 
туслана. Гэхдээ би хувийн эрх ашиг баяжих хөлжихийг огтхон 
ч горилохгүй болно. Эл үзэл санааны дор шашин номынхоо 
адистэдээр бид тулгарсан аливаа бэрхшээлийг хамтын зоригоор 
даван туулж алс хязгаар ч гэсэн жаргалтай сайхан байсан хуучин 
Түвдийг орчин цагийн жаргалтай дэлгэр шинэ Түвд болгож чадна 
гэдэгт би эргэлздэггүй.

Энэ бүгд бидний ирээдүй. Хүч үл хэрэглэх бодлогыг өнөө 
болтол баримталж яваа өнгөрсөнөө эргэж нэг бодохуйд надад 
харамсах юм байхгүй мэт санагдана. Бурханы номын үүднээс 
авч үзэхүл энэ нь эрхэм чухаг онол бөгөөд хэрэв манай ард 
түмэн миний үзлийг цаашид дагавал Түвдийн нөхцөл байдал 
одоогийнхоос нилээд дээрдэх болов уу гэж би өдгөө болтол 
найдаж явдаг. Энэ байдлыг гэмт хэрэг үйлдээгүй хүнийг үзэл 
сурталаар хүлэх гэж байгаатай адил хэмээн жишиж болох биз ээ.

Тэр тэмцлийн заяанд төрсөн байж болно. Гэхдээ тэр ялна 
гэхэд хэцүү. Тэр хэмжээлшгүй их аюулын өмнөөс дахин сөрөх 
болно. Харин тэр тайван байж өнгөрөөвөл түүнд өлзийтэй болж 
болно. Тэр шударга ёсонд үнэн голоос итгэх ёстой. Гэхдээ энэ 
бол Түвдэд зүгээр санаснаар бүтчих зүйл биш л дээ.

Манай ард түмэн Хятадын номлолыг зүгээр хүлээж авахгүй.
Тэдний тэмцэх эрмэлзлэлийг хааж хорихын аргагүй. Хятадууд 

манай ард түмэнд их гай зовлон тарьсан хэдий ч би Хятадын 
ард түмэнд үнэн сэтгэлээс өширхөж чаддаггүй. Алив нэг 
хувь хүмүүсийн нүглээс болж улс үндэстнийг хэлмэгдүүлсэн 
манай үеийн аймшигт явдлуудын нэгэн гэж би боддог. Соёлтой 
боловсролтой хамгийн сайн хүнийг олъё гэвэл Хятадаас өөр 
сайн хүн олдохгүй байж ч болох. Харин хэрцгий муу санаатай 
адгийн мууг олъё гэвэл мөн л Хятадаас муу хүн олдохгүй л болов 
уу гэж надад төсөөлөгдөнө.

Үйлийн үр үхэх сүнс гэдгийг мэддэггүй хамгийн адгийн 
Хятадууд цэргийн албан хаагчид коммунист эрх баригчид л 
Түвдийн ард түмнийг түйвээж аймшигт нүгэл үйлдсэн хэрэгээ. 
Ихэнх Хятадууд энэ хэргийг үнэн зөвөөр мэдсэнсэн бол жигшиж 
дургүйцэх нь лавтай. Гэвч тэднээс үнэнийг нуусан. Бидний эсрэг 
нүгэл үйлдсэн тэр хүмүүсийн эсрэг бид өш хонзон өвөрлөхгүй. 

Бид нүглийг нүглээр хариулахыг хүсдэггүй. Бид нүглээс 
цээрлэдэг ёс жудагтай билээ. Үйлийн үрийн жамаар тэд зовлон 
эүдгүүр амсах учиртай бөгөөд харин бид хамаг амьтанд тусалж 
Бурханы хутагт аваачих тангарагтай учраас тэднийг доош нь муу 
заяанд төрүүлэхгүй байх арга замыг зааж туслах үүрэг бидэнд 
ноогджээ. Хятадыг коммунизм 12 жил тэгвэл бидний шүтлэг 
бишрэл 2500 гаруй жил үргэлжилж байна. Бид бурхан багшдаа 
дараачийн бурхан залран иртэл үргэлжид удаан залрахыг ерөөн 
залбирдаг. Хэмжээлшгүй их цэрэг дайн аюул нүүрлэсэн өнөө 
цагт эр эм ялгалгүй хүн бүхэн зөвхөн итгэл сүжигээр амьдрахаас 
өөр арга алга. Хэрвээ тэдэнд тайван амгалан гэр орон, ам бүл 
заяагдсан бол гэр орноо амар тайван авч явах үр хүүхдээ аз 
жаргалтай өсгөж бойжуулна гэсэн итгэлтэй амьдарч чадна. 
Хэрэв тэд бидэн шиг гэр ороноо алдсан бол итгэхээсээ илүү 
шүтэх бишрэх нь давамгайлж ч магадгүй. Эцэст нь дүгнэхэд хүн 
төрөлхтөний итгэл найдвар гэдэг бол сэтгэлийн энх амгалан 
ажээ. Түвдийн ард түмний эр зоригт итгэн хүн бүхний зүрхэнд 
чин шударгын сэтгэл оршиж байхыг ерөөн Бурханы их энэрэл 
нигүүлсэл ийн өлзий өршөө хэмээн сүжиглэн залбирму би.

ШАШИН ХҮН ТӨРӨЛХТӨНД ЯМАР ТУСТАЙ ВЭ? Шашин 
хүн төрөлхтөнд чухам ямар тустай гэдгийг хэлэлцэхээс өмнө 
хүн төрөлхтөнд чухам юу хэрэгтэй вэ гэдгийг хөндөж ярилцвал 
зохистой болов уу. Хүн төрөлхтөн тэрчлэн хамаг амьтан бүгдээр 
аливаа зовлон зүдгүүр саад бэрхшээлийг амсалгүй гагцхүү 
амгалан жаргаланг үргэлжид эдлэхийг хүсэж байдаг явдал 
хэмээн дээрх асуултад хялбархан хариулах нь лавтай.

Баян ядуу боловсролтой боловсролгүй хувь хүн болоод 
хэсэг бүлэг хүмүүс хэн ч ялгалгүй тодорхой хэмжээний зовлон 
бэрхшээлийг эдэлж амсдаг нь бодит зүйл. Хэдий ч тэд бүгдийн 
нийтээр хүч мөрөөддөг зүйл гэвэл мөнхийн амгалан жаргалан 
бөлгөө. Нэгэнт хүн төрөлхтөн болохоор бидэнд эсрэг талаас 
өвчин эмгэг гай зовлонг эдэлдэг мах цусан бодь, тэрчлэн уур 
хилэн, атаа жөтөө, шунаг сувдаг гэх мэт атгаг муу сэтгэл байхад 
эерэг талаас хайр энэрэл, нигүүлсэл асрал, баяр баясал, хүлцэл 
тэвчил зэрэг буянт сэтгэлийн чанар төрх бүгд л цогцолжээ. Эд 
бүгд нь хүний мөн чанарыг бүрдүүлэгч гишүүн мөн бөгөөд хүн 
бүхэн зовлонг үл хүсэн гагцхүү жаргалыг л хүсэх ямагт ажгуу.

Өнөөдөр шинжлэх ухаан техникийн хөгжлийн ачаар дэлхийн 

хүн төрөлхтөн амьдрал ахуйдаа эд өлгийн эрхэм сайн ахиц 
дэвшлийг олж бидний өвөг асрал, баяр баясал, хүлцэл тэвчил 
зэрэг буянт сэтгэлийн чанар төрх бүгд л цогцолжээ. Эд бүгд нь 
хүний мөн чанарыг бүрдүүлэгч гишүүн мөн бөгөөд хүн бүхэн 
зовлонг үл хүсэн гагцхүү жаргалыг л хүсэх ямагг ажгуу.

Өнөөдөр шинжлэх ухаан техникийн хөгжлийн ачаар дэлхийн 
хүн төрөлхтөн амьдрал ахуйдаа эд өлгийн эрхэм сайн ахиц 
дэвшлийг олж бидний өвөг дээдэс ч огоот зүүдлээгүй гэмээр 
сайн сайхан цог учралын үрийг амсаж эдэлж байна.

Чингэвч хэрэг дээрээ зөвхөн эд өлгийн хөгжил дэвшил нь 
үнэхээр хүний зовлонг арилгаж чадаж байна уу хэмээн асуухул 
мэдээж ҮГҮЙ гэж хариулах биз ээ. Учир нь хүний язгуур зовлон 
хэвээр байгаад л оршино. Хүмүүс хүссэн мөрөөдсөн бүхэндээ 
хүрч чадахгүй харин ч хүсээгүй нь дээрээс буусаар л.

Амгалантай мэт боловч хүмүүс ганцаардал, гансрал, сэтгэл 
оюуны туйлдал зэрэг элдэв зовлон амссаар эдэлсээр л байна. 
Хүн төрөлхтөнд нүүрлэж буй зовлон зүдгүүрийн нэгэн хэсэг нь 
бидний зүгээс хйиж (үйлдэж) чадахгүй үер ус, ган зуд гэх мэт 
байгалийн түйтгэр гамшиг байхад нөгөө талаас арьс өнгө, үзэл 
баримтлал, шашин шүтлэг болон бас бус асуудлаас өдөөгдсөн 
хүмүүн хоорондын зөрчил сөргөлдөөн зэрэг хүмүүн бид өөрсдөө 
тарьдаг гай түйтгэрүүд эзэлж байна. Эр эм, арьс өнгө алин ч бай 
ялгалгүй ад биш хүний гэр бүлийн гишүүн учраас энэ мэтийн 
гай түйтгэр хамгийн их зовлон тарих билээ. Үзэл баримтлал, 
шашин шүтлэг зэрэг нь хүмүүст сайн сайхныг авчрахад зорьсон 
байх бөгөөд аливаа хүчирхийлэл, дайсагналцалын шижим 
болох учиргүй билээ. Аливаа үзэл баримтлал, шашны тогтолцоо 
нь хүн төрөлхтнийг зовлонгоос гэтэлгэх хийгээд тэдний хүсэл 
горилыг хангахад зорьдог гэдгийг санаж байх нь чухал зүйл 
ээ.Зөвхөн энэ зуунд гэхэд л дэлхийн хоёр их дайн, орон нутгийн 
чанартай олон арван мөргөлдөөн үүдсэн бөгөөд өнөөдөр ч 
эргэн тойронд элдэв зүйлийн аллага хядлага үргэлжилж үзэл 
суртлын зөрөлдөөнөөс болж халуун цөмийн аюулын дор бид 
амьдарч байна. Хүний тарьсан зовлон түйтгэрийн өөр нэгэн 
амьд үлгэр нь хүн байгалийн хоорондын шүтэлцээ буюу байгаль 
орчны асуудал, байгалийн тэнцвэрт байдал, байгаль орчны 
бохирдолт зэрэг тулгамдсан асуудлуудтай холбогдон тавигдаж 
байна. Газар ус агаар бузартан бохирдож ой ургамал мөхөж 

сөнөхүйн элдэв түйтгэр зовлон бидний үед ч нүүрлэж болзошгүй 
бөгөөд хэдийгээр зарим нэг нь биеллээ олоогүй байгаа ч 
ирээдүйд муугаар эргэх нь тодорхой болоод байна. Тэдгээр 
зовлон түйтгэрийг хүн өөрөө тарьсан болохоор зарим нь аль 
хэдийнээ биелэгдсэн хэдий ч хэрэв зэ бид хичээвээс наанадаж 
багасгах, цаанадаж огоот тарихгүй байж болохсон билээ. Эд 
өлгийн хөгжил дэвшил хүн төрөлхтөнд эрхэм тустай, олон 
чухал хэрэгцээ горилыг хангахыг үгүйсгэхийн аргагүй. Чингээд ч 
ганц эд өлгийн хөгжлөөс өөр хөгжлийн орон зай байгаа эсэхийг 
ажиглаваас магадгүй үнэтэй байж болох нэгэн шижимд бид хүрч 
байна. Миний дээр дурьдсанчлан эд өлөгийн хөгжлийн өрөөсгөл 
үр дагавраас сэтгэл санааны дарамт, айдас, зовиур гэх мэтийн 
зовлон гардаг бөгөөд энэ нь заримдаа хүчирхийлэл болон 
эргэх нь ч амьдралд тохиолддог. Эдүгээ үед хүний сэтгэл санаа 
цөвтөж доордож байгаа үе гэж үзэж болно. Жишээлбэл түүхийн 
туршид тэмцэл явагдаж байсан нь үнэн хэдий ч эрт үеийн хүний 
хоорондох нударган тулаан болоод орчин цагийн алсын зайнаас 
отолсон дайн хоёрын хооронд их зааг ялгаа байна. Хэрэв та хэн 
нэгийг хутгаар алахыг завдлаа гэхэд их л хүнд хэцүү байх болов 
уу. Яагаад гэвэл тэр хүний цус нөжийг нүдээрээ харж, ёолох 
гаслах дууг чихээрээ сонсож мэдрэхээс юм уу, эсвэл байгалиас 
заяасан өөрийгөө тогтоох сэтгэл байгаа учраас болов уу.

Харин алсын залууртай пуужингаар харавбал илүү хялбар 
бөгөөд энэ нь танд нэг их зовлон удахгүй. Тэгээд ч ямар гай 
гамшгийг тарихыг та мэдрэхгүй. Та чиглүүлээд товчлуурыг 
дараад хөөргөнө. Ингээд л гүйцээ. Ингээд бодоход цөмийн 
болоод алсын удирдлагатай зэвсэгтэй холбогдох тэрхүү үйлдэл 
нь бүр илүү гутамшигт нүгэл болох нь илэрхий юм. Хэрвээ бид 
өөрсдийгөө анхааралтай ажиглахул бие махбодиос сэтгэл 
оюун хэмээх илүү их өгөөжтэй хүчин зүйл байгааг олж мэдэрнэ. 
Хүн хаана байна тэнд сэтгэл оюунаас байна. Чингэхлээр хүний 
сэтгэл оюун хүний тарьсан (үйлдсэн) зовлонг арилгахад хамгийн 
чухал түлхүүр болох учиртай. Хэдийгээр хувь хүний сэтгэл 
оюунаас хэтэрсэн мэт санагдах авч эдийн засаг, олон улсын 
харилцаа, шинжлэх ухаан, техник, анагаах ухаан, байгалийн 
шинжлэл зэрэг аливаа аливаа тулгамдсан асуудлын гол цөм 
нь хүний сэтгэл санаанд тулгуурлах нь гарцаагүй болж байна. 
Хэрэв тэр сэтгэл санааг анхааралгүй юмуу тааруухан ноцтой 

асуудал үүдэж болох, харин сайтар тунгааваас ач тустай үр 
жимсийг төрүүлнэ. Хэдийгээр бид хүний “Билиг” буюу “Тархи”-
ны талыг ихээр хөгжүүлж, түүнийг ашиглаж байгаа хэдий ч 
зарим үед миний боддогоор өрөвдөх, хайрлах, нигүүлсэх, 
асрах, ач тусыг үл мартах зэрэг “Зүрх” сэтгэлийн талыг бид 
орхичихоод байх шиг санагдах юм. Бид хэдийгээр эд өлгийн 
өндөр дэвшилд хүрсэн ч зүрх сэтгэл дутсаны балагаар сэтгэлийн 
бүрэн дүүрэн цэнгэл энх амгаланд хүрээгүй л байна. Хүний 
зүрх сэтгэлийн хөгжүүлэх язгуур хүчин зүйл нь үнэнч сэтгэл, 
илэн далангүй байдал, үнэн хайр асрал, ах дүүс шигээ бусдыг 
хайрлах хүндэтгэх явдал бөлгөө. Дэлхийн дахины өнө мөнхийн 
энх тайвны асуудал ч хүн төрөлхтөнөөс хамаарах бөгөөд хүний 
сэтгэл нь түүнийг байгуулах үндэс болно. Дотоод сэтгэлд энх 
амгаланг байгуулснаар дэлхий ертөнцөд энх амгаланг байгуулна. 
Эхлээд энх амгалангийн хутагийг өөрийн үндсэндээ байгуулаад 
удаа нь гэр бүл дотроо, дараа нь нийгэмд байгуулах учраас энэ 
хэрэгт хувь хүний ухамсар хичнээн их байгааг хэлээд яахав. 
Дотоод энх амгалан байгуулахын тулд хамгийн чухал зүйл гэхүл 
хүнийг өрөвдөх, нигүүлсэх, хайрлах сэтгэлийг анхаарч бясалгах, 
хүнийг ойлгох, мэдрэх, хүндэтгэх явдал юм. Эдгээрт хамгийн их 
саад тотгор болдог зүйл нь уур хилэн, үзэн ядах, аймхай хулчгар, 
хардлага сэжиг бөгөөд дэлхий дахинаа зэвсэг хураахын төлөө 
яриа болж буй өдгөө үед ч дотоод сэтгэлийн зэвсгээ хураах 
нь (тэвчих) чухал тустай зүйлээ.Гагцхүү бидний үгээс буруу 
санаагаа хорогдуулж зөв сэтгэл хандлагыг өрнүүлж чадахад л 
асуудлын учиг оршино. Бид өдөр тутмын амьдралаасаа уурлаж 
хилэгнэх, эсвэл хайрлаж энэрэх хайрын чухам аль нь тустай 
болох, эсрэг эерэг үр дагаврын тухай тунгаан бодох хэрэгтэй 
болно.

Жишээ нь хүмүүн нийгмийн бодьгал учраас тэдний дунд сайн 
ч бий, муу ч бий. Үргэлж уур хилэнтэй хүмүүс ихэнх тохиолдолд 
сэтгэл санааны маш бага амгаланг эдэлж байхад араншингийн 
усхал дөлгөөн хүмүүс илүү их амгаланг эдэлж, үнэнч олон 
нөхөдтэй тэдгээр нь зовлон жаргал юу ч тохиолдсон хамтдаа 
туулж нөхөрлөдөг байна. Тийм нөхөд уур хилэн, атаа жөтөө 
шуналаар шадарлаж дотносдоггүй харин үнэн хайр, энэрэл 
нигүүлсэл, арга баширгүй хүндэтгэл бишрэлээр л холбогддог 
ажээ. Чингэхлээр буруу сэтгэл сайн амгаланг хөнөөдөг байхад 

зөв шударгуу сэтгэл нь түүнийг бүтээгч болох нь эндээс 
тодорхой.

Уур хилэн зарим тохиолдогч ялагч мэт дүрийг эсгэвч үнэн 
чанартаа бидний энх амгалан, сайн сайхан бүхнийг тэрчлэн 
ирээдүй хойдохийн сайн сайхныг ч түлж шатаадаг байна.

Аливаа амжилт ололт нь уур хилэнт балагаас арилсан 
цэцэн билиг саруул ухаанд л гавъяарах бөгөөд уур хилэн атаа 
хорслоор эзлэгдсэн үед бидний эрүүл саруул ухааны хүчин 
алдагдаж буруу зорилго тавин, буруу аргыг хэрэглэснээр унаж 
буухын халил руу зүглэдэг байна. Яагаад уур хилэн гардаг 
вэ? нягтлан үзвээс айх сэтгэлийн нэгэн хэлбэр бөгөөд айдас 
гэдэг бол уналын (ялагдал) шалтгаан болох нь ээ. Уур хилэнг 
амирлуулах хүчтэй арга нь тэсвэр тэвчээр билээ. Заримдаа 
хүмүүс тэсвэр тэвчээр нь дундыг баримталсан учир утгагүй зүйл 
мэт үзэх авч үнэндээ тийм бус бөгөөд харин анхааран авбаас 
гүн гүнзгий утгатай илүү өргөн үр өгөөжтэй байх болно. Зарим 
нэг нь тэсвэр тэвчээр нь дорой буурайгийн шинж ч гэж үзэх 
бий. Чингэвч эсрэгээр нь уур хилэн, өшөө хорсол, атаа жөтөө л 
харин дорой буурайгийн илэрхийлэл болдог байна. Уур хилэн 
айдаснаас, айдас дорой ядуу буюу мулгуу тэнэг ухаанаас үүддэг. 
Хэрэв та чин зоригтой эрс шийдэмгий байхул айдас аюулгүй, 
атаа жөтөөгүй тэрчлэн уур хилэн ч үгүй байх болно.

Уур хилэнг багасгах, тэсвэр тэвчээрийг арвижуулах арга замыг 
анхааран авч сэтгэлдээ ижилсүүлэх хэрэгжүүлэх нь шашин 
бүрийн хүлээн зөвшөөрдөг нийтлэг зүйл хэдий ч нэгэнт л хүний 
мах цусанд хүний төрөлд заяаснаас хойш шашин шүтлэггүй 
ч хүмүүн бай ялгалгүй хүмүүн бүхэнд тэсвэр тэвчээр, зориг 
шийдвэр хэрэгтэй шүү дээ.

Бурханы номын үүднээс үзэхүл уур хилэнг үүсгэж, 
арвижуулдаг есөн зүйлийн нөхцөл, хүчин байх бөгөөд тэдгээр 
нь: Би зовж байна, би зовсоор л, би зовно, миний сайн хүн 
зовж байна, миний сайн зовсоор л, миний сайн хүн зовно гэх 
тэрчлэн миний дайсан жаргаж байна, миний дайсан жаргасаар 
л, миний дайсан жаргана хэмээх болой. Яг энэ үед уур хилэнг 
хязгаарлах гол арга зам нь биднийг шууд буюу шууд бусаар 
чухам хэрхэн хорлож байгааг ажиглах замаар хорлогч хүчин 
зүйлийн мөн чанарыг танин барих явдал мөн. Биднийг саваагаар 
цохилоо гэж саная. Мэдээж шууд хорлож байгаа нь саваа. 

Биднийг шууд бусаар хорлосон нь бидний уураа гаргадаг 
саваа далайсан хүн. Гэхдээ жинхэнэ хорлол хөнөөлийг таригч 
нь цохиж зодохын санааг өдөөсөн уур омог л болж таарна. 
Чингэхлээр бидний уураа гаргасан тэр хүн хорлогч биш болно. 
Нилээд олон тохиолдолд үр дүнгээ үзүүлсэн өөр нэгэн арга 
бол хэн нэгэн биднийг зовоохын цагт үүнээс илүү их зовлон 
бэрхшээлийг амсаж болно шүү дээ. Энэ ч барагтай хэмээн бодох 
явдал. Үүнээс илүү хүнд зовлон бээрхшээл учирч болно гэдгийг 
ухаарахын цагт амсаж эдлэн байгаа бэрхшээл зовлон нимгэрч 
үүрэхэд хөнгөн хялбар болдог.

Эдгээр арга барилыг бүхий л зовлон (бэрхшээл) тулгамдсан 
асуудлыг даван туулахад хэрэглэж болохсон. Хэрэв та 
тулгамдсан асуудлаа ойроос харвал их тос зүйл мэт санагдаж, 
харин холоос харвал жижигхэн харагдаж болно шүү дээ. Энэ 
байдал нь уур хилэнгээ хазаарлахад тань танд тус болно. 
Адилтгаваас аюул зовлон учрах үед түүнийг даван гэтлэх арга 
замыг олсон бол тус болох, хэрвээ үнэхээр аргагүй бол хий 
дэмий санаа зовоод юу хийх.Уур хилэн бидний жинхэнэ дайсан. 
Тэрээр бидний сэтгэлд, нөхдийн сэтгэлд, дайсны сэтгэлд байсан 
ч жинхэнэ хор хэвээр л байна.Түүний төрөлхтөн үргэлжид 
догшин ширүүн чанарыг хадгалж чаддаггүй. Өнөөдөр таны 
дайсан байхад маргааш, ирэх жил таны нөхөр ч болж болно.

Чингэхлээр хан хүн дайсан мэт авирлаж хөнөөлийг тарьж 
болох авч бид түүний адлаж нүд үзүүрлэж яахин болох. Нэгэн 
өдөр түүний сэтгэл санаа эргэж болно шүү дээ. Жинхэнээс ад 
шоо үзвээс л түүний уур хилэнг бадраах юм уу, сөрөг хандлагыг 
өдөөж болох юм. Хаана ч, хэнд ч уур хилэн төрвөөс тэр нь 
үргэлжийн гай зовлонг л таригч болно.

Уур хилэнгээ тэвчиж барихын тулд бид тэсвэр тэвчээрийг 
сэтгэлдээ хөгжүүлэх хэрэгтэй бөгөөд ч иймд бидэнд “дайсан” 
(ууртай хүн) хэрэгтэй. Чингэхгүй бол бид тэсвэрийг сэтгэлдээ 
хөгжүүлэх шалтгаан нөхцөл гарахгүй. Тэрхүү дайснаас бидэнд 
учруулсан зовлон хөнөөл нь бидний тэвчээр тэсвэрийг хөгжүүлэх 
дотоод хүч чадавхийг сорих шалгуур болох учраас дайсан 
маань сайн муу санаатай ч бай харин ач тусын эзэн болж, түүнд 
баярлах хэрэггэй болно. Гэсэн хэдий ч хэрэв зэ хэн хүн бусад 
руу учир зүггүй хэрцгий догшноор аашилж тиймэрхүү байдлыг 
үргэлжлүүлэн эцэст хэн нэг нь хохироход хүрвэл тийм нөхцөлд 

зайлшгүй арга хэмжээг авах шаардлагатайг үгүйсгэх аргагүй. 
Хэрэв та тухайн нөхцөл байдлыг сайтар ухаарч алив нэгэн 
ашиг хонжоог горилолгүй нухацтай хандвал та зохих сөрөг арга 
хэмжээг авч болох юм.

Ийм нөхцөлд бид байдлыг муутгахгүйгээр бусад хүмүүсийн 
учир утгагүй авирлалыг зогсоох арга хэмжээг л авах ёстой. Бид 
зөвхөн сөрөг арга хэмжээ аваад зогсохгүй харин дотроо бодь 
сэтгэлийг агуулан хилэнт дүрээр байж болдгийн ялгааг үүгэр 
зайлшгүй илэрхийлж чадах ёстой. Иймд бодь сэтгэлийг эгүүсгэх 
нь хамгийн чухал. Үнэндээ хүн нийгмийн бодьгал эс учраас 
бусад (олон түмэн) үгүйгээр аврагдана, сайжирна гэж үгүй. Тийм 
болохоор таны аврал, таны сайн сайхан, таны амжилтанд гагцхүү 
бусад л тусална. Бусдад туслан, бусдын зовлон зүдгүүрт сэтгэл 
зовнин, түүнийг хуваалцаж чадваас л та жинхэнэ өөрийнхөө 
хэрэг тусыг бүтээх болно Үүнийг өргөн цөр хүрээгээр нь олон 
зүйл дээр хэрэглэж болох бөгөөд тухайлбал дэлхийн эдийн 
засгийн асуудалтай холбож үзвээс зөвхөн өрөөсгөл ганц талын 
бодлогыг дагнан бариваас зарим нэг орон нутгийн чанартай 
олз ашиг оловч яваандаа дампууралд ч хүрч болох юм. Хэрэв 
зэ бодлого нь өргөн цөр хүрээтэй, голч холын чиг баримжаатай 
байхул сайн үр дүнд хүрч болох жишээтэй. Өнөөдөр эдийн 
засгийн талбарт бидний өөр хоорондын юмуу, улс хоорондын 
төдийгүй бүр тив хоорондын харилцан шүтэлцээт хамтын 
ажиллагааны шаардлага улам бүр өсөн нэмэгдсээр байна. 
Бусдаас хэрэгцээгээ хангадаг улс орнууд нь өөрсдийн хэрэгцээг 
ханцагч улс орнуудад гол анхаарлаа тавих шаардлагатай бөгөөд 
эс чингэвээс нэгэн мэдэхэд их бэрхшээл зовлонгийн ундэс болж 
болзошгүй. Эдгээр нь өнөөдрийн Умар, Өмнийн болон баян ядуу 
улс орнуудын хоорондын эрчим хүчний хямрал болон өргөжин 
буй мөргөлдөөний үр дагавраас улам тодорхой болж байна. Эл 
байдал цаашид даамжирвал ноцтой асуудлыг үүсгэж болзошгүй 
гэхдээ бид энэ байдлыг өөрчлөх талаар тунгаан бодох хэрэгтэй 
бөгөөд БОДЬ СЭТГЭЛЭЭР ХАНДАХ ЯВДАЛ НЬ ГОЛ ТҮЛХҮҮР 
БОЛОХ УЧИРТАЙ.

Чингэхээр эдүгээ хайр, энэрэл асрал нигүүлсэл, тэсвэр 
тэвчээр болоод хүмүүс бие биенээ харилцан ойлгох үнэнч 
шударгуу сэтгэл оюуныг хөгжүүлнэ гэдэг бол зөвхөн шашны 
асуудал бус ерөөсөө энх амгалан амьд оршин тогтнохын үндэс 

(нөхцөл) болох нь тодорхой. Заримдаа би үүнийг дэлхий нийтийн 
шашин болгож ч үздэг.

Сайн хүн ямарваа философи, цэцэн ухаан эсвэл зан үйл 
жаяг дэг нь их гол биш болов уу. Харин болбол бусдад тус болж 
чаддаг, эс чадваас хорлол хүргэдэггүй л байвал сайн хүн гэдгийн 
утга учир орших болов уу.

Чингэвч дэлхийн олон шашинтнууд энэ талаар өөр өөрсдийн 
зохих үүргийг үүрсэн нь мэдээж. Энэ нь хүн бүхэн шашны үзэл 
бодолтой байна гэсэн биш харин шашин бүхэн хүн төрөлхтөнд 
ач тусаа өгч чадна гэдгийг илүү үзэж байгаад оршино. Өнгөрсөн 
үөийн бүх багш нар хүн төрөлхтний сайн сайхны төлөө номлол 
сургаалаа айлдсан төдийгүй харин ч зарим тохиолдолд хамаг 
амьтны сайн сайхны тусад бүхнээ зориулсан байх юм. Мэдээж 
тэд хүнийг гомдоох гутаахыг бидэнд заагаагүй. Янз бүрийн 
шашин тэдний салаа салбарууд эд өлгийн хөгжилд бус оюун 
санааны хөгжилд тодорхой хувь нэмрээ оруулж иржээ. Хүн 
төрөлхтний хувьд өөрсдийн биеийн болон оюуны чадавхийнхаа 
нэг талыг эд өлгийн хөгжилд нөгөө талыг дотоод сэтгэлийн 
хөгжилд зөв зарцуулах замаар дээрх хоёр чадавхийг хослуулан 
барих нь бидний ирээдүйн зорилго болж байна. Хэрэв бид 
зөвхөн эд өлгийн талд хэтэрхий анхаарваас ямар ч бодол, 
сэтгэл, мэдрэмж ухаарлаас ангид зөвхөн эд өлөг (бараа) дээр 
суурилах учраас ямар ч утга учиргүй зүйл болно. Дэлхий ертөнц 
маань төмөр хүний (робот) эрхшээлд орох хүртэл бидэнд шашин 
хэрэггэй. Яагаад гэвэл бид чинь санах сэрэх мэдрэхүйтэй, 
сэтгэх оюун ухаантай зовох жаргах үйлтэй хүн юм л даа. Мөнгө 
мэт зүйлс бидэнд аз жаргалыг авчрахгүй. Аз жаргалыг амсана 
эдэлнэ гэдэг нь үнэн хэрэгтээ бидний оюун ухааны суурь үндэс, 
бодол сэтгэлгээний арга чадамжаас л хамаарах шүү дээ. Будда, 
Христос, Ислам, Жудайн гэх мэт олон шашин дээрх зорилгод 
хүрэх өөр өөрсдийн тусгай арга барил, зам мөртэй ажээ. Бид 
шашны зүтгэлтэн эрдэмтэн мэргэд, бясалгалч (тухайлбал 
Христосын бясалгалч) нартай уулзаж байхдаа тэд ямар нэгэн 
зүйлд хүрснийг бараг асууж ярилцаагүй байхдаа бидэнд 
мэдрэгдэж байдаг. Энэ бол дэлхийн олон шашин нэгэн ижил 
зорилго тавиагүй ч хүнийг сайн сайхан болгохын тухайд чадвар 
чадавхтай гэдгийг нутлан, тэрхүү өв уламжлагдан үргэлжилж 
байгаагийн үр дагавар мөн.

Эл үзлийн бодол үүднээс элдэв шашныг хүндэтгэн үзэх үндэс 
хялбархан төрнө. Дайн дажин болж буй олон газар олонд хүний 
зовлонг “ “арилгагч эм” нь шашин болж байгааг бодит байдал 
харуулж байна. Харин шашин өөрөө хагарал бутралын таригч 
хэрэгсэл болж байлдаж тэрсэлдэхийг уриалагч болбол хамгийн 
нүгэлтэй нь тэр болох биз ээ. Хүн төрөлхтөн бүгдээр шашны 
үзэл бодолтой болно гэдэг нь боломжгүй гэдэг нь бас нэгэн 
бодит зүйл мөн. Хүн төрөлхтөн бүгдээрээ Бурханы шашинтан 
ч юм уу, Христосын шашинтан ч юм уу эсвэл өөр нэгэн болно 
гэдэг боломжгүй нь мэдээж. Бурханы шашинтан бурханы 
шашинтнаар, Христосыг бишрэгч түүнийг бишрэгчээр, сүжиггүй 
хүн сүжиггүйгээрээ л үлдэнэ. Бид үүнд таалалтай, таалалгүй нь 
хамаагүй гагцхүү БУСДЫГ Л ӨРГӨЖ ХҮНДЭЛЖ ЧАДАХ ЯВДАЛ 
ХАМГИЙН ЧУХАЛ НЬ.

Хэрэв хүн чин сүжигтэй итгэл үнэмшилтэй байгаад үзэл 
онолыг хүлээн авч сайжрах хамгийн зөв арга замаа оллоо гэдгийг 
ухааран өөрийн сонгосон мөрөө дагах эрхээ эдэлнэ гэдэг бас 
маш сайн хэрэг. Огоот сүжиггүй шашин номыг буруутгадаг бүр 
цаашилбал шашингүй үзлээ ашигтай хэрэгтэй гэж үздэг ч хүн бай 
ялгалгүй ингэх нь мөн л тэдний эрхийн асуудал.

Бид хүний төрлийг олж энэ ертөнцийн иргэд болж заяаснаас 
хойш, нэг нь нөгөөгөө дарлаж доромжлохгүй хамтдаа сайн 
сайхан амьдрах ёстой бөгөөд харин ч бид ахан дүүс, эгч дүүс 
гэдгээ ухаарах учиртайсан.

Элдэв философи, шашин, уламжлалын хооронд нягт 
холбоо харилцааг тогтоож хөгжүүлэх тааламжтай үндэс байгаа 
бөгөөд энэ нь эдүгээ цагт их чухал билээ. Эл чиглэлд нааштай 
шинж тэмдэг гарч байгаад тухайлбал Түвд буддистууд болон 
Христосын санваартан хоорондын ойр дотно ойлголцол 
харилцааны ахиц зэрэгт баярлаж байна. Түвдүүд бидэнд бусдын 
соёл уламжлалаас суралцах зүйл их бий.Чингэвч Шашны 
ирээдүй бидний ирээдүй болон шашин хүн төрөлхтөнд ашигтай 
болох эсэх нь зөвхөн уламжлал, хадгалах хамгаалах төдийгүй 
их зонхи нь хувь хүн өөрийн дадлага бясалгал, сэтгэлдээ 
ижилсүүлж нийлүүлснээс шалтгаалах зүйл гэдгийг ухамсарлах нь 
хамгийн чухал аа. Хэрэв та шашинд орвол дүр эсгэх бус үнэн чин 
сэтгэлээсээ анхааран авбал зохистой. Иймд та шашны зорилго, 
хутаг (үр дүн) тус эрдэм зэргийг сайтар ухаарваас зохистой. 

Чингээд зэрэгчилэн суралцаж эхэлбээс та тэрхүү шашны сайн 
сайхны хутагийг олох учиртай. Философи гүн ухааны талаас 
үзэхүл шашны хооронд онцгой ялгаа бий. Жишээлбэл Жайн 
бол Буддын шашны сургаалд “Бүтээгч” буюу “Эзэн тэнгэр” 
гэсэн ухагдахууныг үгүйсгэдэг. Номын үүднээс тайлбарлавал 
өөрийн (миний) сэтгэлийн дотор өөрийг бүтээгч болох тодорхой 
гэрэлт нэрт маш нарийн дотоод сэтгэл нэгэн байдаг бөгөөд 
энэ нь миний сэтгэлийн гүнд оршиж өөрөө өөрийгөө л бүтээгч 
болж дээрх “бүтээгч” гэдэг байхгүй гэсэн дүгнэлтэд хүрч байна. 
Чингэхлээр эзэн тэнгэр шиг бусдыг эзэгнэдэг бүтээдэг тийм хүч 
байхгүй. Ихэнх олон шашинд байдаг нийтлэг нэг зүйл болох 
Бурханд итгэх итгэлийг л аваад үзэхэд философийн хувьд мөш 
ялгаатай байдаг нь харагдах болно.

Чингэвч ялгаа зөрөөг онцлохоос илүү чухал нь тэрхүү элдэв 
шашны тогтсон таалал, философийн зорилго чухам юунд зорино 
вэ гэдэгт л тулна. Хүн төрөлхтөнд эрхэм дээд сайн сайхан 
хутагийг авчрахын төлөө гэсэн нэг л ижил зорилгод л хэмээн 
хариулах биз ээ. Нэг хэсэг хүмүүст уламжлалт ёс заншил илүү үр 
дүнтэй мэт санагдан байхад нөгөө хэсэгт бусдын уламжлал (ёс 
заншил) хэв маяг таалагдаж байх жишээтэй учраас хүмүүсийн 
хооронд оюун санааны олон янзын ялгамжаатай зөрчлүүд 
оршсоор л байна. Цэцэг тааламжтай сайхан нэгэн. Гагц цэцэг 
үзэсгэлэн төгс байж болно. Гэхдээ хослуулж нийлүүлбэл бүр 
гоо үзэсгэлэн төгөлдөр тансаг сайхан болно. Хичнээн олон 
төрөл байх тутам та өөрийнхөө мэдрэмж тааллаар сонгож авах 
бололцоотой болно. Элдэв шашин, сургаал, элдэв философи 
байх нь үүнтэй адил. Хоол ундаа биеийг төлжүүлэх тухайд, 
шашин үзэл онол нь ухааныг дэгжээхийн тухайд болно.

Бидний алгын чинээ нүүрэнд олон дүр зургийг (шинжийг) 
агуулсанчилан хүний биеийн хэмжээст орчинд ч бидний өвөр 
хооронд өчнөөн төчнөөн ялгамжаа бий билээ. Бидний сэтгэл 
оюун чийрэг бат хатуу биет бус харин огторгуй адил уужим 
тэнэгэр орон зай тийм ч учраас байгалиас элдэв зүйлийн 
сэтгэлийн авъяас, зан авир тэргүүтэн заяажээ. Ийм л учраас ганц 
нэг шашин юм уу философи төдий хүн төрөлхтөнд туслана гэвэл 
хангалтгүй болох буй заа.

Оюун санааны сайн сайхны тусад хүн бүрийг нэгэн шашин 
руу эргүүлэхийг хичээх хийгээд шашин бүгдийг нийлүүлэн нэгэн 

болгон хуйлруулах гэж оролдох нь бидний зорилго биш ээ. 
Биднийг нэгтгэн байгаа тэр онцлогийг бахдан сайшааж, тэрчлэн 
харин биднийг ялгаруулж тунаруулж байгаа тэр орон зайг бас 
хүндэтгэж дээдлэх учиртай.

Элдэв шашинтан бие биенээсээ суралцах зүйл байгаа 
мэдээжийн хэрэг ч энэ нь өөрсдийн онцлог шинж чанараа 
алдан, аялдан дагалдах, нэгэн нэгэндээ орж өгөх гэсэн утга 
бус аа. Жишээ нь Христос шашинтан нэгэн зүйлд сэтгэл 
санаагаа төвлөрүүлэх, бясалгал даяан хийх зэргийн олон арга 
байдгийн дээр тэсвэр, нигүүлсэл, асрал хайр зэрэг сэтгэлийг 
хөгжүүлэх элдэв увидас ч бий. Үүнтэй адил Бурханы шашинтан 
Христосчуудын сэтгэлийн эрдэмээ нийгмийн үйл ажиллагаатай 
холбож чаддаг дадлага чадварыг тэндээс суралцаж болох 
юм. Шашин хүн төрөлхтний сайн сайхны тусад зорьсон гэдгийг 
ухааран таниад түүний хүн төрөлхтөнд өргөх сайн сайхан 
болоод ач тус гэдэг нь биднээс, бид нэг нэгнээсээ сурсан юм уу 
уламжилсан гэмээж ч хамаагүй гагцхүү бид түүнийг амьдралдаа 
яаж хэрэгжүүлэх буюу түүнээ сэтгэлдээ хэр ижилсүүлэв гэдэгт л 
гавъяарах болно гэдгийг энд нэг эргэн санах нь хамгийн чухал 
аа.

ОРОСЫН ХОЛБООНЫ УЛСЫН БУДДЫН ШАШНЫ 
ТЭРГҮҮН ХАМБА ЛАМ ДАМБА АЮШЕЕВЫН ЭМХЭТГЭН 
БУРИАД АЯЛГУУГААР БИЧСЭН ДЭЭРХИЙН ГЭГЭЭНТЭН 

ДАЛАЙ ЛАМ НАРЫН ТОВЧ НАМТРЫГ ОРУУЛАВ

НЭГЭДУГААР ДАЛАЙ-ЛАМА ГЭНДЭН ДҮБ
Түбэдэй Цзан аймагай Шабтод нютагта 1391 ондо түрэПэн, 

Богдо Зонхобын шаби ябаhан Гэндэн Дүб лама 1474 ондо 
наПанПаа нүгшэПэн хойноо зуун жэл болоод нэгэдугаар Далай-
лама байПан гэжэ нэрлэгдэпэн түүхэтэй. Тэрэ эрдэмтэй томо 
лама ябапан, 1447 ондо Шигацзы гэжэ газарта Дашалпүмбэ гэжэ 
дасан барюулжа арамнайлhан, тэндээ тагаалал болоhон гэдэг.

ХОЁРДУГААР ДАЛАЙ-ЛАМА ГЭНДЭНЖАМСА
Далай-ламын hүнэhэн хоердохео эрьежэ мундэлхэдөө баhал 

Цзан аймагта 1475 ондо турэпэн юм. Хоердугаар Далай-лама 
байпан гэжэ мүн лэ нүгшэhэн хойноо нэрлэгдэhэн Гэндэнжамса 
лама hасаhаа зуун модо хараанай газарта Чокхоржол гэжэ дасан 
арамнайлhан түүхэтэй. 1542 ондо наhанhаа нүгшэhэн.

ГУРБАДУГААР ДАЛАЙ-ЛАМА СОДНОМЖАМСА
Гэхэтэй хамта ёhото тушаалаа амиды наhандаа эзэлжэ 

эхилhэн түрүүшын Далай-лама хадаа гурбадугаар Далай-лама 
Содномжамса байhан юм. Тэрэ 1543 ондо пасапаа холо бэшэ 
багахан айма-гай зонхилогшын бүлэдэ түрэhэн, 1547 ондо 
Дреhунг гэжэ дасанда хоёрдугаар Далай-ламын тушаал эзэлпэн 
намтартай. 1559 ондо тэрэ Недонг морилжо, тэндэхи даргапаа 
засаг эрхилхэ эрхтэй улаан бэхэтэй тамга хайрада хүртэhэн 
гэхэ. Арбан зургаадахи зуун жэлэй үедэ шара шажан Түбэд 
орондо үшөө гүйсэд дэлгэржэ үрдеэгүй байгаа. Гүрэнэй засаг 
ондоо мүргэлтэнэй гарта үлэhөөр . Тиимэhээ өөртөө туhаламжа 
олохо зорилготойгоор Содномжамса лама гал үхэр жэлэй (1577 
он) арбан нэгэдэхи hарын 27-до хойто зүг зорижо мордоhон юм. 
Үбэлэй харгы зам хүшэр байжа, 170 хоног замда ябаад, 1578 
оной зун Дотор Монголой Хүхэ Хотодо оршодог Алтан хаанай 
үргөөндэ бууhан гэдэг. Нилээд удаан үргэлжэлhэн нэрэ хүндыв 
еhолол, хөөрэлдөөнүүдэй пүүлээр Монголдо буддын шажан 

дэмжэхэ тухай Алтан-хаанай зарлиг тунхаглагдаа . Тиигэжэ 
Алтан-хаан Содномжамсада Далай- ламын Пахил үршөөжэ, 
«Дорж-чанг» гэпэн бэшэгтэй тамга бариан байха юм. Далай-лама 
Содномжамса Монголдо 1588 он болотор байгаад,тэрэл жэлдээ 
Түбэд ороноо бусажа ябахадаа харгыдаа напанпаа нүгшэпэн 
байна. Бэеынь хайлуулагдаад, шарилынь Дрепунг дасанда 
табигдапан гэдэг.

ДҮРБЭДУГААР ДАЛАИ-ЛАМА ЁНДОНЖАМСА
Дүрбэдэхеэ хүмүүнэй бэе оложо түрэhэн Далай- ламын 

hүнэhэн Монголдо олдопон юм. Тэрэ Алтан-хаанай аша 
хүбүүн байпан. 1601 ондо арбан хоёртойхон хүбүүн байхадань 
дүрбэдугаар Далай-лама Ёндонжамсые Монголhоо hаса асаржа, 
шэрээдэнь hуулгаhан гэдэг. Дүрбэдугаар Далай-ламын богонихон 
наhан түбэд, монголнуудай болон элдэб шажан мүргэлтэнзй 
хоорондын атаа мэеэнэй, засаг буляалдалгын тэмсэлэй 
hүжэрөөн соо үнгэрөе. Тэрэ 1617 ондо 28 наhатайдаа тагаалал 
болопон юм. Бэеыень хайлуулхадаа, шарилынь ажабайдалдань 
адляар хоёр хубаагдажа, нэгэ ха хадынь. Дрепунг дасанда 
мүнгэн амhарта соо хадагалагдапан, нүгөө хахадынь түрэhэн 
нютагтань Монгол эльгээгдэпэн байна.

ТАБАДУГААР ДАЛАИ-ЛАМА АГВАН ЛОВСАНЖАМСА
Табадугаар Далай Лама Агван Ловсанжамса Урда Түбэдтэ 

1617 ондо түрэhэн, хүмүүжүүлэгдэhэн, 1625 ондо тэрэ hанчен-
ламын hахилда хүртэhэн намтартай. 1643 ондо 18 наhатайдаа 
Агван Ловсанжамса табадугаар Далай-ламын hахилда хүртэжэ, 
Түбэд, Неhал, Сикким оронуудай толгойлогшоор табигдаhан 
байна. Түбэд ороной, мүн ламын шажанайшье түүхэдэ 
табадугаар Далай-Лама Агван Ловсанжамса гээшэ «агууехэ» 
уда-ридагша нэрээр оронхой юм. Тэрэнэй Тубэд орон- доо 
гүрэнэй болон шажанай элитэ ехэ ажал ябуу- лагша байПые 
түүхэ гэршэлээ. Өөрынгөө үе сагайхяар үндэр ехэ эрдэмтэй 
санскрит хэлэ бэшэг шудалhан, поэт, уран зохеолшо хүн байhан 
гэдэг. Арад зоноо гэгээрүүлхэ hэдэлгэтэйгээр табадугаар Далай-
лама хоер дээдэ эрдэмэй hургуули нээпэн байна. Тэдэнэй 
нэгэндэнь ламанар hурадаг, хоердохи зон гурэнэй ажал 
ябуулгада Пу- радаг Пэн ха. Тэрэ hургуулинуудта шажанай 

ном hударhаа гадна, ажабайдал эрхилэлгэдэ, санскрит, монгол 
хэлэнүүдтэ hургадаг байhан. Мүн шүлэг зохеохо, номо hаадагаар 
харбаха, эмээл мореор гүйлгэхэ пургуулишье хэгдэдэг hэн гэх. 
Табадугаар Далай-лама Агван Ловсанжамса 1682 ондо 55 наhан 
дээрээ тагаалал болоhон бай ха юм.

ЗУРГААДУГААР ДАЛАЙ-ЛАМА ЦАНЬЯНЖАМСА
Зургаадугаар Далай-лама Цаньянжамса (1582-1706 онууд) 

Урда Түбэдэй Моньюл нютагта түрэ- hэн юм. Далай-ламын 
пунэпэнэй эрьежэ түрэhые 1685 ондо нюусаар элирхэйлэгдэжэ, 
1688 ондо тэрэ Нанкарца дасанда асарагдажа тусхай hур- 
гуулияа эхилпэн байна. 1697 ондо Цаньянжамса арбан табан 
наhатайдаа Панчен-ламаар уригдажа, ламын түрүүшын санаарта 
хүртөө hэн гэдэг. Тии-хэдэл энэ хүбүүнэй шүлэг, дуунуудта 
дуратай, еөрөө шадамараар зохеодог хадань Цаньянжамса 
- Уянгын далай гэжэ нэрэ үгтэhэн байна. Тиин 1697 ондо 
Далай-лама Цаньянжамса Будалын ордондо асарагдаа hэн. 
Энэ ордоной барилга 1595 ондо гүйсэд дүүргэгдэhэн байгаа. 
Хүшэр хүндэ, хатуухан сагта Цаньянжамса Далай-ламын 
шэрээдэ hууhан байна. Уян нимгэн сэдьхэлтэй, сагаан зантай 
хүн байhан тула, мүн тэрэ үеын эрхэ байдалhаашье боложо, 
тэрэ гүрэнэй болон шажан мүргэлэй хэрэгтэ хам оролсожо 
шадаагүй. Тиимэhээ Далай-ламын үнэн түрэhпэн hунэhэн бэшэ 
гэжэ суу тараагдаhан юм. Уданшьегүй Далай-ламын «үнэн 
түрэhэн пүнэhэн» Агван Ешижамса «олдожо» Будалын ордондо 
асарагдаа hэн. Теэд Түбэдэй тэрэ үеын зонхи-логшо Ловсон-
хаанай зорюута табиhан Агван Ешижамса арад зондоо хүндэгүй 
байhан гэдэг.

ДОЛООДУГААР ДАЛАЙ ЛАМА ГАЛСАНЖАМСА
Зургаадугаар Далай-ламын hүнэhэн тэрэнэй нютаг Литанда 

олдоhон түүхэтэй. Энэ түрэлөө hэлгэhыень Цаньянжамсын 
барилтада байхадаа бэшэhэн шүлэгhөө эхитэй гэдэг: Хайрата 
сагаан тохорюун, дууем дуулыш! Хүсэтэ дали жэгүүрээ намда 
үгыш! Холын орондо удаан би болохогүйлби, Түрэл Литандаа 
хүрөөд лэ бусахалби.

Долоодугаар Далгш-лама Галсанжамса үндэр эрдэмтэй, 
ухаа ехэтэй хүн байпан. Тэрэ найман боти үнэтэй сэнтэй 

номуудые бэшэПэн, Ганжуур болон Данжуурай хэблэл эхиhэн 
юм.Долоодугаар Далай-лама 1757 оной мартын 22-то напанпаа 
нүгшэhэн байна.

НАЙМДУГААР ДАЛАЙ-ЛАМА ЖАМБАЛЖАМСА
Наймадугаар Далай-лама Жамбалжамса хадаа Цзан 

hровинциин Хонжол нютагта түрэhэн, 1762 ондо дүрбэн 
наhатайдаа олдоhон намтартай. 1781 оной июниин 21-дэ 
наймадугаар Далай-лама Жамбалжамса шэрээдээ hуужа, 
гүрэнэй болон шажан мүргэлэй хэрэгүүдые толгойлжо эхилhэн 
юм. Энэ Далай-лама 1804 оной ноябриин 19-дэ наhанhаа 
нүгшэhэн байна.

ЮИЭДУГДДР ДАЛАЙ-ЛАМА ЛҮНДЭГЖАМСА
1807 ондо Түбэд ороной Кама, Амдо нютагуудПаа хоер 

хүүбүүд Паса асарагдажа, тусхай шалгалта гараПан байна. Тиин 
Кама нютагпаа асарагдапан хүбүүннинь наймадугаар Далай-
ламын гэхэ гү, али өөрынгөө урда напанай хэрэгсэлнүүдые 
танижа, юпэдэхи Далай-лама Лүндэгжамса гэжэ тоологдоо пэн. 
1815 оной мартын 26-да юЬэдугаар Далай-лама Лүндэгжамса 
гээшэ 9 наПатайдаа ехэ мүргэлэй үедэ хүйтэ абажа, хүндэ 
үбшэндэ нэрбэгдэн напа барапан байна.

АРБАДУГААР ДАЛАЙ-ЛАМА ЦҮЛТИМЖАМСА
Арбадугаар Далай-лама Цүлтимжамса 1816 ондо түрэhэн, 

1837 ондо тагаалал болhон нам- тартай. Энэ эрьежэ түрэhэн 
hүнэhэниинь мүн лэ богонихон наhатай, оройдоол 21 хүрэhэн 
байна.

АРБАН НЭГЭДУГААР ДАЛАЙ-ЛАМА ХАЙДАБЖАМСА
1841 ондо hаса асарагдаhан хоер хүбүүд тус- хай шэнжэлгэ 

гараhан юм. Тиин алтан хайрсаг сооhоо жээрэб татагдажа, Кама 
нютагhаа гарбал- тай Хайдабжамса арбан нэгэдугаар Далай-
лама гэжэ тоологдоо hэн. Тэрэ урдахи hүнэhэнүүдтэл тон адли 
богони наhатай байжа, 1875 ондо 17 наhаяа гүйсэжэ ябахадаа 
тагаалал болоhон нам- тартай.

АРБАН ХОЁРДУГААР ДАЛАЙ-ЛАМА ПЭРЭНЛЭЙЖАМСА
Арбан хоер дугаар Далай-лама, гурбан хүбүүд сооhоо баhал 

тэрэ алтан хайрсагпаа татагдаhан жээрэбээр шэлэгдэhэн 
Принлайжамса гээшэ Урда Түбэдтэ 1856 ондо түрэhэн байна. 
Мүн лэ эдир залуу, 19 наhандаа тагаалал болоhон гэдэг.

АРБАН ГУРБАДУГААР ДАЛАЙ-ЛАМА ТҮБДЭНЖАМСА
1879 ондо Будалын ордондо шэнэ хүбүүн—арбан гурбадугаар 

Далай-лама Түбдэнжамса ерэбэ (1876—1933). Дунда зуун 
жэлнүүдэйнгээ еhо заншалнуудые сахипаар лэ байпан 
Түбэд ороной дотор байдалдань арбан юhэдэхи жэлэй hүүл 
болотор ямаршье хубилалтанууд ороогүй hэн. Харин тэрэниие 
тойроод ехэхэн үйлэ хэрэгүүд боложо байгаа. Дэл хэйн томо-
томо имhериалис хүсэнүүд Хитад болон Түбэдэй газарые 
эзэлхын түлөө hэдэлгэтэй тэмсэл ябуулаа. Тиимэ хүшэр сагай 
гүрэн түрэдэнь, арад зондонь тохеолдоод байhан үедэ арбан 
гурбадугаар Далай-лама Түбдэнжамса «арсалан шэрээ» эзэлжэ 
hууhан байха юм. Хоридохи зуун жэлэй түрүүшын жэлнүүдтэ 
Түбэд орон англиин болон хитад сэрэгүүдээр хэдэн дахин 
эзэлэгдэпэн байха юм. Олон ламанар хороогдоhон, дасан, 
дуганууд hандаргагдаhан байна. Мун арбан гурбадугаар Далай-
ламашье олон дахин «арсалан  шэрээгээ» орхижо,  орон  
нютагhаа гаража ябаха баатай болоНон байгаа. Нэгэ үедэ 
«Арбан гурбадугаар Далай-лама шэрээhээ унагаагдаба» гэhэн 
hекинэй засагаархидай указ-шье тунхаглагдаhан гэхэ. 1911 
ондо Хитадта революци боложо, Манжуурай Цич угсаатанай 
захиргаан унагаагдаа Иэн. Орон доторхи байдал эрид хубилжа, 
хитад сэрэгүүд НасаНаа, удаань Түбэдhээ гаргагдаба. Арбан 
гурбадугаар Далай-лама орон түрынгөө дүүрэн эрхэтэ эзэн 
боложо, Будалын ордондоо дахинаа морилоо Иэн.

Тэрэ гэhээр Түбэд орондо ехэ хубилалтанууд боложо эхилбэ. 
Түрүүшын саарhан мүнгэн-тамга, түрүүшын почтын марканууд 
гаргагдаhан, түрүүшын алтан болон мүнгэн монетэнүүд 
шудхагдаИан байха юм. Эгээл түрүүшынхеэ Түбэд оронhоо 
дүрбэн хүн хари гүрэн, Англи hургуулида, электротехникэ болон 
сэрэгэй hургуули шудалхые эльгээгдэбэ. Тэрэл 1913 ондо 
Түбэдэй армида ЯпонИоо сэрэгэй советник Ясудзиро Ядзима 
асарагдаа hэн. 1913 оной октябриин тэн багта Симлдэ (Энэдхэг) 

‘Түбэд ороной асуудалаар гурбан гурэнэй конференции нээгдэбэ. 
Тус конференцидэ Түбэд, Хитад, Англи хабаадаhан байна. 1914 
оной эхеэр Англи Түбэд хоерой түлөөлэгшэдэй гар табилгаар 
баталагдаhан конвенциин еhоор Түбэд орон Хитад гүрэнэй 
мэдэл доро байха, харин Хитад тэрэнэй гададын болон дотоодын 
хэрэгүудтэ хабаадахагүй; газар дайдыень буляалдахагүй» 
гэжэ шиидхэгдэhэн байха юм. Хитадай засагаархид Түбэдые 
өерын провинци болгохые оролдохогүй байhанаа мэдүүлээ hэн. 
Эдэ болон бусадшье бүтээhэн хэрэгүүдээрнь хаража үзэхэдэ 
арбан гурбадугаар Далай-лама Түбдэнжамса Түбэд оронойнгоо 
түүхэдэ гансашье бурхан шажанай дээдын зиндаата лама 
бэшэ, мүн холын хараата гүрэн түрын хүтэлбэрилэгшэ, хурдан 
бодолто политик байhанаа гэршэлээ бшуу. Тэрэнэй үедэ Далай-
ламын захиргаан бүхы Түбэд орондо бүхэжэн hуурижаа. Арбан 
гурбадугаар Далай-лама Түбдэнжамса 1933 оной декабриин 17-
до тагаалал болоhон байна.

АРБАН ДҮРБЭДҮГААР ДАЛАЙ-ЛАМА ДАНЗАНЖАМСА
Арбан гурбадугаар Далай-лама Түбдэнжамсын тагаалал 

болоhоной hүүлээр Далай-ламын дахи-наа мүндэлhэн hүнэhые 
бэдэрэлгэ нилээд удаан үргэлжэлөө hэн. Тиин 1940 ондо Далай-
ламын түрэhэн hунэhэн Түбэд ороной зүүн-хойто зүгтэ Хүхэ-
нуурай дэргэдэ олдоhон байна.

Энэхүү судар нь миний урьд бичсэн Далай багшийн арван 
дөрвөн дүрээс өмнө бодь сэтгэлтэн буюу жанчивсимбаа байсан 
тавин найман дүрийн хураангуй Монгол хэлээр бичигдсэн 
намтрыг хавсарган оруулав.

Бүхнийг айлдагч Ялгуугсан Далай Ламын Гэгээний тавин 
найман дүрийн намтрыг Хатуу чимэг буюу Нинаг яруу найргийн 
тавин найман шүлэг номоор түвд хэлээр товчлон номлосон 
Мажингалба буюу Гайхамшигт эрин хэмээх судрын утга хатуу 
чимэгийг тайлан Монголын хэлбээр орчуулагсан судар оршвой.   

1. ЖИГДЭНВАНЧИГ
2. НАНВАДҮГБА
3. ЛЭГЖИЙН ХӨВГҮҮН
4. ТАЧААНГУЙ ҮГҮЙ
5. ГҮНДҮГА
6. ЛХАЖИ
7. ГОНЧИГБАН
8. БАТСҮЖИГТ
9. БАЛСАН
10. МАШБАТСҮЖИГТ
11. ЖАГВАР ХААНЫ ХӨВГҮҮН
12. ГАЗАН
13. ГЭНЭНЖҮГБА
14. НОРОВСАМБА
15. ДАВАА
16. РИНЧЭННЯМБУУ
17. БАДАМ
18. ОЖИБАЛЫН ХӨВГҮҮН
19. АСРАНГУЙ
20. СЭНГЭ
21. ҮХРИЙН СҮРЭГЧ
22. ТЭНГЭРИЙН ХААН
23. ГЭНДЭНБАЛ
24. ЭР ГАНЦ АЗАР
25. ГЭСЭР
26. ТУУЛАЙН ДҮРСТ БОДЬСАД 
27. НАЙМАН НАСТ ХӨВГҮҮН

28. СҮРЭГЧИЙН ДҮР БАРЬСАН 
БОДЬСАД 

29. РИНЧИНЦОГ
30. САМДАНСАМБУУ
31. ХҮҮРИЙН ГАЗРЫГ ТЭТГЭГЧ 

ЁГАЧАРИ
32. ӨЧҮҮХЭН ТИВИЙГ 

ТЭТГЭГЧ ХААН
33. ГҮНДЖҮ
34. ЖАВЖИН
35. ЛХАЗАНМАНДАРВА
36. ГАВАБАЛ
37. ШИЛЭН ШИРЭЭТ
38. ИШОЛЭГБА
39. ШҮНЗАН
40. ДЭЖАЛ
41. ДАБҮНЗАН
42. ТОТОРИНАНЗАН
43. СОРОНЗОНГОМБО
44. ДҮЙСОРОНМАНЖИ
45. ТИСОРОНДЭҮЗАН
46. ТИРАЛБАЖАН
47. ЖАЛБИЖУНАЙ
48. НАРНЫ ГЭРЭЛТ
49. ЧОЙВАН
50. БАДАМВАНЖИЛ
51. БАВУУДИ

52. ПАГБАЛХА
53. БАДАМБАЗАР
54. I ДАЛАЙ ЛАМ ГЭНДЭНДҮВ
55. II ДАЛАЙ ЛАМ ГЭНДЭНЖАМЦ
56. III ДАЛАЙ ЛАМ СОНОМЖАМЦ
57. IV ДАЛАЙ ЛАМ ЁНДОНЖАМЦ
58. V ДАЛАЙ ЛАМ ЛУВСАНЖАМЦ

DEDICATION OF MERIT 
May the merit and virtue  
accrued from this work 

adorn Amitabha Buddha’s Pure Land, 
repay the four great kindnesses above, 

and relieve the suffering of 
those on the three paths below. 

May those who see or hear of these efforts 
generate Bodhi-mind,  

spend their lives devoted to the Buddha Dharma, 
and finally be reborn together in  

the Land of Ultimate Bliss. 
Homage to Amita Buddha! 

NAMO AMITABHA 
南無阿彌陀佛 

《外蒙文：歷代達賴喇嘛的生平傳記》 

